Xalq ta’limi vazirligi
Navoiy viloyati

Qiziltepa TXTB gad qarashli

29-umumta’lim maktabi

Tarix fani o’qituvchisi

Rahbarxon Azizovaning

“Yosh tarixchilar” to’garagi 

[image: image75.png]O ZBEKISTON&





H U J J A T L A R I

    “Ko’rildi”                                                                          “Tasdiqlayman”

MMIBDO`:             Sh.Beknazarova             Maktab direktori:              G.O’roqova 

29-umumta`lim maktabida  “Yosh tarixchi” to`garagining ish rejasi  
	№
	To`garak  mavzusi
	Soat
	To`garak o`tiladigan sana 
	Izoh

	1
	German qabilalari va Rim imperiyasi 
	1
	
	

	2
	Franklar. Franklar davlatining tashkil topishi
	1
	
	

	3
	Ijtimoiy iqtisodiy o‘zgarishlar
	1
	
	

	4
	Britaniyadan – Angliyaga
	1
	
	

	5
	Franklar imperiyasi
	1
	
	

	6
	Ilk o‘rta asrlarda Xorazm. Xioniylar va Kidariy davlatlari
	1
	
	

	7
	Muqaddas Rim imperiyasi
	1
	
	

	8
	Vizantiya: G‘arb va Sharq orasida
	1
	
	

	9
	Eftallar davlati. Eftallar davrida ijtimoiy-iqtisodiy va madaniy hayot
	1
	
	

	10
	Slavyanlar va ularda davlatlarning tashkil topishi
	1
	
	

	11
	Sharqiy slavyanlar. Kiev Rusi davlati
	1
	
	

	12
	O‘rta Osiyo xalqlari Turk xoqonligi davrida
	1
	
	

	13
	Yevropa xalqlarining madaniyati
	1
	
	

	14
	Arabiston va Arab xalifaligi
	1
	
	

	15
	Hindiston va Xitoy
	1
	
	

	16
	Mahalliy hokimliklarning tashkil topishi
	1
	
	

	17
	Osiyo mamlakatlari madaniyati
	1
	
	

	18
	Yevropa va Osiyoda o‘rta asr shaharlari
	1
	
	

	19
	VI-VII asrlarda madaniy hayot
	1
	
	

	20
	O‘rta asrlarda tovar ishlab chiqarishning rivojlanishi. Bozor va yarmarkalar
	1
	
	

	21
	O‘rta asrlarda xristianlik
	1
	
	

	22
	Movarounnahrda arab xalifaligining o‘rnatilishi
	1
	
	

	23
	Salib yurishlari
	1
	
	

	24
	Fransiyada markazlashgan davlatning tashkil topishi,  mutlaq monarxiya
	1
	
	

	25
	Movarounnahrda islom dinining yoyilishi
	1
	
	

	26
	Xalifalikka qarshi xalq noroziligi. 
	1
	
	

	27
	Angliyada markazlashgan davlatning tashkil topishi
	1
	
	

	28
	Qorluqlar va O‘g‘uzlar davlati. Toxiriylar davlati
	1
	
	

	29
	Germaniya
	1
	
	

	30
	Ruslarning bosqinchilarga qarshi kurashi
	1
	
	

	31
	Somoniylar.
	1
	
	

	32
	Yevropa madaniyati
	1
	
	

	33
	G‘aznaviylar
	1
	
	

	34
	Qoraxoniylar
	1
	
	

	35
	G‘arbiy Yevropada me’morchilik, san’at va adabiyot
	1
	
	

	36
	Xorazm davlati va uning yuksalishi 
	1
	
	

	37 
	Mo‘g‘ullar davlati
	1
	
	

	38
	Xorazmshoh va Chingizxon munosabatlari
	1
	
	

	39
	Saljuqiylar va Usmonli turklar davlati
	1
	
	

	40
	Jaloliddin Manguberdining Xorazm taxtiga o‘tirishi
	1
	
	

	41
	Jaloliddin Manguberdi mohir sarkarda,  Vatan qahramoni
	1
	
	

	42
	Chig‘atoy ulusining tashkil topishi
	1
	
	

	43
	Ijtimoiy-iqtisodiy va madaniy hayot
	1
	
	

	44
	Oltin O‘rda xonligi
	1
	
	

	45
	Etnik jarayonlar va o‘zbek xalqining shakllanishi
	1
	
	

	46
	Movarounnahr va Xorazmning madaniy hayoti
	1
	
	

	47
	Xitoy
	1
	
	

	48
	Adabiyot
	1
	
	

	49
	Diniy bilimlarning rivojlanishi
	1
	
	

	50
	Yaponiya
	1
	
	

	51
	Me’morchilik, san’at va musiqa
	1
	
	

	52
	XIV asrning o‘rtalarida Movarounnahrda ijtimoiy-siyosiy  vaziyat.
	1
	
	

	53
	O‘rta asrlarda Koreya
	1
	
	

	54
	Amir Temur – markazlashgan davlat asoschisi
	1
	
	

	55
	Amir Temur saltanatida davlat boshqaruvi va harbiy tizim.
	1
	
	

	56
	Hindiston
	1
	
	

	57
	Amir Temurning tashqi siyosati
	1
	
	

	58
	Amir Temurning jahon tarixida tutgan o‘rni
	1
	
	

	59
	Amerika o‘rta asrlarda
	1
	
	

	60
	Temuriylar davridagi siyosiy jarayonlar
	1
	
	

	61
	Mirzo Ulug‘bekning hukmronligi davrida Movarounnahr
	1
	
	

	62
	Afrika xalqlari o‘rta asrlarda
	1
	
	

	63
	Temuriylar saltanatining inqirozga yuz tutishi
	1
	
	

	64
	Ijtimoiy-iqtisodiy taraqqiyot va bunyodkorlik
	1
	
	

	65
	Osiyo, Amerika va Afrika xalqlari madaniyati
	1
	
	

	66
	Ta’lim tizimi. Aniq fanlarning rivojlanishi
	1
	
	

	67
	Adabiyot , Tasviriy san’at.
	1
	
	

	68
	Sayohat darsi. (Tarixiy-me’moriy obidalar joylashgan shaharlarga  sayohat qilish)
	1
	
	


29-maktab “Yosh tarixchilar” to`garagi a’zolari haqida umumiy ma’lumot                         
	T/r
	O`quvchilarning ismi familiyasi
	Tug`ilgan sanasi
	Sinfi
	Yashash manzili

	1
	
	
	
	

	2
	
	
	
	

	3
	
	
	
	

	4
	
	
	
	

	5
	
	
	
	

	6
	
	
	
	

	7
	
	
	
	

	8
	
	
	
	

	9
	
	
	
	

	10
	
	
	
	

	11
	
	
	
	

	12
	
	
	
	

	13
	
	
	
	

	14
	
	
	
	

	15
	
	
	
	

	16
	
	
	
	

	17
	
	
	
	

	18
	
	
	
	

	19
	
	
	
	

	20
	
	
	
	


          To’garak rahbari:                              R. Azizova
Tarix fani to’garak konspekti

Sana: ________________

Mavzu: German qabilalari va Rim imperiyasi 
To`garakning maqsadi: O’quvchilarga german qabilalari, ularning ijtimoiy, iqtisodiy turmushi haqida ma’lumot berish.
       Milodning ilk asrlarida Osiyodagi xunn, Yevropadagi german qabilalarida mulkiy tabaqalanish kuchayib, ular zaiflasha boshlagan Rim imperiyasiga bosqinlarini kuchaytirishgan.  

Buyuk ko’chish haqida. IV - VI asrlar Yevropa tarixiga xalqlarning buyuk ko’chishi nomi bilan kirgan. Ko’chish  natijasida xalqlarning yashash hududlari keskin o’zgarib  ketgan. Bunday ko’chishga quyidagi omillar sabab bo’lgan: birinchidan, ko’pgina xalqlarda ishlab chiqaruvchi kuchlar o’sgan.Bu hodisa, ayniqsa, german qabilalarida kuchli bo’lgan. Oqibatda germanlarda yangi-yangi yerlarga talab kuchaygan. Bu talabni o’zgalar yerini egallab olishsiz qondirib bo’lmas edi. O’sha davrlarda G’arbiy Rim imperiyasi holdan toygan edi. Bu hol germanlarga imperiya hududlarini asta-sekin egallab olish, bora-bora butunlay istilo qilish uchun sharoit yaratgan. Ikkinchidan, Sharqda yashovchi qudratli ko’chmanchi xun qabilalarining G’arbga istilochilik yurishi boshlangan. Kuchsiz qabilalar o’zlari yashayotgan joylarni tashlab, boshqa yurtlarga ko’chishga majbur bo’lganlar. Uchinchidan, tabiatdagi iqlim o’zgarishlari ham buyuk ko’chishga sabab bo’lgan. Bu o’zgarishlar ob-havoning keskin sovishi bilan bog’liq edi. Ekin maydonlari tobora ko’proq yaroqsiz holga kela boshlagan. Turli qabilalar yashash uchun iqlimi qulay joylarga ko’chishga majbur bo’lganlar. 

Buyuk ko’chish oqibatlari. Buyuk ko’chish davrida german qabilalari G’arbiy Rim imperiyasi hududlarini istilo qildilar. Zulmdan aziyat chekkan qullar va boshqa ezilgan tabaqalar ularga yordam berganlar. Oxir-oqibatda G’arbiy Rim imperiyasi halokatga yuz tutgan. G’arbiy Rim imperiyasining qulashi shunchaki bir davlatning qulashigina emas edi. Bu, ayni paytda, asrlar davomida hukm surib kelgan quldorlik tuzumining Yevropada barham topishi ham edi. Endi Yevropada yangi jamiyat (yuqorida siz nomini bilib olgan) - feodal jamiyati qaror topa boshladi. Bundan tashqari, xalqlarning buyuk ko’chishi oqibatida turli xalqlarning bir-biri bilan aralashuvi yuz berdi. Ularning madaniy qiyofasi ham keskin o’zgardi. 

Germanlarning G’arbiy Rim imperiyasi taqdirida tutgan o’rni. Hech qanday moddiy manfaatga asoslanmagan qullar mehnatining samarasizligi G’arbiy Rim imperiyasini tobora zaiflashtirgan. Ayni paytda olib borilgan tinimsiz istilochilik urushlari imperiyani holdan toydirgan. Bora-bora imperiya hatto istilochilik urushlari olib borishga ham qodir bo’lmay qolgan. Endi u o’z chegaralarini o’zgalar hujumidan bazo’r himoya qilishga majbur edi. Imperiyadagi bu ahvol german qabilalarining bostirib kirishiga juda qulay sharoit yaratgan. Bu davrda germanlarda urug’chilik tuzumining so’nggi bosqichi davom etardi. German qabilalari bo’lgan vandallar, gotlar, franklar, angl va sakslarning qudrati tobora ortib borgan. Kuchsizlanib qolgan G’arbiy Rim imperiyasi german qabilalari siquviga bardosh bera olmagan. German qabilalari harbiy kuchlari boshliqlaridan biri Odoakr 476- yilda Rimning so’nggi imperatori go’dak Romul Avgustulni taxtdan tushirdi. Shu tariqa G’arbiy Rim imperiyasi barham topgan. Vandallar sobiq imperiyaga qarashli Shimoliy Afrikani, g’arbiy gotlar (vestgotlar) Ispaniyani, sharqiy gotlar (ostgotlar) Italiyani, franklar Galliyani, angl va sakslar esa Britaniyani egallab oldilar. Shu joylarda o’z davlatlarini barpo etdilar
       M.M.I.B.D.O` :     __________       Sh.Beknazarova
Tarix fani to’garak konspekti

Sana: ________________

Mavzu: Franklar. Franklar davlatining tashkil topishi
To`garakning maqsadi: O’quvchilarga frank qabilalari, ularning turmush tarzi va davlati shakllanishi haqida ma’lumot berish.
        "Frank" so’zi - jasur, erkin degan ma’nolarni anglatadi. Bu atama qator german qabilalariga nisbatan qo’llaniladigan umumiy nom edi. Franklar asosan Reyn daryosining o’rta va quyi oqim bo’ylarida yashaganlar. Franklar dengiz bo’yi (sali) va qirg’oq (ripuar) franklariga bo’linganlar. Franklarning G’arbiy Rim imperiyasi bilan munosabatlari bir xilda kechmagan. Ular bir-birlari bilan ba’zan dushman, ba’zan ittifoqchi bo’lganlar. Sali franklari ancha kuchli edi. Ular Xlodvig hukmronlik qilgan yillarda (481​-511) nihoyatda kuchaygan. 

           Xlodvig tez orada barcha frank qabilalari ustidan hukmronlik o’rnatgan va 486- yilda Shi​moliy Galliyani egallagan. Shu tariqa Franklar davlati (hozirgi Fransiya shu nomdan olingan) tashkil topgan. Qirol Xlodvig Franklar davlatida merovinglar sulolasi hukmronligiga asos solgan. Sulola nomi Xlodvigning ajdodi Merovey nomidan olingan. U sali franklariga yetakchilik qilganlardan biri edi. Qirol hokimiyati tobora kuchayib borgan. U davlat boshqaruvining barcha sohalarini o’z qo’liga olgan. Uning hokimiyati yirik yer egaligiga va harbiy kuchga asoslangan. Davlatni o’z mulki kabi boshqargan. Xlodvig mamlakatni viloyatlarga bo’lgan. Ularni qirol tayin​laydigan graflar boshqargan. 

"Sali haqiqati". "Sali haqiqati" franklar qonunlari to’plami edi. To’plam franklarning asosan dehqonchilik va chorvachilik bilan shug ‘ullanganliklaridan dalolat beradi. Qonunga ko’ra yer ikki qismga: shaxsiy yerlar va jamoa yerlariga bo’lingan. Yaylov hamda o’rmonlardan esa hamma birgalikda foydalangan. Ayollarga yer berish yoki meros qoldirish taqiqlangan. Bunda ayollarning vaqti kelib urug’dan chetga chiqib ketishlari hisobga olingan. "Sali haqiqati" odamlar o’rtasida tabaqalanish ro’y berganligini tasdiqlaydi. Chunonchi, qirol jangchilarining xuni oddiy erkin frank xunidan uch marta ko’p bo’lgan. "Sali haqiqati"ga ko’ra o’ldirilgan urug’ a’zosi uchun o’ldirgan urug’ xun to’lagan. 

Xristian dinining qabul qilinishi. Xlodvig uzoqni ko’ra oluvchi hukmdor bo’lgan. Bu xususiyat uning dinga munosabatida ham qo’l kelgan. Xlodvig va uning qurolli kuchlari 486-yilda xristian dinini qabul qildilar. Tez orada barcha franklar shu dinga o’tganlar. Bu hodisa qirollikning yanada mustahkamlanishiga sharoit yaratgan. Nufuzli ruhoniylar Xlodvigni qo’llab-quvvatlaganlar. VI asrning ikkinchi yarmiga kelib Frank qirolligi barcha german qirolliklari ichida eng kattasi va qudratlisiga aylangan.

Katta yer egaligining o’sishi. Franklarda katta yer egaligining qaror topishi tobora kuchayib bargan. Bu jarayon IX asrga kelib tugallangan. Jamiyat katta yer egalari (feodallar) va qaram dehqon​(krepostnoy)larga bo’lingan. Bu hodisa qay tariqa yuz bergan? VI asrning ikkinchi yarmidan boshlab franklarda yer xususiy mulkka aylandi. Bu - yeri bor mulkdor o’z yerini xohlasa o’zida qoldirish, xohlasa sotish, almashtirish, taqdim etish yoki meros qoldirish, yana yer sotib olish huquqiga ega, degani edi. Bunday tartibdan kam yerli oddiy, erkin franklar eng ko’p jabr ko’rganlar. Tabiiy ofatlar, tinimsiz urushlar, qarzga botib qolish, soliqlarni to’lay olmaslik va boshqa qator omillar ularni xonavayron qilgan. Natijada oddiy, erkin frank o’ziga tegishli yerni boy qo’shnisiga arzon​garovga sotishga majbur bo’lgan. Bundan tashqari, o’z qo’shiniga ega bo’lish huquqi bor bo’lgan graflar jangchilarga xizmati uchun yer berar edilar. Ular o’z yerlarini kengaytirish maqsadida qashshoqlashib qolgan erkin franklardan yerlar sotib olardilar. Yeridan ajralgan sobiq erkin frank katta yer egalariga qaram krepostnoyga aylanardi. Yer egasi unga chek yer bergan. Krepostnoy endi ham o’zining chek yerida, ham katta yer egasining yerida ishlashga majbur bo’lgan. Chek yerda yetishtirgan hosilining bir qismini feodalga soliq sifatida to’lagan. Shu tariqa feodal majburiyat shakllari bo’lgan barshchina va obrok vujudga kelgan. 


M.M.I.B.D.O` :     __________       Sh.Beknazarova
Tarix fani to’garak konspekti

Sana: ________________

Mavzu: Ijtimoiy iqtisodiy o‘zgarishlar
To`garakning maqsadi:  O’quvchilarga ilk o’rta asrlarda yurtimiz hududida mavjud bo’kgan ijtimoiy-iqtisodiy o’zgarishlar haqida ma’lumot berish.
Qadimgi Turon diyorida zamonasining buyuk davlatlaridan Qang‘ davlati va Kushon podsholigi ravnaq topgan davrda yuksalish boshlangan edi. Bu siljishlar oqibatida mamlakat aholisining ijtimoiy-iqtisodiy, madaniy va siyosiy hayotida muhim o‘zgarishlar ro‘y berdi. Shaharlarning soni ko‘paydi va hududi kengaydi. Shahar ilk o‘rta asrlardan boshlab hunarmandchilik, savdo-sotiq va madaniy hayotning markaziga aylandi.
      Vohalarda yirik sug‘orish tarmoqlari qazilib, sug‘orma dehqonchilik maydonlari kengaydi. Suv tegirmoni, chig‘ir va charxpalak kabi suv inshootlari kashf etildi. Oqar suv sathidan birmuncha balandlikda joylashgan maydonlarga suv chiqarib obod etildi. Ziroatchilikda g‘allakorlik, sholikorlik va polizchilik bilan bir qatorda paxtachilik va bog‘dorchilik maydonlari kengaydi. Ekin maydonlarini sug‘orish va ishlov berishning takomillashuvi tufayli aholi dehqonchilikdan mo‘l hosil oladigan bo‘ldi.
Shaharlarda aholining gavjumlashuvi, hunarmandchilik, ichki va tashqi savdoning rivoj topishi bilan qishloq xo‘jalik mahsulotlariga bo‘lgan ehtiyoj ortib bordi. Natijada mamlakatning iqtisodiy hayotida xomashyo yetkazuvchi qishloqlarning nufuzi o‘tarildi. Bir tomondan, yerga, ziroatkor maydonlarga bo‘lgan munosabat, ularga egalik qilish shakli asta-sekin o‘zgara boshladi. Ikkinchi tomondan esa, o‘troq ziroatkor aholi bilan chorvador qabilalar o‘rtasidagi aloqalar rivojlandi. Mamlakatning dasht va tog‘oldi mintaqalarida yashovchi ko‘chmanchi va yarim ko‘chmanchi aholining o‘troq hayot tarziga o‘tishi kuchaydi. Oqibatda dehqonchilik uchun yaroqli obikor yerlarga bo‘lgan ehtiyoj tobora oshib borishi natijasida qo‘riq va bo‘z yerlarga suv chiqarilib, katta-katta ekin maydonlari barpo etildi. Bunday obodonchilik ishlarini amalga oshirishda mamlakat ijtimoiy hayotida kattagina nufuzga ega bo‘lgan mulkdor tabaqa vakillari, qishloq oqsoqollari hamda qabila boshliqlari sarkor-ishboshi sifatida faol qatnashadilar. Qo‘riqlarda ochilgan yangi yer maydonlarining ma’lum bir ulushi ularning qo‘liga o‘tadi va merosiy mulkiga aylanadi. Shu tariqa kattagina yer egaligiga asoslangan mulkdorlar tabaqasi shakllanadi.

Sarkorlar o‘zlariga tegishli yer maydonlarini sug orish tarmoqlarining yuqori qismidan, ayniqsa, to g on boshi atrofidan ajratib oladilar. Bu yo‘l bilan ular suvdan dehqonchilikda bemalol foydalanish, suv taqsimotini nazoratga olib, qishloq aholisi ustidan o‘z ta’sirini o‘tkazish imkoniyatiga ega bo‘ladi. Shu tariqa ular ziroatkor aholi ustidan hukmronlik qila boshlaydi. O‘sha zamonda ular dehqonlar deb atalgan.
     Dehqonlar shaharlarda hashamatli qasr va saroylarga, savdo va hunarmandchilik do‘kon-u rastalaridan iborat kattagina xo‘jalikka ham ega edilar. Qishloqlarda esa ekinzor paykallardan tashqari, ularning ko‘shk va istehkomli qo‘rg‘onlari, objuvoz-u moyjuvoz hamda tegirmonlari bo‘lardi. Qul, cho‘rilardan iborat ko‘pdan ko‘p xizmatkorlar dehqonlarning xo‘jaligida qishin-yozin mehnat qilganlar. Bulardan tashqari har bir katta yer egasining 30-40, 50-100 va ba’zan undan ortiq maxsus askariy guruhi - chokarlari bo‘lgan. Chokarlar baquwat va abjir hamda Mulkdor dehqon oilasi. o‘z xojasiga sadoqatli o‘spirinlardan tan lab olingan. Bunday sodiq va jangovar chokarlari bilan dehqonlar yov hujumi paytlarida dushmanga qarshi harbiy yurishlarda qatnashardi. Osoyishtalik zamonda esa chokarlarga suyanib, qishloqning ziroatkor ahli ustidan hukmlarini o‘tkazardi.Avvalda o‘z qaramog‘idagi xizmatkor- lari mehnatidan foydalanib kelgan deh​qonlar keyinchalik turli yo‘llar bilan qishloq jamoalari ustidan hukmronlik qiladigan, bora-bora ular kuchidan foydalanadigan bo‘ladilar. Shunday qilib, mamlakatda yerga egalik qilish munosabatlarining shakllanishi bilan qishloq jamoalari ichida yirik yer egalari bo‘lmish dehqonlar bilan bir qatorda kadivarlar tabaqasi ham paydo bo‘ladi. Mamlakatda yer-suv mulkchiligining xususiyligi ortib borishi bilan kadivarlarning soni asta-sekin ko‘payib, dehqonchilik xo‘jaligining asosiy ishlab chiqaruvchi kuchlaridan biriga aylanadilar.        
        V asrning o‘rtalariga kelib, garchi ekin yerlarining ma’lum bir qismi mulkdor dehqonlar qo‘l ostidagi mulklardan iborat bo‘lsa ham, ammo ziroatkor vohalardagi obikor yerlarning asosiy qismi hali ham qishloq jamoalarining qaramog‘ida edi.Yer egaligining tarkib topishi oqibatida mamlakatning ijtimoiy hayotida keskin o‘zgarishlar sodir bo‘ldi. Ushbu o‘zgarishlar ayniqsa qishloqlarda sezilarli bo‘ldi. Qishloq jamoalari yerli mulkdor dehqon va unga qaram bo‘lgan yersiz va erksiz kadivarlarga ajralib bordi. Qishloq jamoalari yerlarida yashab yer va suvdan iborat umumiy mulkka ega bo‘lgan erkin ziroatchilar tabaqasi kashovarzlar deb atalardi. Ularning ma’lum bir qismi jamoa yerlaridan mahrum bo‘lib, bora-bora kadivarlarga aylanib borganlar. Ayrim dehqonchilik vohalarining katta yerlarga ega bo‘lgan dehqonlari esa o‘z viloyatlarida hatto mustaqil hokim bo‘lib oladilar.

M.M.I.B.D.O` :     __________       Sh.Beknazarova

Tarix fani to’garak konspekti

Sana: ________________

Mavzu: Britaniyadan – Angliyaga
To`garakning maqsadi: O’quvchilarga Britaniya oroli aholisi, unga german qabilalarining o’rnashishi, Daniya bilan kurashi haqida ma’lumot berish.
          Rim imperiyasi Britaniya orollarini istilo qilganida orol janubida kelt, britt, shimolida – hozirgi Irlandiya va Shotlandiyada – skot, pikt qabilalari yashagan. Rim legionlari 407-yilda Britaniyani tashlab Italiyaga qaytadi. Ularning ketidan qolgan rimliklar ham Yevropaga keta boshlaydi. Shu tariqa orolning kelt aholisi o‘z holicha qoldiriladi. Xavfli himoyachilar. Piktlardan himoyalanish uchun mahalliy brittlar ilk marotaba germanlarning yut, angl vasaks qabilalaridan yollanma drujinalarni taklif etgan. Bu qabilalar Germaniyaning shimoli va Yutlandiya  yarimorolida yashardi. Dastlab germanlar uchta kemada kelishadi. Lekin ko‘p o‘tmay ularning ortidan ko‘plab qabiladoshlari yo‘lga chiqadi. Germanlarning keltlardan tobora yuqori to‘lov talab qilishi, doimiy isyonlari, mamlakatni talashlari va tahdidlari kuchayib boradi. Yutlar V asr o‘rtalarida Kent viloyatini bosib oladi. Ularning izidan angl-sakslar ham keltlarga hujum boshlab, qattiq qarshilik bo‘lmaganidan mamlakatni istilo qilishga kirishadilar. Angl-sakslar mahalliy aholining bir qismini qirib, ayrimlarini qullik asoratiga soladilar. Shaharlar katta talafot ko‘radi, majusiy germanlar ibodatxona va monastirlarni talab, yondirib yuboradilar. Istilo dahshatidan ko‘pgina keltlar qit’aga, Armorika viloyatiga ko‘chib o‘tadi. Fransiyaning shimoli-g‘arbidagi bu hudud  brittlarning ommaviy ko‘chishidan so‘ng Bretan nomini olib, bu nomni hozirga qadar saqlab qolgan.  Qirol Artur. Britaniya oroliga bostirib kelayotgan germanlarga qarshilik ko‘rsatish Amvrosiy Avrelian nomi bilan bog‘liq. U oroldagi so‘nggi rimliklardan edi. Amvrosiy Avrelian VI asrning boshlarida brittlarni birlashtiradi. Buning natijasida u qator yorqin g‘alabalarga erishadi. Kuchli qo‘shin tuza olgan Amvrosiy Avrelian angl-sakslar tazyiqini deyarli yarim asrga to‘xtatadi. Kelt qabilalari xotirasida bu g‘alabalar haqidagi ma’lumotlar asrlar davomida saqlanadi. Lekin rivoyatlarda bosqinchilarga zarba bergan qahramonning ismi o‘zgargan. Dostonchilar uni Artorius yoki Artur deb atay boshlashgan. Vaqt o‘tishi bilan Artur siymosi atrofida VI asrga aloqasi bo‘lmagan ko‘plab tarixiy afsonalar to‘planadi. Oradan besh asr o‘tib ham Yevropaning turli mamlakatlari yozuvchilari qirol Artur va uning ritsarlari Lanselot, qirolicha Jinevra, sehrgar Merlinlar haqida asarlarni  yaratishda davom etishadi. Bu asarlar kitobxonlar orasida keng tarqaladi.  Kurashning yakuni. Amvrosiy Avreliandan so‘ng brittlarda munosib yo‘lboshchi bo‘lmasligi angl-sakslar tomonidan orolning katta qismi bosib olinishiga imkon beradi. Bosqinchilarning ko‘plab qabilalari va bo‘ysundirilgan aholining qolgan qismi yagona xalqqa birlasha boshlaydi. Tarixda ular angl-saks nomini oladi.  Yangi bosqin. Norvegiya yoki Daniya sohilidan chiqqan kema Britaniya orollariga bir necha kun ichida suzib borgan. Zamondoshlarining yozishicha, shu sababdan daniyaliklar har yili hujum qilib Angliya xalqining mol-mulkini talagan. Xattotlik san’ati markazlari bo‘lgan Irland monastirlari normannlar tomonidan yondirilgan. Ichki nizolardan zaiflashgan angl-saks qirolliklari istilochilarni qaytara olmagan. Oqibatda, normannlar 842-yilda Londonni bosib olib, talaydilar va yondirib yuboradilar. Qirol Buyuk Alfred. Buyuk Alfred (871—900) Uesseksda taxtga kelguniga qadar daniyaliklarni hech kim to‘xtatishga qodir bo‘lmagan. Buyuk Alfred butun Angliyadan bosqinchilarni jazolash orzusidagi jangchilarni yig‘adi. U bu qo‘shin bilan daniyaliklarni bir necha bor mag‘lub etadi. Alfred 879-yilda daniyaliklar bilan tinchlik sulhini tuzadi. Unga binoan, butun orol ikki qismga bo‘linib: janubiy hududlar Alfredga, shimoliy hududlar esa daniyaliklarga beriladi. Chegara London va Chechter oralig‘idagi qadimgi rimliklar qurdirgan tosh yo‘l bo‘ylab o‘tadi. Skandinavlarga qoldirilgan yerlar Denlo nomini oladi. Alfred tinchlik sulhidan yangi kuchli qo‘shin tuzish uchun foydalandi. Ma’lumki, avvallari dushman xavfi tug‘ilganida xalq lashkari to‘planardi. Endi har beshta angl-saks oltinchisini boqishi vaqurollantirishi majburiy etib qo‘yiladi. Natijada tinimsiz urushlar davrida qishloqning ko‘pchilik aholisi o‘z ishidan ajratilmagan. Yangi qoidaga binoan, besh kishi oltinchisini dubulg‘a, qilich va jang boltasi bilan ta’minlab, vikingdan kam qurollantirmagan. Alfred daniyaliklar qal’alarni qamal qilishni unchalik xush ko‘rmasligini anglab, o‘z mulklari chegaralarida ko‘plab qal’alar – burglar barpo ettiradi. Qirol kema yasaydigan ustalarni topib, daniyaliklarnikidan qolishmaydigan kemalarni yasattiradi. Qirol Alfred faqat qo‘shin bilan shug‘ullanmagan. U o‘z davrining ma’lumotli kishisi bo‘lgan. Uesseksda esa daniyaliklar hujumlaridan keyin lotin tilini biladigan odamlar deyarli qolmagan edi. U eski angl-saks qonunlarini yozishni va Angliya tarixiga oid ma’lumotlar to‘plashni buyuradi. Buyuk Alfred davrida «Anglosakson solnomasi» tuzilib, unda yilma-yil muhim voqealar qayd etila boshlanadi. Denloning qaytarilishi. Qirol Alfredning o‘limidan so‘ng uning vorislari Denloga hujum boshlaydi. Yangi qo‘shin muvaffaqiyatli harakat qilib, X asrning so‘nggi choragiga kelganda Angliya qirolligi (bu paytda avvalgi Britaniya nomi yangi Angliya atamasi tomonidan uzil-kesil surib chiqarilgan) Daniya qonunlari viloyatini qo‘shib oladi. 


M.M.I.B.D.O` :     __________       Sh.Beknazarova
Tarix fani to’garak konspekti

Sana: ________________

Mavzu: Franklar imperiyasi

To`garakning maqsadi: O’quvchilarga Buyuk Karl, uning yurishlari va Franklar imperiyasini tuzishi haqida ma’lumot berish.
           Buyuk Karl hukmronligi. Pipin 768- yilda vafot etgach, taxtga o’g’li Karl o’tiradi. Unga keyinchalik Frank davlati oldidagi xizmatlari uchun "Buyuk" laqabi berilgan. U mohir sarkarda, davlat arbobi,jasur, zabardast va matonatli shaxs bo’lgan.  O’rta asrlarda Buyuk Karl to’g’risida juda ko’p afsonalar to’qilgan, qo’shiqlar yaratilgan. Ularda uning qahramonliklari, adolatparvarligi va donoligi madh etilgan.          Buyuk Karlning istilochilik urush​lari. Buyuk Karl hukmronligi yillarida (768-814) 50 dan ortiq harbiy yurishlar uyushtirgan. Bular istilochilik urushlari edi. 772- yilda u dastlab Italiya hududida tashkil topgan Langobarular qirolligiga qarshi yurish boshlagan. 776- yilda qirollik hu​dudlari Franklar davlati tarkibiga qo’shib olindi. 778- yilda Ispaniyaga qarshi yurish qilgan. Bu davrda Ispaniyada arablar hukmronlik qilardi. Buyuk Karl oxir-oqibatda bu mamla​katning kichik bir viloyatini egallay oldi, xolos. Unga Ispan markasi deb nom berilib, keyinchalik bu viloyat Barselona grafligi deyilgan. Buyuk Karl sakslarni bo’ysundirish uchun ko’p kuch sarflagan. Sakslar franklardan keyingi eng katta german qabilasi bo’lgan edi. Ular Reyn daryosidan Elba daryosigacha cho’zilgan juda katta hududda yashar edilar. U yerlar serunum bo’lganligi sababli frank feodallarini bosqinchilik urushlariga undar edi. Franklar davlati sakslarni bo’ysundirmasdan turib, Boltiq dengiziga chiqa olmas, shuningdek, bu dengiz orqali olib boriladigan savdo-sotiq ishlarida yetakchi o’rinni egallay olmasdi. Dengiz savdosidan tushadigan katta bojga ham egalik qilolmasdi. Sakslarga qarshi olib borilgan urush 30 yildan ortiq davom etdi (772 - 804). Sakslarni bo’ysundirishda Franklar davlatiga Rim cherkovi ham yordam bergan. Bundan tashqari, Buyuk Karl katta yer maydonlari in’om etish hisobiga saks zodagonlarini o’z tomoniga og’dirib olgan. Nihoyat, sakslar bo’ysundirilgach, ularning yerlarida ham grafliklar tuzilgan. 

         Buyuk Karl imperiyasi. Shu tariqa Frank qirolligi hududlari nihoyatda kengaya borgan. Bunga Buyuk Karl va uning safdoshlari 476- yilda barham topgan G’arbiy Rim imperiyasining qayta tiklanishi sifatida qaraganlar. Endi Buyuk Karl imperatorlik tojini orzu qila boshlaydi. Tez orada uning bu orzusi ro’yobga chiqqan. Rim Papasi 800- yilda Rimdagi Avliyo Pyotr ibodatxonasida Buyuk Karlga imperatorlik tojini kiydirgan. Shu davrdan boshlab u rimliklar imperatori deb atala boshlangan. E’tibor bering, u franklar imperatori emas, rimliklar imperatori deb e’lon qilindi. Nega shunday bo’ldi, axir bu davrda rimliklar degan xalq yo’q edi​ku? Bu Rim imperiyasi davri an’anasining IX asrda ham odamlarga hamon katta ta’sir ko’rsatishda da​vom etganligining natijasi edi. O’sha davrning boshqa mashhur imperiyalari - Vizantiya imperiyasi va Arab xalifaligi ham tez orada Buyuk Karl imperatorligini tan olgan.          Imperiyaning parchalanishi. Bu davrda katta yer egalari ​feodallarning mavqei yanada kuchayib borgan. Chunki Buyuk Karl bora-bora harbiy xizmatni faqat feodallar imtiyoziga aylantirgan. O’z navbatida bu omil imperatorni franklar jamiyatining asosiy tayanchi bo’lgan erkin franklar madadidan mahrum etgan. Feodallarga harbiy xizmati evaziga istilochilik urushlari natijasida egallangan katta-katta yer maydonlari in’om etilgan. Bu yerlar otadan bolaga meros bo’lib o’tgan. Yirik feodallar o’nlab, yuzlab qishloqlarga egalik qilganlar. Imperator tomonidan immunitet yorliqlarining berilishi ularning mav​qeini yanada oshirgan. Feodallar bora-bora markaziy hokimiyatga bo’ysunmay qo’yganlar. Ayni paytda o’zlarining mahalliy hokimiya​tini mustahkamlab borgarilar. Yevropa shu tariqa IX - XI asrlarni o’z ichiga olgan feodal tarqoqlik davrini boshidan kechirgan. Buyuk Karl 814- yilda vafot etgan. Uning vafotidan so’ng imperiyaning parchalanish jarayoni yanada kuchaygan, taxt vorislari o’rtasida o’zaro kurash avj olgan. Bu omillar markaziy hokimiyatni tobora zaiflashtirgan. 

          Verden shartnomasi. Oxir-oqibatda Buyuk Karlning uch nabirasi (Lotar, Lyudovik Nemis va Karl) 843- yilda Verden shahrida imperiyani bo’lish haqidagi shartnomani imzolaganlar. Buning natijasida imperiya amalda bir-biridan mustaqil uch davlatga bo’lingan. Bular: Fransiya, Germaniya va Italiya davlatlari edi. Buyuk Karl tuzgan imperiya shu tariqa parchalangan. 

Karolinglar sulolasining Fransiyadagi hukmronligi 987​ yilgacha davom etgan. 987- yilda Parij viloyatining birinchi grafi bo’lgan Robert Zo’rning avlodi Gugo Kapet Fransiya taxtini egallagan. Shu tariqa Fransiyada yangi sulola - kapetinglar sulolasi hukmronligi boshlangan. Bu sulola vakillari yana bir necha asrlardan so’nggina Fransiyani to’la birlashtira olganlar va markazlashgan davlat barpo etganlar.


M.M.I.B.D.O` :     __________       Sh.Beknazarova

Tarix fani to’garak konspekti

Sana: ________________

Mavzu: Ilk o‘rta asrlarda Xorazm. Xioniylar va Kidariy davlatlari
To`garakning maqsadi: O’quvchilarga O’zbekiston hududida ilk o’rta asrlarda mavjud bo’lgan davlatlar haqida ma’lumot berish.

       Zaiflashib borayotgan Qang‘ davlatidan birinchi bo‘lib Xorazm ajralib chiqadi. Uni mahalliy afrig‘iylar sulolasiga mansub xorazmshohlar idora qila boshlaydi. III asr o‘rtalarida Xorazm davlatining poytaxti dastlab hozirgi Qoraqalpog‘iston- ning Ellikqal’a tumanida joylashgan qadimgi Tuproqqal’a shahar xarobasining o‘rnida bo‘lgan.Poytaxt mudofaa jihatidan nihoyatda mustahkam qurilgan. Shaharning mustahkam darvozaxonasi bo‘lgan. Bu davrda Xorazmda atrofi mustahkam devorlar bilan o‘ralgan shaharlar, istehkomli qishloqlar juda ko‘p bo‘lgan.
Milodiy 305-yilda Xorazmshoh Afrig‘ o‘z qarorgohini Xorazmning qadimgi Kat shahriga ko‘chiradi. Kat qayta tiklanib, Al-Fir qasri ichida shoh o‘ziga yangi saroy qurdiradi. Xuddi shu vaqtdan boshlab Xorazmning afrig‘iy shohlari oldi tarafiga shoh surati, orqasiga suvoriy tasvirlari tushirilgan kumush tangalar zarb etib, mamlakatning ichki va tashqi savdo munosabatlarini mustahkam o‘rnatib oladilar.
          Abu Rayhon Beruniyning yozishicha, xorazmshohlar unvoni dastlab siyovushlar sulolasi tomonidan qabul qilingan. Beruniy bu haqda «Siyovush ibn Kayxusravning Xorazmga kelishidan... tarix oldilar. Shu vaqtdan Kayxusrav... turk podsholari (usti​dan) hukmronligini yurg‘izgan edi» deb yozgan. O‘sha zamonda Kayxusrav, Saksafar, Farasman, Xusrav kabi hukmdorlar «Xorazmshoh» unvoniga sazovor bo‘lishgan.

Moddiy-madaniy topilmalardan ayon bo‘lishicha, III asrda Xorazm hududida iqtisodiy-siyosiy jihatdan mustaqil bir nechta sug‘orma dehqonchilik vohalarni boshqargan mayda hokimlik- lar tarkib topgan. Tuproqqal’adan qo‘lida burgut qo‘ndirilgan tojdor hukmdor yoki Anqaqal’a yaqinidan esa qo‘lida lochin tutgan tojdor kishi tasviri so‘qilgan tanganing topilishi, shubha- siz, hukmronlik ramzidan dalolat beradi. Bu davrda Xorazmda sug‘orma dehqonchilik, hunarmandchilik, chorvachilik va savdo- sotiq, ilm-fan, san’at, xususan haykaltaroshlik yuqori darajada rivoj topgan. III asrdayoq Qang‘ davlatidan ajralib mustaqillikka erishgan Xorazm o‘zaro kurashlarda g‘olib chiqadi. Natijada afrig‘iylar sulolasi hukmronligiga asos solinadi. Xorazm xioniylar, kidariylar, eftallar hamda Turk xoqon- ligi davrida ham o‘zining siyosiy mustaqilligini saqlab qoladi. Vizantiyalik tarixchi Menandr Xorazm VI asrning 60-yillarida Vizantiya va turklar bilan diplomatik aloqalar olib borganligi to‘g‘risida ayrim ma’lumotlarni qayd etgan.

IV asr o‘rtalarida O‘rta Osiyoga Yettisuv va Sharqiy Turkistondan ko‘chmanchi xion nomli qabilalarning hujumi boshlanadi.Xioniylar 353-yilda o‘z hukmdori Grumbat boshchiligida Sug‘dga bostirib kiradilar. So‘ngra ular Eronda tashkil top- gan va tobora kuchayib borayotgan Sosoniylar davlati bilan to‘qnashadilar. Dastlabki janglardayoq sosoniylar shohi Shopur II (309-379) xioniylardan yengiladi. So‘ngra ular o‘rtasida tuzilgan sulh ittifoq orqali mustahkamlanadi. O‘rtadagi ittifoq goh buzilib, goh tiklanib turadi. Nihoyat, IV asrning 70-yillarida O‘rta Osiyoda xioniylar hukmronligi o‘rnatildi. Sirdaryo bo‘y- laridan to Amudaryo havzasigacha cho‘zilgan keng maydonda xioniylarning kuchli davlati qaror topadi. Bu davlat 120 yildan oshiqroq hukmdorlik qiladi.
        V asrning 20-yillarida sharqdan Sir​daryo va Orol bo‘ylari orqali Xorazm hamda Amudaryo havzasiga yana bir ko‘chmanchi chorvador aholi - toxarlar kirib keladi. Toxarlar kushonlarning avlod- laridan bo‘lib, Kidar ismli hukmdor ularga yo‘lboshchi edi. Shu- ning uchun ular kidariylar nomi bilan tilga olinadi. Tez orada kidariylar Amudaryo havzasi hamda g‘arbiy va janubiy Sug‘d yerlarini ishg‘ol etib, Xioniylar davlatining janubiy qismida o‘z hukmronligini o‘rnatganlar. Balx shahri esa bu yangi davlatning poytaxtiga aylantirilgan. V asrning 30-50-yillarida kidariylar bilan sosoniylar o‘rtasida ziddiyat tobora kuchayib, ular bir-biriga dushman bo‘lib qolgan. Bu ikki davlat o‘rtasida 456-yilda bo‘lib o‘tgan navbatdagi to‘qnashuvda sosoniylardan qaqshatqich zarbaga uchragan kida​riylar o‘zini qayta o‘nglab ololmaydi. Buning ustiga tez orada kidariylar shimoldan janubga tomon siljigan yana bir ko‘chmanchi chorvador aholi - eftallar bilan to‘qnashadilar. Natijada, kidariylar O‘rta Osiyoni tark etib, janubga - Shimoliy Hindistonga chekinadilar. U yerlarda 75 yil hukmronlik qiladilar.

M.M.I.B.D.O` :     __________       Sh.Beknazarova

Tarix fani to’garak konspekti

Sana: ________________

Mavzu: Muqaddas Rim imperiyasi

To`garakning maqsadi: O’quvchilarga Muqaddas Rim imperiyasi, uning tashkil topishi, german imperatorlari va cherkov munosabatlari haqida ma’lumot berish. 
      Xalqlarning buyuk ko‘chishlari davrida german qabilalari G‘arbiy Yevropa bo‘ylab joylashib, qabila harbiy  sarkardalari yurtlaridan uzoq o‘lkalarda davlatlar tuzishgan va ularga qirollik qilishgan. Lekin Germaniyaning o‘zida kuchli mustaqil qirollik nisbatan kech vujudga kelgan.                                                                                Yangi qirollik. Franklar imperiyasi 843-yilda uchga bo‘linib ketganida, dastlab ularning hammasini Buyuk Karlning avlodlari boshqargan. Lekin 919-yili Sharqiy Frank qirolligida (bo‘lajak Germaniya) mahalliy zodagonlar knyazlardan eng qudratlisi bo‘lgan Saksoniya gersogi Genrixni qirollikka saylaydilar. Natijada, franklarning karolinglar sulolasi o‘rniga mahalliy saksoniyaliklar sulolasi hokimyatga keladi. Shu tariqa yangi davlat - Germaniya qirolligi vujudga keladi. Gånrix I uzoqni ko‘zlab, aql bilan ish boshlab mamlakatni kuchaytirish  yo‘lini tutadi. Vångerlar bilan 9 yilga tinchlik sulhi tuzgan qirol mamlakat mudofaa qudratini yuklasaltirish maqsadida qator tadbirlarni amalga oshiradi. Gånrix qishloqda yashaydigan har 9 kishidan bittasini tanlab, uni burg (qal’a)ga ko‘chiradi. To‘planganlar burgda o‘z birodarlari uchun ham uy-joy qurishga kirishadilar. Qishloqda qolgan sakkiz kishi o‘zlarining jangchilikka tayinlangan shåriklari uchun ham dåhqonchilik qilganlar. Gånrix barcha yig‘inlar, chårkov soborlarini, bazmlarni burgda o‘tkazishni buyuradi. Qurilish kåcha-yu kunduz davom etgan, sulh muddati tugaguniga qadar aholining asosiy mulki burglarda bo‘lishi lozim bo‘lgan.                                                                       Vengerlar bilan kurash. Genrix I ning o‘g‘li Otton I (936–973) davrida kuchli nemis otliq qo‘shini vujudga keldi. Uning asosini og‘ir qurollangan ritsarlar otliq qo‘shini tashkil etgan. Burglarga tayangan yangi otliq qo‘shin ko‘magida Otton I vengerlar bilan hal qiluvchi jangga shaylanadi. 955-yilda Bavariyaning Lex daryosi bo‘yida bo‘lib o‘tgan og‘ir jangda vengerlar mag‘lub etiladi. Shundan so‘ng ularning Germaniyaga bosqinlari to‘xtaydi.                                                                                                                    Yangi imperiya. O‘zidan avval hech kim yenga olmagan dushmanni mag‘lub etgan Otton I o‘zini Yevropadagi eng kuchli qirol deb hisoblay boshlaydi. Ushbu g‘alaba unda Buyuk Karl singari Rimda imperatorlik tojini kiyish hamda imperator unvonini olish istagini uyg‘otadi. 962-yilda o‘z qo‘shini bilan Rimga kelgan Otton I ga papa Ioann XII imperatorlik tojini kiydiradi. Yangi imperiya – Muqaddas Rim imperiyasi nomini oladi. Zamondoshlari «dunyo mo‘jizasi » deb nomlagan Otton I ning nabirasi Otton III Rimni ulkan davlatning poytaxtiga aylantirish orzusida bo‘lgan. U butun xristian dunyosi Rim imperatori hukmida birlashishi lozim deb hisoblagan. Tabiiyki, butun dunyo xristian imperiyasi haqidagi orzularning amalga oshishi mushkul ish edi. Shunga qaramasdan, german monarxlari o‘z davlatlarini Rim imperiyasi, keyinroq Muqaddas Rim imperiyasi deb atashda davom etadilar. Bu davlat uzoq asrlar davomida hukm surgan.                                                                                                                                        [image: image8.emf]                [image: image9.emf]                                 [image: image10.emf]                                                                                                        German imperatorlari va cherkov. Yirik mamlakatni boshqarish uchun joylarda qirolning buyruqlarini bajaradigan amaldorlar bo‘lishi lozim edi. Ilk o‘rta asrlarda esa faqat taraqqiy etgan va boy jamiyatgina minglab amaldorlarni ta’minlashi mumkin bo‘lgan. X asrda Germaniya aholisi imperatorga nisbatan o‘z gersoglarining gapiga ko‘proq quloq solgan. Bunday vaziyatda Otton I va uning vorislari o‘ziga xos usul qo‘llaganlar. Ular cherkov tashkilotlaridan o‘z maqsadlarida foydalanishgan. Tarixdan ma’lumki, frank qirollari davridayoq yepiskoplar ularning ishonchli xizmatchisi hisoblangan. Otton I bu borada yanada ilgarilab ketadi. U Germaniyadagi yepiskop va abbatlarga yer-mulk, boyliklardan tashqari ko‘plab huquq va imtiyozlar beradi. Natijada cherkov zodagonlari o‘z imkoniyatlari, hokimyatlari bo‘yicha gersog va graflardan kam bo‘lmagan. Ular har qanday kishini hukmdor irodasiga bo‘ysundirishga qodir edilar. Imperatorning o‘zi esa kerakli odamni cherkov lavozimiga tayinlagan, zarur bo‘lsa yepiskoplarni va hatto, Rim papalarini hech qiyinchiliksiz almashtirgan. Xususan, Otton I Rimda ko‘plab yepiskoplar ishtirokida o‘zi yoqtirmagan papalardan birining ustidan sud jarayonini uyushtirib, uni tahqirli holatda vazifasidan chetlatgan. Uning vorisi Otton III esa o‘zining ustozi Gerbertning Silvestr III (999–1003) nomi bilan Rim papaligiga saylanishiga erishgan.

M.M.I.B.D.O` :     __________       Sh.Beknazarova
Tarix fani to’garak konspekti

Sana: ________________

Mavzu: Vizantiya: G‘arb va Sharq orasida
To`garakning maqsadi: O’quvchilarga Vizantiya imperiyasi, uning ijtimoiy-siyosiy holati, G‘arb va Sharq orasidagi roli haqida ma’lumot berish

Imperiyaning tashkil topishi. 395- yilda qadimgi Rim imperiyasi G’arbiy va Sharqiy qismlarga bo’linib ketdi. Sharqiy qism Vizantiya deb atala boshlandi. Shu tariqa yangi davlat - Vizantiya imperiyasi vujudga keldi. Imperiya 1453​-yilgacha yashadi. Konstantinopol (hozirgi, Istanbul shahri) impe​riyaning poytaxtl bo’lib qoldi. Bu shahar o’rnida qadimda Vizantiy shahri bo’lgan. Imperiya nomi shu shahar nomidan olingan. Imperiya tarkibiga Bolqon yarim oroli, Yunoniston, Kichik Osiyo, Misr, Suriya, Falastin, Mesopotamiya, shuningdek, Kavkazortining bir qismi hamda Qrimning janubiy qirg’oqlaridan iborat hududlar kirgan. Imperiya tashkil topgan davrdan XI asrning birinchi yarmigacha uni beshta sulola vakillari boshqargan.                                                                                                                                         Vizantiya taraqqiyoti xususiyatlari. Vizantiya imperiyasi G’arbiy Rim imperiyasiga qaraganda mustahkam davlat edi. Vi​zantiyada G’arbiy Rim imperiyasini yemirayotgan qulchilik muno​sabatlari deyarli yo’q edi. Yerga ishlov berishda asosan erkin deh​qonlar mehnatidan foydalanilardi. Bu mehnat moddiy manfaat​dorlikka ham asoslangan. Bu esa yerdan yuqori hosil olish imkonini berardi. Bundan tashqari, imperiya hududi boy va madaniy o’lka​lardan iborat edi. Vizantiya shaharlari savdo-sotiq markazlariga aylangan. Ularda hunarmandchilik yaxshi rivojlangan. Imperiya hayotida, ayniqsa, poytaxt Konstantinopol shahri katta ahamiyat kasb etgan. Ayni paytda Konstantinopoldan ikkita muhim savdo yo’li o’tgan. Ulardan biri karvon yo’li, ikkinchisi suv yo’li bo’lgan. Karvon yo’li Yevropani Osiyo bilan, suv yo’li esa Qora dengizni O’rta Yer dengizi bilan bog’lagan. Vizantiya oltin puli xalqaro savdo puli vazifasini bajargan. Hunarmandchilik va tashqi savdo imperiya xazinasini boyitgan. Vizantiya imperator Yustinian davrida (527 - 565) g’oyatda yuksalgan.      

      [image: image11.emf]            [image: image12.emf]                                                                                                                                                   Vizantiyaning zaiflashuvi. Har qanday imperiya kuch bilan tashkil etilgan. Jumladan, Vizantiya ham bundan mustasno bo’lmagan. Bu hol qachondir imperiyaga pand berishi muqarrar edi. Vizantiyada ham shunday bo’lgan. Og’ir soliqlar mehnatkash aholini tobora xonavayron qilgan. Bunga javoban ular qo’zg’olon ko’targanlar. Qo’zg’olonlarning eng qudratlisi 821- yilda Kichik Osiyoda yuz berdi. Unda erkin jamoachi dehqonlar, qaram ijarachi krepostnoylar qatnashganlar. Unga Foma Slavyan rahbarlik qilgan. Qo’zg’olon 823​-yilda bostirilgan bo’lsa-da, imperiyani uzoq vaqt larzaga solgan. Bosib olingan o’lkalarda mustaqillik uchun kurash kuchaygan. Natijada imperiya zaiflasha borgan. Bundan foydalangan slavyan xalqlari Bolqon yarim orolini egallab, o’z davlatlarini tashkil etishga kirish​ganlar. Imperiya yana bir boshqa imperiya - Arab xalifaligi hujumiga ham uchragan. Arablar Suriya, Misr, Kipr va Rodos orollarini bosib olganlar. Imperiya hududi Kichik Osiyo va Bolqon yarim orolining janubiy qismi bilangina cheklanib qolgan. Aholi tarkibida slavyanlar soni tobora ortib borgan. IX asrning ikkinchi yarmiga kelib arablar endi Vizantiyaga xavf solmay qo’ydi. Chunki bu davrda xalifalik amalda qator mustaqil davlatlarga bo’linib ketgan edi. Imperiya o’z hududlarini hatto kengaytirib ham oldi. Biroq bu muvaffaqiyatlar ko’pga cho’zilmadi. Yirik mulkdorlar hokimiyati bora kuchayib bordi. Ular davlat va qo’shinning yuqori lavozimlarini egallab olganlar. O’z hokimiyatlarini yanada mustahkamlash maqsadida imperatorlarga qarshi fitnalar uyushtirganlar. Imperiya qo’shini tobora qisqarib borgan. Bunga krepostnoylarning askarlikka olinmasligi sabab bo’lgan. Qashshoqlashgan erkin dehqonlarning ot va qurol-yarog’ sotib olishga pullari yo’q edi. Ayni paytda imperiyada separatchilik kuchaygan. Bu omillar imperiyani zaiflashtirmay qo’ymas edi. Oqibatda XI asrning ikkinchi yarmidan boshlab Vizantiya tashqi dushmanlaridan birin-ketin mag’lubiyatga uchray boshlagan. Ulardan biri saljuqiylar edi. 1071- yilda saljuqiylar Vizantiya qo’shinini mag’lubiyatga uchratgan. Keyinchalik Kichik Osiyo, Suriya va Falastin ham saljuqiylarga qaram bo’lib qolgan.

M.M.I.B.D.O` :     __________       Sh.Beknazarova

Tarix fani to’garak konspekti

Sana: ________________

Mavzu: Eftallar davlati. Eftallar davrida ijtimoiy-iqtisodiy va madaniy hayot                                                 
To`garakning maqsadi: O’quvchilarga Eftallar davlati. Eftallar davrida ijtimoiy-iqtisodiy va madaniy hayot haqida ma’lumot berish.           
       V asrning o’rtalarida diyorimizga kirib kelgan eftaliylar yozma manbalarda eftal, xaftal, xaytal degan nomlar bilan tilga olinadi. "Eftal" degan nom ilk bor "xeptal" shaklida V asr arman manbalarida uchraydi. Bu nom aslida "Eftalon" deb yuritilgan shoh nomidan olingan. Uni Vaxshunvar deb ham ataganlar, u eftaliylar yurishiga boshchilik qilgan. Qisqa vaqt ichida Chag’oniyon, Toxariston va Badaxshon bo’ysundiriladi. Bir zarba bilan Sug’dda xioniylar hukmronligi barham topadi. Eftaliylar davlati nihoyatda kuchayadi. Hatto ular o’zaro aloqa o’rnatish maqsadida 456​-yilda Xitoyga elchi yuboradilar. Eftaliylarning tobora kuchayib borayotgan tajovuzidan xavfsiragan sosoniylar ularga qarshi yurish qiladi. Ikki o’rtadagi jang-u jadallar sosoniylar shohi Pero’z hukmronlik qilgan davrda (459-484) ayniqsa avjiga chiqadi. Sosoniylar shohi eftaliylarga qarshi 3 marta yurish qiladi. Pero’z vorislari Kubod (488-531), Anushervon (531-579) hukmronlik qilgan davrlarda eftaliylar bilan munosabatlar anсha yumshab, tinchlik tusini olgan. Sosoniylar kumush hisobida belgilangan bojni uzluksiz to’lab turadilar. Keyinchalik eftaliylar  Kobul, Panjob, Urumchi, Qorashar, Xo’tan, Koshg’ar shaharlarini ham o’z tasarrufiga kiritadilar. V asrning ikkinchi yarmi va VI asrning boshlarida O’rta Osiyo, Sharqiy Eron, Shimoliy Hindiston va Sharqiy Turkiston yerlarini birlashtirgan, ilk o’rta asrlarning yangi qudratli davlati hisoblangan Eftaliylar davlati tashkil topdi.     
        Eftallar davlatiga birlashgan aholining etnik tarkibi xilma-xil bo‘lgan. Ularning ijtimoiy-iqtisodiy hayoti esa biri ikkinchisinikidan keskin farq qilgan. Eftallar kelib chiqishiga ko‘ra ko‘chmanchi qabilalarga mansubligi tufayli chorvachilik bilan shug‘ullanib, yaylovlarda o‘tov qurib yashaganlar. Keyinchalik, eftallar zabt etgan yerlarda savdo-sotiq rivojlandi. Yillar o‘tishi bilan esa ular mahalliy aholi bilan qorishib ketadilar.
         Ziroatkor yerlarning kattagina qismi hali ham qishloq jamoalari tasarrufida bo‘lsa-da, ammo mamlakatdagi yer maydonlarining ma’lum bir qismi dehqonlar qo‘lida va ibodatxonalar ixtiyorida bo‘lgan. Buning natijasida qishloq jamoasining kashovarz - erkin qo‘shchilari ma’lum darajada dehqonlarga tobe bo‘lib, ularga qaram kadivarlarga aylana borgan.Yaylovlarning asosiy qismi esa qabila va urug‘ jamoalari hamda ularning oqsoqollari - xvabulari tasarrufida edi. Hozir- gi vaqtda ham Toshkent vohasi va Janubiy Qozog‘iston yerlari- ning bir qismini suv bilan ta’minlab turgan Zog‘ariq (Zovariq) va Bo‘zsuv, Samarqand viloyati janubiy tumanlarining asosiy suv manbayi Darg‘om kanali V asrda barpo etilgan eng yirik sug‘orish tarmoqlaridan hisoblanadi. Xuddi shu davrda Chag‘oniyon (Surxondaryo), Samarqand, Buxoro, Kesh (Shahrisabz), Naxshab (Qarshi) va Toshkent atroflari to‘la o‘zlashtirilib, alohida-alohida dehqonchilik voha- lari shakllanadi. Keyinchalik, bu vohalarda yer egasi bo‘lgan dehqonlarning siyosiy mavqeyi oshib, ular yetakchilik qilgan kichik hududga ega voha hokimliklari vujudga keladi.

Tashqi savdo bojidan manfaatdor bo‘lgan eftallar «Ipak yo‘li»ni o‘z nazoratlari ostida tutib turishga harakat qilgan. Xitoy, Hindiston, Eron va Vizantiya bilan bo‘lgan xalqaro savdoda faol qatnashardi. Ipak yo‘li savdosida sosoniy savdogarlari bilan raqobatda asosan sug‘diylar vositachilik rolini o‘ynardi.
        Xalqaro savdo aloqalarining rivojlanishi bilan mamlakatda tanga pul muomalasi tartibga solinadi. Ichki va tashqi savdo munosabatlarida eftallar dastavval sosoniy hukmdorlarining kumush tangalaridan keng foydalanadilar.       
Bu davrda Xitoy, Hindiston va Eron bilan iqtisodiy hamda madaniy aloqalar kengayib boradi. V asrda o‘rta osiyolik shishasozlar Xitoy hunarmandlariga rangli shisha va shisha buyumlar yasashni o‘rgatadilar. O‘rta Osiyo shishasi rangdorligi, yarqiroqli- gi va tiniqligi jihatidan Vizantiya shishasidan ustun turgan. Xitoy imperatorlari o‘z saroylarini bezashda O‘rta Osiyodan keltirilgan rangli shishadan foydalanganlar. Shunday qilib, O‘rta Osiyo aholisining madaniy an’analari qo‘shni mamlakatlar, xususan, Hindis​ton va Eron tasviriy uslublari bilan uyg‘unlashib, ilk o‘rta asrlar madaniyatining shakllanishida mustahkam poydevorga aylangan.

M.M.I.B.D.O` :     __________       Sh.Beknazarova
Tarix fani to’garak konspekti

Sana: ________________

Mavzu: Slavyanlar va ularda davlatlarning tashkil topishi

To`garakning maqsadi: O’quvchilarga slavyan xalqlari  va ularda davlatlarning tashkil topishi haqida ma’lumot berish.
Slavyan xalqlari haqida. Markaziy va Sharqiy Yev​ropada qadimdan slavyan qabilalari yashab kelganlar. Ular  yashagan hududlar Boltiq dengizidan Qora dengizgacha bo’lgan ulkan maydonni egallagan.  VII asrda slavyan xalqlari g’arbiy, janubiy va sharqiy slavyanlarga bo’linib ketganlar. Chexlar, polyaklar va slovaklar g’arbiy slavyanlarni; bolgarlar, serblar va xorvatlar janubiy slavyanlarni; ruslar, ukrainlar va beloruslar esa sharqiy slavyanlarni tashkil etganlar. Sharqiy slavyanlarda IX asrgacha davlat bo’lmagan. Bungacha ular urug’chilik tuzumida yashaganlar. Yer qishloq yoki urug’chilik jamoasining mulki bo’lgan. Qabila hayotiga tegishli masalalar vecheda ko’rib chiqilgan.                                                             Chexiya davlati. X asr boshlarida Chexiya davlati tashkil topdi. Germaniya bu davlatni o’ziga bo’ysundirishga zo’r berib urindi. 1041- yilga kelib Chexiya Germaniyaning vassaliga aylandi. Ayni paytda Chexiya knyazlarining davlat ishlarini boshqarishdagi mustaqilliklari ma’lum darajada saqlab qolindi. Chunki istilochilik urushlarida Germaniyaga Chexiyaning ittifoqchi bo’lishi juda ham zarur edi. Shu tufayli Germaniya imperatori Genrix IV Chexiya knyazi Bratislav II ga (1042 - 1061) Qirol unvonini bergan. Biroq Chexiyaning qirollik maqomi uni Germaniyaga qaramlikdan to’la xalos etmagan.       Polsha davlati. Polsha davlati ham X asrda tashkil topdi. Unga barcha polyak qabilalarini birlashtirgan knyaz Meshko asos soldi. Bu tarixiy voqea 960- yilda yuz berdi. 966- yilda Meshko o’z qo’shini bilan xristian dinining katolik mazhabini qabul qildi. Polsha knyaz Boleslav I (992 - 1025) davrida kuchli davlatga aylandi. U Polsha hududlarini kengaytirdi. Rim Papasidan Qirol unvonini qabul qildi. Garchand Boleslav I ning o’limidan so’ng Polsha hududlari qisqargan bo’lsa-da, o’rta asrlar davomida Polsha o’z mustaqilligini saqlab qoldi. Polshani ham tobe etish rejasi Germaniya uchun orzu bo’lib qolaverdi.  

        Birinchi Bolgariya podsholigi. Xalqlarning buyuk ko’chishi jarayonida janubiy slavyanlar Bolqon yarim oroliga kelib o’rnashdilar. Ular bu yerda Bolgariya, Serbiya va Xorvatiya deb ataluvchi davlatlarni tuzdilar. Bolgariya podsholigi VII asrda Bolqonning shimoli-sharqida tashkil topdi. Bu davlatga Asparux asos soldi. IX asrga kelib Bolgariya kuchli, katta davlatga aylandi. Aholi xristian dinini qabul qildi. Podsho Buyuk Simon (883 - 927) bir necha marta Konstantinopolga hujum uyushtirdi. U garchi Konstantinopolni bosib ololmagan bo’lsa-da, o’zini Vizantiya imperatori bilan teng deb hisoblay boshladi. Simon vafotidan so’ng Bolgariya zaiflasha bordi. Istilo qilingan yerlar birin-ketin qo’ldan keta boshladi. Ayni paytda mahalliy mulkdor tabaqalar – boyarlar hokimiyati tobora kuchaydi. Bu markaziy hokimiyatning zaiflashuvi oqibati edi. Bu omil oxir-oqibatda siyosiy tarqoqlikni vujudga keltirdi. Bundan tashqari, bolgar dehqonlarining ahvoli ham tobora yomonlashib borgan. Turli soliqlar ularning tinka-madorini quritib, xonavayron qilgan. Dehqonlarning og’ir ahvoli bogomillik deb ataluvchi harakatni vujudga keltirgan. Bogomillar davlat cherkovining mavjud adolatsizlikni himoya qilishiga qarshi chiqqanlar. Ular o’zlarini xudoga yaqin deb hisoblaganlar. Davlat cherkovini esa xudoga emas shaytonga xizmat qilishda ayblaganlar. Davlat cherkovi va cherkov yer egaligini inkor etganlar. Krepostnoylikni muqaddas kitob ko’rsatmalariga zid ekanligini ta’kidlaganlar. Mavjud jamiyat o’rniga jamoa mulkiga asoslangan va o’z-o’zini idora qiladigan jamoa boshqaruvini taklif etganlar. Ular demokratiya cherkovi deb ataluvchi o’z cherkovlarini tashkil qilganlar. Hokimiyat bogomillarga qarshi ayovsiz kurashgan. Vizantiya Bolgariyaning qiyin ahvolidan foydalanib, unga hujum qilgan. 1018-yilda Birinchi Bolgariya podsholigi deb ataluvchi davlat Vizantiyaga bo’ysundirilgan. Bu qaramlik XII asrning oxirigacha davom etgan.

M.M.I.B.D.O` :     __________       Sh.Beknazarova
Tarix fani to’garak konspekti

Sana: ________________

Mavzu: Sharqiy slavyanlar. Kiev Rusi davlati
To`garakning maqsadi: O’quvchilarga sharqiy slavyanlar va ular tuzgan Kiev Rusi davlati haqida ma’lumot berish.                                                                                                                                                                      Kiyev Rus davlati tashkil topishi arafasida sharqiy slavyanlar yerlari kichik-kichik  knyazliklarga bo’linib ketgan edi. Ulardan biri Novgorod knyazligi edi. Novgorod knyazi Oleg 882- yilda Kiyevni egallagan. Bu g’alaba unga shimoliy va janubiy Rusni birlashtirish imkonini bergan. Kiyev shahri poytaxt etib belgilangan. Shu tariqa Kiyev Rus davlati tashkil topgan. Kiyev Rus davlati uch qardosh xalq - rus, ukrain va beloruslarning umumiy tarixiy beshigi edi. Bugungi Rossiya Federatsiyasi va Belorus Respublikasi nomida qadimgi Rus nomi saqlanib qolgan. Rus slavyan qabilasi nomida “o" “u” harflari doimo almashib turgan. Masalan, Ros daryosi yoki "Rus tili”. Knyazlar o’z davlati chegaralari xavfsizligini ta’minlashga alohida e’tibor berganlar. Chunki xazar va pechenglar deb ataluvchi ko’chmanchi qabilalar Rus yerlariga doimo hujum uyushtirib turganlar. Kiyev Rus davlati knyaz Svyatoslav hukmronligi davridan boshlab (964 - 972) kuchaya boshlagan. Svyatoslav Rusning rivojlanishiga to’siq bo’lib turgan Volga Bolganyasi va Xazar podsholiklarini mag’lubiyatga uchratgan. U hatto Vizantiyaga qarshi urush harakatlari ham olib borgan. Vizantiya Rusni Qora dengizga chiqarmaslikka urinar, turli ko’chmanchi qabilalarni Rusga qarshi gij-gijlardi. Knyaz Svyatoslav 972- yilda Vizantiya yurishidan qaytayotganida pechenglar hujumiga uchrab halok bo’lgan. Svyatoslavning o’g’li Vladimir Svyatoslavich davlatni mustahkamlash ishini davom ettirgan. U barcha sharqiy slavyanlarni Kiyev Rusiga birlashtiradi. Bu xizmati uchun Kiyevning Buyuk knyazi deb ataladi. Mustahkam chegara qal’alari qurdiradi. Chegara mudofaasi bilan shug’ullanuvchi maxsus chegara xizmatini tashkil etadi. Pechenglar hujumi shu tariqa to’xtatilgan. Bu xizmatlari uchun Vladimir yilnomalarda "Qizil Quyosh" deb ulug’langan. Rus Yevropaning eng yirik davlatlaridan biriga aylangan. Vladimirning Rus davlati oldidagi yana bir katta xizmati – xristian dinini joriy etganligida edi. Bu hodisa Rusni Yevropaning boshqa davlatlari bilan yaqinlashtirdi. Ayni paytda Vizantiyaning ilg’or madaniyati yoyilishiga ham xizmat qildi. Endilikda Kiyevning Buyuk knyazlari Yevropa hukm​dorlari (imperatorlar, qirollar) bilan teng nufuzga ega bo’ldilar. Vladimir Monamax 1113- yilda Kiyevning Buyuk knyazi taxtini egalladi. U Kiyevning Buyuk knyazi ​bobosi Yaroslav Mudriy vafotidan so’ng (1054-yil) mamlakatda boshlanib ketgan o’zaro ichki urushlarni bartaraf etishga muvaffaq bo’ldi. Ayni paytda Rusga tobora katta xavf solayotgan yangi dushman ​qipchoqlarga qarshi kurashish ham zarur edi. Bu maqsad yo’lida u barcha rus knyazliklarini birlashtirdi. Birlashgan Rus qipchoqlarni tor-mor etdi. Vladimir Monamax 1125- yilda vafot etdi. Vladimir Monamax Kiyev Rus davlatining so’nggi Buyuk knyazi edi. Uning vafotidan so’ng Rusda ham  feodal tarqoqlik boshlandi. Kiyev Rus davlati o’ndan ortiq mustaqil knyazliklarga bo’linib ketdi.                                                                                                               [image: image16.emf]                     [image: image17.emf]               [image: image18.emf]                                                                                                               Kiyev Rus davlati ham Yevropaning boshqa davlatlaridek monarx tomonidan boshqarilgan. Kiyev Rus davlatida monarxlar knyaz deb atalgan. Davlat tashkil topishi bilan feodal votchinalar qaror topa boshlagan. Votchina urug’-qabila zodagonlarining yerga o’z huquqlarini zo’rlik bilan qaror toptirishlari asosida vujudga kelgan. Bosib olingan yerlarni ham ular egallab olardilar. Kiyev Rusida boyarlar deb ataluv​chi tabaqaning nufuzi katta edi. U mol-mulkini meros qilib qoldirish huquqiga ega bo’lgan. Knyaz, boyarlar va drujinachilar eng katta yer egalari edilar. Votchinalar o’ziga xos mitti "davlatlar" edi. Yuqorida nomlari qayd etilgan hukmron tabaqalarning qasrlari esa bu mitti "davlatlar"ning o’ziga xos "poy​taxtlari" hisoblanardi. Votchina o’z tarkibiga "fuqarolar" deb ataluvchi jamoachi dehqonlarni; harbiy xizmat o’tashga majbur kishi​lar - qaram dehqonlarni; zakuplarni, tiun va ryadovichlarni, xizmatkorlarni, drujinachi askarlarni biriktirgan. Davlat jamiyatdagi mavjud tartibni mustahkamlash choralarini ko’rgan. Shu maqsadda 1072- yilda Kiyev Rusi knyazining yangi qonuni qabul qilingan. Bu qonun tarixga "Russkaya Pravda" nomi bilan kirgan. “Russkaya pravda" knyaz amaldorlarining manfaatini himoya qilgan. Masalan, qonunda boshqaruvchini o’ldirganlik uchun 80 bosh ho’kiz yoki 400 bosh qo’y to’lash jarimasi belgilangan. Bunday jarima butun bir qishloqni xonavayron etar yoki barcha dehqonlarni knyazga butunlay qaram qilib qo’yar edi.
M.M.I.B.D.O` :     __________       Sh.Beknazarova
Tarix fani to’garak konspekti

Sana: ________________

Mavzu: O‘rta Osiyo xalqlari Turk xoqonligi davrida
To`garakning maqsadi: O’quvchilarga O‘rta Osiyo xalqlarining  Turk xoqonligi davridagi ijtimoiy, iqtisodiy va siyosiy hayoti haqida ma’lumot berish.
           VI asr o’rtalarida Oltoy va Janubiy Sibirda yashagan turkiy qabilalarni bir​lashtirgan yangi davlat vujudga keldi. Bu davlat tarixga Turk xoqonligi nomi bilan kirgan. Uning asoschisi Bumin edi. 552-yilda Bumin "xoqon" deb e’lon qilindi. Oltoy xoqonlikning markazi qilib belgilanadi. Turklarning g’arbga tomon yurishlariga Istami boshchilik qiladi. Unga "Yabg’u xoqon" degan unvon beriladi. Tez orada Yettisuv va Sharqiy Turkistonga tutashgan yurtlarda yashovchi turkiy qabilalar bo’ysundiriladi. 555​-yildayoq turklar Sirdaryo va Orol dengizi bo’ylarigacha cho’zilgan keng o’lkalarni egallaydilar. Xoqonlik chegarasi Eftaliylar davlati hududlariga borib yondoshadi. 558-yilda turklar Yoyiq (Ural) va Itil(Volga) bo’ylarini zabt etadi. 575-576-yillarda Shimoliy Kavkazning bepoyon yerlarini egallab, Qrim yarim oroliga kirib boradilar. Sosoniylar Toxariston va Chag’oniyonni eftaliylardan tortib oladilar. Turk xoqonligining eftaliylar bilan to’qnashishi muqarrar edi. Bunday murak​kab siyosiy vaziyat xoqonlikni Eron, so’ngra Vizantiya bilan yaqinlashtiradi. Uzoq vaqt eftaliylar tazyiqida yashagan sosoniylar bu davlatning tamomila barbod bo’lishidan manfaatdor edi. Xusrav I Anushervon (531-​579) tashabbusi bilan yuzaga kelgan o’zaro harbiy ittifoq Eron shohining Istamiga kuyov bo’lishi orqali yanada mustahkamlanadi. Eron askarlarining Balxga hujumi ko’magida turklar 563-yilda Eftaliylar davlati yerlariga bostirib kiradilar. Parak (Chirchiq) vodiysi va uning markazi Choch shahri ishg’ol qilinadi. Sirdaryodan o’tib, Zarafshon vodiysiga kirib boradilar. Ular Samarqand, Kesh va Naxshabni egallab, Buxoroga yaqinlashadilar. 8 kun davom etgan shiddatli jangda eftaliylar qo’shini yengiladi. Shunday qilib, janubdan Eron sosoniylaridan, shimoldan esa Turk xoqonligidan 563-567- yillarda zarbaga uchragan Eftaliylar davlati, 1 asrdan oshiqroq hukmronlikdan so’ng, tamomila barbod bo’ldi. Natijada, mag’lub davlatning merosi o’zaro bo’linib, Amudaryoning janubiy qirg’oqlarigacha bo’lgan viloyatlar Eron, uning sohillari bo’ylab Kaspiy dengizigacha cho’zilgan yerlar Turk xoqonligi tasarrufiga o’tadi. Eftaliylar davlati qulagach, vaziyat tubdan o’zgardi. Endilikda o’z chegarasini shimoli-sharqqa tomon kengaytirib olgan Eron Amudaryodan to Suriyaga qadarli Ipak yo’li ustida haqiqiy sarbon bo’lib oldi. Uzoq sharqdan Eron hududlarigacha karvon yo’li nazoratini o’z homiyligi ostiga olgan turklar esa Eron orqali Vizantiya bilan bevosita savdo qiladigan bo’ldi. VI asrning 70-80-yillarida Enasoyning yuqori oqimidan to Amudaryo bo’ylarigacha, Manchjuriyadan to Kimmeriy (Qora dengiz) Bosforigacha cho’zilgan ulkan maydonda Turk xoqonligi tashkil topdi. Bu ulkan davlat Xitoy, Eron va Vizantiya kabi zamonasining yirik davlatlari bilan iqtisodiy va siyosiy munosabatlar o’rnatib, ular qatoridan munosib o’rinni egallaydi. Turk xoqonligi qanchalik katta bo’lmasin, chinakam markazlashgan davlat emas edi. Uning asosi turkiy tilda so’zlashuvchi qabilalar ittifoqidan iborat edi. Bu ittifoqni xoqon boshqargan. Hukmdorning hokimiyati urug’-aymoq udumlariga tayangan harbiy-ma’muriy boshqaruvga asoslangan. Mamlakat ko’chmanchi chorvador va o’troq dehqon aholiga bo’linardi. Ko’chmanchi chorvador aholi “budun” yoki “qora budun” nomlari bilan yuritilgan. Budun o’z navbatida qabilalar ittifoqi birlashmasini tashkil qilgan. U “o’no’q budun” “o’no’q el” deb yuritilgan. O’no’q budun yoki elning hokimi “yabg’u” yoki “yabg’u xoqon” deb ulug’langan. O’no’q el sardori bir tuman (ya’ni 10 ming) suvoriyni safga tortar edi. Bunday harbiy bo’linmaning tumanboshisi “shad” deb yuritilgan. O’rta Osiyoda hukmronlik o’rnatilgan dastlabki davrda turk xoqonlari mamlakatning o’troq aholi yashaydigan obod viloyatlarini ko’chmanchilar ixtiyoriga topshirsalar-da, ammo aholining ichki hayotiga deyarli aralashmaydilar. VI asrda Chirchiq, Zarafshon, Qashqadaryo, Amudaryo havzalarida 10 dan ortiq mayda hokimlar mavjud edi. Ularning iqtisodiy va siyosiy boshqaruvi yerli sulola hukmdorlari qo’lida qoldirib, turklar ulardan faqat boj va yasoq undirib olish bilan cheklanadilar. Turk xoqonligi turli-tuman turkiy qabilalarni kuch bilan birlashtirish natijasida tuzilgan edi. Har bir qabilaning o’zi bir nechta urug’ birlashmasidan iborat bo’lgan. Katta-katta qabilalar yoki qabilalar ittifoqi markaziy hokimiyatga bo’ysunmaslikka intilganlar. Turk xoqonligin tasarrufida bo’lgan hududlardagi hokimlar mustaqil bo’lishni istar edilar. Bu omillar xoqonlikning mustahkam markazlashgan davlatga aylanishiga imkon bermagan. Bo’ysundirilgan hududlarni mahalliy hokimlar orqali boshqaruv tartibi xoqonlikni tobora zaiflashtira borgan. Buning ustiga, Vizantiya, Xitoy va Eron bilan doimiy raqobat xoqonlik ahvolini yanada og’irlashtirgan. Oqibatda, Turk xoqonligi VI asrning 80-yillari oxirlarida 2 ga – Sharqiy turk xoqonligi va G’arbiy turk xoqonligiga bo’linib ketdi.
M.M.I.B.D.O` :     __________       Sh.Beknazarova
Tarix fani to’garak konspekti

Sana: ________________

Mavzu: Yevropa xalqlarining madaniyati. 

 To`garakning maqsadi: O’quvchilarga o’rta asrlarning birinchi (V-XI asrlar) davrida Yevropa xalqlarining madaniyati haqida ma’lumot berish.                                                                                            Yevropa madaniyati markazi. Vizantiya madaniyati Yevropaning boshqa davlatlari madaniyatidan ustun bo’lgan.  Buning sababi, Vizantiyada kuchli markaziy hokimiyat mavjud bo’lganligi edi. Markaziy hokimiyatning mavjudligi imperiya ichki hayotida osoyishtalikni ta’minlagan. Bu esa o’z navbatida ishlab chiqarishning yuksak taraqqiy etishiga omil bo’lgan. Vizantiya shaharlari savdo va hunarmandchilik bilan bir qatorda, madaniyat markazlariga ham aylangan. Vizantiya haqli ravishda Yevropa madaniyati markazi edi. Shaharlarda diniy va xususiy maktablar, davlat maktablari faoliyat ko’rsatgan. Yevropada birinchi oliy o’quv yurti ham aynan Vizantiyada ochilgan. Poytaxt Konstantinopol shahri o’zining oliy tibbiy bilim yurti bilan ham mashhur bo’lgan. Vizantiyada, ayniqsa, matematika, kimyo, tarix va geografiya fanlari rivojlangan. Chunonchi, kimyo fani yutuqlari asosida "grek olovi" ixtiro qilingan. Bu olov dushman kemalari va qal’alarini yondirishda ishlatilgan. U maxsus moslama yordamida otilgan.                                                           Me’morchilik. Vizantiyada odamlarni hayratga soluvchi hashamatli saroylar va ibodatxonalar qurilgan. Me’morlar ma​horati kishilarni lol qoldirgan. Bu imoratlar ayni paytda imperator hokimiyatining kuch-qudrati hamda mustahkamligini namoyish etgan. Vizantiya me’morchiligi​ning yorqin namunasi Konstan​tinopol shahri edi. Imperator Yustinian zamonida qurilgan Avliyo Sofiya ibodatxonasi (532 -538) jahon me’morchili​gining ajoyib tarixiy yodgor​liklaridan biri bo’lib, u juda keng va g’oyat go’zaldir. Zamondoshlar Avliyo Sofiya ibodatxonasini "mo’jizalar mo’ji​zasi" deb ataganlar. Bu tarixiy obidaning mustah​kam qurilganligiga tan bermay iloj yo’q. Oradan salkam XV asr o’tganligiga qaramay u hamon tabiat sinovlariga bardosh berib kelmoqda. Vizantiya madaniyati Sharqiy va Janubiy Yevropa xalqlari ma​daniyatiga ham katta ta’sir ko’rsatdi. Chunonchi, Bolgariya, Serbiya va Kiyev Rusi davlatlari xristian dinini Vizantiyadan qabul qilgan. Yunon missioneri Kirill 855- yilda kirill deb atalgan alifbeni yaratgan. Unga yunon alifbesini asos qilib olgan. Vizantiyaning Yevropa madaniyatida tutgan o’rni uning kutub​xonalarida qadimgi yunon va rim allomalarining ko’plab nodir asarlari saqlanganligi bilan ham belgilanadi. Aynan shu kitoblardan keyingi avloular ham bahramand bo’lganlar.                                    G’arbiy Yevropa madaniyati. G’arbiy Yevropada madaniyat Vizantiya madaniyatidan orqada edi. Buning asosiy sababi bu mintaqada markazlashgan hokimiyatning bo’lmaganligidir. Bundan tashqari, parchalangan G’arbiy Yevropa xorijiy davlatlar bilan aloqada bo’la olmagan. Natijada yevropaliklar o’zlarining biqiq hayotlari doirasida cheklanib qolganlar. Bu hol, o’z navbatida, G’arbiy Yevropada asosan diniy aqidalarning hukmronligiga olib kelgan. Savodli kishilar juda oz bo’lgan. Ularning katta qismini ruhoniylar tashkil etgan. Cherkov qadimgi dunyo madaniyatining faqat o’ziga ma’qul bo’lgan jihatlarinigina qabul qilgan.  
  [image: image19.emf]   [image: image20.emf]  [image: image21.emf]                                                                                                                                                                         Monastirlarning Yevropa madaniyatida tutgan o’rni. Maktablar asosan monastirlar qoshida ochilgan. UIar cherkov xizmatchilarini tayyorlagan. O’quvchilar diniy duolarni, cherkov qo’shiqlarini yod olganlar. O’qish, yozish va hisob amallarini o’rganganlar. Ruhoniylar astronomiyaga oid bilimlardan diniy bayramlar kunini aniqlashda, geometriyaga doir bilimlardan esa ibodatxonalar qurishda foydalanganlar. Kitoblar, duolar, qonunlar lotin tilida yozilgan. Shuning uchun o’qish lotin tilida (Vizantiyada yunon tilida) olib borilgan. Va​holanki, bu davrda hech bir xalq amalda lotin tilida so’zlashmas edi. Monastirlarda monaxlar kitob ko’chirish bilan ham shug’ullanganlar. Yozuvlar yupqa terilarga yozilgan. Shu tariqa hattotlik san’ati vujudga kelgan. Kitoblar ko’plab kishilar mehnatining natijasi bo’lgan. Xususan, kimdir husnixat asosida matn ko’chirgan, yana kimdir bosh harflarga jimjimador suratlar solgan. Uchinchi birov kitobga naqsh ishlasa, to’rtinchisi miniaturalar chizgan. Odamlar asosan diniy kitoblarni, jumladan, "Avliyolar hayoti" kitobini o’qiganlar. Unda monaxlarning qahramonliklari va ko’r​satgan mo’jizalari bayon etilgan. Shu tariqa cherkov diniy kitoblar orqali qavmlarni avliyolarga taqlid qilishga chaqirgan. Monastirlarda yilnomalar yozib berilgan. Ular o’ziga xos tarixiy manba vazifasini o’tagan.
M.M.I.B.D.O` :     __________       Sh.Beknazarova
Tarix fani to’garak konspekti

Sana: ________________

Mavzu: Arabiston va Arab xalifaligi                                                                                                                    
To`garakning maqsadi: O’quvchilarga Arabiston va uning aholisi, Muhammad (s.a.v) hayoti va faoliyati,  Arab xalifaligi unig olib borgan siyosati haqida ma’lumot berish.                                           Islomning vujudga kelishi. Islom dini VII asrda Arabiston yarim orolida vujudga keldi. Islom ta’limotiga ko’ra, islom insonlarni to’g’ri yo’lga solish uchun Alloh tomonidan yuborilgan oxirgi ta’limot, ilohiy qonundir. Allohning bu ta’limoti, qonunlari payg’ambar (Allohning elchisi) Muhammad (s.a.v.) tomonidan. targ’ib etilgan. Islom dinini qabul qilgan va Allohning payg’ambariga ergashgan kishi musulmon (muslim-sadoqatli) deb atalgan. Xo’sh, qanday omillar islom dinining vujudga kelishiga sabab bo’lgan? Birinchidan, barcha arab qabilalarini yagona davlatga birlastirish zarurati. Muhammad (s.a.v.) va uning safdoshlani bunday davlatsiz Arabistonni tashqi dushmanlar tajovuzidan himoya qilib bo’lmasligini yaxshi tushunganlar. Aynan yagona qudratli davlat arablarning jahon maydoniga chiqishiga imkon berishini ham chuqur anglaganlar. Bu maqsadni faqat yagona xudo (Alloh) shiori ostidagina amalgam oshirish mumkin bo’lgan. Chunki bu davrda Arabistonda ko’p xudolik dinlari hukmron edi. Binobarin, yakka xudolikka asoslangan din zaruriyatga aylangan. Ikikinchidan, arab jamiiyatida hukm surayotgan johiliya davri adolatsizliklariga barham berish zarurati. Yuqorida qayd etilgan omillar aks-adosi sifatida VII asrda yangi din- islom dini vujudga keldi.                                                                       Islom dinining asosi. Islom dinining asosini besh rukn {arkon) tashkil etadi. Bular: 1) kalimai shahodat; 2) namoz o’qish; 3) ro’za tutish; 4) zakot berish; 5) haj qilish.                                                                  Muhammad (s.a.v.)ning payg’ambarlik faoliyati. Islom dinining muqaddas kitobi "Qur’on" (lug’aviy ma’nosi "qiroat", "o’qish") deb ataladi. Qur’ondagi so’zlar Allohning so’zlari, u Alloh tomonidan Muhammad (s.a.v.)ga vahiy qilingan deb tushuniladi. Diniy kitoblarda ta’kidlanishicha, Alloh Muhammad (s.a.v.)ni payg’ambar etib tanlagach, unga 610- yildan boshlab vahiy kela boshlagan. 622-yili Muhammad (s.a.v.) Makka shahridan Madina shahriga ko’chib o’tishga majbur bo’lganlar. Madinada ham islom dinini targ’ib etganlar. U yerda musulmonlar jamoasi - Ummani tuzadilar. 630- yilda Makka shahri ham bo’ysundirilgan. Muhammad (s.a.v.) 632- yilning 27- may kuni Madina shahrida vafot etganlar.                                                                                                                                                             Xalifalik haqida. Muhammad (s.a.v.) vafot etgach, davlatni xalifalar boshqara boshladi. 632- yilda dastlab Muhammad (s.a.v.)ning yaqin safdoshi hamda qaynotasi Abu Bakr Siddiq xalifa etib saylandi. Umar, Usmon va Alilar 634-661- yillar davomida xalifalik qildilar. “Xalifa" so’ziga davlat nisbati berilib, Muhammad (s.a.v.) tuzgan davlat shu tariqa Arab xalifaligi deb yuritila boshlangan.                                           Hokimiyat uchun kurash. Ulkan  istilolar natijasida arab zodagonlari hamda viloyatlarning noiblari katta-katta boyliklarga ega bo’lib oldilar. Ayrim noiblar hatto xalifalik taxtini egallab olishga ham harakat qila boshladilar. Ulardan biri Suriya noibi Muoviya ibn Abu Sufyon edi.  U xalifa Ali ibn Abu Tolibning xalifaligini tan olishdan bosh tortgan. 661- yilda Ali o’ldirilgach, Abu Sufyon o’zini xalifa deb e’lon qilgan. Uni arab zodagonlari va harbiy boshliqlar qo’llab quvvatlaganlar. Suriya poytaxti Damashq shahri xalifalik poytaxti etib belgilandi, Shu davrdan boshlab xalifa saylash bekor qilindi. Endi u avloddan avlodga meros tariqasida o’tadigan bo’ldi. Shu tariqa Muoviya xalifalik tarixida umaviylar sulolasi deb ataluvchi sulola hukmronligiga asos soldi. Bu sulola 750-yilgacha hukmronlik qildi. Umaviylar xalifalik hududlarini yanada kengaytirdilar. VIII asr boshlarida Shimoliy Afrika, Pireney yarim oroli O’rta Osiyo, Hindistonning katta qismi, Kavkazorti egallandi. Xalifalik chegarasi g’arbda Atlantika okeanigacha, sharqda esa Xitoy va Hindiston chegarasigacha yetdi. Behisob boyliklar qo’lga kiritildi. Umaviylar davrida barcha musulmonlarga soliq solinadigan bo’ldi. Aholi xiroj, jizya, zakot deb ataluvchi soliqlar to’lardi. Xiroj - yer solig’i bo’lib, u hosilning 1\3 qismi miqdorida olingan. Jizya esa jon solig’i edi. Bu soliq ishga yaroqli erkak kishilardan undirilgan, Ishga yaroqli erkak bir yilga 12 dirham, o’rtahol tabaqa vakillari 24 dirham, boylar esa, 48 dirham to’lagan. Zakot esa mol-mulkdan to’langan. Uning miqdori ikki yarim foizni tashkil etgan. Umaviylar joriy etgan bu soliqlar xalifalik aholisining katta qismida norozilikni tobora kuchaytirgan.                                                                                                                       Xalifalikning parchalanishi. IX asr oxiri - X asr boshlaridan boshlab Arab xalifaligining zaiflashish jarayoni tobora kuchaygan. Buning asosiy sababi qaram xalqlarning mustaqillik uchun kurashining avj olgani edi. Bu kurashga mahalliy hukmron tabaqalar boshchilik qilgan. Ulardan eng nufuzlilari o’zlarining sulolalarini vujudga keltira boshlaganlar. Oqibatda xalifalik parchalanib, birin​-ketin mustaqil davlatlar qaror topgan. Shulardan biri Mova​rounnahrdagi Somoniylar davlati edi. 1055- yilda saljuqiy turklar xalifalik poytaxti Bag’dod shahrini bosib oldi. Shu tariqa Arab xalifaligi amalda barham topdi. Abbosiy xalifa qo’lida diniy hokimiyatgina qoldirildi, xolos. 1258​-yilda mo’g’ullar istilosi oqibatida xalifaning diniy hokimiyati ham inqirozga yuz tutdi.

M.M.I.B.D.O` :     __________       Sh.Beknazarova

Tarix fani to’garak konspekti

Sana: ________________

Mavzu: Hindiston va Xitoy
To`garakning maqsadi: O’quvchilarga VI-XI asrlarda Hindiston va Xitoy  aholisining ijtimoiy-iqtisodiy hayoti haqida ma’lumot berish.
Gupta davlati. Hindiston V asrlarga qadar mayda-mayda davlatlarga bo’linib ketgan edi. Ularning hukmdorlari raja deb atalgan. Shunday rojalardan biri Chandragupta mamlakatni birlashtirish harakatini boshladi. U 320-yilda Gang daryosi havzasida birlashgan davlat tuzishga muvaffaq bo’ldi. Bu davlat tarixga Gupta davlati nomi bilan kirdi.                                                                                                                                                            Ijtimoiy munosabatlar. Hindistonda ham yer egaligi munosa​batlari sekinlik bilan bo’lsa-da, tarkib topa borgan. Bu o’rinda hukmdorlarning grasni joriy etganliklari muhim rol o’ynagan. Bunda hukmdor xonadonining a’zolari, nufuzli zodagonlarning manfaatlari hisobga olingan. Gras olgan shaxsga harbiy xizmatga hamisha shay turish majburiyati yuklangan. Gras ishlash uchun dehqonlarga ijaraga berilgan. Rojalar o’z xizmatkorlariga ham ma’lum majburiyat evaziga yer berishgan. Ulardan foydalanish muddati oldindan belgilab qo’yilgan. Yer egaligining bu turi patta deb atalgan.                                                          Qishloq jamoasining yemirila borishi. Ishlab chiqaruvchi kuchlarning o’sishi va mehnat qurollarining takomillashuvi mehnat unumdorligining ortishiga olib keldi. Oqibatda kichikroq oilaning o’zi ham mustaqil ravishda xo’jalik yurita oladigan bo’ldi. Bu jarayon vaqt o’tishi bilan qishloq jamoasida tabaqalanishni kuchaytirgan, yer egaligi munosabatlarining chuqurlashuviga olib kelgan.                                                                                                                                                           Xo’jalik mashg’ulotining asosiy turlari. Dehqonchilik va hunarmandchilik Hindiston xo’jaligining asosini tashkil etgan. Sholi, paxta, shakarqamish, xilma-xil ziravorlar, choy yetishtirish dehqonchilikning yetakchi tarmoqlari bo’lgan. Sug’oriladigan yerlardan yiliga ikki marta hosil olingan. Hind hunarmandchiligi namunalari - dunyoga dong taratgan qo’li gul zargarlar tomonidan yaratilgan zeb-ziynat buyumlari, oltin va kumushdan yasalgan ko’zachalar ayniqsa mashhur edi. Fil suyagi va yog’ochdan yasalgan ajoyib haykallar hind ibodatxonalariga ko’rk bag’ishlagan.                                                                         Savdo aloqalari. Hindiston dengiz savdo yo’llari qulay mintaqada joylashgan edi. Bu omil ko’plab port shaharlarining paydo bo’lishiga olib kelgan. Port shaharlari tashqi savdo rivojiga katta hissa qo’shgan. Kalikut eng yirik port shahri edi. Kalikut davlati esa eng kuchli davlat bo’lgan. Uning hukmdori dengiz hokimi deb atalgan. Hindistonning port shaharlariga Xitoy, Misr, Arabiston va O’rta Osiyodan ko’plab savdogarlar kelishardi. Shaharlar doimo chet ellik va mahalliy savdogarlar bilan gavjum bo’lardi.                     Xitoyning birlashishi. V-VI asrlarda Xitoy mayda-mayda davlatlarga bo’linib ketgandi. Bu ko’chmanchi qabilalar hujumining oqibati edi. VI asrning ikkinchi yarmida Xitoyni Buyuk Turk xoqonligi bosib olishi xavfi tug’ildi. Shu xavf Xitoyning birlashuvini tezlashtirdi. Bu tarixiy hodisa 589- yilda o’z davrining yetakchi lashkarboshilaridan biri Vendi tomonidan amalga oshirildi. Vendi Xitoyda suy sulolasi hukmronligini o’rnatdi. Birlashgan davlat Suy imperiyasi nomi bilan tarixga kirdi. Suy sulolasi mustahkam markaziy hokimiyat barpo eta olmadi. Hokimiyat amalda mahalliy hukmdorlar qo’lida to’planganicha qola berdi. Buning ustiga ko’chmanchi turkiy qabilalarning uzluksiz hujumlari imperiyaning ahvolini yanada og’irlashtirdi. Va nihoyat, imperiyaning istilochilik urushlari uni butunlay holdan toydirdi. Yuqorida qayd etilgan omillar natijasida suy sulolasi barham topdi.                                      Tan imperiyasi. Xitoydagi og’ir ichki vaziyatdan foydalangan mahalliy hukmdorlardan biri Li Yuan 618- yilda hokimiyatni bosib oldi. U yangi sulola - tan sulolasi hukmronligiga asos soldi. Tan sulolasi Xitoyda 907-yilgacha hukmronlik qildi. Bu davrda Xitoy ulkan imperiyaga aylandi. Imperiya amaldorlarning juda katta guruhi tomonidan idora etilardi. Markaziy boshqaruv olti vazirlik: amallar, soliq, harbiy, sud, jamoat ishlari, marosim ishlari vazirliklari tomonidan amalga oshirilgan. Imperiya viloyatlarga, viloyatlar okruglarga, okruglar uyezularga, uyezular bo’lislarga, bo’lislar o’z navbatida qishloqlarga bo’linib boshqarilgan. Qishloqlar esa har bir kishi bir-biriga kafil bo’ladigan 5 xonadon birlashmasiga bo’ lingan.                                                                                                                               Yer egaligi munosabatlari. Xitoyda butun yer rasman davlat mulki hisoblangan. Davlat uni aholiga taqsimlab berardi. 624- yilda qabul qilingan qonunga ko’ra, har bir xo’jalik 100 mu dan yer olish huquqiga ega bo’lgan. Uning 80 mu sidan davlatga soliq to’langan. 20 mu.si esa meros qoldirish huquqi bilan berilgan. Uy-joy hamda bog’ egallagan yer maydoni 20 mu tarkibiga kiritilgan. Bog’da mevali daraxtlar bilan birga, albatta tut ko’chati parvarish qilinishi shart bo’lgan. Bu tartib Xitoyda ipak qurti boqish zaruratidan kelib chiqqan. Aholi davlatdan olgan yerlarini sotish huquqiga ega bo’lmagan. Ular faqat uy va bog’larini garovga qo’yishi yoki sotishi mumkin edi, xolos. Davlatdan olingan yer uchun har yili soliq to’langan. Dehqonlar yiliga 30 kungacha davlat uchun turli majburiyatlarni o’taganlar. Davlat lashkarboshilarga, turli darajadagi amaldorlarga hamda zodagonlarga katta-katta yer maydonlarini in’om qilgan. In’om hajmi 300 mu.dan 10 ming mu.ni tashkil etgan. In’om yerlar soliqdan ozod etilgan. Tan imperiyasi davrida amaldorlar 9 darajaga bo’lindi. Amaldorlarga darajasiga qarab maosh o’rniga yer-mulk ajratib berilgan. Tan sulolasi hukmronligi davrida davlat chek yer tizimi to’la qaror topgan

M.M.I.B.D.O` :     __________       Sh.Beknazarova
Tarix fani to’garak konspekti

Sana: ________________

Mavzu: Mahalliy hokimliklarning tashkil topishi                                                                                            
To`garakning maqsadi: O’quvchilarga O’zbekiston hududida mahalliy hokimliklarning tashkil topishi, ularda ijtimoiy-iqtisodiy hayot va siyosiy boshqaruv haqida ma’lumot berish.                                                                                  V – VII asrlarda mamlakat bir qancha mayda hokimliklarga bo’linib ketadi. Viloyat va uning yirik shaharlariga tayangan 15 dan ortiq mustaqil hokimliklar tashkil topadi. Bu mayda hokimliklar avval eftaliylar, so’ngra Turk xoqonligiga bo’ysundirilgan bo’lsa-da, ammo eftaliylar ham, turk xoqonlari ham ularning ichki hayotiga aralashmaydilar. Markaziy hokimiyatga boj to’lab turish bilan ular o’z mustaqilliklarini ma’lum darajada saqlab qoladilar. Mustaqil hokimliklar orasida eng yirigi Sug’d ixshidlari edi. Sug’dda aholi gavjum yashardi. Sug’diylar dehqonchilik va bog’dorchilik, ayniqsa uzumchilikda nihoyatda omilkor edilar. Chorvachilikda mayda va yirik shoxli hayvonlar bilan bir qatorda ot, xachir, eshak va tuyalar boqilardi. Ayniqsa, Sug’dning hisori qo’ylari va tulporlari juda mashhur edi. Sug’d shaharlari bu davrda hunarmandchilikning markaziga aylanadi. Ularda to’qimachilik, kulolchilik, ko’nchilik, chilangarlik, taqachilik, najjorlik, qurolsozlik va zargarlik yuqori darajada rivojlangan edi. Sug’d tog’laridan oltin, jez, novshadil va yalama tuzlar kovlab olinardi. Shaharlarda hunarmandchilikning yuksalishi o’z navbatida ichki va tashqi savdo aloqalarining kengayishiga imkon beradi. Sug’ddan Sharqiy Osiyo va Xitoyga qimmatbaho toshlar va ulardan yasalgan zeb-ziynatlardan tortib, turli-tuman matolar va dorivorlargacha olib chiqilardi. Nisbatan mustaqil hokimliklarning bir nechtasi Toxaristonda joylashgan edi. Balx shahri Toxariston poytaxti bo’lgan. Toxariston avval eftaliylar, so’ngra Turk xoqonligi tomonidan bo’ysundiriladi. Manbalarda ta’rif etilishicha, Toxariston aholisi budda diniga e’tiqod qilgan. Toxariston 25 harfli yozuviga ega bo’lgan. U ko’ndalangiga chapdan o’ngga qarab yozilgan. Aholisi ip va ipak matolardan kiyingan. Tog’liklari po’stin va jun chakmon kiyishgan.Toxariston aholisining asosiy qismi o’troq dehqonchilik bilan shug’ullangan. Toxaristonda ayniqsa qurolsozlik yuksalgan. Chokarlari kamon, gurzi, cho’qmor, xanjar, shamshir va sovutlar bilan qurollanardi. Toxaristonda shishasozlik va to’qimachilik ham anсha rivoj topgan edi. Toxariston ko’p mamlakatlar bilan savdo aloqalari olib borgan, o’z chaqa tangalari ichki savdo muomalasida yurgan. Farg’ona hukmdorlari "ixshid" deb atalgan. Farg’ona yerlari juda hosildor, aholisi dehqonchilik bilan kun kechirgan, paxta va sholi ekkan. Koson, Axsikat va Quva (Qubo) kabi yirik markaziy shaharlarida hunarmandchilikning turli sohalari rivoj topib, uning mahsulotlari ichki va tashqi bozorlarda juda xaridorgir bo’lgan. Qo’shni mamlakatlarga bo’yoq, rangli shisha buyumlar va dori-darmonlar chiqarilgan. Farg’ona vodiysida o’troq aholi bilan bir qatorda chorvadorlar ham yashagan. Qurama va Qoramozor tog’lari yonbag’irlarida qadimdan yilqichilik bilan shug’ullanilgan. Bu diyorda ko’paytirilgan tulpor otlarning dong’i jahonga taralgan. Chirchiq va Ohangaron vodiylarida 2 ta hokimlik mavjud bo’lgan. Manbalarda ulardan biri Сhoсh, ikkinchisi Iloq mulki nomlari ostida tilga olinadi. Chochning markazi Choch shahri bo’lib, hukmdor "tudun" deb yuritilardi. Iloqning markazi Tunkat, hokimlari "dehqon" deb atalardi. V asrda ular Eftaliylar davlatiga, VI asrda esa G’arbiy turk xoqonligiga bo’ysundiriladi. Choch va Iloq sertarmoq xo’jalikka ega bo’lib, sug’orma dehqonchilik, chorvachilik, hunarmandchilik, konchilik, ichki va tashqi savdo yuksak darajada edi. Choch va Iloq tog’lari oltin, kumush, rangli ma’danlar, temir va jilvador chaqmoq toshlarga boy edi. Karvon yo’lining o’lka orqali o’tishi Choch va Iloqqa ichki va tashqi savdo-sotiqning kengayib, shaharlarining gavjumlashuviga imkon beradi. Choch tudunlari old tomoniga mulkdorning surati, orqasiga gajak dumli bars yoki qoplon tasviri, ba’zan sulolaviy ayri tamg’a tushirilgan chaqa-tangalar zarb etganlar. Ilk O’rta asrlarda O’rta Osiyo hokimliklarida ma’lum tartibdagi boshqaruv ma’muriyati tashkil topgan edi. Boshqaruv ma’muriyatining asosiy vazifasi fuqarolardan boj, soliq va yasoqlarni o’z vaqtida yig’ib olish, jamoat ishlariga ularni safarbar etishdan iborat bo’lgan. Kirim-chiqimlar aniq va ravshan qayd etilib, hujjatlashtirilgan. Ularga barmoq bosilib, hatto muhr bilan tasdiqlab qo‘yilgan. V-VII asrlarda O’rta Osiyoda, bir tomondan, yerga egalik qilish munosabatlarining o’rnatilishi va mustahkamlanib borishi, ikkinchi tomondan, ko’chmanchi chorvadorlarning beto’xtov shiddat bilan kirib kelishi va o’troqlashuvi shahar va qishloqlarning qiyofasi va aholisining turmush tarzi-yu ahvoliga jiddiy ta’sir ko‘rsatadi. Ziroatkor yerlar kengayib, dehqonchilik vohalarining suv ta’minoti tubdan yaxshilandi. Tog’oldi maydonlariga suv chiqarilib, yangi yerlar o’zlashtirildi. Shaharlar gavjumlashdi. Qishloqlarda "ko‘shk", "qasr’, "qo’rg’on" va "qo’rg’oncha" nomlari bilan shuhrat topgan istehkomli turar joylar qad ko‘tardi. O’rta asrlarda shaharlar 3 qismdan iborat bo’lgan. .Ular "ark", "shahriston", "rabod" deb yuritilgan. Shaharlarning uchala qismi ham alohida-alohida devorlar bilan o’rab olingan. Ularning bir nechta darvozalari bo’lgan. Shahar devorlari bo’ylab oqib o’tgan anhor xandaq vazifasini bajargan.

M.M.I.B.D.O` :     __________       Sh.Beknazarova
Tarix fani to’garak konspekti

Sana: ________________

Mavzu: Osiyo mamlakatlari madaniyati
To`garakning maqsadi: O’quvchilarga Osiyo mamlakatlari madaniyati, uning jahon sivilizatsiyasiga ta’siri haqida ma’lumot berish

     Arab xalifaligi mamlakatlari madaniyati. Arab xalifaligi tominidan istilo etilgan màmlàkàtlàrdà yangi – àràb sivilizàtsiyasi vujudgà keldi. Uning pàydo bo‘lishidà islîm dinining àhàmiyati nihoyatdà

kàttàdir. Avvalo, Arab xalifaligida nisbatan tinch, osoyishta hayot ta’minlangan. Bu esa o’z navbatida madaniyatning taraqqiy etishiga shart-sharoit yaratgan. Mansur, Horun ar-Rashid, Ma’mun kabi abbosiy xalifalar ilm-fan, madaniyat rivojiga homiylik qilganlar. Bu omillar, shubhasiz, madaniyatning yuksak darajada taraqqiy etishini ta’minlagan. 
    San’at. Arab xalifaligi mamlakatlari madaniyatida san’at, ayniqsa, me’morchilik san’ati alohida o’rin tutgan.  Go’zallikda tengi yo’q hukmdorlar saroylari soya-salqin, yam-yashil bog’lar ichida bunyod etilgan. Ularda favvoralar mavjud bo’lgan. Sha’hat me’morchiligi ham juda rivojlangan. Shahar ko’chalariga tosh yotqizilgan. Ko’chalar chiroqlar bilan yoritilgan. Masjiular shahar ko’rkiga ko’rk qo’shgan. Masalan, VIII- IX asrlarda Qurdobada bunyod etilgan masjidga 600 dan ortiq marmar ustun ishlatilgan. Ustunlar nihoyatda nafis-bo’lib, ular masjidga ulug’vorlik baxsh etgan. Qohira shahridagi Hasan masjidi tepasiga qurilgan balandligi 55 metrli gumbaz ham kishilarni hayratga solgan. 

     Ilm-fan taraqqiyoti. Bag’dod, Qurdoba, Qohira kabi shaharlarda yirik oily o’quv yurtlari – madrasalar ochilgan. Ularda diniy bilimlar qatori ,dunyoviy ilmlar ham o’qitilgan. Minglab kitob xazinasiga ega bo’lgan kutubxonalar qurilgan. Xalifa Horun ar-Rashid (786-809) Bag’dod shahrida ilm-fan markazi bunyod ettirdi. Bu markaz “Baytul-hikmat" deb ataldi.  Xalifa Ma’mun (813-833) “Bayt ul-hikmat"ning har tomonlama mustahkamlanishiga katta hissa qo’shgan. Bag’dod, Damashq kabi shaharlarda katta-katta rasadxonalar bunyod etilgan. Xalifalik xalqlari madaniyati Yevropaga kuchli ta’sir ko’rsatgan. Bu o’rinda arablarning Pireney yarim oroli (hozirgi Ispaniya)da tashkil etgan Qurdoba xalifaligi alohida o’rin tutgan. Qurdoba shahrida 27 ta oliy o’quv yurti (madrasa) ochilgan edi. Bu o’quv yurtlarida mashhur olimlar, shu jumladan, musulmon bo’lmagan olimlar ham dars berishgan. O’quv yurtlarida arablardan tashqari Yevropaning turli mamlakatlaridan kelgan talabalar ham saboq olishgan. 

     Buyuk bobolarimizning jahon ilm-fani taraqqiyotiga qo’shgan hissalari. Aniq fanlarning yuksak  taraqqiyoti bu davr mamlakatlari madaniyatining o’ziga xos xususiyatidir. Bu fanlar ravnaqiga eng ko’p hissani buyuk bobolarimiz qo’shganlar. Ular orasida Muhammad al-Xorazmiy va Ahmad al-Farg’oniy alohida o’rin tutadi. Al-Xorazmiy algebra fanining asoschisidir. Xalifa Horun ar-Rashid uni Bag’dodga taklif etgan. Keyinchalik u "Bayt ul-hikmat"ga rahbarlik ham qilgan. Al-Xorazmiy hindlarning o’nlik raqam tizimini mukammallashtirgan. Ahmad al-Farg’oniy "Bayt ul-hikmat"da al-Xorazmiy bilan birgalikda ijod qilgan. Uning astronomiya fani rivojiga qo’sh​gan hissasi osmon jismlari radiuslarini birinchi bo’lib aniqlab berganligida edi. Ahmad al-Farg’oniy, shuningdek, Yer eng kichik yulduzdan ham kichkina ekanini isbotlab berdi. 
Hindiston madaniyati. Hindiston dunyo ilm-fani taraqqiyotiga eng ko’p hissa qo’shgan davlatlardan biri sanaladi. Bu mamlakatda matematika, astrofiomiya va tibbiyot sohasida katta yutuqlarga erishilgan. O’rta asrlarda qurilgan rasadxonalar bugungi kungacha saqlanib kelmoqda. Hind astronomlari dunyoda birinchi bo’lib Yerning o’z o’qi atrofida aylanishini va uning shar shaklida ekanligini taxmin qilganlar. Hind matematiklari ayni shu davrda sanoqning o’nlik tizimini yaratdilar. Bu kashfiyot jahon fani taraqqiyotiga ulkan hissa bo’lib qo’shildi. Sayyoralarning koinotda turgan joyini aniqlab beruvchi jadvalni ham hinular kashf etdilar. Hind tabobat allomalari o’z bilimlari, mahoratlari bilan Sharq olamida katta shuhrat qozonganlar. Ular inson bosh suyagi chanog’ini ochib, murakkab jarrohlik ishlarini amalga oshirganlar. Hind san’atida me’morchilik ham alohida o’rin tutgan. 

Xitoy madaniyati. VI-XI asrlarda Xitoyda madaniyat yuksalgan. Ilm-fan havas qilsa arzigulik darajada rivojlangan. Ayniqsa, matematika, astronomiya, geografiya va tarix katta yutuqlarga erishilgan.  Chunonchi, VIII asrda Xitoyda dunyoda birinchi Fanlar akademiyasi tashkil etilgan. Ayni shu asrda dunyoda birinchi gazeta ham Xitoyda nashr etilgan. Dunyoda birinchi yozuv qog’ozi va kitob nashri ham Xitoyda ixtiro etilgan. To’g’ri, u davrlarda kitoblar juda sodda usulda bosilgan. Bunda bo’lajak kitob matni dastlab taxtaga o’yib yozilgan. So’ng undan qog’ozga bosib tushirilgan. IX-X asrlarda Xitoyda dunyoda birinchi bo’lib kompas va porox ixtiro qilingan. 

M.M.I.B.D.O` :     __________       Sh.Beknazarova
Tarix fani to’garak konspekti

Sana: ________________

Mavzu: Yevropa va Osiyoda o‘rta asr shaharlari
To`garakning maqsadi: O’quvchilarga Yevropa va Osiyoda o‘rta asr shaharlari, ular orasidagi o’xshashlik va farqlar haqida ma’lumot berish.
      Shaharlarning vujudga kelishi. V - XI asrlarda shaharlar hunar​mandchilik va savdo markazlari emas edi. Bunga natural xo’jalik hukm surganligi sabab bo’lgan. O’rta asrlarning ikkinchi yarmida vaziyat o’zgardi. Hunarmanular dastlab o’zlari yasagan mahsulotlarni sotish uchun xaridor izlaganlar. Bu noilojlik oqibati edi, albatta. Xaridor izlash oson ish emas edi. Bora-bora hunarmandIar o’zlariga manzilgohlar barpo etganlar. Manzilgohlar uchun katta-katta yo’llar kesishgan chorrahalar, daryo kechuvlari, dengiz gavanlariga yaqin joylar tanangan. Ular o’z uylarini monastirlar va feodallar qasrlarining devorlari yoniga qurishgan. Hunarmanular nima uchun aynan ana shu joylarga ko’chib kelardilar? Monastir va qasrlarda yashovchi kishilar hunarmanularga uy jihozlari, qurol-​yarog’lar yasashga, kiyim-bosh tikishga buyurtmalar berardi. Urush bo’lib qolgan taqdirda qal’a devorlari orqasiga bekinib jon saqlash mumkin edi. Bu yerlarga ko’plab savdogarlar tez-tez kelib turar, keyinchalik shu yerda muqim turib qolardilar. Ular qimmatbaho sharq mollari, shu bilan birga, temir, tuz, charm, jun kabi mahsulotlar olib kelardilar. Qishloq xo’jalik mahsulotlarini sotib, o’zlariga zarur buyumlarni xarid qilish uchun tevarak ​atrofdagi qishloqlardan dehqonlar kelardi. 

Shahar mudofaasi. O’rta asdarda Yevropada Strasburg, Augsburg, Gamburg, Brandenburg, Sen-Jermen. Oksford, Kembridj, Frankfurt, Bryugge kabi ko’plab shaharlar vujudga keldi. Shaharliklar va qaroqchilarning hujumlaridan himoyalanish uchun o’zlari yashayotgan hududlar atrofida zovurlar qazib, ko’tarma qilib o’rab olar, ugtiga qator qoziqlar qoqardilar, keyinchalik bu istehkomlar g’ish devorlar bilan almashtirilgan. Shaharga kelayotgan yo’lovchiga uzoqdanoq shaharning devorlari va minoralari yaqqol ko’rinardi. Shaharga osma ko’prikdan o’tib, soqchilar doim hushyorlik bilan qo’riqlab turadigan mustahkam darvozalardangina kirish mumkin edi. 

Hunarmandlar sexi. Hunarmanular o’zlarini qishloq hunarmanulari raqobatidan hamda feodallar talonchiligidan himoya qilish uchun sexga birlashganlar. Ustalarning umumiy yig’ilishi sex nizomi (qonun-qoidalari)ni tasdiqlagan. Nizom hunarmanulardan buyumlarni qat’iy nusxada ishlab chiqarishni talab qilardi. Har bir ustaning ustaxonasida qancha dastgoh bo’lishi, nechta shogird va xalfa saqlashi mumkin ekanligi belgilab qo’yilgan. Nizom ustalarga buyurtmachi va xaridorlarni, shogird va xalfalarni bir-biridan o’ziga og’dirib olishni taqiqlardi. Sexlar bir xil hunarmandlarning boshqalar hisobiga boyib ketmasligiga intilardi. Sexlarga ustalar tomonidan saylab qo’yiladigan oqsoqollar boshchilik qilardi. Ular sex nizomiga rioya qilinishini kuzatib borar va uni buzgan hunarmandlarni qattiq jazolardi..

Osiyo davlatlari shaharlari. O’tgan mavzularda Yevropa shaharlari feodallarga qarashli yerlarda bunyod etilganligini bilib oldingiz. Ularning o’z mustaqilligi uchun olib borgan kurashidan ham boxabar bo’ldingiz. Osiyo shaharlarida bunday kurashlar bo’lmagan. Chunki Osiyoda yer xususiy mulk bo’lmay, davlat mulki edi. Shuning uchun shaharlar egallagan yer maydoni ham davlatniki hisoblangan. Osiyoda shaharlar Yevropadagi kabi alohida mustaqil shahar​-davlatlarga aylanmagan. Ularni davlat hukmdori tomonidan tayin​langan amaldor boshqargan. Shaharning barcha boshqaruv tashkilotlari davlat hokimiyatiga bo’ysungan. XI-XV asrlarda Xitoyning Chan’an, Loyan, Xanchjou; Yaqin Sharqning Qohira, Damashq va Bag’dod; O’rta Osiyoning Samarqand va Buxoro; Yaponiyaning Kamakura, Kioto va Osaka, Hindistonning Dehli kabi shaharlari Osiyoning eng yirik shaharlari edi. XIV asr oxiri va XV asr boshlarida Samarqand shahri har tomonlama yuksaldi. U Temur davlati poytaxti sifatida jahonga mashhur bo’ldi. Buxoro esa islom dini markazi sifatida ulug’langan. Musulmon mamlakatlarida shaharlar o’ziga xos usulda bunyod etilgan. Shahar markazida ark-qal’a, ya’ni hukmdorning qarorgohi, uning yonida shahriston - shaharning asosiy qismi joylashgan. Hunarmandchilik. Osiyo davlatlari shaharlari hunarmandchilik buyumlarining pishiqligi va nafisligi bilan shuhrat qozongan. Xitoy hunarmanulari o’zlarining zeb-ziynat buyumlari, qog’ozi, shoyi gazlamalari, chinni buyumlari va nafis kashtalari bilan mashhur edilar. Xitoy hunarmanulari dunyoda tengi yo’q 600-700 kishini sig’dira oladigan mustahkam kemalar yasaganlar. Eron gilamlari, Damashq (Suriya) harbiy qurol-aslahalari, Samarqand esa sifatli qog’ozlari bilan dunyoga dong taratgan. 

Savdo-sotiq. Osiyo shaharlari savdo-sotiq markazlari ham edi. Osiyoda ichki va tashqi savdo bir xil darajada rivojlangan. Tashqi savdoda Buyuk Ipak yo’li muhim ahamiyatga ega bo’lgan. Shahar savdosida bozorlar alohida o’rin tutgan. O’rta Osiyo va Eronda bozorlar rastalarga bo’lingan. Har bir rasta qaysidir mahsulotni sotishga ixtisoslashtirilgan.


M.M.I.B.D.O` :     __________       Sh.Beknazarova
Tarix fani to’garak konspekti

Sana: ________________

Mavzu: O’zbekiston hududida VI-VII asrlarda madaniy hayot                                                                       To`garakning maqsadi: O’quvchilarga O’zbekiston hududida VI-VII asrlarda madaniy hayot haqida ma’lumot berish.
Yozuv. Yozuv bu davrda Sug’d, Xorazm va Toxariston aholisining alohida-alohida yozuvlari bo’lib, sug’d va Xorazm yozuvlari qadimgi oromiy yozuvi asosida maydonga kelgan edi. Toxar yozuvi baxtar yozuvi asosida shakllangan edi. Xat, hujjat va ayrim axborotlar kabi maktubotlar asosan charm, yog’och, sopolga va kamdan​ kam hollarda qog’ozga bitilardi. Chunki qog’ozning bahosi nihoyatda baland edi. Ayrim bitiklar esa hatto podsho saroylari va ibodatxona devorlariga ham yozilardi. Ular orasida elchilik maktublari, xo’jalik kirim va chiqimlari, yuridik shartnomalar, astronomik hujjat, tarixiy yodnomalar hamda diniy aqidalar bitilgan nodir qo’lyozma topilmalar bor. Bizning zamonimizgacha saqlanib qolgan Sug’d yozuvlari Panjikent yaqinidagi Qal’ai Mug’da, Sharqiy Turkistondagi Turfan shahri yaqinida, Samarqandning qadimiy xarobasi Afrosiyobda qayd etilgan. Ularda Sug’dning siyosiy tarixi, huquq va qonunlari, iqtisodiy va diniy e’tiqodlari xususida muhim ma’lumotlar keltirilgan. Sug’dda o’g’il bolalar 5 yoshga to’lgach, yozuv va hisobga o’rgatilar, so‘ngra ular 20 yoshga kirganlarida savdo ishlarini o’rganish uchun o’zga mamlakatlarga jo’natilar edi. Sug’d xati asosida uyg’ur va turk yozuvlari shakllangan, Uyg’ur yozuvidan esa o’z navbatida keyinchalik mo’g’il va manjur xatlari paydo bo’lgan. Sug’diylarning kattagina guruhi doimo turk xoqonlarining qarorgohida yashagan. Ularning ayrimlari saroy a’yonlari va ma’murlari qatoridan o’rin egallab, maslahatchi, elсhi, xat va savodga o’rgatuvchi ustoz vazifasini bajarganlar. Shuningdek, ko‘k turk xati ham qo‘llanilgan, Turklarning bu yozuvi biri ikkinchisiga tutashib ketadigan 38-40 harflardan iborat edi. U tosh va yog’ochlarga o’yib yozishga nihoyatda qulay edi. Qadimgi ko‘k turk bitiklari (Kultegin va Bilga xoqon bitiklari) Oltoy va Sharqiy Turkistondan tashqari, Yettisuv, Farg’ona va Zarafshon vodiylaridan topilib, o’rganilgan. Ular qabr toshlari, sopol va metall buyumlar, yog’och hamda tanga pullarga bitilgan.                                                               Diniy e’tiqod. VI-VII asrlarda O’rta Osiyoda zardushtiylik, buddaviylik, xristianlik, moniylik va qam(shomoniylik) kabi bir nechta mahalliy dinlar mavjud bo’lgan. Aholining ko’pchiligi zardushtiylik diniga e’tiqod qilgan. Samarqand viloyatining Urgut tumani Sug’ddagina emas, balki butun O’rta Osiyoda nestorianlik markazlaridan hisoblanardi. Ilk o’rta asrlarda O’rta Osiyo xalqlarining mafkuraviy hayotida moniy dini ham ancha chuqur ildiz otgan edi. Moniy dini ta’limoti bo’yicha olamning ibtidosi ikki qarama-qarshi yaratuvchi - yorug’lik va ezgulik hamda zulmat va yovuzlikdan iboratdir. Ibodat, ro’za, sadaqa moniy dinining arkoni hisoblangan. Turk xoqonligining chorvador aholisi qadimdan shomoniylik diniga sig’inib kelgan. Bu din jon va ruhlarga, ota-bobolar ruhiga sig’inish e’tiqodini tarbiyalagan. Qadimgi turklar o’z dinini "qat" deb yuritganlar. Chunki ularda "shomon"degan so’ z bo’lmagan. Bu din koinotni yo’qlikdan bor qilgan Ko’k Tangriga e’tiqod qiluvchi yakka xudolik hisoblanadi. Chorvador ko’chmanchi aholi Tangriga bag’ishlangan marosimlar o’tkazib, qurbonliklar qilishgan. Masalan Ko’k Tangri sharafiga qurbonlik uchun qora qashqa ot so’yilgan. Bu diniy e’tiqodlarning omixtasi asosida O’rta Osiyo xalqlarining moddiy va ma’naviy madaniyati rivoj topdi. Tasviriy san’atning rassomlik va haykaltaroshlik kabi bir qator tarmoqlari ravnaq topdi. Ular o’z davrida sodir bo’lgan o’zgarishlardan dalolat berardi. Surxon vohasida Bolaliktepa va Zarafshon vodiysida Panjikent, Varaxsha va Afrosiyob, Farg’ona vodiysida Quva xarobalarida hamda boshqa yodgorliklardan topib o’rganilgan devoriy suratlar, haykallar va ganchkori naqshlar o’sha zamonning yuksak san’at asarlaridan hisoblanadi. Devoriy tasvirlar o’sha zamonning o’ta murakkab hayoti, din-u e’tiqodi va tashqi mamlakatlar bilan olib borilgan aloqalardan hikoya qiluvchi manba hamdir. Haykaltaroshlik rivojiga ayniqsa budda dini kuchli ta’sir ko’rsatgan. Farg’ona vodiysida Quvadan hamda Qo’rg’ontepa yaqinida Ajinatepadan buddaning bahaybat haykallari topilib, o’rganildi. Ajinatepadan topilgan budda haykalining bo’yi 12 metrga boradi. Bu davrda badiiy yog’och o’ymakorligi san’ati ham yuqori darajada turgan. Ilk o’rta asr ganchkorligi san’atining nodir yodgorligi namunalari Varaxsha topilmalari orqali tadqiq etildi. Turli xil geometrik shakllar, mevali daraxt va o’simliklarning o’ymakor naqshlari, oy manzarasi Buxoro hukmdorlarining Varaxshadagi qarorgohining hashamatli saroy devorlarini bezab turgan. O’rta Osiyoda musiqa, raqs, qo’shiqchilik, qiziqchilik va dorbozlik kabi san’atning turli sohalari ham rivojlangan edi. Bu davrda san’at sohasida Buxoro qiziqchilari, Samarqand naychilari, Toshkent o’yinchi yigit va raqqosa qizlari bilan shuhrat topgan edi. Choch o’yinchi yigitlari ijro etgan mashhur "Choch raqsi" yoki doira chertmasiga imo bilan yelka uchirib tushadigan o’ynoqi "Doira raqsi" Xitoy a’yonlarini maftun etib, ularni hayratga solgan edi. Birgina Buxoro shahrida usta hunarmandlar tomonidan 10 turdagi cholg‘u asboblari yasalgan.

M.M.I.B.D.O` :     __________       Sh.Beknazarova
Tarix fani to’garak konspekti

Sana: ________________

Mavzu: O‘rta asrlarda tovar ishlab chiqarishning rivojlanishi. Bozor va yarmarkalar

To`garakning maqsadi: O’quvchilarga O‘rta asrlarda tovar ishlab chiqarishning rivojlanishi va bozor va yarmarkalar haqida ma’lumot berish.
Tovar xo’jaligining vujudga kelishi. Tovar sotish uchun ishlab chiqariladigan mahsulotdir. Hunarmandchilikning dehqonchilikdan ajralib chiqishi hunarmandchilik va dehqonchilik mahsulotlari ishlab chiqarishni yanada kengaytirdi. Hunarmand ham, dehqon ham bir​ biri bilan savdo qilishdan birday manfaatdor edi. Tovar xo’jaligining rivojlanishi natural xo’jalikning ahamiyatini tobora pasaytirgan. 

Sharq bilan savdo-sotiq aloqalari. Yevropa savdogarlari O’rta Yer dengizidan Suriya va Misr portlariga borardilar. Arab va Eron savdogarlari bu yerlarga qimmatbaho sharq tovarlarini olib kelardilar. Yevropa savdogarlari ulardan zeb-ziynat buyumlari, ziravorlar sotib olib, ularni o’z mamlakatlaridagi boylarga sotib, ko’p foyda topardilar. Italiyadagi Venetsiya va Genuya shaharlarining savdogarlari Sharqqa boradigan savdo yo’llarini o’z qo’llariga oldilar. Ularning savdo flotlari, o’nlab uylari, omborlari va do’konlari bo’lardi. Sharq bilan savdo-sotiq qilish natijasida O’rta Yerdengizi bo’yidagi Yevropa shahadari, ayniqsa, Italiya shaharlari o’sdi va boyib ketdi. 

Yevropa shimolidagi savdo-sotiq ishlari. Boltiq va Shimoliy dengizlardan muhim savdo yo’llari o’tardi. Bu yerda tuz, mo’yna, jun, movut, mum, yog’och, temir va xo’jalik uchun zarur bo’lgan boshqa tovarlar bilan savdo qilinardi. Bunda Rusdagi Novgoroddan tortib, Angliyaning poytaxti Londongacha Shimoliy Yevropa mamlakatlari va shaharlarining savdogarlari savdo-sotiq qilardi. Savdo-sotiq markazi - Bryugge shahri edi. Yevropa shimolidagi savdo-sotigda yetakchilikni egallash uchun nemis shaharlarining savdogarlari XIV asrda Ganzaga (ya’ni ittifoqqa) birlashdilar. Ganzaga 70 dan ottiq shahar kirardi. Bu ittifoqqa Germaniyaning Lyubek shahri boshchilik qilardi. Ganza savdogarlari Shimoliy va Boltiq dengizi bo’ylarida olib boriladigan savdo-sotiq ishlaridan o’z raqiblarini siqib chiqarishga urinardilar. Novgorod, Bryugge, London va boshqa shaharlarda ularning mustahkam savdo saroylari bor edi. Ganza kattat flotga ega edi. 

Yarmarkalar va sarroflar. XIII asrda eng mashhur yarmarkalar Fransiyaning shimoli-sharqidagi Shampan grafligida ochilgan. Savdogarlar sarroflar yordamiga juda muhtoj edi. Chunki har bir mamlakatda og’irligi va zarb shakli turli bo’lgan pullar yurardi. Bu pullarni qirollargina emas, balki yirik feodallar va katta shaharlar ham chiqarardi. Faqat Fransiyaning o’zida kamida 80 xil tanga zarb qilinardi. Sarroflar muayyan xizmat haqi evaziga ularning pullarini yarmarkada muomalada yuradigan pullarga almashtirib berardi. Banklarning vujudga kelishi. Savdo-sotiqning rivojlanishi banklarni vujudga keltirgan. Dastlabki bankirlar sarroflar va sudxo’rlar bo’lishgan. Ular foiz evaziga qarz berishardi. Shuningdek, pullarni saqlash uchun ham qabul qilishardi. Xizmat vazifalariga ko’ra, bir mamlakatdan ikkinchi mamlakatdagi savdogarlarga pul jo’natishar edi. 

Birjalarning vujudga kelishi. O’rta asrlar Yevropasida dastlabki birjalar 1409-yilda Bryugge (Gollandiya)da, 1460- yilda Antverpen (Belgiya)da, 1462- yilda Lion (Fransiya)da vujudga keldi. Birjalar Tovar valuta, ulgurji savdo bozorlaridir. Tovarlarning birjalar orqali sotilishi yo’lga qo’yila boshlangan. Bunda asosiy o’rinni brokerlar o’ynagan. Ular mijoz-sotuvchi topshirig’i bilan uning foydasiga ish yuritgan. Broker mijoz tovarini uni qanoatlantiradigan narxda sotilishini kafolatlashda muhim o’rin tutgan.
M.M.I.B.D.O` :     __________       Sh.Beknazarova
Tarix fani to’garak konspekti

Sana: ________________ 

Mavzu: O‘rta asrlarda xristianlik 

To`garakning maqsadi: O’quvchilarga O‘rta asrlarda xristianlikning davlat va xalq hayotiga ta’siri haqida ma’lumot berish.
          Qadimgi Rim imperiyasi 395-yil Garbiy va Sharqiy imperiyalarga bo’linib ketdi. G’arbiy imperiya  G’arbiy Rim, Sharqiy imperiya esa Vizantiya imperiyasi deb ataldi. Ayni paytda imperiyada bir-biridan mustaqil ikkita cherkov tashkil topdi. Bular Rim va Konstantinopol cherkovlari edi.  476- yilda G’arbiy Rim imperiyasi butunlay qulagan. Bu hodisa xristian dinining keyingi taqdiriga ta’sir etmay qolmadi. G’arbiy Rim imperiyasining qulashi bilan markaziy hokimiyat ham barham topdi. Imperiya hududlarida vujudga kelgan davlatlar hali mustahkam emas edi. Bu omil Rim cherkovi va uning boshlig’i obro’​sini mislsiz darajada oshirib yuborgan. Rim cherkovi xristianlarning birdan-bir tayanchi, madadkoriga aylangan. Sharqiy Rim imperiyasi (Vizantiya)da esa ahvol boshqacha edi.bu yerda imperatorning kuchli hokimiyati saqlanib qoldi. Natijada sharqiy cherkov (Konstantinopol cherkovi) Rim cherkovidek qudratga ega bo’la olmadi. Imperator hokimiyati uni cheklab qo’ydi. Cherkov imperatorga bo’ysundirildi. 

          1054- yilda xristian dini ikki oqimga bo’lindi. Ulardan biri katolik, ikkinchisi esa pravoslav deb atala boshlandi. Bu ikki oqim o’z mustaqil cherkovlariga ega edi. Bu cherkovlar o’z navbatida katolik (butun dunyo) cherkovi va pravoslav (chin e’tiqod) cherkovi deb atalgan. Rim cherkovi doimo Konstantinopol cherkovini o’ziga bo’ysundirishga harakat qilgan. Tabiiyki, bu harakat ikki cherkov munosabatlarining keskinlashishiga olib kelgan.  Konstantinopol cherkovi Rim cherkovining o’z ichki ishlariga aralashuviga qattiq qarshilik ko’rsatgan. Sharqiy Yevropa slavyan xalqlarining xristian dinini Vizantiyadan qabul qilishi bu munosabatni yanada keskinlashtirgan. Ular o’rtasida cherkov daromaularini taqsimlashda ham murosasiz kurash borgan. Rim cherkovi cherkov va’zlarini lotin tilida o’tkazsa, Konstantinopol cherkovi yunon(grek) tilida o’tkazgan. Ayni paytda Rim cherkovi Rim Papasi (Rim cherkovi boshlig’i)ni apostol Pyotrning o’rinbosari, deb e’lon qilgan. Oxir-oqibatda 1054- yilda Rim Papasi Lev IX va Konstantinopol patriarxi (cherkov boshlig’i) Kirudariylar bir-birini anafema qilganlar. Shu sanadan boshlab xristian cherkovi ikkiga bo’lindi. Bu bo’linishdan so’ng ikkala cherkov bir-biridan mustaqil bo’lib oldi. Katolik cherkovi, Rim cherkovi atamalari bir xil ma’noni anglatadi. 
XI asr oxiri va XII asr boshida  Rim papalarining qudrati har qachongidan ham oshib ketdi. Turli mamlakatlardagi yuz minglab aholi Papa irodasiga so’zsiz bo’ysunar edi. Hatto G’arbiy Yevropa davlatlarining qirollari ham Papaga itoat etganlar. O’zlarini vassal deb hisoblaganlar. Katolik cherkovi istalgan odamni, istalgan viloyatni va hatto butun bir davlatni ham cherkovdan chetlata olgan. Bunday hol yuz berganida o’sha viloyat yoki davlatdagi ibodatxonalar yopilgan. Tug’ilgan chaqaloqlarga ism berilmagan. Vafot etganlar esa qabristonga qo’yilmagan. Natijada viloyat hokimi yoki davlat qiroli Rim Papasiga tavba qilib borgan. Cherkovdan chetlatilgan odam qonundan tashqari hisoblangan. Uni talash va o’ldirish mumkin bo’lgan. Hech kimning bunday odamga yordam yoki boshpana berishga haqqi bo’lmagan. 

          G’arbiy Yevropadagi jami ekin maydon​larining 1/3 qismi cherkov mulki edi. Cherkov yerlari soliqdan ozod etilgan. Bundan tashqari, aholi cherkovga ushr deb ataluvchi soliq ham to’lab turgan.  Rim papalari dindorlarning gunohlarini pul evaziga kechirish huquqiga ham ega edilar. Cherkov gunohkorlarning kechirganligi haqida indulgensiya sotardi. Indulgensiya savdosi ham katta daromad keltirgan. 
Yeretiklar. Jamiyatda kuchayib borgan adolatsizliklar hamda ruhoniylarning asl xristian adolat tamoyillaridan chekinishi yeretiklarni vujudga keltirgan. Cherkov yeretiklarni dindan qaytganlar deb e’lon qilgan edi. Aslida shunday edimi? Aslida yeretiklar ham dindorlar, ya’ni ular ham dinga ishonishar edi. Biroq ular cherkovning dabdabali marosimlariga qarshi edilar. Bundan tashqari, ular ruhoniylarni yer ​mulkdan, boylikdan, ushrdan voz kechishga chaqirganlar. 

Yeretiklarga qarshi kurash. Yeretiklarning talablari hukmron tabaqalar va cherkovni tashvishga solgan. Cherkov ularga qarshi cherkovdan chetlatish jazosini qo’llagan. Ularni inkvizitsiyaga duchor etgan. Yeretiklar ko’p deb hisoblangan viloyatlarga harbiy yurishlar uyushtirgan. Bir shaharning o’zida 20 ming odam o’ldirilgan. Bu sudga tortilganlarga nihoyatda og’ir qiynoq jazolari qo’llanilgan. Sud nafaqat yeretiklarni, balki cherkov aqidalarining to’g’riligini shubha ostiga oluvchi har qanday buyuk allomalarni ham o’limga hukm etgan. 


M.M.I.B.D.O` :     __________       Sh.Beknazarova
Tarix fani to’garak konspekti

Sana: ________________

Mavzu: Movarounnahrda arab xalifaligining o‘rnatilishi
To`garakning maqsadi: O;quvchilarga Movarounnahrda arab xalifaligining o‘rnatilishi haqida ma’lumot berish.
          Qadimdan Arabiston yarim orolidagi arablar tarqoq holda yashardilar. VII asr boshlarida Arabistonda yagona e’tiqod asosida mamlakatni birlashtirish harakati boshlanadi. Bu buyuk e’tiqod yakka xudolikka asoslangan islom dini edi. Allohning rasuli (elchisi) Makka shahrida dunyoga kelgan Muhammad (s.a.v. ​sallalohu alayhi vasallam) binni Abdulloh (570-632) bu harakatga rahnamolik qiladi. Islomni qabul qilib, rasulullohga ergashgan uning izdoshlari "muslim" (musulmonlar)deb atalgan. Ular insonlarning Xudo oldida teng ekani, rizq-ro’zini barchaga yaratguvchining o’zi yetkazib berishi hamda jamiyatdagi adolatsizlik barham topishi haq ekanini targ’ib etadilar. Islom bayrog’i ostida Makka shahrida boshlangan Islom dini targ’iboti Madinaga ko’chadi. Muhammad (s.a.v.) 630-yilda arablarni yagona davlatga birlashtiradi. Muhammad (s.a.v.) vafot etgach, uning eng yaqin safdoshi Abu Bakr (632-634) xalifa deb e’lon qilinadi. Arab qabilalarining islomni qabul qilib, siyosiy jihatdan yagona hokimiyatga birlashuvida, islomning jahon dinlaridan biriga aylanishida islom aqidalari, huquqiy va axloqiy me’yorlarini o’z ichiga qamrab olgan Qur’oni Karimning ahamiyati buyuk bo’ldi. Misr, Suriya, Falastin, Iroq, Eron kabi ko’p mamlakatlar bo’ysundirilib, behisob o’ljalarga ega bo’lgan Arab xalifaligi harbiy yurishlarni bizning o’lkamizga qaratdi. 651-yili arablar jangsiz Marv shahrini egallaydilar. So’ngra hozirgi Afg’onistonning shimoli, Eronning shimoli-sharqiy qismi hamda Janubiy Turkmanistondan to Amudaryogacha bo’lgan hududlar istilo qilinadi. Arablar bu hududlarni Xuroson deb ataganlar. Uning markazi Marv shahri edi. Bu viloyatni boshqarish uchun maxsus noib tayinlanib, u Marvda turar edi. Arablar bu yerda o’rnashib olgach, Amudaryodan shimolda joylashgan boy viloyatlarni zabt etishga tayyorgarlik ko’radilar. Bu yerlarni arablar Movarounnahr, ya’ni "daryoning narigi totoni" deb atardilar. Arablar Movvorounnarga dastlab uni bosib olish uchun emas, balki harbiy jihatdan tayyorgarlik ko’rish, mahalliy hukmdorlarni sinash maqsadida yurish qiladi. Movarounnahrga ilk bor hujumlar 654-yilda Maymurg’ va 667-yilda Chag’oniyondan boshlanadi. Narshaxiyning yozishicha, 673-yilning kuzida xalifa Muoviya I (661-680) farmoni bilan Ubaydulloh ibn Ziyod Amudaryodan kechib o’tib, Buxoro muzofotiga bostirib kiradi. Poykand va Romitonni egallab, Buxoro hukmdori qo’shinlarini yengadi va o’z foydasiga sulh tuzib, bir lak (yuz ming) dirham hajmida boj undiradi. Bojdan tashqari arablar 4 ming asir, qurol, kiyim-kechak, oltin va kumush buyumlardan iborat ko’p o’ljalar bilan Marvga qaytadilar. Yo’l-yo’lakay arablar Termiz shahrini egallaydilar. Shunday qilib, arablarning Movarounnahrga tomon qilgan dastlabki yurishlari boylik orttirish maqsadida amalga oshirgan talonchilikdan iborat edi. Movarounnah-rning zabt etilishi VII asr oxirlarida arablar Movarounnahrni uzil-kesil bosib olishga kirishadilar. 704-yilda Qutayba ibn Muslim Xurosonga noib qilib tayinlanadi. Qutayba harbiy yurishni 705-yilda Balx viloyati atroflarini zabt etishdan boshlaydi. Tez orada Chag’oniyon hokimi jangsiz taslim bo’ladi. 707-yilda Qutayba katta qo’shin bilan Poykandni qamalga oladi. 50 kunlik qamal natijasida Poykand egallanib, qo’lida qurol tutishga qodir bo’lgan barcha erkak zoti qirib tashlanadi, shahar esa vayron etiladi. Buxoroliklar har yili xalifalikka boj to’lash, uylarining yarmini arablarga bo’shatib berishga majbur etiladi. Qutayba Buxoro shahrining markazida joylashgan zardushtiylar ibodatxonasini jome masjidiga aylantirdi, Sug’diy tili va xatida bitilgan asarlarni yo’qotdi. Mahalliy aholini islom diniga kiritishga harakat qildi. Shu maqsadda masjidga kelib ibodat qiluvchilar uchun 2 dirhamdan pul hadya etishni joriy etdi. 710-yilda Qutayba Naxshab va Keshni bosib olib, Samarqandga hujum boshlash uchun tayyorgarlik ko’radi. Biroq, Xorazmda boshlangan ichki ziddiyatlar oqibatida yuzaga kelgan qulay fursat Qutaybani Sug’d yurishini kechiktirib, Xorazmga qo’shin tortishga jalb etadi. Negaki, Xorazm shohi Chag’on ukasi Hurzod boshliq xalq qo’zg’olonidan qo’rqib, 711-yilda yordam so’rab Qutaybaga murojaat qiladi. Hurzod garchi dushman qo’li bilan tor-mor qilinib, o’ldirilsa-da, Xorazmshoh bundan hech narsa yutmaydi. Aksincha, u o’z mustaqilligini yo’qotib, arablarning bojdoriga aylanadi. Uning qo’shini esa Qutaybaning harbiy yurishlarida ishtirok etishga majbur etiladi. 712-yilda Qutayba qo’shinlari Samarqandga tashlanadi. Bu davrda ixshid Tarxun taxtdan tushirilib, uning o’rniga G’urak (710-737) Sug’dga podsho qilib ko’tarilgan edi. G’urak arablarga qarshi g’ayrat bilan kurash olib bordilar. Kuchlar teng bo’lmaganligi oqibatida Samarqand taslim bo’ladi. G’urak bilan Qutayba o’rtasida sulh tuzilib, u arablarga qaram bo’lib qoladi. 713-yilda Qutayba qo’shinining bir qismi Сhoсh viloyatiga, o’zi boshliq asosiy kuch esa Farg’ona vodiysi tomon yo’l oladi. Сhoсh vohasi bosib olinib, Chochning poytaxti Madinat ash-Shosh, juda ko’p qal’a va qo’rg’onlar hamda qishloqlarga o’t qo’yilib vayron etiladi. 715-yilning boshida esa Farg’ona vodiysini uzil-kesil egallab, Koshg’argacha kirib boradi. Нamma viloyatlarga arablardan amirlar tayinlanadi. Lekin Qutayba xalifa Sulaymonga qarshi isyon ko‘targani oqibatida Farg‘onada arab askarlari tomonidan o‘ldiriladi.                                                                

M.M.I.B.D.O` :     __________       Sh.Beknazarova
Tarix fani to’garak konspekti

Sana: ________________

Mavzu: Salib yurishlari 
To`garakning maqsadi: O’quvchilarga Salib yurishlari va uning natijalari haqida ma’lumot berish.                    

              Salib yurishi nima? Salib yurishi katolik cherkovi va Yevropa feodallari tomonidan Yaqin Sharqqa (Suriya, Falastin, Misr, Bolqon yarim oroli, Kipr oroli) uyushtirilgan bosqinchilik urushidir. Bu bosqinchilik urushining nomi xristian dini ramzi nomidan olingan. Salib yurishida qatnashganlar salibchilar deb nomlangan. Ular kiyimlariga salib belgisini (+) tikib olganlar. Bu o’z roziligi bilan salib yurishida qatnashishga niyat qilganlikni anglatgan, qasam ramzi hisoblangan.                                                         Salib yurishlarining sabablari. G’arbiy Yevropa feodallarining Yaqin Sharq mamlakatlaridagi bitmas-tuganmas boyliklarni egallab olishdan iborat bosqinchilik maqsaulari salib yurishlarining asosiy sababi bo’ldi. XI asrga kelib G’arbiy Yevropa feodallarini o’z boyliklari qanoatlantirmay qo’ydi. Shaharlar va savdo-sotiqning o’sishi ularning boylikka bo’lgan ishtahalarini yanada orttirib yubordi. Ularni yana va yana katta boyliklarga ega bo’lish orzu-istagi chulg’ab oldi. Feodallarning bosqinchilikdan iborat maqsaulari katolik cherkovi tomonidan qo’llab-quvvatlandi. Cherkov salib yurishining tashki​lotchisiga aylandi. Katolik cherkovining maqsadi cherkov ta’sirini yanada kuchaytirish, pravoslav cherkovini o’ziga bo’ysundirish, Yevropa davlatlari hukmdorlarini ham itoatda tutish, qudratini yanada oshirish hamda ko’proq boyliklarga ega bo’lib olish edi.                                                                                                             Salibchilar qo’shini. Katta qo’shinsiz salib yurishini amalga oshirib bo’lmas edi. Shuning uchun ham Rim Papasi va feodallar shunday qo’shin tuzishga kirishdilar. Qo’shinning asosini ritsarlar va dehqonlar tashkil etdi. Ritsarlar feodallarning ota merosi tegmagan kichik farzanulari edilar. Mol-mulkka ega bo’lmagan kichik farzand qo’shinda xizmat qilgan. Urushlarda qo’lga kiritilgan boyliklar ular daromadining asosiy manbai bo’lgan. Ritsarlar salib yurishlarida bajonidil ishtirok etganlar. Ularning maqsadi Sharqda yer-mulkka ega bo’lib olish edi. Salib yurishida ishtirok etishga rozi bo’lgan dehqonlarning asosiy maqsadi - tinka-madorni qurituvchi krepostnoy qaramligidan ozod bo’lish qarzlardan qutulish hamda Sharqda yerga ega bo’lib olish edi. Salib yurishlarida Yevropa mustaqil shaharlari xalqaro savdoda yetakchi mavqega ega bo’lib olish uchun ishtirok etgan.                                  Qulay xalqaro vaziyat. Bu vaziyat – Yaqin Sharqda salibchilar hujumini qaytarib qolishga qodir kuchning yo’qligi edi. Salibchilar hujumini qaytarishi mumkin bo’l​gan Arab xalifaligi 1055- yilda amalda barham topgan edi. Ikkinchi kuch - Vizantiya imperiyasi saljuqiy turklar tomonidan qiyin ahvolga solib qo’yilgan edi. Saljuqiy turklar xavfi Vizantiya imperatorini hatto Rim Papasi va Germaniyaga yordam so’rab murojaat etishga majbur etgan. Bora-bora saljuqiy turklar davlati ham mayda-mayda bekliklarga bo’linib, zaiflashib qolgan. Salib yurishi tashkilotchilarining bunday qulay xalqaro vaziyatdan foydalanmasliklari mumkin emas edi.        

Urushga da’vat. Maqsad urush boshlash bo’lgach, bahona har doim topiladi. O’tgan butun tarix bunga guvoh. Bu safar ham shunday bo’ldi. Falastin xristianlar uchun ham muqaddas joy hisoblanadi. Xristianlikka ko’ra u yerda Iso pay​g’ambarning qabri joylashgan. Falastin bu davrda musulmonlar hukmronligi ostida edi. Aynan shu omil salib yurishini boshlash uchun bahona bo’ldi. 1095- yilda Rim Papasi Klermon shahri (Fransiya)da xaloyiq oldida nutq so’zladi. U o’z nut​qida Falastinni va Iso qabrini g’ayridin musul​monlardan tozalashga da’vat etdi. Shu tariqa salib yurishining tub maqsadi niqoblandi. Yurish qatnashchilariga boyliklar va’da qilindi. Da’vatdagi: ,”O’z yeringiz kam va unumsiz bo’lgani​dan o’zaro birodarkushlik qilmoqdasiz. "Injil"da yozilishicha, u yerlarda sut va asal daryo bo’lib oqadi. Falastin - yerning kindigi. U jannatsifat, hosildor yerli o’lka", - xitoblari yig’ilganlarni befarq qoldirmagan. Bundan tashqari, Papa yurishda halok bo’lganlarning gunohini kechirishga, ularning narigi dunyoda jannatga tushishlarini kafolatlashga, dehqonlarni qarzdan ozod etishga, oilasi va mol-mulkini cherkov himoyasiga olishga va’da bergan. 

M.M.I.B.D.O` :     __________       Sh.Beknazarova
Tarix fani to’garak konspekti

Sana: ________________

Mavzu: Fransiyada markazlashgan davlatning tashkil topishi,  mutlaq monarxiya
To`garakning maqsadi: O’quvchilarga Fransiyada markazlashgan davlatning tashkil topishi va mutlaq monarxiya haqida ma’lumot berish.
Birlashish sabablari. X - XI asrlarda mamlakatda ishlab chiqaruvchi kuchlar yanada o’sdi. Bu o’z navbatida savdo-sotiqning rivojlanishiga sabab bo’ldi. Savdo-sotiqning rivojlanishi mamlakat viloyatlari o’rtasida mehnat taqsimotining vujudga kelishiga olib keldi. Bir viloyatda temir rudasi, ikkinchisida oziq-ovqat mahsulotlari, uchinchisida esa movut ishlab chiqarish yetakchi sohaga aylangan. Bu hodisa viloyatlarning o’zicha yashashi holatiga barham bergan. Mamlakatning bundan keyingi taraqqiyoti ishlab chiqaruvchi kuchlarning yanada o’sishi va savdo-sotiqning rivojlanishiga bog’liq bo’lib qolgan. Biroq mamlakatda davom etayotgan feodallar o’rtasidagi o’zaro urushlar taraqqiyot yo’lidagi asosiy g’ovga aylangan edi. Bu g’ovni faqat kuchli qirol hokimiyatigina bartaraf eta olar edi. Bunday hokimiyat mamlakatni yagona davlatga birlashtirish natijasidagina vujudga kelishi mumkin edi.                               Birlashtirish barakatining boshlanishi. Fransiyani birlashtirish qirol Lyudovik VI davrida (1108-1137) boshlandi. Fransiyani birlashtirish ishiga qirol Filipp IV katta hissa qo’shdi. Uning davrida (1285-1314) butun Fransiyaning 3/4 qismi birlash​tirilgan. Filipp IV tanga pul joriy etgan. Uning tarkibida oltin va kumush miqdori ko’p edi. Bu esa savdo-sotiqning rivojlanishida katta ahamiyatga ega bo’lgan. Fransiyada shu tariqa markazlashgan qirol hokimiyati ​markazlashgan davlat vujudga keldi.                   Yuz yillik urushning sabablari. Fransiyani yagona davlatga birlashtirishni tugallash oson vazifa emas edi. Chunki birlashtirish  siyosati nafaqat ichki, ayni paytda, tashqi to’siqlarga ham  uchragan. Eng katta tashqi to’siq - Angliya edi. Fransiyaning Akvitaniya viloyati Angliya qo’l ostida edi. U bu viloyatni Fransiyaga qaytarib berishni istamagan.. Filipp VI vafotidan so’ng Eduard III Fransiya taxtiga da’vogarlik qilib chiqdi. Biroq Fransiya qonunshunoslari ayol tomonidan bo’lgan avlod qirollik taxtiga o’tira olmaydi, degan xulosani berdi. Bu esa urush boshlashga bahona bo’ldi.                                        Urushning boshlanishi. Urush 1337- yilda Angliyaning hujumi bilan boshlandiEng yirik jang 1356- yilgi Puate jangi edi. Bu jangda ham inglizlar g’alabaga erishdilar. Hatto Fransiya qiroli Ioann asir olindi. Shu tariqa Angliya G’arbiy va Shimoliy Fransiyaning katta qismini bosib oldi.                                          Jakeriya qo’zg’oloni. Qo’zg’olon 1358- yilning may oyida Fransiyaning shimoli-sharqida boshlandi. Qo’zg’olonda 100 mingdan ortiq dehqon qatnashdi. Qo’zg’olonchilarning shiori barcha zodagonlarni bitta ham qoldirmay qirib tashlash edi. Bunga zodagonlar va harbiylar​ning dehqonlarga o’tkazgan og’ir jabr-zulmlari sabab bo’lgan. Qo’z​g’olonga Gilom Kal ismli dehqon rahbarlik qildi. Qirol hokimiyati tez orada qo’zg’olonga qarshi katta qo’shin to’pladi. Ritsarlar qishloqlarga o’t qo’ydilar. Dehqonlarning o’zlarini esa daraxtlarga va uylarning eshiklariga osdilar.                                                                          Janna d’Ark. Fransiya qo’shini g’alabaga bo’lgan ishonchni yo’qotdi. Taxt vorisi va uning a’yonlari dovdirab qolishdi. Shunday sharoitda fransuz xalqi tashabbusni o’z qo’liga oldi. Ular partizanlar urushini boshlashdi. Xalqning jasorati tufayli Orlean mustahkam qal’aga aylandi. Xalq ichidan chiqqan jasur vatanparvarlardan biri dehqon qizi Janna d’A rk edi. U 1431- yilning 30- may kuni olovda kuydirib o’ldirilgan.                                                                                                                                                   Yuz yillik urushning tugashi. Fransuz xalqi ozodlik urushini davom ettirdi. Janna d’Arkning jasorati ming-minglab kishilarni yurt ozodligi uchun kurashga otlantirdi. Tez orada Angliyaning o’zida ham hokimiyat uchun kurash kuchaydi. Parijda bosqinchilarga qarshi qo’zg’olon ko’tarildi. Karl VII qo’shini bilan Parijga kirib keldi. Shu tariqa xalq bosqinchilar zulmidan xalos bo’ldi. Angliya bosib olgan hududlar birin-ketin ozod etila boshlandi. Nihoyat, 1453-yili yuz yillik urush Fransiyaning g’alabasi bilan yakunlandi.                                                                                                                                                       Fransiyada mutlaq monarxiyaning qaror topishi. XV asr oxiriga kelib Fransiyani birlash​tirish asosan nihoyasiga yetdi. Bu tarixiy voqea mashhur siyosatchi qirol Lyudovik XI hukm​ronligi davrida (1461-1483) yuz berdi. U o’ta oqilona siyosat yuritdi. Mamlakatda doimiy qo’shin tuzdi. Fransiya toifaviy monarxiyadan mutlaq mo​narxiyaga aylandi. Qirol davlatning ichki va tashqi siyosatini yakka o’zi belgilagan. Davlat ishlarini xohlaganicha boshqargan.                                                                                 Mamlakatni birlashtirishning oqibatlari. Mamlakatni birlashtirish avvalo qirolning kuchli hokimiyatini vujudga keltirdi. Feodal tarqoqlikka butunlaiy chek qo’yildi. Feodallarning qurolli guruhlari shahar va qishloqlarni vayron eta olmaydigan bo’ldi. Chunki endilikda ularda bunday guruhlarning o’zi yo’q edi. Savdogarlar butun mamlakat bo’ylab erkin savdo qilish imko​niga ega bo’ldi. Qaroqchilar hujumiga barham berildi. Qirolning o’zi shaharlarning o’sishi, savdo-sotiqning yanada kengayishiga homiylik qildi. Mamlakatda yagona pul, o’lchov va og’irlik birlik​lari joriy etildi. Mamlakatning katta savdo floti tashkil topdi. Bu esa chet davlatlar bilan olib boriladigan savdoning yanada o’sishini ta’minladi. Shu tariqa mamlakat yagona iqtisodiy makonga aylandi. Uning bir qismi ikkinchi qismisiz rivojlana olmaydigan bo’ldi. 

M.M.I.B.D.O` :     __________       Sh.Beknazarova
Tarix fani to’garak konspekti

Sana: ________________

Mavzu: Movarounnahrda islom dinining yoyilishi                                                                                            
To`garakning maqsadi: O’quvchilarga Movarounnahrda islom dinining yoyilishi, uning iqtisodiy va ma’naviy oqibatlarihaqida ma’lumot berish.
    Arablar o’lkani zabt etish jarayonida uning deyarli barcha obod dehqonchilik vohalarini oyoqosti qilib, juda ko’p shahar va qishloqlarga o’t qo‘yib vayron etdilar. Suv inshootlari buzib tashlandi. Ekin maydonlari suvsizlikdan qurib qoldi. Zabt etilgan shahar va qishloq aholisidan oltin, kumush, qimmatbaho buyumlar va ko’plab qurol-yarog’lar tortib olindi. Sulh tuzishga majbur bo’lgan Buxoro, Poykand, Sug’d hukmdorlaridan katta miqdorda boj tovonlar undirib olindi. Arablar o’z qo’shinlariga minglab nafar mahalliy yigitlarni jalb etdilar. Istilochilar Movarounnahr aholisidan ko’proq boylik undirib olishga harakat qildilar. Buning uchun avvalo ular faoliyatni Movarounnahrning barcha shahar va yirik qishloqlariga o’z harbiy qismlarini joylashtirishdan boshladilar. Bu harbiy kuchga tayanib, ular aholidan turli soliqlar undirib, aholini xilma-xil jamoa ishlariga safarbar etadilar. Marv, Poykand, Buxoro va Samarqand shahriston yoki undagi zakot, jiz’ya soliqlarini xonadonlarning qoq yarmi arablar va ular bilan birga kelgan ajamlarga bo’shatib beriladi. Ayrim istilochi zodagonlar dehqonсhilik vohalaridagi eng unumdor yer maydonlarini va suv inshootlarini egallab oladilar. Kelgindilarning bir qismi bosib olingan qishloq atroflariga ko’chib kelib o’rnashadi va o’troqlashadi. Yerli aholi jamoat binolari, suv inshootlarini qurish, sug’orish tarmoqlarini loyqadan tozalash kabi ishlarga safarbar etiladi. "Xiroj", "ushr", "zakot", "jiz’ya" kabi soliqlar joriy etildi. Arablar Movarounnahrda o’rnatilgan siyosiy hokimiyatni mustahkamlash va uning barqarorligini ta’minlash uchun islom dinini da’vat etishga, aholi o’rtasida islomni yoyishga alohida ahamiyat berdilar. Movarounnahrning bir nechta mahalliy dinlarga topinuvchi taqvodor aholisini uzil-kesil bo’ysundirishda ularni islom diniga birlashtirish hal qiluvchi ahamiyat kasb etishini arab istilochilari yaxshi tushunardilar. Shu boisdan ular Movarounnahr aholisining asosiy dini hisoblanadigan otashparastlik va boshqa dinlarga qarshi qattiq kurash olib boradilar. Ibodatxonalar vayron etilib, ularning o’rniga jome masjidlari bino qilinadi. Islom dinini qabul qilib, musulmon bo’lgan mahalliy aholi vakillari dastlabki yillarda xiroj va jiz’ya soliqlaridan ozod etilgan. Ularga ancha​-muncha imtiyozlar berilgan. Islomni qabul qilishdan bosh tortgan kimsalardan esa jon bosh solig’i - jiz’ya undirilib olingan. Soliqlarni o’z vaqtida to‘lamagan kishilar tutib olinib bo’yinlariga "qarzdor" deb yozilgan taxtacha osib qo‘yilardi. Bunday amaliy tadbir va choralar shubhasiz, Movarounnahr aholisi o’rtasida islom dinining tarqalishiga yordam beradi. Biroq, shunday bo’lsa-da, islomni qabul qilgan aholining ko’pchiligi nomigagina musulmon bo’lib, uzoq vaqtlargacha pinhona o’z dini va e’tiqodlariga sodiqligicha qolaveradi. 
[image: image28.emf]                      [image: image29.emf]
Arablar tomonidan Movarounnahrning bosib olinishi oqibatida mahalliy xalqning urf​-odati, dini va e’tiqodi, qadimdan rivojlanib kelayotgan madaniyati poymol etildi. Mahalliy xalqning asrlar davomida shakllangan boy ma’naviy hayotiga qayta tiklab bo’lmas darajada putur yetkaziladi. Istilochilar Movarounnahrning hamma joylarida mahalliy din namoyandalarini, madaniyat, adabiyot va ilm ahllarini quvg’in qiladilar. Mahalliy sug’d yozuvida bitilgan diniy va ma’rifiy kitoblarni, ilmiy asarlarni va qimmatli hujjatlarni hamda sanamlarni gulxanlarda yoqib, yo’q qilib tashlaydilar. Quvadagi budda ibodatxonasiga o’rnatilgan turli​-tuman haykallarning parchalab tashlangani, Afrosiyob saroy devorlariga solingan suratlarning, ayniqsa odam rasmlarining ko’zlari o’yilib, bo’yinlariga qilich bilan chizib yuborilganligi bunga yaqqol misoldir.

M.M.I.B.D.O` :     __________       Sh.Beknazarova
Tarix fani to’garak konspekti

Sana: ________________

Mavzu: Xalifalikka qarshi xalq noroziligi.
To`garakning maqsadi: O’quvchilarga Arab xalifaligiga qarshi xalq noroziligi, ularning natijalari haqida ma’lumot berish.
        Arab bosqinchilarining talonchilik siyosati yerli xalqni barcha haq-huquqlardan mahrum etdi. Madaniyatning oyoqosti qilinishi, zulm hamda arab tili, yozuvi va xalifalik qonun-qoidalarining zo‘rlik bilan joriy etilishi natijasida mahalliy xalq orasida norozilik tobora kuchayib, qo’zg’olonlar ko’tarilishiga sabab bo’ldi. Xalifa Umar ibn Abdulaziz (717-719) murakkab vaziyatni hisobga olib, bo’ysundirilgan yerli xalqlar bilan kelishish siyosatini amalga oshirishga majbur bo’ldi. U yangi yerlarni bundan buyon zabt etishni to’xtatish hamda moliyaviy isloh o’tkazish to’g’risida f armon berdi. So’ngra xalifalik ma’muriyati bir yo’la hammadan jiz’ya olish haqida buyruq beradi. Natijada Movarounnahrda yoppasiga islomdan chiqish va eski dinlarga qaytish boshlanadi. Buning oqibatida mahalliy mulkdorlar bilan arab ma’muriyati o’rtasida ziddiyat keskinlashib, butun mamlakatda bosqinchilarga qarshi xalq qo’zg’olonlari ko’tariladi Bunday qo’zg’olonlardan biri 720-yilda Sug’dda boshlandi. Qo’zg’olonga Samarqand ixshidi G’urak va Panjikent hokimi Divashtich boshchilik qiladilar. Sug’dliklarga yordam berish uchun Yettisuvdan turk lashkarlari keladi. Sug’ddagi barcha hokimliklar aholisi ko’tariladi. qo’zg’olonchilarning birlashgan kuchlari arablarga qattiq zarba beradilar. 721-yilda Said Xarashiy Xurosonga noib qilib tayin etiladi. U Iroqda xalq qo’zg’olonini bostirishda shafqatsizligi bilan dong qozongan edi. Unga sug’dliklar qo’zg’olonini bostirish va ularni islomga qaytarish vazifasi topshiriladi. Said Xarashiyning qo’zg’olonchilar bilan olib borgan muzokaralari natijasida G’urak boshliq Sug’d mulkdorlarining bir qismi arablar tomoniga o’tadi. Zodagon dehqonlarning ko‘pi o’z chokarlari va kadivarlari bilan islomni qaytadan qabul qilib, arablar tomoniga o’tadilar. Xurosonning yangi noibi Nasr ibn Sayyor (738-748) mamlakatda o’z mavqeyini mustahkamlab olish maqsadida moliya islohoti o’tkazadi. Islomni yangi qabul qilgan kishilar jiz’yadan ozod etildi, barcha musulmonlar huquq jihatdan tenglashtiriladi, yer egasining e’tiqodidan qat’i nazar ularning xiroj to’lashi shart qilib qo‘yiladi. Shu asosda Movarounnahr va Xurosonning barcha viloyatlari uchun xiroj miqdori belgilab beriladi. Shu bilan birga Nasr mahalliy mulkdorlar bilan yaqin aloqa o’rnatish va ular yordamida mamlakatni itoatda tutib turishga harakat qiladi. Мovvarounnahr xalifalikdagi eng notinch va isyonkor o’lkalardan biri bo’lib qolaveradi. VII asrning 40-yillarida xalifalikda toj-u taxt uchun kurash kuchayadi. Muhammad payg’ambarning amakisi Abbosning evarasi Muhammad ibn Ali xalifalik uchun kurash boshladi. Umaviylar Muhammad (s.a.v.) avlodini qirib tashlashda ayblandi. Hokimiyatni abbosiylarga topshirish kerak degan da’vo ilgari surildi. Abbosiylar harakatini targ’ib qilish uchun xalifalikning deyarli barcha o’lka va viloyatlariga targ’ibotchilar yuboriladi. Bu borada ayniqsa Sharqiy viloyatlarga alohida ahamiyat beriladi. Targ’ibotchilar aholining og’ir ahvoliga faqat umaviylar sababchi degan fikrni oshkora targ’ib qiladi. Shu tariqa xalifalikda umaviylar hukmronligini ag’darib tashlash uchun keskin harakat boshlanib ketdi.
Umaviylarga qarshi kurashga da’vat qilish uchun abbosiylar turli viloyatlarga ko’plab targ’ibotchilar yuboradilar. 746-yilda shunday targ’ibotchilardan biri Abu Muslim Xurosonga keladi. . 748-yilning boshida Abu Muslim Xurosonning poytaxti Marv shahrini egallaydi. Poytaxt qo’lga kiritilib, xalifa Мarvon II taxtdan ag’dariladi. Uning o’rniga abbosiylar xonadonidan bo’lgan Abul Abbos Saffoh (750-754) xalifalik taxtiga ko’tariladi. Joylarda umaviylar xonadonining vakillari va yaqinlari qirib tashlanadi. Shunday qilib, Arab xalifaligida davlat hokimiyati abbosiylar qo’liga o’tadi. Abbosiylarning xalifalik taxtiga chiqishi mehnatkash aholiga hech qanday yengillik keltirmagan.                                                                                    769-783-yillarda Movarounnahrda juda katta xalq qo’zg’oloni bo’lib o’tgan. Qo’zg’olonchilar oq libos kiyganlari uchun tarixda u "Oq kiyimliklar" qo’zg’oloni nomi bilan shuhrat topadi. Bu harakatning rahbari Muqanna deb atalmish marvlik Hoshim ibn Hakim ismli hunarmand bo’lgan. U Marv shahri yaqinidagi Koza qishlog’ida tug’ilgan. U boshi va yuziga ko’k parda tutib yurgan. Shuning uchun ham u "Muqanna", ya’ni "Niqobdor" laqabi bilan mashhur bo’lgan.  "Oq kiyimliklar" qo’zg’oloniga zarba berish uchun xalifa Mansur 775-yilda Jabroil ibn Yahyo boshliq katta harbiy kuchlar Movarounnahrga safarbar qiladi. hatto Jabroil qo’zg’olonchilardan yengiladi. 777-yilda "Oq kiyimliklar"ga uzil-kesil zarba berish uchun harbiy kuch to’plash maqsadida xalifa Mahdiy Nishopurga keladi. Samarqandga katta qo’shin yuboriladi. Qo’zg’olonchilar Sirdaryo vohasida yashovchi turkiy qabilalarni arablarga qarshi yordamga chaqiradilar. "Oq kiyimliklar" va turkiy qabilalar Samarqandda arablarga qarshi 2 yil jang qiladilar. Nihoyat qo’zg’olonchilar yengilib, Samarqand taslim bo’ladi. Narshax va Samarqandda "Oq kiyimliklar" yengilgach, mahalliy mulkdor tabaqa vakillari arablarga yordam bera boshlaydilar. Ular bilan birga Muqannaga qarshi yurishda qatnashadilar. Kurashning oxirgi bosqichi Kesh vodiysida bo’lib o’tadi. 783-yilda Muqannaning Som qal’asidagi qarorgohi qamalga olinadi. Istilochilarga taslim bo’lishni istamagan Muqanna o’zini yonib turgan tandirga tashlab halok bo’ladi.

M.M.I.B.D.O` :     __________       Sh.Beknazarova
Tarix fani to’garak konspekti

Sana: ________________

Mavzu: Angliyada markazlashgan davlatning tashkil topishi
To`garakning maqsadi: O’quvchilarga Angliyada markazlashgan davlatning tashkil topishi, parlament, uning faoliyati haqida tushuncha berish.
          Fransiyaning Normandiya gersogligi 1066-yilda Angliyani  istilo qilgan edi. Shu yili gersog Vilgelm Vilgelm I nomi bilan  Angliya qiroli deb e’lon qilindi. Istilodan so’ng aksariyat mahalliy angl-saks feodallarining yer-mulki tortib olindi. Ular ritsarlarga bo’lib berildi. Cherkov yepiskoplari ham almashtirildi. Angliya yerlarining 1/7 qismini Vilgelm I o’z mulki qilib oldi. Istilochilarning Angliyani itoatda tutishlari uchun kuchli qirol hokimiyati zarur edi. Buni tushungan barcha yer egalari Vilgelm I ga sodiqlik haqida qasamyod qilganlar.  Istilo shu tariqa Angliyada kuchli qirol hokimiyatini vujudga keltirdi. Bu esa o’z navbatida markazlashgan davlat barpo etish uchun asos bo’ldi. 1086- yilda Angliyada aholini ro’yxatga olish tadbiri o’tkazildi. Aholi bu tadbirni qo’rqinch bilan qarshi oldi. Shu tufayli ro’yxat varaqalarini "Dahshatli sud kitobi" deb atadilar. Vilgelm I ning bu tadbirdan ko’zlagan asosiy maqsadi - mamlakatda haqiqatda qancha yer maydoni borligini aniqlash orqali xazinaga tushadigan daromadni ko’paytirish edi. Vilgelm I Daniyaning uzluksiz hujumlariga butunlay chek qo’ydi. Feodallarning o’zaro urushlariga barham berdi. Vilgelm I ning oqilona siyosati kuchli qirollik hokimiyati vujudga kelishini ta’minladi. Avvalo, yirik shaharlar qirol hokimiyatini qo’llab-quvvatladilar. Buning asosiy sababi shaharlarning asosan qirolga qarashli yer-mulklarda joylashganligi edi. Qirol ham shaharlarni qo’llab-quvvatladi.                                           
       Qayd etilgan omillar Angliyada siyosiy hayot osoyishta kechgan, degan fikrni anglatmaydi. Fransiyada bo’lganidek, Angliyada ham hokimiyat uchun, siyosiy huquqlar uchun murosasiz kurash davom etgan. Biroq bu kurash Angliyani bo’laklarga bo’lib yubora olmagan. Qirol Ioann (1199 - 1216) davrida hukmron tabaqalar o’rtasidagi nizolar avjiga chiqqan. Bunga qator omillar sabab bo’lgan. Chunonchi, Angliyaning Fransiyaga qarshi urushda mag’lubiyatga uchrashi uning asosiy sababi bo’ldi. Bundan tashqari, yepiskop saylash masalasida Rim Papasi bilan munosabatlar keskinlashdi. Bu kurashda ham qirol yutqazdi. Papa qirolni vassal sifatida tavba qilishga majbur etdi. Bu mag’lubiyat qirolning obro’sini tushirib yubordi. Soliqlarning oshirilishi qirolni mayda va o’rta mulkdorlar mada​didan mahrum etdi. Bu hol yirik yer-mulk egalarida hokimiyatga bo’ysunmaslik kayfiyatini vujudga keltirdi. Oqibatda 1215- yilda qirolga qarshi qo’zg’olon ko’tarildi. Qo’zg’olonchilar qirolni "Buyuk erkinlik xartiyasi" deb ataluvchi hujjatga imzo chekishga majbur etdilar. Unga ko’ra, feodallar o’z yer-mulklarini meros qilib qoldirish huquqiga ega bo’ldilar. Mamlakatda "Tenglar sudi" deb ataluvchi sud joriy etildi. Bu sudning qarorisiz mamlakatning birorta erkin fuqarosi qamoqqa olinmas, mol-mulki musodara etilmas yoki mamlakatdan haydab chiqarilmas edi. Shaharlarga savdo-sotiq erkinligi huquqi berildi. Shuningdek, shaharlar o’z-o’zini boshqarish huquqiga ega bo’ldilar. Uzunlik va og’irlik o’lchovlarining bir xilligi ta’minlandi. Erkin dehqonlar va ritsarlarga qarashli yerlar ularga kafolatlab berildi. Mamlakatda Buyuk qirollik kengashi ta’sis etildi. Uning roziligisiz qo’shimcha soliqlar joriy etilmas yoki mavjud soliqlar miqdori oshirilmas edi. "Buyuk erkinlik xartiyasi" faqat qaram dehqonlar hayotida hech qanday o’zgarish yasamadi. Shunday bo’lsa-da, bu xartiya Angliya hayotida juda muhim rol o’ynadi. Xartiya mamlakatni bo’lib yuborishga emas, balki uning markazlashgan maqomini to’la saqlab qolishga xizmat qilgan. Mamlakat bunga barcha erkin tabaqalarning ishtirokini ta’minlash orqali erishgan. Xartiya keyinchalik Angliyada parlamentning vujudga keli​shida, qonunchilikning mustahkamlanishida poydevor vazifasini o’tadi. 

          Angliya qirollari "Buyuk erkinlik xartiyasi" qoidalarini bajarishni aslo istamaganlar. Chunki tarixda hech qachon o’z hokimiyatining cheklanib qolishini istagan qirol o’tgan emas. Binobarin, Angliya qirollari ham bundan mustasno bo’lmaganlar. Natijada yana hokimiyat uchun kurash boshlangan. Bu kurash 1265-​yilda mamlakatda parlament joriy etilishiga olib kelgan. Parlament 1295- yildan boshlab (qirol Eduard I davrida) muntazam chaqirilib turiladigan bo’ldi. 1297- yilda parlament soliqlarni tasdiqlash huquqini qo’lga kiritdi. XIV asrdan boshlab parlamentga qonun chiqarish huquqi ham berilgan. Bundan tashqari, parlament vazirlar tomonidan sodir etiladigan jinoyatlar bo’yicha Oliy sud vazifasini ham bajara boshlagan. 1343- yildan ikki palataga bo’lingan. Umum palatasiga har bir graflik ikki nafar ritsarni vakil qilib yuborardi. Har bir shahar ham ikkitadan vakil yuborish huquqiga ega bo’ldi. Lorular (oliy tabaqalar) palatasi oliy martabali ruhoniylar, yirik yer egalarining vakillaridan iborat bo’lgan. Quyi palata o’zining roziligisiz soliq joriy etilmasligi to’g’risida qonun qabul qilinishiga erishgan.

M.M.I.B.D.O` :     __________       Sh.Beknazarova
Tarix fani to’garak konspekti

Sana: ________________

Mavzu: Qorluqlar va O‘g‘uzlar davlati. Toxiriylar davlati
To`garakning maqsadi: O’quvchilarga Xalifalikdan ajralib chiqqan O’rta Osiyo davlatlari haqida ma’lumot berish.
VIII asr oxiri-IX asr boshlarida Arab xalifaligi og‘ir siyosiy tanglikkauchradi.Bo‘ysundirilgan xalqlarni itoatda tutib turish arablar uchun tobora qiyin bo‘lib qoldi. Mo​varounnahr va Xuroson aholisining tez-tez qo‘zg‘olon ko‘tarib turishi, uzluksiz davom etgan o‘zaro urush va ichki ziddiyatlar Arab xalifaligi hokimiyatini zaiflashtirdi. Bu esa mustaqil davlatlarning paydo bo‘lishiga olib keldi.
Movarounnahrning shimoliy va shimoli sharqiy hududlaridagi hali xalifalikka bo‘ysundirilmagan chegaradosh yerlarda bir nechta davlatlar tashkil topdi. Ulardan biri Qarluqlar davlatidir. Qadimda Oltoyning g‘arbida, so‘ngra Ir​tish daryosining o‘rta oqimida yashagan qarluqlar qadimiy turkiy qabilalardan hisoblangan. VI-VII asrlarda ular Turk xoqonligi tarkibiga kirgan. VIII asr o‘rtalarida Yettisuv o‘lkasida Qarluqlar davlati tashkil topdi. Bu davlatning poytaxti Chu daryosidan shimolroqda joylashgan Suyob shahri edi. Qarluqlar davlati hukmdori «yabg‘u» yoki «jabg‘u» deb _ yuritilgan.X asr o‘rtalariga borganda qarluqlarning kattagina qismi musulmon bo‘lgan. Bu davrda bir nechta shaharlarda jome masjidlar bino qilingan.Qarluqlar davlati shimol va sharqdan Elsuvi daryosi vodiysigacha, chigil qabilasi yaylovlarigacha; g‘arbdan o‘g‘uz yurti va Farg‘ona vodiysi; janubda esa yag‘molar vohasi va Shar​qiy Turkiston bilan chegaralangan. 
      X asrda qarluqlar Movarounnahrning shimoliy hududlarini egallagach, Shosh atrofi va Farg‘ona hamda Zarafshon vodiylariga kelib o‘rnashganlar. Keyinchalik o‘troq tarzda yashaydigan mahalliy aholiga singib ketganlar. Turk xoqonligi hukmronligi davrida o‘g‘uzlar uning tarkibida bo‘lgan. Turk xoqonligi yemirilgach, o‘g‘uzlarning kattagina qismi Sirdaryo havzasi hamda Orol dengizi bo‘yida muqim o‘rnashib olganlar. Ular IX asr oxiri va X asr boshida O‘g‘uzlar davlatiga asos soladilar.
Sirdaryo quyi oqimi bo‘yidagi Yangikent shahri O‘g‘uzlar davlatining poytaxti bo‘lgan. X asrdan boshlab o‘g‘uzlar islom dinini qabul qiladilar.
X asrning birinchi choragida O‘g‘uzlar davlati shimoli sharqdan qo‘zg‘algan qipchoqlar tomonidan qaqshatqich zarbaga uchrab, bo‘linib ketadilar. Ular o‘z yurtini tark etib, bir qismi g‘arbga, Shimoliy Kavkaz dashtlariga borib o‘rnashadi. Ularning ikkinchi qismi esa avval Movarounnahrga kirib boradi va undan janubi g‘arbga siljib, yangi sulola - saljuqiylar boshchiligida Old Osiyo mamlakatlarini istilo qilishga kirishadi.
          VIII asr oxiri-IX asr boshida xalifalikni larzaga keltirgan og‘ir siyosiy vaziyat abbosiylarni Movarounnahr va Xurosonda olib borilayotgan siyosatni o‘zgartirishga majbur etdi. Mahalliy zodagonlar Movarounnahr va Xurosonni nafaqat o‘z tasarruflariga o‘tkazib oldilar, balki xalifalik markazida ham hokimiyatni boshqarishda tobora ko‘proq rol o‘ynaydigan bo‘lib qoladilar. Bunga, ayniq- sa, xalifa Horun ar-Rashid (786-809) vafotidan so‘ng uning o‘g‘illari Ma’mun bilan Amin o‘rtasida 809-813-yillarda taxt uchun bo‘lgan kurash katta yo‘l ochib berdi.
Xalifalikning markaziy qismidagi arablar Aminni xalifalik taxtiga ko‘taradilar. Bundan norozi bo‘lgan Ma’mun ukasi Aminga qarshi kurash boshlaydi. Hirot viloyatining zodagonlaridan Tohir ibn Husayn boshliq Xuroson va Movarounnahr mulkdorlari unga yordam beradilar. 813-yilda ular Bag‘dodga yurish qiladilar. Poytaxt qo‘lga kiritilib, Ma’mun xalifalik taxtiga o‘tiradi. Buning evaziga Tohir 821-yilda Xuroson va Movaroun​nahr noibi etib tayinlanadi. Shuningdek, Ma’mun. Somonxudotning nabiralarini ayrim shahar va viloyatlarga noib qilib tayinlaydi. Nuhga Samarqand, Ahmadga Farg‘ona, Yahyoga Shosh va Ustrushona, Ilyosga esa Hirot tegadi. Buning evaziga aka-uka somoniylar Movarounnahrning har yilgi xirojidan juda katta mablag‘ini tohiriylar orqali xalifa xazinasiga yuborib turadilar.
Tohir davlat ishlarini mustaqil idora etish maqsadida 822-yilda xalifa nomini xutbadan chiqartirib yuboradi. Bu amalda Bag‘dod bilan aloqani uzish va o‘zini mustaqil deb e’lon qilish edi. Biroq ko‘p vaqt o‘tmay u to‘satdan vafot etadi. Tohirning o‘g‘illari Talxa va Abul Abbos Abdulloh otasining o‘rniga birin-ketin noiblik qiladilar. Shunday qilib, Xuroson va Movarounnahr boshqaruvi tohiriylar xonadoniga meros bo‘lib qoladi. Abul Abbos Abdulloh noibligi (830-844) davrida poytaxt Marvdan Nishopur shahriga ko‘chiriladi.
       Tohiriylar zamonida ham mehnat ahlining ahvoli nihoyatda og‘irligicha qolaverdi. Mulkdor dehqonlarning jab-zulmidan, davlatning og‘ir soliqlaridan bezor bo‘lgan xalq qo‘zg‘olon ko‘taradi. Ularga «g‘oziylar» ham qo‘shiladilar. Qo‘zg‘olonga safforiylar - aka-uka Ya’qub va Amr ibn Layslar boshchilik qiladilar. 873-yilda Xuroson poytaxti Nishopurni egallaydilar. Natijada tohiriylar hukmronligi tugatilib, hokimiyat safforiylar qo‘liga o‘tadi.
M.M.I.B.D.O` :     __________       Sh.Beknazarova
Tarix fani to’garak konspekti

Sana: ________________

Mavzu: Germaniya
To`garakning maqsadi: O’quvchilarga XII-XV asrlarda Germaniya haqida ma’lumot berish.
          Mamlakat xo‘jaligi. Germaniyada ishlab chiqarish kuchlarining o‘sishi XII asrdan boshlanadi. O‘rmonlar kesilib,botqoqlar quritilib ekinzorlarga aylantirila boshlanadi. Mehnat qurollarining takomillashuvi hosildorlikni oshiradi. Donli ekinlardan tashqari zig‘ir yetishtirish, bog‘dorchilik,

uzumchilik rivojlanadi.Qishloq xo‘jaligi taraqqiyoti shaharlarning vujudga kelishi, yuksalishi bilan bevosita bog‘liq edi. Kyoln, Vorms, Frankfurt, Ulm, Nyurnberg, Augsburglar yirik hunarmandchilik

va savdo markazlariga aylanadi. Germaniya shaharlari qo‘shni Fransiya, Niderlandiya, Italiya, Vengriya,

Bolqon yarimorolidagi mamlakatlar bilan qizg‘in savdo-sotiq olib borgan. Nemis hunarmandlari ishlab chiqargan movut, surp, metalldan yasalgan qurol-aslahalar, buyumlar boshqa o‘lkalarda ham qadrlangan.

Siyosiy taraqqiyot. Shtaufenlar sulolasining eng mashhur vakillaridan biri Fridrix I Barbarossa (1152–1190) edi. Dastlab Fridrix o‘zistilolarini salib yurishlari tufayli boyib ketgan Italiya shaharlariga qaratadi.

Bunga faqat Milan va Lombardiyaning bir necha shaharlari qarshi chiqadi. 1158-yilda Ronkal vodiysida

chaqirilgan seym (kengash) imperatorning Italiyadagi hokimiyatini cheklanmagan deb e’tirof etadi. Fridrix I ning Bolonyadan taklif etgan eng bilimdon huquqshunoslari uning xizmatiga kirib, qonunlar majmualarini tuzib beradilar. Bu qonun to‘plamlarida Fridrix I «yerdagi jonli qonun» deb e’tirof etiladi.

Mavjud vaziyatda Milan boshchiligida Lombardiya shaharlari bosqinchilarga qarshi qo‘zg‘olon ko‘taradi. Qo‘zg‘olonni bostirish davomida Milan aholisiga sakkiz kunda shaharni tashlab ketish sharti qo‘yiladi. Lekin Milan XII asrning 60–70-yillarida qayta tiklanib, yangi jangga hozirlik ko‘ra boshlaydi. 1176-yilda Lenyano jangida Liga qo‘shini imperator ritsarlarini tor-mor qiladi. Fridrix I Shimoliy Italiya  shaharlariga kommuna – erkinlik huquqini berishga majbur bo‘ladi. Innokentiy III Germaniya siyosatiga o‘z ta’sirini o‘tkazgan Rim papasi bo‘ldi. U deyarli barcha tomonidan unutilgan Barbarossa-ning 18 yoshli nabirasini dastlab german knyazlari 1212-yilda qirol deb tan olinishiga erishadi. Keyingi papaning qo‘llashida Fridrix II oradan sakkiz yil o‘tib imperator deb e’lon qilinadi. 

              Fridrix II imperatorligining yigirma yilidan ko‘pini Italiyada, Sitsiliya qirolligida o‘tkazadi. Uning saroyida arab, vizantiyalik va yahudiy olimlar to‘plangan. Fridrixning o‘zi arab va yunon tillarini bilgan, lotin va italyan tillarida ijod qilgan. Uning Palermodagi saroyi arab xalifalarining saroylarini eslatar edi. Imperator Sharq musiqasi, raqslari, Sharq adabiyoti va she’riyati, Sharq me’morchiligining muxlisi bo‘lgan. Sharq hukmdorlarining ayrimlari bilan do‘st tutingan. Imperator mamlakat bo‘ylab harakatlanganida uni jangchilar va filbonlar o‘tirgan fillar kuzatib borgan. Fillar ortidan tuyalar, yo‘lbarslar, sherlar, qoplonlar yetaklab yurilgan. Fuqarolarda bu jarayon kuchli taassurot qoldirgan. Fridrix II devonxonasida lotin tilining nozik jihatlaridan foydalanib, maktublar, hujjatlar bitilganki, unga butun Yevropa taqlid qilgan. Fridrix II yozgan «Qushlar bilan ov qilish» asari uning bu sohadan yaxshi xabardorligidan darak beradi; asar hozirgacha saqlanib qolgan. Germaniyada yigirma yil davomida umuman imperator saylanmaydi. Knyazlar 1273-yilda to‘planib Rudolf Gabsburgni taxtga o‘tqazadilar. Ammo Gabsburglarning dastlabki boshqaruvi uzoq davom etmagan Lyuksemburglar sulolasiga qarshi kurash olib boradi. Gabsburglarning 369 yillik imperatorlik davri faqat 1437-yildan boshlandi.
German shaharlari. Nemis knyazlari, salibchi ritsarlarning Boltiq bo‘yidagi istilolari Germaniyaning shimolidagi shaharlarning yuksalishiga yo‘l ochadi. Bu shaharlar XIV asrning o‘rtalariga kelib Ganza ittifoqiga birlashadilar. Bu ittifoq faqat iqtisodiy masalalar hamda savdo-sotiq bilangina shug‘ullanib qolmasdan, XIV asrning 70-yillarida

Shimoliy dengizda savdodagi raqobatchisi Daniya qiroliga jiddiy zarba beradi. Ganza ittifoqidan tashqari so‘nggi o‘rta asrlarda Germaniyaning boshqa qismidagi shaharlar ham yuksaladi. Dunay sohili bo‘ylab joylashgan 90 ta shaharni birlashtirgan Shvabiya ittifoqi Italiya shaharlari bilan bevosita savdo qilgan. Augsburg, Ulm va Nyurnberg shaharlari movut, surp, ið-gazlamalar ishlab chiqarishda, metall

buyum, qurol-aslahalar yasashda yetakchi o‘rinni egallagan. Reyn daryosi bo‘ylab joylashgan shaharlar Kyoln, Vorms, Strasburglarda metall ishlab chiqarish va movut to‘qish rivojlangan. Bu shaharlar Niderlandiya, Fransiya va Italiya bilan savdo-sotiq olib borgan.
M.M.I.B.D.O` :     __________       Sh.Beknazarova
Tarix fani to’garak konspekti

Sana: ________________

Mavzu: Ruslarning bosqinchilarga qarshi kurashi
To`garakning maqsadi: O’quvchilarga Ruslarning bosqinchilarga qarshi kurashi haqida ma’lumot berish.
Kiyev Rusining bo’linib ketishi. Natural xo’jalik hukmronligi mamlakatning turli hududlari o’rtasidagi iqtisodiy  aloqalarni zaiflashtirgan. Bu hodisa XII asrga kelib Kiyev Rusining mustaqil knyazliklarga bo’linib ketishiga olib keldi. Ular ichida Kiyev, Buyuk Novgorod, Galich-Volin, Vladimir-Suzdal knyazliklari eng yiriklari edi. Ularning har biri mustaqil o’z ichki va tashqi siyosatiga ega edi.                           Feodal tarqoqlik oqibatlari. Kiyev Rusining bo’linib ketishi, avvalo, knyazliklar o’rtasida o’zaro urushlarning kuchayishiga olib kelgan. Bundan tashqari, feodal tarqoqlik mamlakat mudofaa qobiliyatini ham pasaytirgan. Ayni paytda knyazlarning o’zlariga qarashli ayrim hududlarni vorislari o’rtasida taqsimlashlari knyazliklarning yanada maydalashib ketishiga olib kelgan. Feodal tarqoqlik knyaz hokimiyati bilan yirik feodal (boyar)lar o’rtasida nizolarning kuchayishiga ham sabab bo’lgan. Mo’g’ullar hujumi. XIII asr boshlarida Osiyoda qudratli Mo’g’ullar davlati tashkil topdi. Bosqinchilik urushlari natijasida u qisqa vaqt ichida ulkan imperiyaga aylandi. 1237-yilda esa mo’g’ullar Rusga hujum boshlaganlar. 140 ming kishilik qo’shinga Botuxon boshchilik qildi. Mo’g’ullar uchun feodal tarqoqlikni boshidan kechirayotgan Rusni bo’ysundirish qiyin kechmadi. Rus knyazlari umumiy dushmanga qarshi kurashda bir-​birlariga yordamga kelmaganlar.                                                                                               Ryazan mudofaachilari qattiq qarshilik ko’rsatsalar-da, kuchlar teng bo’lmaganligi sababli jangda tor-mor etilgan. Mo’g’ullar tez orada Moskvani ham egalladilar. Navbat Vladimir-Suzdal knyazligiga kelgan. 1238-yilning mart oyida bu knyazlik ham tor-mor keltirildi. Knyaz Yuriy Vsevolodichning o’zi ham jangda halok bo’lgan. Botuxon qo’shini 1240-yilda Kiyev knyazligini o’ziga bo’ysundirdi. Shu tariqa Rusning uch knyazligi (Polosk-Minsk, Smolensk va Novgorod-Pskov knyazliklari)dan boshqa barcha knyazliklar birin-ketin bo’ysundirildi. Botuxon Rusdan boshqa istilo etilgan hududlarda Oltin O’rda xonligini tuzgan. Rus yerlari Oltin O’rda tarkibiga kiritilmagan. Lekin ular Oltin O’rdaga tobe etilgan. Har bir knyazlik har yili katta miqdorda o’lpon to’lab turishga majbur qilingan. Rusning qaysi knyazligida kimning knyaz bo’lishi masalasini ham Oltin O’rda xonlari hal etganlar. Ma’qul ko’rilgan nomzod xondan yorliq olgachgina knyazlik taxtiga o’tira olgan. Knyazliklardan biriga barcha knyazliklar-dan Oltin O’rdaga to’lanadigan o’lponni yig’ish huquqi berilgan. O’sha knyazlik o’lponlarni to’plab, Oltin O’rdaga topshirgan. Oltin O’rda xonlari cherkovning kuchi va ta’sirini yaxshi bilganlar. Shuning uchun ham pravoslav cherkovidan madad olish maqsadida ruhoniylarga katta imtiyozlar berganlar.

       Shved va nemis bosqinchilarining hujumi. Rus bu davrda faqat mo’g’ullar hujumigagina uchrab qolmadi. 1240​-yilda mo’g’ullar oyog’i yetmagan Novgorod-Pskov knyazligiga shved qo’shinlari hujum qildi. Bu davrda Novgorodda 18 yoshli dovyurak sarkarda Aleksandr Yaroslavich knyazlik qilardi. Aleksandr qo’shini shvedlar ustidan g’alaba qozongan. Bu g’alaba tufayli knyazga Nevskiy degan (Neva daryosi nomidan olingan) faxriy nom berilgan. Endi u Aleksandr Nevskiy deb atala boshlangan. Shvedlar xavfi bartaraf etilgach, shu yilning o’zida endi nemis ritsarlari Rus yeriga bostirib kirdi. Ular butun Pskov yerlarini egalladi. Nemis ritsarlariga qarshi kurashga ham Aleksandr Nevskiy rahbarlik qildi. 1242-yilning 5-aprelida nemis ritsarlari kuchlarini odatdagi jangovar tartibda - pona shaklida safga tizdilar. Markazda eng kuchli qism harakat qilgan. Ular bir zarba bilan ruslarning mudofaa chizig’ini yorib o’tmoqchi, rus qo’shinini parchalab yubormoqchi, uni qismlarga bo’lib, qirib tashlamoqchi bo’lganlar. Aleksandr bularning hammasini oldindan ko’rib, o’zining eng kuchli qismlarini markazga emas, balki yon qanotlarga joylashtirgan. Avval boshda ritsarlar ruslarning bo’sh markazini osonlikcha yorib o’tgan. Shiddatli jang boshlangan. Og’ir sovutlardagi nemislar muzlagan Chud ko’li ustida sirg’anib yiqilaverganlar. Rus askarlari har tomondan zarba beravergach, dushman bardosh berolmay qochishga tushgan. Yengilgan nemislar shu tariqa rus yerlariga bo’lgan da’volaridan voz kechishga majbur bo’lganlar. Rus mo’g’ullar zulmi ostida bo’lgan bir vaqtda bu juda muhim edi. 


M.M.I.B.D.O` :     __________       Sh.Beknazarova
Tarix fani to’garak konspekti

Sana: ________________

Mavzu: Somoniylar.
To`garakning maqsadi: O’quvchilarga Somoniylar sulolasining hokimiyatga kelishi, davlati haqida ma’lumot berish.
       IX asrda Movarounnahrning siyosiy hayotida ham o‘zgarishlar yuz beradi. Yurt- ga avval Nuh, so‘ngra Ahmad boshchilik qiladi. Har biri hukmronligi davrida o‘z nomlaridan misdan cha- qalar zarb etadilar. Ahmad vafotidan (865-yil) keyin uning o‘g‘li Nasr Samarqandni markazga aylantiradi. U Movarounnahrning barcha viloyatlarini birlashtirish va uni Xurosondan ajratib olish choralarini ko‘radi.
IX asrning oxirgi choragida Movarounnahrning deyarli barcha viloyatlari somoniylar tasarrufiga o‘tadi. Nasr butun Movarounnahrning hukmdoriga aylanadi. U kumush dirham zarb etadi.
Ko‘p o‘tmay aka-uka Nasr va Ismoil o‘rtasida toj-taxt uchun kurash boshlanadi. Unda Ismoil g‘olib chiqadi. Ismoil Somoniy 888-yilda butun Movarounnahrni o‘z qo‘l ostiga birlashtirdi.
Ismoil Somoniy o‘rta asrlarning qobiliyatli, serg‘ayrat va ni​hoyatda zukko davlat arbobi edi. U Movarounnahrni birlashtirib, mustahkam davlat tuzishga intildi. Shimoli sharqiy hududlarga yurish qiladi. 893-yilda Taroz shahrini zabt etib, dashtliklarga qaqshatqich zarba beradi.

Movarounnahr aholisining mustaqillikka erishishi, shubhasiz, Arab xalifalariga yoqmas edi. Arab xalifaligini, bir tomondan, Movarounnahrdan muttasil undirib olinadigan katta boyliklardan mahrum bo‘lishi nihoyatda ranjitsa, ikkinchi tomondan, cho‘chitar ham edi. Shu boisdan xalifalik safforiylar bilan somoniylarni to‘qnashtirishga va ularning har ikkisini ham zaiflashtirib, bu boy viloyatlarda o‘z ta’sirini qayta tiklashga harakat qiladi. Xa​lifa Mu’tazid (892-902) safforiylar hukmdori Amr ibn Laysga Xuroson bilan birga Movarounnahr ustidan ham hukm yuritish huquqi berilgani haqida farmon chiqaradi va uni Ismoilga qar​shi gijgijlaydi. Natijada 900-yilda ular o‘rtasida urush boshlanadi. Urush Ismoilning g‘alabasi bilan tugaydi. Butun Xuroson somoniylar qo‘l ostiga o‘tadi. Noilojlikdan xalifa Ismoilga hukmdorlik yorlig‘ini yuborishga majbur bo‘ladi.  Ismoil Somoniy butun Movarounnahr va Xurosonni o‘z qo‘l ostida birlashtirdi. Buxoro shahri bu ikki davlatning poytaxtiga aylandi.
       Somoniylar mamlakatni boshqarishda dastavval ixcham boshqaruv ma’muriyatini tashkil etdilar. U amir dargohi va devonlar (vazirliklar)dan iborat edi. Dargohda amir qarorgohi va harami hamda saroy a’yon- lari, navkar va xizmatkorlarining turarjoylari bo‘lardi. Narshaxiyning yozishicha, Somoniylar boshqaruvi asosan vazir, mustovfiy, amid ul-mulk, sohibi shurat kabi o‘nta devon orqali idora etilib, ular orasida vazir devoni bosh boshqaruv mahkamasi hisoblanardi. Nasr II (914-943) davrida Buxoroning Registon maydonida amir qasri qarshisida devonlar uchun saroy qurilib, mahkama mana shu maxsus binoga joylashgan edi. Mahkama xizmatchilari arab, fors tillarini puxta egallab olgan,
Qur’onni va shariatning asosiy qoidalarini yaxshi biladigan, turli fanlardan xabardor bo‘lgan savodli aslzodalardan tanlab olingan.
       Movarounnahrning ravnaqida islom dini ruhoniylarining hissa- si katta bo‘ldi. Shu boisdan ular​ning obro‘yi oshib, poytaxt Buxoro Sharqda islom dinining eng nufuzli markazlaridan biriga aylan- di. Shaharlarda ko‘plab ibodatxonalar, shu jumladan, jome masjid, xonaqoh va namozgohlar bino qilindi. Shu davrda Buxoro shahrida musulmon Sharqi- dagi ilk ilmgoh- madrasa bunyod etiladi. Buxoroning bu qadimiy madrasasi X asrda shaharning kavushdo‘zlar mahal- lasi yaqinida bino qilingan. U Farjak madrasasi deb yuritilgan.
      Mamlakat ma’naviy hayotida «ustod» deb atalgan din va ilm peshvolari rahnamolik qilardi. Keyinchalik bu nom «shayx ul-islom» nomi bilan yanada ulug‘landi. Ustoddan keyin xatib- lar turardi.
Ismoil Somoniy saroyning maxsus mun- tazam sarbozlaridan iborat yaxshi qurollangan harbiy qo‘shin tuzadi. Yaxshi va uzoq xizmat qilgan sarbozlar «hojib» lavozimiga ko‘tarilgan. Hojiblarning boshlig‘i «hojib ul-hujob» yoki «hojibi buzruk» deb yuritilar edi. Bunday unvon Somoniylar saroyidagi oliy unvon hisoblanardi.                                                                                                                                                                  IX-X asrlarda Movarounnahr va Xorazm aholisining asosiy qismi sug‘orma dehqonchilik bilan shug‘ullanar edi. Sug‘orish
tarmoqlari vositasida sug‘orilib obod etilgan serunum vohalarda g‘allakorlik, sholikorlik, paxtachilik, sabzavotchilik, polizchilik va bog‘dorchilik yuqori darajada rivoj topgan edi. Vohalarda paxtachilik kattagina o‘rinni egallagan. IX-X asrlarda Movarounnahr va Xurosonda chorvachilik yuksak darajada bo‘lgan. Mamlakatning dasht va tog‘oldi yaylovlarida qo‘y va echkilar, yilqilar va tuyalar boqilgan. Qishloqlarda, ayniqsa, qoramollar behisob bo‘lgan. Davlatning harbiy qo‘shinlari, xususan, suvoriy qismlarni ot-ulov bilan ta’min etish muhim ahamiyat kasb etgan. Movarounnahr va Xorazm shaharlarida to‘qimachilik, kulolchilik, chilangarlik, miskarlik, zargarlik, shishasozlik va duradgorlik kabi kasb-hunarlar rivoj topadi. Endilikda shaharlar o‘ndan ortiq darvozali kattagina hunarmandchilik markaziga aylanib qoldi.
M.M.I.B.D.O` :     __________       Sh.Beknazarova

Tarix fani to’garak konspekti

Sana: ________________

Mavzu: Yevropa madaniyati
To`garakning maqsadi: O’quvchilarga XII-XV asrlarda Yevropa xalqlari madaniyati haqida ma’lumot berish.
Salib yurishlari vaqtida yevropaliklar dunyoning kengligini, undagi rang-baranglikni ko’rdilar. Ularda notanish  mamlakatlarga qiziqish paydo bo’ldi. Ba’zi sayyohlar Yevropa mamlakatlaridan ancha uzoq joylarga ham borardilar. Bu yerlardan boshqa xalqlarning hayotiga oid qiziqarli ma’lumotlar olib kelishardi. Shunday sayyohlardan biri venetsiyalik savdogar Marko Polo edi. Marko Polo (1254-1324) umrining qariyb yigirma besh yilini o’z vatanidan olisda o’tkazdi. Ko’p yil Xitoyda yashadi. Bu mamlakatning hayotini diqqat bilan kuzatdi. Sayyoh Italiyaga qaytib borgach, Osiyo mamlakatlaridagi xalqlarning hayoti va urf-odatlari haqida kitob yozdi. "Marko Polo kitobi" uzoq vaqtgacha geografiya xaritalarini tuzishda qo’llanma bo’lib xizmat qildi. 

         Shaharlarning kengayishi va qirol hokimiyatining ehtiyoji bilimli kishilar ko’proq bo’lishini talab qildi. Savdo-sotiq ishlaridan kelgan daromadlarni hisoblash va shahar kengashlarida ish yuritish uchun savodli, ma’rifatli odamlar kerak edi. Qirollarga ma’lumotli amaldorlar va sudyalar zarur edi. Shaharlarda xususiy kishilar yoki shahar kengashlari tomonidan ochiladigan va cherkovga qarashli bo’lmagan maktablar vujudga kela boshladi. Bu maktablarda bolalarga o’qish-yozish va arifmetika cherkov maktab​laridagiga qaraganda yaxshiroq o’rgatilardi. Ularning birinchisi Parij universiteti edi. Universitetlarda darslar lotin tilida olib borilardi. Shuning uchun universitetlarning har birida turli mamlakatlardan borgan yoshlar o’qiy olardi. Shaharda yashovchi o’qituvchi va studentlar mahalliy aholi bilan bo’ladigan nizo-janjallarda shahar sudining yordamiga umid qila olmasdilar. Shuning uchun studentlar va o’qituvchilar universitetga birlashganlar. Har qaysi fakultetga dekan boshchilik qilgan. O’qituvchilar bilan studentlar birgalikda universitet boshlig’i (rektor)ni saylardilar.  Universitetlarda ilohiyot, qonunlar, tibbiyot o’rgatilardi. Studentlar o’qituvchilarning ma’ruzalarini tinglar va yozib olardilar.  Ma’ruzalar disput (munozara)lar bilan to’ldirilardi. XV asrda Yevropada 65 ta universitet bor edi. Ularning eng mashhurlarini Parij, Bolonya (Italiyada), Oksford (Angliyada), Praga, Krakov (Polshada) universitetlari tashkil etardi. Shaharlarning o’sishi bilan cherkovning maktab ustidan tanho hukmronligiga putur yeta bordi. Ilm-ma’rifat asta-sekin feodallar va shaharliklar orasiga kirib bardi.

        Xo’jalik taraqqiyoti ilmiy bilimlarning vujudga kelishiga sabab bo’ldi. Dehqonlar yerga ishlov berish usullarini takomillashtirdilar. Tuproqning xususiyatlarini bilib oldilar. Ob-havoni, chorva mollari va ekinlarning holatini kuzatib bordilar. Hunarmandlar metall va toshlarning xossalarini o’rgandilar. Turli tajribalar o’tkazdilar, bo’yoq va oyna tayyorladilar. O’rta asrlarda astrologiya va alximiya kabi o’ziga xos fanlar taraqqiy topdi. Astrologlar kelajakda nimalar bo’lishini yulduzlarga qarab bilish mumkin, der edilar. Alximiklar esa har qanday metallni oltinga aylantirishga yordam beradigan "sehrli tosh" qidirganlar. XIII asrda yashagan ang​liyalik olim Rodjer Bekon shulardan biri edi. U bilimni kuzatishlar va tajribalar yo’li bilangina hosil qilish mumkin, deb hisoblardi. Fanning maqsadi tabiatni o’rganib, uni odamlarga xizmat qildirishdan iborat, degan edi Bekon. U mikroskop va teles​kopning kashf qilinishini, shuningdek, kashfiyotlarni ham oldindan ko’ra bildi. 

        Hunarmandchilik va savdo-sotiq rivojlanishi bilan shaharlarda savodli odamlar ko’paydi. Maktab o’quvchilari va talabalar uchun ko’proq darsliklar zarur bo’lib qoldi. Shaharliklar adabiyotga qiziqa boshladilar. Kitoblarni ko’paytirishning qo’lyozma usuli shaharliklarning kitobga bo’lgan talabini qondirolmay qoldi. XV asr o’rtalarida nemis olimi Iogann Guttenberg kitob bosishni ixtiro qildi. 1445- yilda Gutenberg birinchi bosma kitobni nashr etdi. Yevropada kitob bosish rivojlana boshladi. Guttenberg ixtirosidan keyin o’tgan yarim asr ichida Yevropa shaharlarida 1100 bosmaxona ishga tushdi. Kutubxonalarning tokchalari turli fanlardan Yevropadagi barcha tillarda yozilgan kitoblar bilan to’ldi. Ular endi qo’lyozma kitoblar kabi qimmat emas edi.


M.M.I.B.D.O` :     __________       Sh.Beknazarova
Tarix fani to’garak konspekti

Sana: ________________

Mavzu: G‘aznaviylar
To`garakning maqsadi: O’quvchilarga G‘aznaviylar gavlati, uning boshqaruv tizimi, g’aznaviylarning  adabiyot rivojiga qo’shgan hissalari haqida ma’lumot berish.
G‘aznaviylar hukmronligi. Mamlakatda sodir bo‘lgan og‘ir davrda Somoniylar davlatining turk hojiblaridan iborat saroy qo‘shinining siyosiy nufuzi nihoyatda kuchaydi. Chunki harbiy va mudofaa ishlari to‘la ular qo‘lida edi. Turkiy sarkardalarning xizmatlari evaziga somoniy amirlari aksariyat iqtidorli lashkarboshilarni hojib ul-hujob yoki hojib ulbuzruk kabi oliy harbiy mansablarga tayinlab, ularga hatto ayrim viloyatlarni boshqarish huquqini berganlar.

      962-963-yillarda G‘azna viloyatini Alptegin noib va lashkar amiri sifatida boshqargan. U G‘azna va Qobul viloyatlarini musta​qil idora etishga intilib, G‘aznaviylar davlatiga asos solgan. Mazkur yosh turkiy davlatning poytaxti G‘azna shahrida qaror topgan. G‘aznaviylarning siyosiy nufuzi Sobuqtegin davrida (977-997) ortib, somoniylar tomonidan e’tirof etilgan. Mah​mud G‘aznaviy davrida (997-1030) esa uning hududi kenga​yib, Sharqning eng qudratli davlatlaridan biriga aylangan. Davlat chegarasi g‘arbda Ray va Isfahon shaharlari, Kaspiy dengizi, shimoli g‘arbda Xorazm va Orol dengizigacha cho‘zilgan. Sharqda esa Shimoliy Hindistonning kattagina qismini o‘z ichiga olgan va Janubiy Balujistongacha yetgan edi. Somo​niylar sulolasi barham topgach, Mahmud G‘aznaviy Xuroson hududini, so‘ng Xorazm davlatini (1017) ham o‘z saltanatiga qo‘shib olgan. Ammo Ma’sud G‘aznaviy davrida (1030–1040) mamlakat viloyatlari birin-ketin qo‘ldan chiqarilib, tanazzulga yuz tutgan. Oqibatda 1186-yilda G‘aznaviylar davlati butunlay tugatilgan. 
       G‘aznaviylar davlat tuzumi va boshqaruv tizimlari azaldan rivojlanib kelayotgan turkiy davlatchilik asosida qurilgan bo‘lsa-da, biroq u o‘ziga xos mahkamachilik xususiyatiga ega edi. Vazirlik tizimida harbiy, elchilik va rasmiy tadbirlar, moliya kabi hamda xabar-pochta devonlar faoliyat ko‘rsatgan. Viloyat hukmdori voliy, shahar hokimi rais deb yuritilgan. Viloyatda boshqaruv ishlari amid, shaharlarda esa kutvol tomonidan amalga oshirilgan. Davlat qudratli qo‘shinga ega edi. Bosh qo‘mondon - sipohsolor, lashkarboshi - solor, harbiy qismlar boshlig‘i esa sarxang deb atalgan. Qo‘shinda harbiy kemalar (daryo va dengiz floti) ham mavjud bo‘lgan.

G‘aznaviylar davlatida ilm-fan va madaniyat, xususan, adabiyot rivojlangan. Mahmud G‘aznaviy turkiy ona tili bi​lan bir qatorda fors, arab va pahlaviy tillarini ham mukammal bilgan, she’r bitgan. Poytaxt saroyida 400 dan ortiq olim, shoir va san’atkorlar ijod qilgan. Abu Rayhon Beruniy, Nosir Xusrav, Gardiyziy va Bayhaqiy kabi buyuk mutafakkirlar G‘aznada yashaganlar. Beruniy «Qonuni Ma’sudiy», Bayhaqiy «Tarixi Ma’sudiy» asarlarini sulton Ma’sudga bag‘ishlaganlar. Abul Qosim Firdavsiy mashhur «Shohnoma» dostonini Mahmud G‘aznaviyga taqdim etgan. G‘aznaviylar davlatida qurilish va me’morchilikka ham jiddiy e’tibor berilgan. G‘azna, Balx, Nishopur, Lohur va boshqa shaharlarda ko‘plab madrasalar, masjid, xonaqoh va saroylar bino qilinib, kutubxonalar faoliyat ko‘rsatgan. Bog‘-u chorbog‘lar barpo etilib, xususan poytaxt G‘azna shahri gullab-yashnagan.

M.M.I.B.D.O` :     __________       Sh.Beknazarova
Tarix fani to’garak konspekti

Sana: ________________

Mavzu: Qoraxoniylar
To`garakning maqsadi: O’quvchilarga yurtimiz hududida tashkil topgan o’rta asr davlatlaridan biri – Qoraxoniylar davlati, uning boshqaruv tizimi, ijtimoiy-iqtisodiy hayoti haqida ma’lumot berish.
      Davlatning tashkil topishi. X asr o‘rtalarida qarluqlar yag‘mo, chigil, o‘g‘uz va boshqa qabilalar bilan yagona ittifoqqa birlashdilar. Bu ulkan hududda dastavval “Xoqoniya o‘lkasi” deb yuritilgan davlat tashkil topadi. Mazkur davlat hukmdorlari “jabg‘u” deb yuritilgan unvonning o‘rniga o‘zlarini “qoraxon”, ya’ni “buyuk xon” deb ataydilar. XI–XII asrlarda Xoqoniya rivoj topib kuchaygach, u “Qarluq-Qoraxoniylar” davlati nomini olgan. Mazkur yirik davlat qator qabilalar ittifoqi asosida tashkil topgani bois hukmdorlari “arslonxon”, “bug‘roxon” va “tavg‘achxon” unvonlari bilan yuritilgan. Bu uchta atama oliy darajali hukmdor ma’nosini anglatgan. Buyuklik yoki ulug‘lik esa qadimda turkiy xalqlarda “qora” so‘zi bilan sifatlangan. Shu boisdan taxtda o‘tirgan Arslonxon, Bug‘roxon va Tavg‘ achxonlar “qoraxon” deya e’tirof etilgan. Ular boshqargan davlat esa tarixda, keyinchalik, ramziy ravishda “Qoraxoniylar davlati” nomi bilan shuhrat topgan.
     992-yilda Horun Bug‘roxon boshliq qoraxoniylar Movarounnahrga tomon ujum boshlaydilar. Bu davrda  somoniy​lar sulolasi chuqur ichki ziddiyatlar girdobiga tushib qolgan edi. Qoraxoniylar Buxoroni qarshiliksiz ishg‘ol qiladilar. Nuh ibn Mansur qoraxoniylarga qarshi kurashish uchun G‘aznadagi noibi Sobuqteginni yordamga chaqiradi. U yigirma ming kishili qo‘shin bilan Movarounnahrga yetib keladi. Nuh bilan birlashib, bir necha janglardan so‘ng qoraxoniylar noibi qo‘shinlari tor-mor qilinadi. Buning evaziga Nuh Sobuqteginni Xurosonning noibi etib tayinlaydi. Natijada G‘azna va Xurosonda Sobuqtegin va o‘g‘li Mahmudning siyosiy hukmronligi mustahkamlanadi.
996-yilda qoraxoniylar Movarounnahr tomon yana hujum boshlaydilar. Shunday og‘ir bir sharoitda xiyonat ro‘y beradi. Ya’ni Sobuqtegin qo‘shini Buxoroni egallaydi. So‘ngra u qora​xoniylar bilan muzokaralar olib boradi. Natijada ular o‘rtasida shartnoma tuzilib, unga muvofiq Sirdaryo havzasi qoraxoniylar qo‘liga o‘tadi. Sobuqtegin esa Amudaryodan janubdagi yerlarga, shu jumladan, Xurosonda hukmdor bo‘lib oladi. Somoniylarga Movarounnahrning markaziy qismigina beriladi, xolos. Biroq ko‘p vaqt o‘tmay, 999-yilda Buxoroning Nasr Eloqxon boshchiligida qoraxoniylar tomonidan zabt etilishi bilan somoniylar hukmronligi batamom barham topdi.
Qoraxoniylar endi Xurosonni ham o‘z davlatiga qo‘shib olish uchun harakat qiladilar. Oradan ko‘p vaqt o‘tmay qo​raxoniylar va g‘aznaviylar o‘rtasida shid- datli urushlar boshlanadi. 1006- va 1008-yillarda qoraxoniylar Xuroson ustiga ikki marta qo‘shin tortadilar. Lekin Mahmud G‘aznaviy qoraxoniylarga zarba berib, Xurosonni o‘z davlati tasarrufida saqlab qolishga muvaffaq bo‘ladi.
Bu davrda saljuqiylar g‘aznaviylarga xavf sola boshlaydi. Saljuqiylar bilan jiddiy kurash boshlanadi. Bundan foydalangan qoraxoniylarning mahalliy hukmdori «bug‘roxon» unvonini olgan.
Ibrohim Bo‘ritegin 1038-yilda Amudaryo bo‘yi viloyatlari-Xuttalon, Vaxsh va Chag‘oniyonni g‘aznaviylardan tortib oladi. Ko‘p vaqt o‘tmay, u Movarounnahrni va Farg‘onani o‘ziga bo‘ysundirib, mustaqil siyosat yurita boshlaydi. Natijada qoraxoniylar ikki mustaqil davlatga ajralib ketadi. Biri poytaxti Bolosog‘unda bo‘lgan Sharqiy qoraxoniylar, ikkinchisi markazi Samarqandda bo‘lgan Movarounnahrdagi Qoraxo​niylar davlati edi.
      Qoraxoniy hukmdorlari garchi bu davrda hali o‘troq hayotga ko‘chmagan bo‘lsalar ham, dehqonchilik vohalari va shaharlarning madaniy ahamiyatini yaxshi anglar edilar. Ular Bolasog‘un, Qoshg‘ar, Taroz, O‘zgan, Samarqand va Buxoro kabi shaharlarni davlat yoki viloyat poytaxtiga aylantirib, shaharlar bilan aloqa bog‘lashga harakat qiladilar.
Siyosiy jihatdan tobora zaiflashib borayotgan Qoraxoniylar davlati o‘zining avvalgi mavqeyini yo‘qotib, saljuqiylar tazyiqiga uchraydi va unga qaram bo‘lib qoladi. XII asrning 30-yillari oxiriga kelganda Qoraxoniylar davlati sharqdan kel​gan yangi istilochilar-ko‘chmanchi qoraxitoylar (mo‘g‘ullarga mansub qabila) hujumiga duchor bo‘ldi. Go‘rxon Bolosog‘un shahrini Qoraxitoylar davlatining poy​taxtiga aylantirgan.
         Yettisuvga joylashib olgan qoraxitoylar tez orada Sirdaryoning o‘rta oqimiga tomon yurish boshlaydilar. Ularning jangovar qo‘shinlari avval Shosh va Farg‘onaga, so‘ngra Zarafshon va Qashqadaryo viloyatiga bostirib kiradi. 1137-yilda ular Xo‘jand shahri yaqinida qoraxoniylarning eloqxoni Mahmudga qaqshatqich zarba beradilar. O‘zaro sulh tuzilib, qoraxoniylardan kat​ta tovon olingach, o‘z yurtlariga qaytib ketadilar. Lekin sulh uzoqqa cho‘zilmaydi. Oradan to‘rt yil o‘tgach qoraxitoylar yana Movarounnahrga yurish qiladilar. 1141-yilda bo‘lib o‘tgan jangda qoraxitoylar g‘alaba qozonadi. Oqibatda Qoraxoniylar davlati tugatiladi.

M.M.I.B.D.O` :     __________       Sh.Beknazarova
Tarix fani to’garak konspekti

Sana: ________________

Mavzu: G‘arbiy Yevropada me’morchilik, san’at va adabiyot.
To`garakning maqsadi: O’quvchilarga XI-XV asrlarda G‘arbiy Yevropada me’morchilik, san’at va adabiyot taraqqiyoti haqida ma’lumot berish.
       XI asrda G’arbiy Yevropada katta qu​rilishlar boshlandi. Cherkov ibodatxonalarni kengaytirdi. Mustahkam bo’lmagan yog’och imoratlar o’r​niga gumbazli g’ishtin binolar qurildi. Bu binolarning poy​devorlari gumbazlarning og’irligiga bardosh berishi uchun juda qalin qilib qu​rilardi. Binokorlar qurilish ishlarida qadimgi Rim me’​morchiligi namunalaridan foydalandilar. Shuning uchun XII - XV asrlardagi inshootlar roman uslubidagi inshootlar deb ataladi.                                                                                            Roman uslubidagi ibo​datxonalarning devorlari silliq edi. Ularning baland minoralari va yarim doira​simon arklari bo’lgan. Yarim doiraviy ark shakli ibodatxo​naning hamma joyida - gum​bazlarda, derazalarda, kirishdagi eshiklarda ham ko’zga tashlangandi. Roman uslubidagi ibodatxonalar katolik cherkovining kuch ​qudratiga odamlarda ishonch uyg’otish uchun qal’aga o’xshatib, salobatli va haybatli qilib qurilgan edi. Ko’​pincha ular atrofdagi aholi uchun boshpana vazifasini ham o’tagan. Shaharliklar savdo rastalari, ratushalar, kasalxona va mehmonxonalar qura boshladilar. Shaharning eng chiroyli binosi sobor edi. XII - XV asrlardagi binolar keyinchalik gotik uslubida qurilgan binolar deb ataldi. Binokorlar mahoratining o’sib borishi yarim doira shaklidagi qo’pol gumbazlarni ancha yengil va o’tkir uchli baland qubbalar bilan almashtirishga imkon berdi. Qalin devorlar keraksiz bo’lib qoldi.                                                 Gotik uslubidagi soborlarda juda ko’p katta derazalar bo’lgan. Shu tufayli ular yengil va tiniq ko’rinishi bilan roman uslubidagi yarim qorong’i soborlardan farq qilgan. Gotik uslubda qurilgan eng katta soborlar minorasi Misr ehromlaridan ham baland bo’lib, 150 metrga yetgan. Ibodat qilish uchun hashamatli ulkan soborga kelgan dindorlar xudoning kuch-qudrati oldida o’zlarini zaif va notavon banda deb his qilganlar. Yalinib-yolvorib yaratgandan yordam so’raganlar. Shu bilan birga, soborga kelgan kishi uning nafisligiga qoyil qolardi. Sobor ko’p vaqtlargacha shaharning birdan-bir katta binosi bo’lib keldi. Unda cherkov ibodatlari o’tkazilishi bilan birga, shahar aholisining yig’ilishlari, diniy mazmundagi teatr tomoshalari ham bo’lib o’tgan. Universitetlarning professorlari ma’ru​zalar o’qiganlar. Davlatlar o’rtasida tuzilgan shartnomalar imzolangan.                                                                                                                                                       O’rta asr​lardagi haykaltaroshlik san’ati arxitektura bilan chambarchas bog’langan edi. Soborlar xudo, avliyolar, yepiskoplar va qirol​larning yuzlarcha va hatto ming​larcha haykallari bilan beza​tilardi. Ruhoniylar fikricha, san’at "savodsiz kishilar uchun diniy kitob" bo’lib xizmat qilishi, xris​tian kitoblarida bayon qilingan voqealarni tasvirlashi kerak edi. Shuning uchun ham san’at asarlarining asosiy buyurtmachisi cherkov bo’lgan. O’rta asr san’atkorlari odamlarning fikr boyligini, tuyg’u va kayfiyatlarini ko’rsatib berishga harakat qildilar.  Antik davr haykaltaroshlari esa inson gavdasining go’zalligini ulug’lagan edilar.  Kitob miniaturasi rassomlik san’atining katta yutug’i bo’ldi. Miniaturalarda ko’pincha dehqonlar va hunarmandlarning ishlab turgan payti aks ettirilardi. Bu esa xalqning o’z mehnati ahamiyati va qadr-qimmatini tushunishiga xizmat qilgan.                                                                                                                  

            G’arbiy Yevropada Italiya shaharlari boshqa davlatlar shaharlariga nisbatan yuksak rivojlangan edi. Bunda Italiya shaharlarining dengiz bo’ylari - qulay savdo yo’llarida joylashganligi katta rol o’ynagan. Italiya shaharlari Yaqin Sharq bilan savdo qiluvchi yirik savdo markazlariga aylangan. Eng yirik banklar ham shu shaharlarda joylashgan. Ular xalqaro ahamiyatga ega hisob-kitob ishlarini amalga oshirgan. Sanoat ishlab chiqarishini va savdo-sotiqni yanada kengaytirish zaruriyati tabiiy va aniq fanlarning rivojlanishiga olib kelgan. Shaharning mulkdor tabaqalari (ular burjuaziya deb atalgan) fanlarning rivojla​nishidan ko’proq manfaatdor edilar. Shuning uchun ham ular fanlar rivoji uchun mablag’ ajratganlar. Shu tariqa ilm-fan taraqqiyoti uchun zarur shart-sharoitlar vujudga kelgan. Shahar mulkdor tabaqalari bilan bir qatorda intelligensiya ham shakllana boshlagan. Intelligensiya vakillari gumanizm deb nom olgan yangi madaniyatning namyodalariga aylanganlar. 
M.M.I.B.D.O` :     __________       Sh.Beknazarova
Tarix fani to’garak konspekti

Sana: ________________

Mavzu: Xorazm davlati va uning yuksalishi
To`garakning maqsadi: O’quvchilarga Xorazm davlati va uning yuksalishi haqida ma’lumot berish.
995-yilda Gurganch miri Ma’mun ibn Muhammad Kat shahrini ishg‘ol qilib, Xorazmning ikkala qismini birlashtirdi va Xorazmshoh unvoniga sazovor bo‘ldi. Shu tariqa afrig‘iylar sulo​lasi barham topib, ma’muniylar hukmronligi boshlandi. Ko‘hna Urganch Xorazmshohlar davlatining poytaxtiga aylandi. Qisqa davr ichida ma’muniylar Xorazmshohlar davlatini ijtimoiy, si​yosiy, iqtisodiy va madaniy jihatdan rivojlantirdilar. Mamlakat viloyat, shahar va qishloq (qal’a)larga ajratilib boshqarildi.
Xorazmshoh davlatning oliy va mutlaq hokimi hisoblanardi. Gurganchda shoh qarorgohi, markaziy boshqarma-devonxona tashkil etildi. Uning tarkibida ziroat, savdo-tijorat, moliya, soliq, shahar va qishloqlarda osoyishtalikni saqlash uchun harbiy ishlar bilan shug‘ullanadigan mahkamalar faoliyat ko‘rsatgan. Davlat​ning eng yuqori lavozimlaridan biri vazirlik - xo‘jayi buzruk unvoniga ega bo‘lgan. U devonxona ishlariga mas’ul bo‘lgan. Ma’muniylar davrida Xorazmda ilm-fan va madaniyat ravnaq topib, Ma’mun akademiyasi - «Dorul hikma va maorif» («Bilimdonlik va maorif uyi») tashkil etiladi. Ushbu ilmgohda buyuk qomusiy olimlar ijod etganlar, o‘z kashfiyot va asarlari bilan Xorazmshohlar davlatining mavqeyini yuksak darajaga ko‘targanlar. Biroq bu madaniy yuksalish uzoq davom etmagan.
    1017-yilda Mahmud G‘aznaviy tomoni​dan zabt etilib, o‘z mustaqilligidan mahrum bo‘lgan Xorazm ko‘p vaqt o‘tmay (1040) Saljuqiylar davlatiga qaram bo‘lib qoladi. Saljuqiylar hukmdori Malikshoh o‘z ma’murlaridan Anushteginni Xorazmga noib qilib tayinlaydi. Anushtegin vafotidan so‘ng Xorazmda uning vorisi Qutbiddin Muhammad (1097-1127) noiblik qiladi. Garchi u «xorazmshoh» unvonini tiklab, bunday jarangdor nom bilan ulug‘lansa-da, Saljuqiylar davlatining sadoqatli noibiligicha qolgan edi. Xorazmning mustaqilligi Qutbiddin Muhammadning o‘g‘li Otsiz (1127-1156) nomi bilan bog‘liqdir.
   Otsizning siyosatini uning vorislari El- arslon (1156-1172), Sultonshoh Mah​mud (1172) va Takash (1172-1200) da​vom ettiradilar. XII asrning ikkinchi yarmida Movarounnahr va Xurosonda siyosiy vaziyat yanada keskinlashadi. 1153-yilda Sulton Sanjarga qarshi ko‘chmanchi o‘g‘uzlar isyon ko‘taradilar. Buning oqibatida Saljuqiylar davlati keskin zarbaga uchrab, zaiflashib qoladi.
Dastavval undan Kichik Osiyo va Kermon ajralib ketadi. So‘ngra Fors, Ozarbayjon va Xuroson viloyatlari mustaqil bo‘lib oladi. Bunday siyosiy vaziyatda, shubhasiz, Xorazmning hukm​ronlik doirasi kengaytirilib, uning mustaqilligi yanada mustahkamlanadi. Xorazm davlati, ayniqsa, Otsizning nabirasi Takash davrida juda kengayadi. 1187-1193-yillarda u Nishopur, Ray va Marv shaharlarini zabt etadi. 1194-yilda esa saljuqiylar sultoni To‘g‘rulga qaqshatqich zarba berib, Eronni Xorazmga bo‘ysundiradi.
     Takashdan so‘ng uning o‘g‘li Alovuddin Muhammad (1200-1220) ham Xorazm davlatini kengaytirish siyosatini davom ettiradi. 1206-yildan boshlab Movarounnahrni qoraxitoylarning qaramligidan ozod etishga kirishildi. 1210-yilda Talos vodiysida qoraxitoylar mag‘lubiyatga uchraydi. Yettisuvgacha bo‘lgan yerlar Xorazmshohlar davlati tasarrufiga o‘tadi.XIII asr boshida Xorazm juda keng maydonni egallagan buyuk davlatga aylangan edi. Uning shimoli g‘arbiy va g‘arbiy chegarasi Orol va Kaspiy dengizi sohillaridan janubi g‘arbda Iroqqa qadar borar edi. Janubi sharqiy hududlari G‘azna viloyatidan, shimoli sharqiy chegarasi esa Yettisuv va Dashti Qipchoqdan o‘tar edi.
         Sharqdagi bu ulkan davlatning poytaxti Urganch shahri edi. Hukmdor Muhammad Xorazmshoh esa «Iskandari soniy» deb ulug‘langan. Uning saroyida 27 hukmdor va ularning vakillari doimo itoatda bo‘lgan. Mamlakat qoraxitoylar zulmidan qutulgan bo‘lsa-da, mehnatkash aholining ahvoli yengillashmadi. Aksincha, xorazmshohlarning harbiy yurishlari, soliq siyosatidagi beboshlik, amir va ma’murlarning jabr-u zulmi mamlakat fuqarolarining moddiy ahvolini g‘oyat og‘irlashtirdi, xalq xo‘jaligini yanada zaiflashtirdi. Bu, shubhasiz, shahar va qishloq aholisining Xorazmshohga qarshi noroziligini oshirdi. Natijada, 1210-yilda O‘tror aholisi, 1212- yilda esa samarqandliklar qo‘zg‘olon ko‘tardilar. Muhammad Xorazmshoh qo‘zg‘olonlarni shafqatsizlik bilan bostiradi.
         Viloyat hukmdorlarining isyonlari, xalqning ko‘pgina tabaqalari noroziligi, qo‘shin va saroyda fitnalarning avj olishi davlatning beqarorlik holatini yaqqol ko‘rsatar edi. Shuning uchun ham bu davlat ko‘p yashamadi.

M.M.I.B.D.O` :     __________       Sh.Beknazarova
Tarix fani to’garak konspekti

Sana: ________________

Mavzu: Mo‘g‘ullar davlati
To`garakning maqsadi: O’quvchilarga Mo‘g‘ullar davlati haqida ma’lumot berish.
         Ijtimoiy tuzum. Mo‘g‘ul qabilalari qadimdan Janubiy Sibir, Manchjuriya va Mo‘g‘uliston hududlarida yashab kelgan. Ularning ko‘pchiligi ko‘chmanchi chorvachilik bilan shug‘ullangan,

o‘rmonda yashagan ayrim urug‘lar ovchilik va baliqchilik bilan kun kechirgan. Mo‘g‘ullar hayotida qadimgi udumlar, diniy tasavvurlarida esa ajdodlar ruhiga sig‘inish, shomonlik e’tiqodlari yaxshi saqlanib qolgan. Lekin XII asrning ikkinchi yarmidan boshlab mo‘g‘ullar ijtimoiy munosabatlarida yangi xususiyat –mulkiy tabaqalanish kuchaya boshlaydi. Urug‘chilik jamoalari alohida ko‘chmanchi

xo‘jalik – ayllarga bo‘linib, har bir ayl endilikda o‘z xo‘jaligi – chorvalarining egasiga aylanadi. Urug‘-qabilalarda boy xonadonlar, bo‘lajak mo‘g‘ul zodagonlari shakllana boradi. Aksari urug‘ boshliqlari

no‘yonlar o‘z urug‘doshlaridan navkarlar olib harbiy bo‘linmalar tuzadilar. Mulkiy tabaqalanish sharoitida hayotning o‘zi ularni harbiy qabila ittifoqlariga birlashishga majbur qiladi; ularni xonlar boshqaradi. Kuchli qabila ittifoqlari o‘zlariga tobe etilgan qo‘shnilardan boj-to‘lovlar olib turishadi.    "Yakka mo’g’ul ulusi"ning tashkil topishi. Ko’pdan-ko’p mo’g’ul qabilalari qabilalar ittifoqiga birlashib yashaganlar. Ularning eng yirigi va qudratlisi tayjiutlar qabila ittifoqi edi. Uning xoni (hukmdori) Temuchin (1155-1227) bo’lib, u barcha qabilalarni bir ittifoqqa birlashtirish uchun kurash olib borgan.  1206- yilda qabilalar ittifoqi xonlarining qurultoyi Temuchinni Buyuk xon deb e’lon qilgan va u Chingizxon deb atala boshlangan.  "Chingiz" Buyuk xonning unvoni hisoblanib, "dengiz", "okean" degan ma’nolarni anglatadi. Shu tariqa Osiyo qit’asida qudratli yangi bir davlat tashkil topgan. U "Yakka mo’g’ul ulusi" deb atalgan. Tarixda bu davlat Mo’g’ullar davlati deb ham, Chingizxon davlati deb ham yuritiladi. Chingizxon davlatni har biri ming oiladan iborat birlikka bo’lib idora etgan. Ularga Chingizxonga sadoqat bilan xizmat qilgan kishilar boshliq etib tayinlangan. Minglik o’z navbatida yuzlik va o’nlik oila birliklariga bo’ lingan. 

      Istilochilik urushlariga tayyorgarlik. Chingizxon katta istilochilik urushlari olib borish uchun zarur shart-sharoitni yarata olgan. Avvalo, 15 yoshdan 70 yoshgacha bo’lgan barcha erkak kishilar harbiy xizmatga yaroqli, deb belgilab qo’yilgan. Bu esa qo’shinning katta zaxirasini vujudga keltirish imkonini bergan. Ayni paytda mo’g’ullar a’lo darajadagi qo’shinga ega bo’lganlar. Bunga ular otsiz tasavvur qilib bo’lmaydigan ko’chmanchilik hayoti tufayli erishganlar. O’troq hayot kechirayotgan davlatlarning otliq qo’shini ularga bas kela olmas edi. Mo’g’ullar, shuningdek, Xitoyning ilg’or harbiy texnikasini ham puxta o’zlashtirib olgan edilar. Jumladan: ular devor teshadigan va o’t sochadigan qurollarga ham ega bo’lganlar. Chingizxon saralangan harbiy qism ham tashkil eta olgan edi. Va nihoyat, qo’shinda juda qattiq tartib, intizom o’rnatilgan, bu tartibni buzganlar ayovsiz jazolangan. Yuqorida qayd etilgan omillar Chingizxon va uning vorislariga istilochilik urushlari olib borish imkonini bergan.                                             Istilochilik urushlari. Chingizxon 1207-yildan 1227-yilgacha katta istilochilik urushlari olib bordi. Shu yillar ichida Janubiy Sibirni, Sharqiy Turkistonni, Shimoliy Xitoy, Xorazmshohlar imperiyasi hududlarini, Kav​kazortining bir qismi, Dashti Qipchoq, Volgabo’yi va boshqa o’lkalarni bosib oldi. Shu tariqa Mo’g’ullar davlati o’z davrining ulkan imperiyalaridan biriga aylandi. Chingizxon 1224- yilda imperiyani to’rt nafar o’g’liga taqsimlab berdi. Katta o’g’li Jo’jiga Xorazm, Shimoliy Kavkaz va Janubiy Sibir hududlari berilgan. Ikkinchi o’g’li Chig’atoyga esa Sharqiy Tur​kiston, Yettisuv va Movarounnahr tekkan. Mo’g’uliston va Xitoyni uchinchi o’g’li va taxt vorisi O’qtoyga bergan. Chingizxon 1227-yilda vafot etgach, uning vorislari yana 73 yil istilochilik urushlarini davom ettirganlar. Bu urushlar natijasida Rus yerlari, butun Kavkazorti, Eron va Suriya bo’ysundirilgan.                                                                  1258-​yilda Iroqning bosib olinishi bilan Arab xalifaligi butunlay barham topgan. 1279-yilda Xitoyning qolgan yerlari, keyingi yillarda Koreyaning katta qismi bo’ysundirilgan. Istilochilarning yurishlari 1300-yilda Birma urushi bilan nihoyasiga yetgan.                                                                                                       Mo’g’ullar istilosining oqibatlari. Mo’g’ullar istilosi xalqlarga og’ir kulfatlar keltirgan. Mo’g’ul qo’shini o’tgan yurtlar kultepaga aylangan. Shaharlar va madaniyat obidalari vayron etilgan. Sug’orish tizimlari buzib tashlangan. Tobe etilgan xalqlar og’ir soliqlar to’lashga majbur bo’lgan. Shu tariqa istilo etilgan o’lkalarda iqtisodiy va madaniy taraqqiyot butunlay izdan chiqqan. Mo’g’ullar madaniyati rivojlangan, katta yurtlarni idora qilish tajribasiga ega bo’lmagan. Chunki ularning iqtisodiy va madaniy taraqqiyoti bo’ysundirilgan xalqlarnikidan orqada edi. Davlatni boshqarish ishlarida asosan uyg’urlardan, shuningdek, musulmon davlatlari savdogarlari xizmatidan foydalanilgan.                                                              Mo’g’ullar davlatidagi ichki ziddiyatlar. Mo’g’ullar davlatida Buyuk xon taxti hamda har bir ulusning o’zida ulus taxti uchun ayovsiz kurash davom etgan.  XIII asrning 50-yillariga kelib Mo’g’ullar davlati parchalana boshlagan.  Botuxon tuzgan Oltin O’rda, Xuloku tashkil etgan Eron davlati amalda mustaqil bo’lib olgan. 1348-yilda Chig’atoy ulusining o’zi ikki qismga bo’linib ketdi. Buyuk xon taxti uchun olib borilgan shafqatsiz kurashda Xuloku avlodlari O’qtoy avlodlarini butunlay qirib tashlagan. 


M.M.I.B.D.O` :     __________       Sh.Beknazarova
Tarix fani to’garak konspekti

Sana: ________________

Mavzu: Xorazmshoh va Chingizxon munosabatlari

To`garakning maqsadi: O’quvchilarning Xorazmshoh va Chingizxon munosabatlari haqida bilimlarini orttirish.
      Chingizxon olib borgan urushlar natijasida Gobi sahrosining sharqiy chegarasidan to Tangritog‘ (Tyanshan) tizmasining g‘arbiy etaklarigacha bo‘lgan viloyatlar Mo‘g‘ullar davlati hukmronligi ostida birlashtirilgan edi. Endilikda Mo‘g‘ullar davlatining g‘arbiy hududlari Sulton Muhammad Xorazmshoh
saltanatining chegarasiga bevosita tutashib ketgandi. 
            Chingizxon va Xorazmshoh o‘rtasida bir-birining kuch-qudratini bilib olishga va bu haqda ma’lumotlar to‘plashga hara kat qilinadi. Ikki o‘rtada  hatto elchilik aloqalari o‘rnatiladi.
       Dastavval, 1216-yilda Chingizxon huzuriga Xorazmshoh Ba​houddin Roziy boshchiligida o‘z elchilarini yuboradi. Elchilarni Chingizxon iltifot bilan qabul qiladi. Hatto, elchilardan u Sulton Muhammadni G‘arbning sohibqironi (G‘arb mamlakatlari yerlarining sultoni), o‘zini esa Sharqning podshosi deb hisoblashini Xorazmshohga yetkazishlarini so‘raydi. Chingizxon qimmatbaho sovg‘alar va mollar ortilgan katta karvon bilan o‘z elchilarini Xorazmga yuboradi. Elchilarga xorazmlik savdogar Mahmud Yalavoch boshliq qilib tayinlanadi. Chingizxon elchilarini Sulton Muhammad 1218-yilning bahorida Buxoro shahrida qabul qila​di. Elchilar Chingizxon Sulton Muhammadni qudratli podshoh sifatida bilib, uni o‘zining eng ardoqli o‘g‘illari qatorida ko‘rishi hamda u bilan do‘stona shartnoma tuzishga roziligini aytadi. Eng ardoqli o‘g‘illari qatorida ko‘rish «iltifoti», shubhasiz, Sharq us- tomonligida «Chingizxonning Xorazmshohni o‘ziga qaram qilib olish niyati bor» degan ma’noni anglatardi. O‘zini Iskandari soniy (Ikkinchi Iskandar) deb hisoblab yurgan podshoga bunday «istiqbol» sira yoqmas edi. Xorazmshoh Mahmud Yalavochni tunda xufiyona o‘z huzuriga chaqirtirib keladi. Elchiga xorazmlik bo‘lgani uchun Chingizxonga emas, balki Xorazm shohiga xizmat qilishini, Chingizxon to‘g‘risidagi bor haqiqatni aytishini, keyinchalik xon qarorgohida Xorazmshohning josusi bo‘lib qolishini talab qiladi. Chingizxon o‘z elchilarining ish natijalaridan mamnun bo‘ladi. Chunki Mahmud Yalavoch Xorazm davlati va uning podshosi to‘g‘risida Chingizxonga, mo‘g‘ullar to‘g‘risida Xorazmshohga aytgan ma’lumotlariga qaraganda ham ko‘proq axborot to‘plab qaytgan edi.
Chingizxon Sulton Muhammadga o‘z minnatdorchiligini izhor etish va ikki buyuk qo‘shni davlatlar o‘rtasida shartnoma tuzish uchun 1218-yilning o‘zidayoq Xorazmga juda kat​ta savdo va elchilar karvonini jo‘natadi. Karvon ko‘p miqdorda oltin, kumush buyumlar, xitoy ipak matolari, suvsar va qunduz mo‘ynalari va boshqa har xil qimmatbaho mollar ortilgan 500 tuyadan hamda 450 musulmon savdogarlardan tashkil topgan edi. Bu ulkan savdo karvoni mamlakat poytaxti Urganch shahri tomon borar edi. Ammo karvon yo‘lda chegara shahar O‘trorda ushlanib qoladi. Shaharning noibi G‘oirxon (Inolchiq) tomoni​dan karvon talanib, savdogarlarning hammasi qirib tashlanadi. Faqat bir tuyakashgina o‘limdan qutulib qoladi. U Chingizxon​ning qarorgohiga zo‘rg‘a yetib borib, karvonning dahshatli qis- matidan xabar beradi.
      Chingizxon Xorazm ma’murlaridan hisoblangan O‘tror noibining xiyonatkorona xatti-harakatidan nihoyatda g‘azablandi. Ammo g‘azabini bosib, Ibn Kafroj Bug‘roni ikki ishonchli mulozim kuzatuvchilar bilan Xorazmshoh huzuriga elchi qilib yuboradi. Chingizxon Sulton Muhammaddan aybdorlarni jazolashni va Inolchiqni tuttirib, uning ixtiyoriga jo‘natishni talab qiladi. Xorazmshoh Chingizxonning talabiga javoban elchini o‘ldirishni va u bilan birga kelgan ikkita mulozimning soqol- mo‘ylovlarini qirib, sharmanda qilib qaytarib yuborishni di. Bu voqealar ikkita eng katta davlatlar o‘rtasida savdo aloqalari va elchilik munosabatlari tamomila uzilganini bildirar edi. Xorazmshoh uyushtirgan bu voqea har ikki buyuk davlatlar o‘rtasida urush boshlanishiga bahona bo‘ldi.
      XIII asrning boshlarida Xorazmshohlar saltanati qo‘shinining umumiy soni Chin​gizxon harbiy kuchiga nisbatan birmuncha oshiqroq edi. Xorazmshoh hokimiyati siyosiy, xususan, ma’muriy boshqaruv jihatidan mustahkam emas edi. Hatto ayrim viloyat hokimlari Xorazmshohga nomigagina bo‘ysunib, amalda deyarli mustaqil edi. Buning ustiga Sulton oliy dargohi ichida kuchli nizo hukm surardi. Ayniqsa, Turkon xotun, ya’ni «turklar onasi» nomi bilan shuhrat topgan Sulton Muhammadning volidasi qo‘shinning oliy sarkardalari hisob​langan qipchoq oqsuyaklari bilan urug‘-qabila aloqalari orqali mahkam bog‘langan edi. U o‘z qabiladoshlari manfaati yo‘lida saroyda ko‘tarilgan barcha fitnalarga boshchilik qilar, hatto ularda shohga qarshi adovat ruhini uyg‘unlashtirib qo‘ygan edi. Ichki nizo, boshboshdoqlik va fuqarolarning noroziligi kucha- yib, mamlakat siyosiy hayoti inqirozga yuz tutgan edi. Bunday o‘ta xavfli vaziyatni bartaraf etish maqsadida Sulton Muham​mad o‘z hukmronligining so‘ngida «Davlat kengashi»ni ta’sis etadi. Kengashga 6 nafar bilimdon vakillar jalb etiladi. Unda eng dolzarb masalalar muhokama etilib, qaror qabul qilinsa-da, ammo u amalda ijobiy natija bermaydi. Ana shunday vaziyatda u jangari mo‘g‘ul qabilalarining Chingizxon boshliq bosqiniga duchor bo‘ldi.

                                                                                                                                                                   M.M.I.B.D.O` :     __________       Sh.Beknazarova
Tarix fani to’garak konspekti

Sana: ________________

Mavzu: Saljuqiylar va Usmonli turklar davlati
To`garakning maqsadi: O’quvchilarga Saljuqiylar va Usmonli turklar davlati haqida ma’lumot berish.
       Saljuqlar davlati. Davlatning nomi saljuq turklarining yetakchisi Saljuq ibn Do’kak nomidan olingan. U harbiy sarkarda edi. Saljuq turklari Orol dengizining shimoli-sharqiy qirg’oqlari, Sirdaryoning o’rta va quyi oqimi hududlarida yashaganlar. Ular 992-yilda islom dinini qabul qilishgan. Saljuqlar 1038- yilda Xurosonda o’z davlatini tuzdilar. Bu davlatning asoschisi Saljuqning nabirasi To’g’rulbek edi (1038-1063).  Saljuqlar davlati keyinchalik jahonning eng yirik imperiyalaridan biriga aylangan. To’g’rulbekning avlodlari Alp Arslon va Malikshohlar davrida (1063-1092) saljuqlar Yaqin Sharq va Kichik Osiyoda mustahkam o’rnashib oldilar. 1071-yilda Vizantiyaning 200 minglik qo’shini tor-mor etilgan. Bu g’alaba saljuqlarga butun Kichik Osiyo, Suriya, Falastin va Kavkazortini bo’ysundirish imkonini bergan. Saljuqlarning Kichik Osiyoga kelishi turli turkiy qabilalar orasida islom dinining keng yoyilishini ta’minladi. Turk qabilalarining o’troqlashishi va mahalliy aholi bilan aralashishi natijasida yana bir etnik birlik-turk xalqi shakllana boshladi.  Mo’g’ullar hujumi Anadolu sultonligini zaiflashtirdi. Oxir-oqibatda XIV asr boshlariga kelib bu sultonlik parchalanib ketdi.                                                                                                                                 Usmonli turklar davlatining tashkil topishi. Anadolu saljuqlar sultonligi parchalangach, uning hududida ko’plab beyliklar (bekliklar - hokimliklar) vujudga keldi. Ulardan biri-Vizantiya bilan chegara hududda joylashgan Usmon (1282-1326) rahbarlik qilgan Usmon beyligi edi. Usmon I Vizantiyaning zaiflashib qolganligidan foydalanib, o’z beyligi hududini tobora kengaytirdi. Bosib olingan Bursa shahri poytaxt etib befgilandi. Tez orada Anadoludagi boshqa turk beyliklari ham Usmon I tomonidan bo’ysundirildi. Shu tariqa Usmonli turklar davlati tashkil topdi. U Turkiya deb ham ataladi. Usmon I qo’l ostiga bir​lashtirgan barcha turkiy xalqlar endi Usmonli turklar deb atala boshlandi.                                         Istilochilik urush​lari. Usmon I ning o’g’li O’rxon davrida (1326-1359) katta isti​lochilik urushlari olib borildi. O’rxon xalq lashkari deb ataluvchi doimiy qo’shinga ega edi. Ayni paytda harbiy ishni o’z kasbiga aylantirgan, juda yaxshi harbiy ta’limga ega yanichar-piyoda, sipohiy deb ataluvchi otliqlar qo’shini tuzildi. Harbiy harakatlarda artilleriya (zambarak)dan foydalanish joriy etildi. Shu tariqa Usmonli turklar davlati qudratli qo’shinga ega bo’ldi. 1371-yilda Vizantiya imperatori o’zini Turkiya sultonining vassali deb tan olishga va katta miqdorda o’lpon to’lashga majbur etildi. Turklar qisqa tarixiy vaqt ichida Bolqon yarim orolini zabt etdi. Bu yerdagi slavyan davlatlari o’zaro ichki urushlar natijasida zaiflashib qolgan edi. Vizantiya esa Turkiyaga qarshilik ko’rsata olmas edi. Bolqon davlatlari mustaqillik uchun qattiq kurashganlar. Turkiya, ayniqsa, Serbiya uchun qonli urushlar olib borishga majbur bo’lgan. 1389- yilda Serbiyaning Kosovo maydonida hal qiluvchi jang bo’ lib o’tdi. Bu jangda Turkiya sultoni Murod I o’ldirildi. Shunday bo’lsa-da, serblar qo’shini tor-mor etilgan. 1396-yilda esa Bolgariya bosib olingan.                                                                                                                                                                Yevropaga tahdid. Vizantiyaning tez orada qulashi aniq bo’lib qoldi. Shu tariqa Turkiya Yevropaning boshqa davlatlariga ham hujum uyushtirish imkoniyatiga ega bo’ldi. Bu Yevropa uchun ayanchli oqibatlarni keltirib chiqarishi mumkin edi. Turkiyaning imkoniyatlari butun G’arbiy Yevropani tashvishga solib qo’ydi. Ana shunday og’ir bir sharoitda Sohibqiron Amir Temur Yevropani halokatdan saqlab qoldi. 1402- yilning 28- iyunida Turkiya sultoni Boyazid Yildirim (Chaqmoq) va Amir Temur qo’shini o’rtasida tarixiy jang bo’lib o’tdi. Bu jangda Boyazid qo’shini tor-mor etildi. Uning o’zi asir olindi. Amir Temur G’arbiy Yevropani shu tariqa halokatdan saqlab qoldi. Bu g’alaba Vizantiyaning qulashini yarim asr orqaga surdi. Amir Temur tom ma’noda Yevropa xaloskoriga aylandi.                             Turkiyaning keyingi taqdiri. Amir Temur Turkiya davlatini yo’q qilib yubormadi. Sababi salib yurishlarining oqibati hali musulmon olamining yodidan ko’tarilmagan edi. U Boyazidning asir olingan o’g’illarini Turkiya imperiyasining turli mulklariga hokim etib tayinladi. Amir Temur imperiyasining parchalanishi Turkiyaga oldingi qudratini tiklash uchun qulay sharoitni vujudga keltirdi. Zaiflashib qolgan Vizantiya ham bunga qarshilik qila olmas edi. XV asrning 20-yillarida Turkiya yana qaddini tiklab oldi. Uning harbiy qudrati qayta tiklandi.                                                                                                             Vizantiya imperiyasining barham topishi. 1453- yilning 29-may kuni Vizantiya imperiyasining poytaxti Konstantinopol shahri turklarga taslim bo’ldi. Vizantiyaning so’nggi imperatori jangda halok bo’ldi. Turklar shahar nomini Istanbul deb o’zgartirdilar va uni imperiya poytaxtiga aylantirdilar. Shu tariqa Sharqiy Rim imperiyasi - Vizantiya imperiyasi ham quladi. Vizantiyaning qulashi bilan Yevropa va Osiyoni bog’lab turuvchi savdo yo’llari turklar nazoratiga o’tdi. Turkiya tez orada Yevropa va Osiyoning juda katta hududlarini bosib oldi. Keyingi asrlarda butun Shimoliy Afrika ham ishg’ol etilgan. Turkiya dunyoning uch qit’asi (Osiyo, Yevropa va Afrika)da ulkan hududlarni egallagan yagona imperiyaga aylangan. 


M.M.I.B.D.O` :     __________       Sh.Beknazarova
Tarix fani to’garak konspekti

Sana: ________________

Mavzu: Jaloliddin Manguberdining Xorazm taxtiga o‘tirishi
To`garakning maqsadi: 


Jaloliddin Manguberdi jasorati. Buxoro, Samarqand, Xo‘jand singari buyuk shaharlarning qo‘ldan ketishi Muhammad Xorazmshohni larzaga soldi. U endi janubi G‘arbiy hududlarga chekina boshladi. Xorazmshoh yakkalanib qolib, ko‘plab ishonchli amirlari xiyonat yo‘lini tutdi. Undan Qunduz va Badaxshon viloyatlari hokimlari yuz o‘girdi. 1220-yilning aprelida Muhammad Xorazmshoh Nishopurga keladi. Ammo uni mo‘g‘ullar ta’qib etib kelayotganini eshitib, bir qancha shahar va qal’alarda yashirinib yurdi. Hech qayerda uni iliq kutib olishmadi. Oxiri Kaspiy dengizidagi Ashura orolida o‘g‘li Jaloliddinni taxt vorisi etib tayinlab, 1220-yilning dekabrida vafot etadi. 
      Movarounnahrning asosiy shaharlari egallangach, mo‘g‘ ul jangarilarining bosqinchilik yurishi Amudaryo janubidagi yirik savdo va madaniyat markazlari: Balx, Hirot, Marv va G‘azna kabi shaharlarga yo‘naltiriladi. Ammo bu viloyatda ular Jaloliddin Manguberdining qattiq qarshiligiga uchraydi. 
    Jaloliddin Valiyon qal’asini qamal qilayotgan mo‘g‘ul qo‘shinlariga qarshi hujum qilib, ularni tor-mor etadi. Bu Jaloliddinning dushman ustidan qozongan dastlabki yirik g‘alabasi edi. 
       Chingizxon Jaloliddin Manguberdiga qarshi Shiki Xutuxu no‘yonni 45 minglik qo‘shin bilan jo‘natadi. G‘azna yaqinidagi Parvon dashtidagi jangda Jaloliddin g‘alaba qozondi. Biroq g‘alabadan keyin qo‘lga kiritilgan o‘ljalarni taqsimlashda Jaloliddinning lashkarboshilari o‘rtasida o‘zaro kelishmovchilik boshlanadi. Oqibatda lashkarboshilardan Sayfuddin Ag‘roq, A’zam Malik va Muzaffar Maliklar qo‘shindan ajralib ketadilar. Jaloliddinning ularni qaytarish yo‘lidagi urinishlari naf bermadi. Bu voqeadan so‘ng  Jaloliddinning harbiy kuchi zaiflashib qoladi. Fursatdan foydalangan Chingizxon G‘aznaga askar tortadi va ajralib chiqqanlarni alohida-alohida tor-mor etadi. Jaloliddin tengsiz janglar olib borib, Sind (Hind) daryosi qirg‘oqlariga yaqinlashib boradi. Daryo bo‘yida 1221-yilning 25-noyabrida ikki o‘rtada qattiq jang bo‘ladi. Jaloliddin Chingizxon qo‘shinining ilg‘orini yengadi. Mo‘g‘ullarning pistirmalarga qo‘yilgan 10 ming nafar saralangan askari jangni yakunlaydi. Jaloliddin taslim bo‘lishni xohlamay otda Sind daryosiga sakrab, narigi qirg‘oqqa suzib o‘tadi. U bilan birga uning to‘rt ming kishilik askari ham daryodan o‘tib oladi. Hozirgi paytda ham bu daryoning bir tomoni “Ot sakrash”, narigi tomoni “Cho‘li Jaloliy” deb ataladi. Jaloliddinning

jasoratiga qoyil qolgan Chingizxon uni ta’qib qilish fikridan qaytadi. Hatto, u o‘g‘illariga qarab: “Ota o‘g‘il mana shunday bo‘lishi lozim”, – degan ekan. Chingizxon bungacha hech bir shoh, hukmdor yoki sarkardaga tan bermagan va hech kimni o‘ziga munosib raqib ko‘rmagan edi. 
[image: image42.emf]        [image: image43.emf]        [image: image44.emf]
      Mo‘g‘ullar istilosining oqibatlari. Mo‘g‘ullar istilosi oqibatida  Movarounnahr va Xorazmning yashnab turgan obod dehqonchilik viloyatlari halokatga uchradi. Gavjum va ko‘rkam shaharlar, ayniqsa, Buxoro, Samarqand, Urganch, Marv, Banokat, Xo‘jand va boshqalar xarobazorga aylantirildi. Marv

vohasining sug‘orish tarmoqlarining bosh to‘g‘oni – mashhur Sultonband buzib tashlandi. Samarqand-liklar o‘z ona shaharlarini tark etib chiqib ketdilar. Marv aholisi esa suvsizlikdan qurib borayotgan qishloqlarni tashlab, o‘zga yerlarga borib joylashdi. Urganch suvga bostirilib, batamom vayron etildi. Xorazm va Movarounnahrning ziroatchi aholisi soni keskin kamayib ketishi oqibatida ekin maydonlari jiddiy qisqarib, dehqonchilik inqirozga uchraydi. Mohir hunarmandlar g‘oliblarning yurtini obod etish uchun majburan Mo‘g‘ulistonga yuborildi. Butun Sharqda shuhrat topgan qurol-aslaha yasash, nafis ipak matolar to‘qish, naqshli shishasozlik hunarmandchiligi barham topdi. Asrlar davomida Xitoy va Hindistondan Turkiston orqali Kichik Osiyo va Yevropa tomon kesib o‘tgan mashhur Ipak yo‘li mo‘g‘ullar bosqini davrida butunlay harakatsiz qoldi. Bu davrda ilm va ma’rifatga juda katta ziyon yetkazildi.
M.M.I.B.D.O` :     __________       Sh.Beknazarova
Tarix fani to’garak konspekti

Sana: ________________

Mavzu: Jaloliddin Manguberdi mohir sarkarda,  Vatan qahramoni
To`garakning maqsadi: O’quvchilarga Jaloliddin Manguberdi yurt mustaqilligi uchun olib brogan jangu-jadallari, Vatan qahramoni sifatida mustaqillik yillarida uni nomi abadiylashtirilishi haqida ma’lumot berish. 
    Jaloliddin davlatining tashkil topishi. Jaloliddin Sind darayosidan kechib o‘tganidan so‘ng qolgan jangchilarini to‘plab, Shimoliy Hindiston hududidagi bir qancha davlatlar hukmdorlari bilan aloqa o‘rnatishga harakat qildi. Biroq Shatra viloyatining hukmdori Jaloliddin Manguberdining og‘ir ahvolidan foydalanib, unga qarshi hujum qiladi. Bu jangda g‘alabaga erishgan Jaloliddin Manguberdiga Shatra

hukmdorining mingta otliq va besh mingta yaxshi qurollangan jangchilari taslim bo‘ladilar va uning tomoniga o‘tadilar. Bu muvaffaqiyatdan so‘ng, tevarak-atrofdagi yangi kuchlar Jaloliddinga kelib qo‘shiladilar. Dehli sultoni Shamsuddin Eltutmish Xorazmshohga bunday maktub yo‘llaydi: “Sening

ortingda islomning dushmani turgani sir emas. Sen butun musulmonlarning sultonisan. Men bunday paytda senga qarshi bo‘lishni istamayman. Taqdir qo‘lida senga qarshi qurol bo‘lishni xohlamayman. Men kabi odam seningdek insonga qarshi qilich ko‘tarishi kechirilmas holdir!”

      Shu tariqa, Jaloliddin Manguberdi Shimoliy Hindistonda davlat barpo qiladi. Sulton o‘z ahvolini yaxshilab oladi, unga tobe hind mulklarida uning nomi xutbaga qo‘shib o‘qilgan. O‘z nomidan kumush va mis tangalar zarb ettirib, soliqlar joriy qiladi. Lekin Hindistonning katta-kichik hukmdorlari Xorazmshohning kuchayib ketishidan xavfsirashardi. Ular o‘zaro til biriktirib Jaloliddin Manguberdiga qarshi ittifoq tuzmoqchi ekanliklari ayon bo‘lib qoldi. Jaloliddin Manguberdining ikki lashkarboshisi Yazidak pahlavon va Sunqurjiq xiyonat qilib Eltutmish tomoniga o‘tganlar. Jaloliddin Manguberdi

Hindistonda uch yil hukmronlik qiladi. U Hindistonda muqim o‘rnashish, ittifoqchilar topish mushkul ekanligini anglab, 1224-yili bu yerda o‘z noiblarini tayinlab, o‘zi esa Iroqqa yo‘l oladi. 
     Eron va Kavkazdagi g‘alabalar. Jaloliddin o‘z qo‘shini bilan dastlab Kirmon, keyin Sheroz va Isfahonga borib, mahalliy hukmdorlar bilan kelishib, biroz mustahkam kuchga ega bo‘ladi. Ammo bu yerlar ukasi G‘iyosiddinga tegishli bo‘lganligi uchun u akasining kelishidan norozi edi. Jaloliddinning kelishi mahalliy aholi tomonidan yaxshi kutib olingan, chunki G‘iyosiddin davrida o‘zboshimchalik va zo‘rovonlik avjiga chiqqan edi.      Shunday qilib, Kirmon, Fors, Isfahon Xorazmshohga tobeligini izhor etib, umumiy dushman – mo‘g‘ullarga qarshi kurash istagini bildirishdi. Bag‘dod xalifasi tobora kuchayib borayotgan sulton Jaloliddin Manguberdi qudratini zaiflashtirish, uning ittifoqchilari o‘rtasiga

raxna solish siyosatini tutdi. Xalifa Nosir bu yo‘lda qurolli kurashdan ham qaytmadi. Uning Jaloliddin Manguberdiga qarshi yuborgan 20 minglik qo‘shini Basra yaqinidagi jangda tor-mor keltirildi. Bu g‘alabadan so‘ng Jaloliddin Manguberdi Ozarbayjon tomon yurish qiladi. 
    1230-yil avgustda Ko‘niya, Jazira, Damashq va Misrning birlashgan qo‘shinidan Jaloliddin Manguberdi kuchlari Arzinjon yaqinidagi jangda mag‘lubiyatga uchradi. Jaloliddin Manguberdining kuchsizlanganidan foydalangan mo‘g‘ullar katta qo‘shin bilan 1231-yilda Ozarbayjonga bostirib kirib,

Jaloliddin Manguberdini ta’qib etishadi. Mo‘g‘ullar uning qarorgohiga uyushtirgan tungi hujum natijasida Jaloliddin Manguberdining oz sonli qo‘shinini tor-mor keltiradilar, Jaloliddin Manguberdini o‘zi esa ta’qibdan qutulib Kurdiston tog‘lariga chiqib ketadi. Bu yerda qaroqchi kurdlar qo‘liga

asir tushib, fojiali halok bo‘lgan.
      Atigi o‘ttiz uch yil umr ko‘rgan, ammo nomi ellarda mashhur bo‘lgan, Chingizxonni lol qoldirgan, o‘z yurtini beadad sevgan oxirgi Xorazmshoh Sulton Jaloliddin Manguberdi yorug‘ dunyodan ko‘z yumdi. Uning nomi asrlar davomida avlodlar uchun jasorat va mardlik, vatanparvarlik ramzi bo‘lib keldi.

Sulton Jaloliddinning hayotligi davrida mo‘g‘ullar O‘rta Sharqni bosib ololmadilar. Bu voqea ancha keyin – 1256- yili ro‘y berdi. Jaloliddin Manguberdi o‘n bir yil davomida mo‘g‘ullarni nafaqat O‘rta Sharqqa, balki Sharqiy Yevropaga ham qo‘ymadi.
   Jaloliddin Manguberdi hukmronligi, uning mo‘g‘ul istilochilariga qarshi qahramonona kurashi hamda

G‘arbiy Osiyo sarhadlaridagi faoliyatiniga oid manbalar ichida Jaloliddin Manguberdining shaxsiy kotibi

(kotib al-insho), tarixchi Shihobiddin ibn Ahmad an-Nasaviy qalamiga mansub “Siyrat as-sulton Jalol ad-Din Mengburni” (“Sulton Jaloliddin Manguberdining tarjimayi holi”) nomli asar alohida o‘rin tutadi
        Mustaqillik yillarida Jaloliddin Manguberdi nomining tiklanishi. O‘zbekiston hukumati 1998-yilda Jaloliddin Manguberdining mo‘g‘ul bosqinchilariga qarshi kurashda ko‘rsatgan mislsiz jasorati, Vatanga va o‘z xalqiga sadoqat va cheksiz muhabbatini qadrlash va uning porloq ruhini abadiylashtirish maqsadida “Jaloliddin Manguberdi tavalludining 800 yilligini nishonlash haqida” qaror qabul qildi. Qarorga ko‘ra, uning yurti Xorazmda Jaloliddin Manguberdiga haykal o‘rnatildi, yirik ko‘cha, maydon, jamoa korxonalariga va boshqalarga uning nomi qo‘yildi. Jaloliddin Manguberdi tavalludining 800 yilligi

mustaqil O‘zbekistonda 1999-yili keng nishonlandi. Jaloliddin Manguberdi haqida videofilm, doston, pyesalar yaratildi, 2000-yil 30-avgustda “Jaloliddin Manguberdi” ordeni ta’sis etildi.
M.M.I.B.D.O` :     __________       Sh.Beknazarova
Tarix fani to’garak konspekti

Sana: ________________

Mavzu: Chig‘atoy ulusining tashkil topishi
To`garakning maqsadi: O’quvchilarga mo’g’ullar bosib olgan yerlarda boshqaruc, Chig‘atoy ulusining tashkil topishi haqida ma’lumot berish.
        Zabt etilgan o‘lka va viloyatlarni Chin​gizxon hali hayotlik chog‘idayoq    to‘rt o‘g‘illariga taqsimlab berdi. Jumladan, Sharqiy Turkiston, Yettisuv   va Movarounnahrga Chig‘atoy ega bo‘ldi. Shunday qilib, mo‘g‘ullar bosib olingan viloyatlarni uluslarga taqsimlash asosida boshqarishga kirishdi.
Chingizxon vafotidan so‘ng (1227) O‘qtoy mo‘g‘ullar dav​latining ulug‘ xoqoni qilib tayinlandi. Uluslarning hukmdorlari «xon» deb yuritilardi. Ulug‘ xoqonning qarorgohi Qoraqurum shahrida bo‘lib, u yerdan turib xonlarning xatti-harakatini qattiq nazorat qilib borar edi.
    Chingizxon vafotidan keyin ham mo‘g‘ullarning G‘arbga tomon yurishi davom etdi. 1236-1240-yillarda Rus davlati zabt etilib, Oltin O‘rda davlati tashkil topadi. 1256-yilda Eron batamom bosib olinib, Xulakiylar davlati vujudga keladi. 1258- yilda Xuloku abbosiylar sulolasiga xotima beradi. Mo‘g‘ullar Osiyo va Yevropaning katta qismida o‘z hukmronligini o‘rnata olgan bo‘lsalar-da, yagona markazlashgan davlat tuza olmadilar. Ulus xonlari ulug‘ xoqonga nomigagina bo‘ysunsalar-da, amalda o‘z bilganlaricha ish yuritardilar.
       XIII asrning 20-yillarida Chig‘atoy tasarrufiga berilgan Movarounnahr, Yet​tisuv va Sharqiy Turkistonda Chig‘atoy ulusi tashkil topdi. Chig‘atoyxonning ulusni boshqaradigan o‘rdasi Elsuvi (Ili) daryosi bo‘yida edi. Viloyatlar va hunarmandchilik shaharlarini boshqarishda Chig‘atoy o‘ziga bo‘ysundirilgan xalqlarning yuqori tabaqa vakillari xizmatidan foydalanadi.
Movarounnahrni bevosita idora etish ishlari hali Movaroun​nahr zabt etilmasdan ilgari Chingizxon huzurida xizmat qilgan xorazmlik savdogar Mahmud Yalavochga beriladi. U Xo‘jand shahrini o‘ziga qarorgoh qilib oladi va shu yerda turib, Mo​varounnahrni idora qila boshlaydi. Harbiy hokimiyat, aholini ro‘yxatdan o‘tkazish, soliq yig‘ish ishlari dorug‘achi va tavg‘ach deb ataluvchi mo‘g‘ul amaldorlari qo‘lida bo‘lardi. Mo‘g‘ul bosqoqlari (mahalliy hokim) ixtiyoridagi ko‘p sonli askarlar Mah​mud izmiga bo‘ysundirilgan edi. Mahmud Yalavoch shularga suyanib mo‘g‘ul xoqonlari talabini ijro qilar va o‘zining cheksiz hukmronligini amalga oshirar edi. Chig‘atoy xonlari markaziy hokimiyat xazinasi uchun aholiga turli soliqlar solib, zo‘ravonlik bilan undirib olishar edi. Ziroatchilardan olinadigan yer solig‘i bu davrda «kalon» deb yuritilgan. Chorvadorlarga esa «qopchur» solig‘i solingan. Davlat xazinasi uchun «shulen» nomi bilan yuritilgan oziq-ovqat solig‘i ham undirilgan. «Shulen» har bir podadan ikki yashar qo‘y, qimiz uchun har ming otdan bir biya hisobida olingan. Hunarmandlar va savdogarlardan «targ‘u» solig‘i undiril​gan. Targ‘u ishlab chiqarilgan mahsulot yoki sotilgan molning o‘ttizdan bir qismi hajmida undirilgan. Bulardan tashqari aholiga tuz solig‘i, jun va kumush solig‘i solingan.
Soliqlar mahalliy amaldorlar tomonidan barot (ijara) tartibida avvaldan bir yo‘la to‘lab yuborilardi, so‘ngra ular aholidan yig‘ib olinardi. Aholidan yig‘ib olish paytlarida soliqlar, shubhasiz, rasmiylashtirilgan miqdordan oshirib undirilardi.
      1238-yilda Buxoroning Torob qishlog‘ida bosqinchilar va mahalliy mulkdorlar zulmiga qarshi qo‘zg‘olon boshlana​di. Qo‘zg‘olonga toroblik g‘alvir yasovchi hunarmand Mahmud boshchilik qiladi. Tarixda u Mahmud Torobiy nomi bilan shuh​rat topadi. Torobiyning yaqin safdoshlaridan Shamsiddin Mahbubiy va Buxoro aholisi qo‘zg‘olonchilarga qo‘shilib qo‘liga qurol oladi. Mah​mud Torobiy o‘z tarafdorlari bilan Buxoroga kirib olgach, shahar ichidagi Robiya saroyini qarorgoh qilib oladi. Bu yerga Buxoroning sadrlari, badavlat a’yonlari, yirik yer egalarini chaqirtiradi. U o‘zini Buxoro va atrof viloyatlarining xalifasi, ya’ni hukmdori deb rasmiy ravishda e’lon qilishga ularni majbur etadi. Shun- dan so‘ng Shamsiddin Mahbubiy sadr deb e’lon qilinadi. Mah​mud Torobiy Buxoroda o‘z hukmronligini o‘rnatgach, mo‘g‘ul tarafdorlari bo‘lgan mahalliy amaldorlar Buxorodan qochib ketadi.
Qochqin amaldorlar va mo‘g‘ullar noib Mahmud Yalavoch yordamida Karmana yaqinida kuch to‘plab, Buxoro ustiga yuradilar. O‘rtada jang boshlanadi. Mo‘g‘ullar yengilib, Karmana tomon qocha boshlaydilar. Jangda qo‘zg‘olon boshliqlari Mah​mud Torobiy va Shamsiddin Mahbubiylar ham halok bo‘ladilar. Qo‘zg‘olonchilar ularning o‘rniga Torobiyning ukalari Muham​mad va Alini boshliq qilib saylaydilar. Oradan bir hafta o‘tmay, ularga qarshi mo‘g‘ullarning yangi qo‘shini hujum qiladi. Jangda qo‘zg‘olonchilar tor-mor qilinib, Torobiyning har ikkala ukalari ham halok bo‘ladilar. Mo‘g‘ullar Buxoroni yana bosib olib, u yerda ilgarigi tartiblarni qayta o‘rnatadilar.Chig‘atoy soliqlarni tartibga solish islohotida 1238-yilda Mahmud Yalavochni noiblikdan chetlatishga majbur bo‘ldi. Uning o‘g‘li Ma’sudbek noib etib tayinlandi. Ulug‘ xoqon O‘qtoy Mahmud Yalavochni Pekin shahriga hokim etib tayinlaydi.

M.M.I.B.D.O` :     __________       Sh.Beknazarova
Tarix fani to’garak konspekti

Sana: ________________

Mavzu: Ijtimoiy-iqtisodiy va madaniy hayot
To`garakning maqsadi: O’quvchilarda Chig’atoy ulusining Ijtimoiy-iqtisodiy va madaniy hayot haqida ma’lumot berish.
       XIII asr o‘rtalarida Chig‘atoy ulusining mo‘g‘ul amaldorlari doirasida o‘troqlikka ko‘chish, shahar hayotiga yaqinlashish, mahalliy o‘troq aholining boy madaniyatidan foydalanish jarayoni kuchayadi. Mo‘g‘ulistonning ulug‘ xoqoni Munke soliq va hashar ishlarini tartibga solish to‘g‘risida maxsus farmon - yorliq chiqaradi. Yomlar bo‘ylab pochta xizmati uchun ajratilgan otlar soni belgilanib, aholidan ortiqcha ot talab qilish man etiladi. Shuningdek, elchilarga, qo‘llarida bevosita topshiriqlari bo‘lmasa, shahar yoki qishloqlarga kirmasligi va aholidan ular uchun belgilanadigan ortiqcha yem-xashak hamda oziq-ovqat olmasligi uqtiriladi. Shu tariqa aholi o‘zboshimchalik bilan yig‘ib olinadigan hisobsiz to‘lovlardan ozod bo‘ladi.
         Movarounnahrda asta-sekinlik bilan bo‘lsa-da, shahar hayoti, xususan hunar​mandchilik va savdo munosabatlari jonlana boshlaydi. Shaharlarning ichki hayoti, ayniqsa, tovar va pul munosabatlarining tiklanishida Ma’sudbek tomonidan 1271- yilda amalga oshirilgan pul islohoti muhim ahamiyatga ega bo‘ladi. U Movarounnahrning 16 ta shahar va viloyatlarida, jumladan, Samarqand, Buxoro, Taroz, O‘tror, Xo‘jand va boshqa shaharlarda bir xil vazn va yuqori qiymatli sof kumush tangalar zarb ettirib, mamlakatda ularni muomalaga chiqaradi.
         XIV asrning birinchi yarmida Chig‘atoy ulusida mo‘g‘ullarning o‘troqlikka o‘tish jarayoni kuchayib, ularning ijtimoiy hayotida jiddiy o‘zgarishlar sodir bo‘la boshlaydi. Movarounnahrdek madaniy o‘lka bilan mustahkam aloqa o‘rnatishga va o‘troq hayot kechirishga intilgan Chig‘atoy xonlaridan biri Kebek (1318-1326) edi. U hokimiyatni bevosita o‘z qo‘liga olib, Qashqadaryo vohasidagi qadimgi Nasaf shahri yonida o‘ziga saroy qurdiradi. Saroy mo‘g‘ul tilida «Qarshi» deb yuritiladi. Kebekxon o‘z qarorgohini mo‘g‘ul hukmdorlari orasida birinchi bo‘lib Movarounnahrga ko‘chiradi. U shu saroyda turib mamlakatni idora qiladi. Keyinchalik saroy atrofida yangi binolar qad ko‘taradi va eski Nasaf shahri bilan qo‘shilib ketadi. Shundan e’tiboran bu shahar Qarshi deb atala boshlanadi.
Kebek davlatni idora etish tuzilishini va uning iqtisodiy hayotini tartibga solish maqsadida ma’muriy va pul islohoti o‘tkazadi. Mamlakatda yagona pul joriy qilinadi. Erondagi Xulokiylar dav​lati va Oltin O‘rda xonligining kumush tangalari namunasida ikki xil pul: og‘irligi 8 grammlik katta kumush tanga va 1 grammlik kichik tanga zarb etilgan. Katta tanga «dinor», kichigi «dirham» deb atalgan. «Kepaki» deb nom olgan bu tangalar Samarqand va Buxoroda zarb etilib, muomalaga chiqarilgan.
Mo‘g‘ullar hukmronligi davrida O‘rta Osiyoda yerga bo‘lgan egalikning mulki devon, mulki inju, mulki vaqf va mulk deb ataluvchi to‘rt xil shakli mavjud edi. Mulklarning kattagina qismi harbiy ma’murlarga davlat oldidagi xizmatlari uchun hadya qilingan yerlar bo‘lib, ular suyurg‘ol yerlari deb yuritilardi. Bunday yerlarga ega bo‘lgan mulkdorlar - suyurg‘ol egalari barcha soliq va to‘lovlardan ozod etilardi. Suyurg‘ol yerlari avloddan avlodga meros tariqasida o‘tardi.
            XIII asr o‘rtalarida Buxoroda «Ma’sudiya» va «Xoniya» nomlari bilan shuhrat topgan ikkita madrasa bino qilinadi, ularning har birida mingtagacha tolibi ilm ahli tahsil olgan.
XIII asrning ikkinchi yarmi va XIV asr boshlarida fors-tojik she’riyatining yirik namoyandalaridan Jaloliddin Rumiy, Sa’diy Sheroziy, Amir Xusrav Dehlaviy kabi buyuk siymolar yashab ijod etganlar.
Jaloliddin Rumiy (1207-1273) buyuk tasavvuf shoiri bo‘lib, 36 ming baytdan iborat «Masnaviyi ma’naviy» nomli asarni yaratdi. Bu asarda u tasavvuf falsafasining asoslarini talqin etadi.Bu davrning mashhur mutafakkir adiblarining yana biri Sa’diy Sheroziy (1219-1293)dir. U o‘zining «Guliston» va «Bo‘ston» nomli asarlaridagi sermazmun g‘azallari bilan sharq adabiyotining taraqqiyotida o‘chmas iz qoldirdi. U o‘z asarlarida ona yerga bo‘lgan muhabbat va insonparvarlik g‘oyalarini mohirona bayon etadi.
O‘z davrining buyuk adiblaridan Amir Xusrav Dehlaviy (1253-1325) Nizomiy Ganjaviydan so‘ng «Xamsa» dostonini yozgan ham shoir, ham musiqashunos mutafakkirlardan edi. U «Zafarlar kaliti», «Falakning to‘qqiz gumbazi» kabi asarlar muallifidir.
XIII asrning ikkinchi yarmidan boshlab tarixnavislik ham taraqqiy qiladi. Bu davrda Juzjoniyning «Tabaqoti Nosiriy» («Nosir turkumlari»), Juvayniyning «Tarixi jahonkushoy» («Jahon fotihi tarixi»), Rashiduddin Fazlullohning «Jome at- tavorix» («Tarixlar to‘plami») kabi qimmatli tarixiy asarlari yoziladi. Bu asarlar o‘sha davr tarixi, ayniqsa, mo‘g‘ullar istibdodini o‘rganishda birinchi darajali manba hisoblanadi.
Bu davrda turkiy tildagi adabiyot ham rivoj topa boshlaydi. Keyinchalik u «Chig‘atoy tili» va «Chig‘atoy adabiyoti» nomini oladi.

M.M.I.B.D.O` :     __________       Sh.Beknazarova
Tarix fani to’garak konspekti

Sana: ________________

Mavzu: Oltin O‘rda xonligi
To`garakning maqsadi: O’quvchilarda Oltin O‘rda xonligi haqidagi bilimlarni kengaytirish.
     Yangi bosqin. Mo‘g‘ullarning 1235-yilda bo‘lib o‘tgan qurultoyi Rus va Shimoliy Kavkaz yerlarini

bosib olish haqida qaror chiqaradi. To‘planadigan qo‘shinga Botuxon yetakchilik qilishi e’lon qilinadi.

Uluslardan o‘nta askardan bittasining ajratilishi, Botuxonga yordamga Chingizxonning sarkardalaridan

Subutoy Bahodirning berilishiga kelishiladi. Botu va Subutoylar 1237-yilning kuzida rus yerlariga hujum boshlab, dastlab Ryazanni bosib olishadi. Rusdagi siyosiy tarqoqlik mo‘g‘ullarga qarshilik ko‘rsatish imkonini ham bermasdan 1238–1240-yillarda Vladimir, Suzdal, Kiyev, Galich, Volin va boshqa shaharlar bosib olinadi. 1243-yilda O‘qtoyning vafot etishi munosabati bilan Botuxon Volgabo‘yi dashtlariga qaytadi. Shu tariqa Botuxon istilo qilgan Volgabo‘yi, Shimoliy Qora dengiz sohillari, Shimoliy Kavkaz, Moldaviya hududlarida, rus yozma manbalarida bayon qilinishicha, Oltin O‘rda nomini olgan Jo‘ji ulusi shakllanadi. 
      Boshqaruv tizimi. Oltin O‘rdani Botuxon va uning avlodlari boshqargan. Muhim masalalarni hal etish uchun qurultoy chaqirilgan. Ijro hokimiyati boshlig‘i beklarbegi bo‘lib, devon ishlarini vazir boshqar-gan. U yetakchiligidagi devon soliqlar, moliya, savdo ishlariga mas’ul bo‘lgan. Rusda barcha knyazlar Oltin O‘rdadan boshqaruv yorlig‘i olgan. Vladimir knyazi Yaroslav ularning «ulug‘i» deb tan olingan. Istilo qilingan hududlar tumanlarga bo‘lingan. Suyurg‘ol egalari xon qo‘shiniga ma’lum belgilangan sondagi jangchilarni jo‘natishdan tashqari, unga aholidan to‘plangan soliqlarning bir qismini ham yuborgan. XIV asrga kelib Oltin O‘rda ulus nomini olgan to‘rtta yirik viloyatga bo‘linib ketadi. Bu viloyatlar ulusbegisi – qo‘shin boshlig‘i bo‘lishidan tashqari, o‘ziga tegishli hududdagi boshqaruvga oid barcha masalalarni ham hal etgan. Oltin O‘rda qo‘shinini beklarbegi boshqargan. U ko‘chmanchilar zodagonlari yetakchisi hisoblanib, ba’zida xondan ham ko‘proq mavqega erishgan. Oltin O‘rda xonligida davlat boshqaruvining taraqqiyoti amaldorlarning kuchayishiga olib kelgan. Suyurg‘ol (mo‘g‘ulcha – in’om, sovg‘a) – hukmdor tomonidan davlat oldida alohida xizmat ko‘rsatgan yirik amaldorlar yoki sarkardalarga berilgan molmulk, yer-suv. Suyurg‘olga beriladigan yer nasldan naslga meros bo‘lib o‘tgan. 

      Soliqlar. Mo‘g‘ullar odamlarni o‘nlik tizimiga bo‘lish maqsadida aholini ro‘yxatga olish tadbirini o‘tkazadi. Bu tadbir XIII asrning o‘rtalarida bo‘lib, ro‘yxatga olishning yakunida mamlakat aholisi «chiqim» deb nomlangan katta to‘lovga tortiladi. Undan tashqari aholidan shoshilinch soliq – talab ham yig‘ilgan. Xonga urush boshlash uchun mablag‘ zarur bo‘lsa, rus knyazlariga talab yuborib, ayovsiz

yig‘ib olingan. Soliq va bojlarning to‘lanishini maxsus tayinlangan  mo‘g‘ul noiblari – bosqoqlar nazorat etishgan.
      Tashqi siyosat. Tashqi siyosat masalalari bilan xon, uning yaqin maslahatchilari, shuningdek, beklarbegi shug‘ ullangan. Oltin O‘rda Sharqiy Yevropaning kuchli bir davlati bo‘lganidan Yevropa qirollari, Rim papalari, Vizantiya imperatorlari va Turk sultonlari xon saroyi bilan do‘stona munosabatda bo‘lishga intilganlar. 

  Eronda mustaqil davlat tuzgan Xuloku va uning vorislari esa Oltin O‘rda bilan Kavkazortiga egalik qilish masalasida raqobat qila boshlagan. Bu ikki Mo‘g‘ul davlati qo‘shinlari qator janglarda to‘qnashib, goh u tomon, goh bu tomonning qo‘li baland kelgan. Bu janglardan birida 1266-yilda Botuxonning ukasi Berkaxon ham halok bo‘lgan. Xuloku ulusiga qarshi kurashda Oltin O‘rda hatto Misr sultonlari bilan ittifoq tuzgan. 

        XIV–XV asrlarda Oltin O‘rda. XIV asrning birinchi yarmida Oltin O‘rda davlati o‘z qudratining cho‘qqisiga erishadi. Bu jarayon O‘zbekxon (1312–1342) va uning og‘li Jonibek (1342–1357) nomi bilan bog‘liqdir. Oltin O‘rda qudratini mustahkamlagan omillardan biri islom dinining qabul qilinishi bo‘ldi. O‘zbekxon 1314-yilda islomni davlat dini deb e’lon qiladi. Unga qarshilik ko‘rsatmoqchi bo‘lgan zodagonlar va hatto qarindoshlari qatl etiladi. Botuxon davrida shahar Saroy Botu deyilgan. O‘zbekxon va Jonibek davrida Oltin O‘rda shaharlari gullab-yashnagan. Ular iqtisodiy va madaniy hayot markazlariga aylangan. Saroy Botu va Saroy Berka dunyoning eng katta shaharlari qatorida bo‘lgan. Jonibekning vafotidan so‘ng Oltin O‘rda taxti uchun kurash boshlangan. To‘xtamishxon XIV asrning oxirida uni o‘n besh yilga yana birlashtirgan. Lekin davlat tarixining fojiali sahifalari aynan uning hukmdorligi bilan bog‘liqdir. Bunga To‘xtamishning Movarounnahr hukmdori Amir Temur bilan raqobati sabab bo‘lgan. Amir Temur Jo‘ji ulusiga qarshi uch marta yurish qilgan. Shimoliy Kavkazda 1395-yilda To‘xtamishning Amir Temurdan mag‘lubiyati Saroy, Saroy Berka, Astraxan shaharlarining vayron etilishiga sabab bo‘lgan. Shundan keyin savdo yo‘llari janub tomonga siljigan. Amir Temurning yurishlari Oltin O‘rdani  uzil-kesil zaiflashtirgan. Oltin O‘rda XV asrning birinchi yarmidan qator xonliklarga bo‘linib ketgan. Ulardan eng yiriklari Qrim, Qozon, Sibir, Qozoq xonliklari va No‘g‘ay O‘rdasi bo‘lgan.      

M.M.I.B.D.O` :     __________       Sh.Beknazarova
Tarix fani to’garak konspekti

Sana: ________________

Mavzu: Etnik jarayonlar va o‘zbek xalqining shakllanishi
To`garakning maqsadi: O’quvchilarga Etnik jarayonlar va o‘zbek xalqining shakllanishi haqida ma’lumopt berish.
      Etnik jarayon. Jahondagi boshqa xalqlar kabi o‘zbek xalqining shakllanishi ham uzoq yillar davomida sodir bo‘lgan etnik jarayonlar mahsulidir. O‘zbeklar alohida etnik birlik (elat) bo‘lib, Movarounnahr, Xorazm, Yettisuv, qisman Sharqiy Turkistonning g‘arbiy mintaqalarida shakllangan. O‘zbek xalqining asosini hozirgi O‘zbekiston hududida qadimdan o‘troq yashab, sug‘orma dehqonchilik, hunarmandchilik bilan shug‘ullanib kelgan mahalliy sug‘diylar, baqtriylar, xorazmiylar, farg‘onaliklar, shoshliklar, yarim chorvador qang‘lar, ko‘chmanchi sak-massaget kabi etnik guruhlar tashkil etgan. Shuningdek, Janubiy Sibir, Oltoy, Yettisuv, Sharqiy Turkiston hamda Volga va Ural daryosi bo‘ylaridan turli davrlarda Movarounnahrga kirib kelgan etnik guruh ham o‘zbek xalqi etnogenezida ishtirok etadilar.

Yuqorida nomlari keltirilgan etnoslar asosan turkiy va sharqiy eroniy tillarda so‘zlashganlar. Amudaryo va Sirdaryo oralig‘ida yuqorida nomlari qayd etilgan qabila va elatlarning etnik jihatdan aralashuv jarayoni natijasida o‘troq hayotga moslashgan turkiy hududiy maydon, o‘zbek xalqiga xos antropologik qiyofa shakllanadi. Qang‘ davlati davrida turkiyzabon etnoslar ustuvorlik qilib, o‘ziga xos uyg‘unlashgan madaniyat shakllanadi. Arxeologik asarlarda bu madaniyat “Qovunchi madaniyati” nomini olgan.

Antropolog olimlarning ta’kidlashlaricha, aynan shu davrlarga kelib, O‘rta Osiyoning vodiy va vohalarida yashovchi aholi tashqi qiyofalarida hozirgi o‘zbek va voha tojiklariga xos antropologik qiyofasi to‘liq shakllanadi. O‘zbeklar etnogenezida qatnashgan navbatdagi etnik guruhlar – kushonlar, xioniylar, kidariylar va eftallardir. Shuningdek, o‘zbeklar etnogeneziga Turk xoqonligi davrida O‘rta Osiyoning markaziy mintaqalari va Xorazmga kelib o‘troqlashgan turkiy qabilalar faol ta’sir ko‘rsatadi. Turkiy

elatlar va mahalliy o‘troq aholi o‘rtasidagi etnik-madaniy munosabatlarning rivoji natijasida turkiy qatlam madaniy yutuqlarining mahalliy madaniy-xo‘jalik an’analar bilan jadal uyg‘unlashuvi yuz berdi. VII asrdan boshlab o‘lkamiz “Turkiston” nomi bilan atala boshlagan. 

O‘zbek xalqining tashkil topishi. VIII asrdan arab va ajam xalqlarining O‘rta Osiyoga kirib kelishi mintaqadagi etnik jarayonlarga katta ta’sir etmagan bo‘lsa-da, bu davrda Movarounnahrdagi o‘troq va yarim o‘troq turkiyzabon aholi, sug‘diylar va Xorazmning tub yerli aholisi o‘z hududlarida qolib, arablar hukmronligi ostida yagona islomiy e’tiqod birligi uyg‘unlashdi. IX asrda Movarounnahr mintaqasida yaxlit turkiy etnik qatlam, turkiy til muhiti vujudga kela boshladi va o‘z navbatida sug‘diylar va boshqa mahalliy etnoslarda ham turkiylashish jarayoni jadallashgan. Bu davrda Movarounnahr va Xorazmda

turkiy etnik qatlam kuchli etnik asosga ega bo‘lib, bu qatlam asosining ko‘pchiligini o‘troqlashgan turkiy etnoslar tashkil qilgan. Qoraxoniylar davrida Movarounnahr va Xorazmda siyosiy hokimiyat turkiy sulolalarga o‘tishi munosabati bilan sodir bo‘lgan etnik jarayon o‘zbek xalqining shakllanishida yakuniy

bosqich bo‘ldi. Aynan mazkur davrda o‘zbek xalqiga xos etnik omillar shakllangan. Bu davrda o‘zbeklarning umumelat tili qaror topdi.
M.M.I.B.D.O` :     __________       Sh.Beknazarova
Tarix fani to’garak konspekti

Sana: ________________

Mavzu: Movarounnahr va Xorazmning madaniy hayoti
To`garakning maqsadi: O’quvchilarga ulug’ ajdodlarimizning yuksak dahosi haqida ma’lumotlar berish.
         IX-XII asrlarda Movarounnahr va Xurosonda sodir bo‘lgan siyosiy, ijtimoiy- iqtisodiy o‘zgarishlar mamlakat madaniy hayotiga ham kuchli ta’sir etdi.
       Movarounnahr arablar tomonidan istilo qilingach, zabt etilgan o‘zga mamlakatlar qatorida, bu o‘lkada ham faqat Islom dinigina emas, balki arab tili va uning imlosi ham joriy etildi. Chunki arab tili xalifalikning ham davlat tili, ham fan tili edi. Shu boisdan arab tilining o‘rni va ahamiyati oshib, uni

o‘zlashtirishga bo‘lgan intilish kuchaydi.
Arab tili va yozuvini yaxshi o‘zlashtirib olgan bilimdonlar paydo bo‘ldi. Bag‘dod shahri Sharqning yirik ilm va madaniyat markazi edi. IX asrda bu shaharda «Bayt ul-hikma» tash​kil etilgan edi. «Bayt ul-hikma»da katta kutubxona, Bag‘dod va Damashqda astronomik kuzatishlar olib boriladigan rasadxonalar mavjud edi. Bu ilm dargohiga jalb etilgan tolibi ilmlar tadqiqotlar bilan bir qatorda qadimgi yunon va hind olimlarining ilmiy merosini o‘rganish va asarlarini arab tiliga tarjima qilish bilan shug‘ullanardilar. Al-Xorazmiy, Ahmad al-Farg‘oniy, Ahmad al-Marvaziy, al-Abbos Javhariy va Yahyo bin Abu Mansur kabi Movarounnahr va xurosonlik olimlar ijod qilib, o‘rta asr ilm-u faniga katta hissa qo‘shadilar.
        Muhammad ibn Muso al-Xorazmiy (783-850-yillarda yashab ijod qilgan) Xo​razm diyorida tug‘ilib, voyaga yetadi. Zamonasining mash​hur matematigi, astronomi va geografi sifatida fanga ulkan hissa qo‘shdi. Al-Xorazmiy 20 dan ortiq asarlar yozdi. Ulardan faqat10 tasigina bizgacha yetib kelgan. Matematikaga doir asarlari «Al-jabr val-muqobala», «Hind hisobi haqida»; oid kitoblari «Kitob surat ul-arz» («Yer surati»); astronomiyaga oid asarlari «Zij» va «Usturlob bilan ishlash haqida kitob»; tarixga oid asarlari «Kitob at-tarix», «Yahudiylarning taqvimi va bayramlarini aniqlash haqida risola» nomlari bilan atalgan. 
           «Bayt ul-hikma»da faoliyat ko‘rsatgan olimlardan yana biri buyuk astronom, matematik va geograf Abul Abbos Ahmad ibn Muhammad ibn Kasir al-Farg‘oniy (797-865-yillarda yashab ijod qilgan). U Farg‘ona vodiysidagi Quva shahrida tavallud topgani uchun Sharqda Al-Farg‘oniy, Yevropada esa Alfraganus taxallusi bi​lan shuhrat topgan. U astronomiya, matematika va geografiya fanlari bilan shug‘ullandi. Qator ilmiy va amaliy asarlar yozib qoldirdi. Damashqdagi rasadxonada osmon jismlari harakati va o‘rnini aniqlash, yangicha zij (astronomik jadval) yaratish ishlariga rahbarlik qildi. 832-833-yillarda Suriyaning shimolida Sinjor dashtida va ar-Raqqa oralig‘ida yer meridiani bir darajasining uzunligini o‘lchashda qatnashdi. 861-yilda al-Farg‘oniy rahbarligida Nil daryosi sohilida qurilgan qadimgi gidrometr–daryo oqimi sathini belgilaydigan «Miqyos an-Nil» inshooti va uning darajoti qayta tiklandi.
       Abu Nasr Farobiy (873–950) Aris suvining Sirdaryoga quyilishida joylashgan Farob shahrida tug‘ilgan. U avval ona shahrida, so‘ngra Samarqand, Buxoro va Bag‘dodda bilim olgan. Umrining oxirlarida Halab va Damashq shaharlarida yashagan. Farobiy riyoziyot, falakiyot, tabobat,

musiqa, mantiq, falsafa, tilshunoslik, tarbiyashunoslik va adabiyot sohalarida ijod etgan. U 160 dan ortiq asar yozib, o‘rta asr ilm-fan va madaniyatiga ulkan hissa qo‘shdi.       
       Abu Ali ibn Sino 980-yilda Buxoro yaqinidagi Afshona qishlog‘ida mahalliy amaldor oilasida dunyoga keldi. Maktabni bitirgach, ustozi Abu Abdullohdan mantiq, falsafa, riyoziyot

va fiqh ilmlarini o‘rganadi. Ayniqsa, u tabobat ilmining qadimgi allomalari  Gippokrat va Galen hamda o‘rta asr Sharqining buyuk hakimi va mutafakkiri Abu Bakr ar-Roziyning (865–925) asarlarini

puxta o‘rganadi. Ibn Sino 450 dan ortiq, shu jumladan, tibbiyotga doir 43 ta asar yozgan. Uning 5 jildli “Al-qonun fit-tib” (“Tib qonunlari”) nomli qomusiy asarida kasalliklarning kelib chiqish sabablari

va manbalari, tashxis, muolaja usullari, dorivor o‘simliklar va dori-darmonlarning xususiyatlari, parhez, inson salomatligi uchun jismoniy tarbiyaning ahamiyati kabi tabobatning g‘oyat muhim masalalariga alohida e’tibor berilgan. 

   Abu Rayhon Beruniy (973–1048) Xorazmning Kat shahrida tug‘ilib, Urganchda ta’lim olgan. Beruniy astronomiya, geografiya, matematika va tarix fanlari bo‘yicha 160 dan ortiq asarlar yozgan. Uning “Qadimgi xalqlardan qolgan yodgorliklar”, “Hindiston”, “Mineralogiya”, “Geodeziya” kabi yirik asarlari shular jumlasidandir. Beruniy yerning dumaloq shaklda ekanligini asoslab berdi. U 1029 ta yulduzning koordinatlari kattaliklari qayd etilgan yulduzlar jadvalini hamda dunyoning geografik kartasini tuzgan. Beruniy yevropalik olimlardan 450 yilcha oldin Amerika qit’asi mavjudligini taxmin qilib, o‘z asarlarida bir necha bor yozgan. Beruniyning g‘arbiy yarim sharda katta quruqlik borligi to‘g‘risidagi fikri XV–XVI asrlarda o‘z tasdig‘ini topdi. Beruniy Yer aylanasi uzunligini o‘lchashda yangi usul – matematik usulni ishlab chiqdi. U birinchi bo‘lib Yer shari globusini yaratgan. Beruniyning ilmiy va falsafiy ulkan merosi shubhasiz jahon fani va madaniyati xazinasiga qo‘shilgan ulkan hissa bo‘ldi.


M.M.I.B.D.O` :     __________       Sh.Beknazarova
Tarix fani to’garak konspekti

Sana: ________________

Mavzu: Xitoy
To`garakning maqsadi: O’quvchilarga X-XV asrlarda Xitoyning siyosiy, iqtisodiy  va madaniy hayoti haqida ma’lumot berish. 

       Xitoyning zaiflashuvi. Sun sulolasi hukmdorlari qanchalik urinmasin, mamlakat tarqoqligiga barham bera  olmagan. Aksincha, u tobora kuchayib borgan. Natijada Xitoy amalda to’rtta davlatga bo’linib ketgan. Buning ustiga ko’chmanchi xalqlar hujumi ham imperiyani qiyin ahvolga solib qo’ygan. Oqibatda u zaiflashgan. Bu omil mo’g’ullar istilosini muqarrar qilib qo’ygan. 

Mo’g’ullar bosqini va uning oqibatlari. 1211- yilda mo’g’ullar Xitoyga hujum qilgan. Tez orada Shimoliy Xitoy bosib olingan. 1215-​yilda Pekin shahri egallangan. Mo’g’ullar Xitoyni to’la bosib olish uchun qariyb 70 yil vaqt sarflaganlar. Nihoyat, 1279-yilda Xitoy to’la bosib olingan. Bu bosqinchilik Chingizxonning nabirasi Xubilay (Tuluning o’g’li) tomonidan amalga oshirilgan. Oqibatda Sun imperiyasi barham topgan. Shu tariqa Xitoyda mo’g’ullar sulolasi hukmronligi o’rnatilgan. Bu sulola yuan sulolasi peb atalgan. Mo’g’ullar istilosi Xitoyga ham xarobalik keltirgan. Istilochilar Xitoy yerlarini o’z mollari uchun yaylovlarga aylantirganlar. Shahar va qishloqlar bearmon talangan. Xitoy xalqi og’ir soliqlar to’lashga majbur etilgan. Qo’li gul hunarmandlar qulga yoki yollanma askarga aylantirilgan. Yangi sulola hukmdorlari barcha yerlarni unda yashovchi aholi bilan birgalikda mo’g’ullarga mulk qilib bo’lib berganlar. Bu mulklardagi dehqonlarning ahvoli nihoyatda og’ir bo’lgan. Ular sotilgan va sotib olingan. Shaharlar ham tushkunlikka tushgan. Qo’shinga jalb etilmagan hunarmandlar, savdogarlar soliq uchun juda katta pul to’lashga majbur etilgan. Istilo o’ziga xos oqibatlarga olib kelgan. Chunonchi, mo’g’ullar xitoylar tarkibiga tobora singib keta boshlagan. Ular xitoy tilida gaplashadigan bo’lganlar. Xitoy yozuvini va xitoycha boshqaruv usulini qabul qilganlar. Ayni paytda Xitoy yangi sulola davrida tash​qi savdoda har qachongidan ko’ra ko’proq qatnasha boshlagan.  Xitoy ipagi, chinnisi, temir va misi dunyoning ko’p davlatlarida sotilgan.  Biroq bu savdodan tushgan daromad xitoylarni emas, asosan mo’g’ul zodagonlari hamda chet ellardan jalb etilgan savdogarlarni boyitgan. Shu tariqa mo’g’ullar sulolasi hukmronligi davrida Xitoy mahalliy aholisi barcha tabaqalarining ahvoli tobora yomonlashib borgan. Bu omil oxir oqibatda Xitoyda ozodlik harakatining kuchayishiga olib kelgan. 

Min sulolasi hukmronligining o’rnatilishi. 1351-yilda Xitoyda mo’g’ullar zulmiga qarshi qo’zg’olon ko’tarilgan. Qo’zg’olonchilarning asosiy qismini dehqonlar tashkil etgan. Bu qo’zg’olon tarixga "qizil peshanabog’liklar" nomi bilan kirgan. Qo’zg’olonga rohib Chju Yuan ​Chjan rahbarlik qilgan. Qo’zg’olonchilar 1368- yilda Pekin shahrini ishg’ol qilganlar. Qo’zg’olon natijasida mo’g’ullar sulolasi hukmronligi barham topgan. Chju Yuan-Chjan imperator deb e’lon qilingan. U Xitoy tarixida min sulolasi deb atalgan sulola hukmronligiga asos solgan. Minlar 1644-yilgacha hukmronlik qilganlar. 

Min sulolasining ichki siyosati. Chju Yuan-Chjan ichki siyosatda mamlakat iqtisodiyotini ko’tarishga katta e’tibor bergan. Avvalo, soliq tizimi tartibga solingan. Soliqlar miqdori kamaytirilgan. Mo’g’ullar egallab olgan yerlar musodara qilingan. Yerlar yana davlat yerlariga aylantirilib, dehqonlarga chek yer sifatida bo’lib berilgan. Bu esa davlat dehqonlari sonining ko’payishiga olib kelgan. Dehqonlarning qarzlari kechib yuborilgan. Qullar ozod etilgan. Shoyi va ip gazlamalarga pardoz berish, qog’oz, shisha, chinni, bo’yoq tayyorlash kabi sohalar yanada rivojlangan.  Ipakdan kiyim-kechak tikilgan, yelkanlar yasalgan, shuningdek, musiqa asboblari uchun torlar tayyorlangan.  Hunarmandlarning metall, fil suyagi va qimmatbaho yog’ochdan yasagan buyumlari nodir san’at asarlari edi. Dehqonchilik va hunarmandchilikning taraqqiy etishi tashqi savdoning rivojlanishiga sabab bo’lgan. Buyuk Ipak yo’li orqali Xitoydan O’rta Osiyo, Eron va Vizan​tiyaga savdo karvonlari qatnagan. Mamlakat mudofaasi qurollarni tako​millashtirishni ham taqozo etgan.  Chunonchi, XIII asrda miltiq, XIV asrda esa tosh va o’q solib otadigan metall zambaraklar ixtiro qilingan.                                                                                               Madaniyat. G’oyat ulkan davlatni idora qilish uchun hukumat o’qimishli kishilarga muhtoj edi. Shu tufayli katta shaharlarda ko’plab maktablar ochilgan. Davlat amaldori bo’lish uchun talaba bir nechta og’ir imtihonlardan o’tishi shart qilib qo’yilgan. Xitoyda tibbiyot ilmi ham rivojlangan. Chunonchi, Xitoy tibbiyoti kishilarni chechak kasalligiga qarshi emlashni kashf etganligi buning yorqin dalilidir. Xitoyda tarix ilmiga ham katta e’tibor berilgan. Xitoyda geografiya fani ham taraqqiy etgan. Bunga asosan harbiy maqsadlarda uyushtirilgan dengiz ekspeditsiyalari sabab bo’lgan. 62 kema va 30 ming dengiz harbiy jangchisidan iborat Xitoy harbiy dengiz floti yetti marta (1405-1433) harbiy dengiz ekspeditsiyasi uyushtirgan. Ularga admiral Chjan Xe qo’mon​donlik qilgan edi. Bu ekspeditsiyalar natijasida Janubi-sharqiy va Janubiy Osiyo dengiz sohillarining mukammal xaritalari tuzilgan. 


M.M.I.B.D.O` :     __________       Sh.Beknazarova
Tarix fani to’garak konspekti

Sana: ________________

Mavzu: Adabiyot
To`garakning maqsadi: O’quvchilarga X-XII asrlarda turkiy yozma adabiyotining vujudga kelishi haqida ma;lumot berish.
    Turkiy yozma adabiyot. X–XII asrlarda Movarounnahr va Sharqiy Turkistonda turkiy xalqlarning qadimdan davom etib kelayotgan og‘zaki adabiyoti bilan bir qatorda, yozma adabiyot yuzaga keladi. Qator yirik asarlar bitildi. Bu davr turkiy adabiy tili eski o‘zbek va uyg‘ur tillarining

vujudga kelishida ham muhim bosqich bo‘ldi. 

    Mahmud az-Zamaxshariy. Abulqosim Mahmud az-Zamaxshariy 1075-yilda Xorazmning Zamaxshar qishlog‘ida dunyoga kelgan. Ilmga bo‘lgan chanqoqlik uni Buxoro, Marv, Nishopur, Isfahon, Shom, Bag‘dod, Hirot va Makkada hayot kechirib, arab tili va adabiyotini, diniy ilmlarni, xattotlik

san’atini, arab maqollari va urf-odatlarini chuqur o‘rganishiga sabab bo‘ldi. U mintaqa geografiyasiga doir ma’lumotlarni to‘playdi. Mahmud Zamaxshariy turli soha ilmlariga oid 50 dan
ortiq asarlar yozib qoldirdi. Ayniqsa, uning arab tili fonetikasi va morfologiyasiga bag‘ishlangan “Al-Mufassal”, Qur’oni karim tafsiriga oid “Al-Kashshof” asari musulmon olamida mashhurdir. Zamaxshariy “Arab va g‘ayri arablar ustozi”, “Xorazm faxri” kabi sharafli nomlar bilan ulug‘langan. U ko‘p asarlarini Makkada yozganligi uchun “Jorulloh” (“Allohning qo‘shnisi”) degan sharafli nomga muyassar bo‘ladi. Qohiradagi dunyoga dong‘i ketgan Al-Azhar diniy dorilfununining talabalari hozir ham “Al-Kashshof” asosida Qur’oni karimni o‘rganadilar. Mahmud Zamaxshariy 1144-yilda Xorazmda vafot etgan.

1995-yilda O‘zbekistonda Mahmud Zamaxshariyning 920 yilligi keng nishonlandi.

       Yusuf Xos Hojib. Turkiygo‘y adib, mutafakkir va davlat arbobi bo‘lgan Yusuf Xos Hojib (XI asr) “Qutadg‘u bilig” dostonining muallifidir. U qoraxoniylarning markaziy shaharlaridan bo‘lgan Bolasog‘unda tug‘ilgan. Yusuf bu yerda arab, forsiy til va undagi adabiyotlarni puxta o‘rgandi. Falsafa,

mantiq, matematika va boshqa bilimlarni mukammal egalladi, davlat ishlari, idora qoidalari bilan qiziqdi. Yusufning hayoti va ijodiy yo‘li haqidagi ma’lumotlar juda oz. Yusuf Xos Hojib haqida ma’lumot beruvchi yagona manba “Qutadg‘u bilig” dostonidir. U 1069-yilda “Qutadg‘u bilig” (“Saodatga eltuvchi

bilim”) asarini Bolasog‘unda yoza boshlaydi va 1070-yilda Koshg‘arda tugatadi. Asarni qoraxoniylar hukmdorlaridan bo‘lgan Tavg‘och Bug‘roxonga taqdim etadi. “Qutadg‘u bilig” Tavg‘och Bug‘roxonga ma’qul kelib, Yusufga “Xos Hojib” (eshik og‘asi) martabasini beradi. O‘shandan boshlab adibni Yusuf Xos Hojib deb atay boshlaydilar.  Asarda inson va uning ijtimoiy mohiyati, hayotdagi o‘rni va vazifasi har tomonlama tahlil qilinadi. “Qutudg‘u bilig”da oddiy xalq, mehnatkash inson alohida ehtirom bilan

tasvirlanadi. “Qutadg‘u bilig”da axloq, odob, sadoqat va va sevgi kabi masalalar haqida hikmatli so‘zlar yuritadi. U ilm va ma’rifatga saodatning kaliti deb qaraydi. Shuning uchun ham o‘z dostonini “Qutadg‘u bilig” deb ataydi. Unda ilm va ma’rifatni targ‘ib qiladi, olimlarni ulug‘laydi, davlat boshliqlarini ilm-fan ahllaridan ta’lim olishga va ularning maslahatlari bilan ish ko‘rishga da’vat qiladi. 
      Mahmud Koshg‘ariy. XI asrda yashab ijod etgan Mahmud Koshg‘ariy hayoti va ijodiy faoliyati haqida yetarli ma’lumot saqlanib qolmagan. Olimning to‘liq ismi Mahmud Kоshg‘ariy ibn Husayn ibn Muhammad. Ijtimoiy kelib chiqishi jihatidan qoraxoniylar sulolasiga mansub bo‘lgan. Yoshligida

boshlang‘ich ta’limni olib, Koshg‘ar, Buxоrо, Samarqand, Marv, Nishоpur shaharlarida bilimini оshirgan. U arab,fоrs, turkiy kabi 7-8 tilni puxta egallagan. 1056–1057-yillarda mamlakatdagi ichki nizоlar natijasida  оlim o‘z vatanini tark etib, 15 yil davоmida atrоfdagi qardоsh xalqlar оrasida

yurishga majbur bo‘lgan. So‘ng Bag‘dоdga bоrib, 1072-yil dunyoga mashhur asari “Dеvоnu lug‘оtit turk” (“Turkiy so‘zlar dеvоni”)ni yozib tugatdi. Mahmud Kоshg‘ariyning bu asari o‘sha davrdagi O‘rta Osiyo xalqlari tarixi, turmushi, madaniyati, urf-odatlari, adabiyotini o‘rganishda eng noyob manbadir. “Dеvоnu lug‘оtit turk” asari dastlabki univеrsal lug‘at bo‘lib, o‘z muallifini dunyoga qоmusiy оlim sifatida tanitdi. Mahmud Kоshg‘ariy asari, o‘zi ta’kidlashicha, “oldin hech kim tuzmagan va hech kimga ma’lum bo‘lmagan alohida bir tartibda” tuzilgan. Shunga ko‘ra, Mahmud Kоshg‘ariy turkiy xalqlarning tili, madaniyati, etnografiyasi va folklorining birinchi tadqiqotchisi hisoblanadi. “Dеvоnu lug‘оtit turk”ning qimmati yana shundaki, olim o‘z asarida dunyo xaritasini ilova qilgan. 
     Ahmad Yugnakiy. XII asrda turkiy tilda ijod etgan shoir va mutafakkirlardan yana biri Ahmad Yugnakiy edi. Ahmad Yugnakiydan yagona adabiy meros “Hibat ul-haqoyiq” (“Haqiqatlar

tuhfasi”) saqlanib qolgan. U turkiy adabiy tilining qimmatli va nodir yodgorligi hisoblanadi. O‘z asarida Yusuf Xos Hojib singari ilm-fan, olim va fozillarni ulug‘laydi, ma’rifatparvarlikni targ‘ib etadi, kishilarni ilmli va ma’rifatli bo‘lishga chaqiradi. Yugnakiy o‘zini shoir emas, balki adab muallimi, deb

hisoblagan. O‘ziga xos axloq kitobi bo‘lgan bu asarga Qur’oni karim va Hadisi sharif ma’nolari singdirilgan. U Islom dini axloqini tashviq qilish, komil insonni tarbiyalab yetishtirish maqsadi bilan yozilgan.
M.M.I.B.D.O` :     __________       Sh.Beknazarova
Tarix fani to’garak konspekti

Sana: ________________

Mavzu: Diniy bilimlarning rivojlanishi
To`garakning maqsadi: O’quvchilarga yurtimizda yetishib chiqqan islom dunyosining yetuk allomalari haqida ma’lumot berish.
       Imom al-Buxoriy. Dunyoviy fan olimlari bilan bir qatorda IX asrdai slom ta’limotining takomili yo‘lida movarounnahrlik muhaddis ulamolarning ham xizmati katta bo‘ldi. Bu borada, ayniqsa, Muhammad ibn Ismoil al-Buxoriy (810–870) va uning zamondoshi hamda shogirdi Abu Iso Muhammad at-Termiziy (824–894) ning hissasi nihoyatda buyukdir. Imom al-Buxoriy islom ta’limotiga oid yigirmadan ortiq asarlar yozdi. Uning birgina “Al-jome’ as-sahih” asariga 7275 hadis kiritilgan. 1998-yil oktabrda buyuk mutafakkir Imom al-Buxoriy tavalludining 1225 yilligi nishonlandi. Samarqand yaqinidagi Xartang qishlog‘ida “Imom al-Buxoriy yodgorlik majmuyi” barpo etildi. 4 jildli “Al-jome’ as-sahih” kitobi ilk bor o‘zbek tilida nashr etilib, kitobxonlarga taqdim etildi.

Abu Mansur al-Moturidiy. Kalom ilmi ravnaqiga ulkan hissa qo‘shgan buyuk alloma Abu Mansur al-Moturidiy (870–944) Samarqand yaqinidagi Moturid qishlog‘ida tug‘ilgan. Al-Moturidiy islomiy odob qoidalari, ma’naviy-axloqiy kamolot sirlaridan ta’lim berishga mo‘ljallangan qator asarlar yozgan. Ulardan “Kitob at-Tavhid” (“Allohning birligi”) va “Ta’vilot ahl assunna” (“Sunniylik an’analari sharhi”) nomli asarlarigina saqlanib qolgan. Al-Moturidiy 944-yilda Samarqandda vafot etgan. Mustaqillik sharofati bilan diniy qadriyatlarimiz tiklanayotgan Vatanimizda 2000-yil noyabrda Imom al-Moturidiy tavalludining 1130 yilligi nishonlandi. Samarqandda al-Moturidiy xotirasiga bag‘ishlangan yodgorlik majmuyi barpo etildi, asarlari o‘zbek tilida nashr etildi. 
Burhoniddin al-Marg‘inoniy. Mashhur fiqh (huquqshunos) olimi Burhoniddin al-Marg‘inoniy 1123-yilda Rishtonda (Farg‘ona vodiysi) tavallud topgan. Al-Marg‘inoniyning eng nodir asari to‘rt jildli “Hidoya” asaridir. “Hidoya” islom huquqshunosligi bo‘yicha mukammal asar bo‘lib, bir necha asrlar davomida musulmon mamlakatlaridagi huquqshunoslar uchun ham nazariy, ham amaliy qo‘llanma vazifasini o‘tab kelgan. Burhoniddin val-milla (Islom dinining

dalili, isboti) degan sharafli nomga sazovor bo‘ldi. 2000-yilda al-Marg‘inoniyning 910 yilligi nishonlandi. Shu munosabat bilan Marg‘ilon shahri markazida Burhoniddin Marg‘inoniy yodgorlik majmuyi bunyod etilib, shu yerda uning ramziy maqbarasi o‘rnatildi. 
Din. IX–XIII asr ma’naviy hayotida Islom dini muhim o‘rin egallaydi. XII asrda Buxoroning Darvozai Mansur mahallasida, hatto qonunshunoslar uchun maxsus “Faqihlar madrasasi” qurilgan. Bunday oliy dorilfunun asosan Islom dini ta’limotining asosiy manbalari: Qur’oni karim, Hadisi sharif va arab tilini mukammal o‘rganishga katta e’tibor bergan. Shariat ahkomlarini har tomonlama chuqur o‘rgatishda “Tafsir” – Qur’oni karimning sharhlari juda boy va qimmatli manba hisoblangan. Fiqh fani (islom huquqshunosligi) axloq va shariat ahkomlari borasida mukammal ma’lumot beradi.

Buxoro madrasalaridan juda ko‘p yetuk fiqhshunos olimlar, qozilar, imomlar yetishib chiqadi. Shu boisdan Buxoro IX asrdan boshlab “Qubbat ul-islom” – “Islom dinining gumbazi” nomi bilan shuhrat topadi.

Tasavvuf. Tasavvuf o‘rta asrlar musulmon Sharqida keng tarqaladi. Bu ta’limot dastlab VIII asr o‘rtalarida Iroqda yuzaga kelgan. Tasavvuf ta’limoti asosida inson faoliyati va uning kamoloti yotadi. Movarounnahrning turli o‘lkalarida tasavvufning turli tariqatlari paydo bo‘ladi. Turkistonda XII asrda Yassaviya, XII asr oxirida Xorazmda Kubroviya, XIV asrda Buxoroda Naqshbandiya va boshqa tariqatlar vujudga keladi. Movarounnahrda keng yoyilgan tasavvuf – Yassaviya tariqati bo‘lib, unga Ahmad Yassaviy asos soladi. Tariqatning asoslari Yassaviyning mashhur “Hikmat” asarida bayon etiladi.

Ahmad Yassaviyning fikricha, shariatsiz tariqat, tariqatsiz ma’rifat, ma’rifatsiz haqiqat bo‘la olmaydi. 
Najmiddin Kubro (1145–1221) edi. U Xorazmda “Kubroviya” tariqatiga asos soladi. Yassaviya tariqatidan farqli o‘laroq, Kubroviya tariqati tarkidunyochilikni rad etadi. 
Tasavvuf XIV asrda Naqshbandiya tariqatida yanada rivoj topadi. Unga Bahouddin Naqshband asos soladi. U 1318-yilda Buxoro yaqinida Qasri Hinduvon qishlog‘ida matolarga naqsh bosuvchi hunarmand oilasida dunyoga keladi. Yoshligida ta’lim olish bilan bir qatorda kimxob matoga gul bosishni puxta o‘rganib, ota kasbi naqqoshlikni egallagan. Xoja Bahouddin “Hayotnoma” va “Dalil al-oshiqin” nomli asarlar yozib, o‘z tariqatini yaratadi.. Uning “Dil ba yor-u dast ba kor” (“Ko‘ngil Allohda bo‘lsin-u, qo‘l mehnat bilan band bo‘lsin”) degan hikmati Naqshbandiya tariqatining hayotiy mohiyatini ifodalaydi. U tarkidunyochilikni rad etib, mehnatsevarlik, odillik va bilimdonlikni targ‘ib etadi. Naqsh bandiya ta’limoti taraqqiyotiga keyingi asrlarda Alisher Navoiy, Abdurahmon Jomiy, Xoja Ahror kabi buyuk allomalar katta hissa qo‘shadilar. Mustaqillik sharofati bilan Ahmad Yassaviy, Bahouddin Naqshband, Najmiddin Kubro singari bobokalonlarimizning aziz nomlari tiklandi, qadamjolari obod etildi. Asarlari chop etilib, ularning bebaho ma’naviy meroslaridan hozirgi avlodlar bahramand bo‘lmoqdalar. 
M.M.I.B.D.O` :     __________       Sh.Beknazarova
Tarix fani to’garak konspekti

Sana: ________________

Mavzu: Yaponiya
To`garakning maqsadi: O’quvchilarga X-XV asrlarda yaponiyaning siyosiy boshqaruvi, iqtisodiy hayoti haqida ma’lumot berish.
       Yaponiyada yer egaligi jamiyatining qaror topishi. VII asrdan boshlab Yaponiyada yer-mulk egaligi jamiyati vujudga kela boshladi. 646- yilda barcha yer davlat mulki deb e’lon qilingan. Aholi davlat chek yerlari egasiga aylangan. Ayni paytda yirik aslzodalarga davlat oldidagi xizmatlari uchun yer-mulklar in’om etila boshlangan. Bu yerlar syoen deb atalgan. Syoen otadan bolaga meros qoldiriladigan bo’lgan va soliqdan ozod etilgan. Yerlarning bir qismi monastirlar ixtiyoriga ham berilgan. XI - XII asrlarga kelib syoen yer egaligining asosiy shakliga aylangan. Shu tariqa Yaponiyada yer egaligi jamiyati to’la qaror topgan. 

Imperator va syogun hokimiyati. XII asrda Yaponiyada imperator hokimiyati o’rnatilgan. U barcha yerning oliy mulkdori, deb e’lon qilingan. Shu jumladan, diniy hokimiyat ham uning qo’lida to’plangan edi. Imperatorning qarindosh-urug’lari davlatda eng yuqori lavozimlarni egallaganlar. Ayni shu davrdan boshlab, Yaponiyada yirik yer egalari va harbiy yetakchilar xonadonlarining mavqei ham tobora kuchayib borgan. Bu xonadonlarning har biri tanho hukmronlikka intilganlar. Oqibatda tez orada ular o’rtasida qonli urushlar boshlangan. Harbiy ​feodal xonadonlarning eng qudratlisi Minamoto xonadoni edi. U 1192-​yilda o’zining barcha asosiy raqiblarini tor-mor etgan. Uning samuraylari poytaxt Kioto shahrini egallagan.                                                                                                                                                               O’zaro ichki urushlarning avj olishi. O’rta asr yer egaligi jamiyati sharoitida toj-u taxt uchun kurash hech qachon to’xtamagan. Yaponiya ham bundan mustasno emasdi. Yirik yer egalari qudratining o’sishi barobarida Xodzyo xonadoni hokimiyati zaiflashib borgan. U amalda yirik feodallar ustidan hukmronligini yo’qotgan. Shu sharoitda imperatar xonadoni yana o’z hokimiyatini tiklash uchun kurash boshlagan. Va nihoyat, 1333-yilda imperatar o’z niyatiga erishgan. Biroq bu hokimiyat uzoq yashamagan. Bunga imperator xonadoni bilan uni qo’llab-quvvatlagan yirik feodal xonadonlar vakillari o’rtasida yuz bergan ixtilof sabab bo’lgan. Natijada harbiy sarkarda Asikaga Takauden 1335-yilda hokimiyatni bosib olgan va o’zini syogun deb e’lon qilgan. Bu xonadon Yaponiyada 1573-yilgacha hukmronlik qilgan. Xo’jalikning rivojlanishi. Yaponiya qishloq xo’jaligida sholichilik va ipakchilik yetakchi tarmoq bo’lgan. Yaponlar ipakchilikni Xitoydan o’rgangan edilar. Ayni paytda shaharlar, hunarmandchilik va savdo jadallik bilan rivojlanib borgan. Yapon hunarmandlari qurol-aslaha yasashda dong taratganlar. Chunonchi, ular yasagan qilichlar pishiqligi bilan chet ellarda ham mashhur bo’lgan. Bu qurol juda ko’p miqdorda chetga chiqarilgan. Bundan tashqari, yapon badiiy hunarmandchiligi namunalari ham chet ellarda xaridorgir edi. Ular ichida chinni, yelpig’ich, laklangan, suyak va toshdan yasalgan buyumlar, ip va shoyi gazlamalar alohida o’rin tutgan. Yaponiya Koreya, Xitoy, Filippin orollari, Vyetnam va Siam (Tailand) bilan qizg’in savdo-sotiq olib borgan. Tashqi savdoning rivojlanishida Yaponiyada port shaharlarning ko’pligi muhim rol o’ynagan. Yaponiya shaharlari Osiyoning boshqa davlatlari shaharlari kabi mustaqil, o’z-o’zini boshqarish huquqiga ega emas edi. Shunday bo’lsa-da, eng yirik port shahari Sakai alohida mavqega ega bo’lgan. Shaharni 36 kishidan iborat Shahar kengashi boshqargan. Bu shahar ,,Sharqning Venetsiyasi" deb atalgan.  Yaponiya madaniyati. Yaponiya madaniyatiga Xitoy madaniyati katta ta’ sir ko’rsatgan. VIII - IX asrlar Yaponiyaning Xitoy va Koreya bilan madaniy aloqalari rivojida alohida davr hisoblanadi.  VIII asrda Yaponiyada dastlabki yozuv paydo bo’ldi. IX asrdan boshlab yapon iyeroglif alifbosi keng tarqala boshladi. Alifbe va yozuvning paydo bo’lishida monaxlar muhim rol o’ynashgan. Chunonchi, monaxlar Kibi Makibi va Kukaylar yapon alifbesining asoschilari hisoblanishadi. Dastlabki yozma yodgorlik namunasi "Qadimgi ishlar yilnomasi" deb ataladi. Yaponiyada VIII asrdan boshlab boshlang’ich, o’rta va markaziy deb ataluvchi maktablar faoliyat ko’rsata boshlagan. Dorishunoslik ilmining rivojlanganligi ham diqqatga sazovordir. Chunonchi, choy bargi va boshqa dorivor o’simliklardan dorilar tayyorlangan. X asr boshlariga kelib, tabiatshunoslikga oid dastlabki ensiklo​pediya nashr etilgan. Uning muallifi saroy dorishunosi Fukae Sukexito bo’lgan. Dehqonchilikning rivojlanishi astronomiya va meteorologiyaga oid bilimlarga bo’lgan ehtiyojni oshirgan. Ayni paytda yapon xaritashunosligi ham vujudga kelgan va rivojlangan. Ruhoniy Gyogu Bosasu Yaponiyaning birinchi xaritasini yaratgan. XII - XIII asrlarda kitob nashr etishda katta muvaffaqiyatlarga erishilgan. XIV asrdan Xitoy noshirlari Yaponiyaga kela boshlaganlar. Bu hodisa xususiy nashrlarning paydo bo’lishiga xizmat qilgan. Yaponiyada uch turdagi maktab rivojlandi. Bular diniy, dunyoviy va harbiy maktablar edi. 1397-yilda Yaponiya me’morchiligining eng nodir yodgor​liklaridan biri "Oltin pavilon" bunyod etildi. U diniy marosimlarni bajarish joyi bo’lib xizmat qilgan. 1483-yilda "Kumush pavilon" ham bunyod etilgan. Shuningdek, Yaponiyada tasviriy san’at, musiqa ham rivojlangan. 


M.M.I.B.D.O` :     __________       Sh.Beknazarova
Tarix fani to’garak konspekti

Sana: ________________

Mavzu: Me’morchilik, san’at va musiqa
To`garakning maqsadi: O’quvchilarga O’rta asrlarning keyingi davrida me’morchilik, san’at va musiqa san’atining taraqqiyoti haqida ma’lumotlar berish.
         Me’morchilik. O‘rta asr jamiyatining ijtimoiy-siyosiy tuzumi va Islom dini mafkurasi madaniy hayotning bu sohasiga ham kuchli ta’sir qildi. Samarqand, Buxoro, Urganch, Termiz, O‘zgan va Marv kabi shaharlarda bu davrda ko‘plab saroy, masjid, madrasa, minora, maqbara, tim va karvonsaroylar

qurildi. Buxoro shahridagi Ismoil Somoniy maqbarasi, Namozgoh masjidi, Minorai Kalon hamda Vobkent va Jarqo‘rg‘ondagi minoralar va ko‘pgina boshqa binolar o‘sha davr me’morchiligining  namunalaridan-dir. Bu yodgorliklar o‘ziga xos me’morchilikning rivoj topganligidan dalolat beradi. 

       Bu davrda yo‘nilgan tosh, pishiq g‘isht va suvga chidamli qurilish qorishmalaridan turli xil suv  inshootlari: suv omborlari –bandlar, ko‘priklar, sardobalar va korizlar barpo etiladi. Bunday  inshootlar-ning o‘lchamlari matematika nuqtayi nazaridan g‘oyat puxta ishlangan. Masalan, X asrda Nurota tizmalaridagi Pastog‘ darasi to‘silib barpo etilgan Xonbandi nomli suv omboriga 1,5 mln metr kub suv

to‘plangan. To‘g‘on granit toshi va suvga chidamli qurilish qorishmasidan qurilgan. Bu suv omborini qurishda suvning vertikal va gorizontal bosim kuchi va bu hududlarda tez-tez sodir bo‘ladigan  zilzilalarning silkinish kuchlarini ham hisobga olganlar. Bu, shubhasiz, XVII asr mashhur fransuz fizigi Blez Paskal tomonidan suvning bosim kuchi to‘g‘risida yaratilgan kashfiyotdan qariyb 7 asr muqaddam

movarounnahrlik muhandislarga ma’lum ekanligidan dalolat beradi.

        X asrdan boshlab binokorlikda sinchkori imoratlar keng tarqaladi. Yakkasinch va qo‘shsinchli binolarning tagsinchlaridan tortib ustunlari-yu sarrovlari va to‘sinlarigacha yog‘ochlarni biriktirish uslubida qurilib, sinchlarning orasi xom g‘isht yoki guvalalar bilan urib chiqilgan. Bu tuzilishdagi imoratlarni qurish hozirgacha saqlanib keladi. Afrosiyob, Varaxsha, Buxoro va Poykand shahar xarobalarida kovlab ochilgan turarjoy qoldiqlaridan ma’lum bo‘lishicha, X–XI asrlarda ham paxsa va xom g‘ishtdan qurilgan imoratlar shahar me’morchiligida asosiy o‘rinni egallagan. 

         Naqqoshlik, o‘ymakorlik va xattotlik. IX–XII asr boshlarida me’morchilik bilan birga naqqoshlik va o‘ymakorlik san’ati ham ancha rivoj topadi. Imoratning peshtoqi, eshigi va devorining ayrim qismlari turli mazmundagi bitiklar bilan qoplanar edi. 
       Bu davrda xattotlik xalq san’atining muhim va keng tarqalgan sohalaridan biri edi. Hali kitob bosish kashf etilmaganligi, qo‘lyozma kitoblarning nusxalari faqat qo‘lda ko‘chirilishi
tufayli xattotlik san’ati ancha rivoj topdi. Turli uslubda husnixat bilan bitilgan xattotlik namunalari me’moriy naqshlarda ham

hayotiy mazmun va estetik zavq beruvchi bezak sifatida ishlatiladi. 
Musiqa san’ati. IX–XIII asr boshlarida musiqa san’ati ham g‘oyat taraqqiy qiladi. Bayramlar, to‘ylar, xalq sayillari va boshqa marosimlar, shubhasiz, kuy va qo‘shiqsiz o‘tmas edi. Bu davrda sozandalar ud, tanbur, qo‘biz, rubob, nay, surnay, karnay, qo‘shnay va qonun kabi g‘oyat xilma-xil torli, zarbli va puflab chalinadigan cholg‘u asboblaridan keng foydalanganlar. Xalq kuylari asosida keyinchalik tojik va o‘zbek xalqlarining mumtoz kuyi “Shashmaqom” uchun poydevor bo‘lgan “Rost”, “Xusravoniy”, “Boda”, “Ushshoq”, “Zerafkanda” “Buzruk”, “Sipohon”, “Navo”, “Basta”, “Tarona” kabi yangiyangi kuylar ijod etilgan. Musiqa san’ati she’riyat hamda musiqashunoslik ilmi bilan uzviy bog‘langan holda taraqqiy etadi.
M.M.I.B.D.O` :     __________       Sh.Beknazarova
Tarix fani to’garak konspekti

Sana: ________________

Mavzu: XIV asrning o‘rtalarida Movarounnahrda ijtimoiy-siyosiy  vaziyat.
To`garakning maqsadi: O’quvchilarning XIV asrning o‘rtalarida Movarounnahrda ijtimoiy-siyosiy  vaziyat va Amir Temurning siyosiy kurash maydoniga kirib kelishi haqida tushunchalarini kengaytirish.
          XIV asrning 50-60-yillarida Movaroun​nahr 10 ga yaqin mustaqil bekliklarga bo‘linib ketgan. U
yerdagi hokimlar o‘zlarini hokimi mutlaq deb e’lon qiladilar. Mamlakatdagi har bir viloyat alohida hukmdorlikka ajralib, ular o‘rtasida nizo kuchayib ketadi va qonli urushlarga aylanadi. Siyosiy tarqoqlik, o‘zaro urush va janjallar iqtisodiy tanglikka sabab bo‘lib, mamlakat aholisini, ayniqsa, dehqonlar

xo‘jaligini xonavayron qilgan edi.
Buning ustiga Sharqiy Turkiston va Yettisuvda tashkil topgan Mo‘g‘uliston xonlari bir necha bor Movarounnahr ustiga yurish qilib, uni talaydilar. Mana shunday o‘zaro ichki urushlar qizigan, mo‘g‘ullar zul​miga qarshi mehnatkash xalq harakatlari boshlangan bir davrda mamlakatda yangi siyosiy kuch yetilmoqda edi.
    Amir Temur Kesh viloyatidgi Xoja Ilg‘or qishlog‘i (Yakkabog‘ tumani)da 1336-yil 9-aprel kuni tavallud topgan. Uning to‘liq ismi Amir Temur ibn Amir Tarag‘ay ibn Amir Barqul. Amir Temurning onasi Takina xotun Kesh yurtining obro‘li beka (bek og‘o)laridan hisoblangan. Uning otasi Amir Tarag‘ay barlos urug‘ining oqsoqollaridan bo‘lib, ajdodlari Kesh va Nasaf viloyatida o‘z mulklariga ega bo‘lgan va bu yurtda hokimlik qilgan.
Amir Temurning yoshligi ona yurti Keshda kechdi. Yetti yoshga to‘lgach, otasi uni o‘qishga beradi. Shayx Sham​siddin Kulol Temurbekning piri bo‘lgan Uning atrofiga bolalikdagi do‘stlari va maktabdoshlari to‘planishib, birgalikda mashq qilar, musobaqalarda ishtirok etishar, asta-sekin navkar bo‘lishib, har​biy guruhga birlashib borishardi.
        XIV asrning 50-yillari oxirida Movarounnahrda amirlarning o‘zaro kurashi kuchayib, mamlakatda siyosiy parokan- dalik avjiga chiqadi. Mo‘g‘uliston xonlari Movarounnahrdagi og‘ir siyosiy vaziyatdan foydalanib, bu o‘lkada o‘z hokimiyatini o‘rnatishga harakat qiladilar. Tug‘luq Temur 1360-1361-yillarda Movarounnahrga birin-ketin ikki marta bostirib kiradi. Movarounnahr beklari birlasha olmay xalqni o‘z holiga tashlab ketadilar. Amir Temurning amakisi-Kesh viloyatining hukmdori Amir Hoji Barlos Xuroson tomonga qochadi. 24 yoshli Amir Temur esa boshqacha yo‘l tutadi.
       Temur o‘z mulkini mo‘g‘ullar tajovuzidan himoya qilish uchun ko‘p o‘ylab, Tug‘luq Temurning huzuriga borishga qat’iy ahd qildi. Natijada u Tug‘luq Temurning yorlig‘i bilan Kesh viloyatining dorug‘asi (hokimi) etib tayinlanadi.
      Tug‘luq Temur o‘g‘li Ilyosxo‘jani Movarounnahrning hukmdori etib tayinlab, Mo‘g‘ulistonga qaytib ketadi. Ilyosxo‘ja bilan Amir Temurning murosasi to‘g‘ri kelmaydi. Shu sababli u Movarounnahrning nufuzli amirlaridan biri, Balx hokimi Husayn bilan ittifoq tuzib, mo‘g‘ullarga qarshi kurash olib boradi. 1363-yilda Amudaryoning chap sohilida, Qunduz shahri yonida umumiy dushman ustidan g‘alaba qozonadilar. Keyingi ikki yil davomida ittifoqchilar Ilyosxo‘ja boshliq jeta lashkarlari bilan bir necha marta jang qiladilar. Nihoyat 1364-yil oxirida ular mo‘g‘ullarni Movarounnahrdan quvib chiqaradilar.
Ilyosxo‘ja hech qanday qarshilikka uchramay, Xo‘jand va Jizzax shaharlarini egallab, Samarqand ustiga yuradi. Samarqandda qurolli qo‘shin bo‘lmasada, xalq shahar mudofaasini o‘z qo‘liga oladi. Uzoq davom etgan mo‘g‘ullar hukmronligiga qarshi ko‘tarilgan bu xalq harakati tarixda Sarbadorlar harakati nomi bilan shuhrat topadi. Sarbadorlar harakati XIV asrning 60-yillarida Movarounnahrda mo‘g‘ul xonlarining hujumi munosabati bilan vujudga keldi. Samarqand sarbadorlariga mudarris Mavlonzoda Samarqandiy, hunarmand Abu Bakr Kalaviy va shahar mahallalaridan birining oqsoqoli, mohir mergan Xurdaki Buxoriylar boshchilik qiladilar. Sarbadorlar mo‘g‘ullarga Samarqand shahri​da qaqshatqich zarba beradilar. Buning ustiga ularning otlari orasida o‘lat tarqab, otlar qirila boshladi. Chorasiz qolgan Ilyosxo‘ja avval Samarqandni, so‘ngra esa butun Movarounnahrni tashlab chiqib ketishga majbur bo‘ladi. Sarbadorlar amaldorlar mol-mulkini bir qismini musodara etib kambag‘allarga taqsimlab berganlar. Bu esa hukmdor  tabaqalarning keskin noroziligiga sabab bo‘lgan.
          Sarbadorlar boshchiligidagi samarqandliklarning mo‘g‘ullar xoni Ilyosxo‘ja ustidan g‘alabasi va shahardagi beqarorlik to‘g‘risidagi xabar Amir Temur bilan Amir Husaynga ham borib yetadi. 1366-yilning bahorida ular Samarqandga yo‘l oladilar va shahar yaqinidagi Konigil mavzeyiga kelib tushadilar. Beklar sarbadorlarning yetakchilari bilan muzokara olib boradilar. Uchrashuvning birinchi kunida ularga izzat-ikrom ko‘rsatildi. Lekin ertasi kuni Abu Bakr Kalaviy bilan Xurdakiy Buxoriylar Amir Husayn buyrug‘iga ko‘ra dorga tortiladilar. Bundan kech xabar topgan Amir Temur Mavlonozodaning hayotini Amir Husayndan so‘rab oladi va uni o‘limdan qutqarib qoladi. Shu tariqa sarbadorlar boshliqsiz qoldirilib, harakat bostiriladi. Movaroun​nahrda Amir Husaynning hukmronligi o‘rnatiladi. Ammo ko‘p vaqt o‘tmay Husayn bilan Amir Temur o‘rtasida munosabat keskinlashib, ochiqdan ochiq nizoga aylanadi. 1366-1370-yillar davomida ular o‘rtasida bir necha bor o‘zaro to‘qnashuvlar ham bo‘ladi.


M.M.I.B.D.O` :     __________       Sh.Beknazarova
Tarix fani to’garak konspekti

Sana: ________________

Mavzu: O‘rta asrlarda Koreya 
To`garakning maqsadi: O’quvchilarga O‘rta asrlarda Koreya haqida ma’lumot berish.
        ”Tonggi tarovat” mamlakati. Choson (koreyschadan ”Tonggi tarovat”) davlati ilk qadimgi koreys davlatidir. Mazkur davlatning asoschisi afsonaviy Tangun hisoblanadi. Tangun Pxenyanda mil.avv. 2333-yilda Choson qirolligiga asos soladi va bu qirollik mil. Avv. II asrgacha hukm suradi. Koreyslar Tangun davrini koreys xalqining tashkil topish davri deb hisoblashadi. 

       O’zaro kurashlar v xitoyliklar bilan bo’lgan janglar mil.avv. I asrda Qadimgi Chosonni uch qirollikka  - Pekche, Silla va Koguryoga bo’linib ketishiga olib keldi. 

     Uch qirollik davri.  Koguryo davlatiniing tashkil topgan davri haqida tarixchi olimlar yagona fikrga kela olishmagan. Lekin u IV-V asrlarda Koreya yarim orolining shimoliy qismi , qo’shni Lyaodun yarim orolini egallagan yirik davlat bo’lgan. Koguryo qirolligining qo’shini o’zining jangovarligi bilan ajralib turgan. Ular birin-ketin qo’shni hududlarni zabt etadi. Milodiy 313-yilda Koguryo xitoylarni batamom o’z hududidan surib chiqaradi va har jihatdan rivojlangan qudratli davlatga aylanadi. Bu davrda dehqonchilik, metall quyish va unga ishlov berish, to’qimachilik, hunarmandchilik, savdo-sotiq rivojlangan. Keyinchalik Koguryo o’rniga Parxe davlatiga asos solinadi. Parxe qirolligi IX asrning birinchi yarmida o’zining qudrat cho’qqisiga erishadi. Qirollik Yaponiya bilan elchilik aloqalarini o’rnatadi. X asrda ko’chmanchi kidanlar zarbasidan so’ng davlat parchalanib ketadi. Koreya yarimorolining janubiy qismida III-IV asrlarda Pekche davlati vujudga keladi. Pekche qirolligi IV asrda markazlashgan davlatga aylanadi. Ilk Budda tasvirlari Yaponiyaga ayni Pekche qirolligi davridan yetib boradi. O’rta asrlarda pekchelik tabib, hunarmand va olimlar hozirgi Yaponiyaning ijtimoiy va madaniy hayoti asoslari shakllanishiga katta ta’sir ko’rsatgan. Hattoki, pekchelik olim Van In Yaponiya taxt vorisi bo’lgan shahzodaga ustozlik qilgan. Pekche sulolasi hukmdorlari orqali Koreyaga xitoy yozuvlari va iyerogliflari hamda buddizm kirib keladi. 

       Silla qirolligi Koreya yarimorolining janubi-sharqida joylashgan. Dastlab Uch qirollik ichida Silla qirolligi eng zaifi va kam taraqqiy etgani edi. 668-yilda Silla qirolligi Xitoydagi Tan sulolasi bilan ittifoq tuzib, Koreya yarimorolini o’z hokimiyati ostida birlashtirdi va Koreya yana yagona davlatga aylandi. Mamlakatning birlashuvi Koreyada yer egaligi munosabatlarining uzil-kesil shakllanishida katta ahamiyat kasb etadi. O’zaro urushlarga chek qo’yilishi, qo’shni davlatlar bilan tinchlikning o’rnatilishi mamlakatda ishlab chiqarish kuchlari rivojiga katta yo’l ochadi. VIII asr o’rtalarida Sillaning oltin davri boshlandi. Ushbu davrda o’z taraqqiyoti va qudratiniing cho’qqisiga erishadi. Maorif gullab yashnaydi, ilk bor milliy koreys universitetiga asos solinib, unda mumtoz xitoy adabiyoti o’rgatilgan. Budda ibodatxonasi hisoblangan Pulguksa quriladi. 

     Koryo qirolligi. Lashkarboshi Van Gon tomonidan Koryo sulolasi (918-1392) ga asos solingan. Ushbu davlat poytaxti Sonak shahri (hozirgi Shimoliy Koreyadagi Keson) bo’lgan. Koreya nomi Koryo nomidan kelib chiqqan. Van Gon o’z oldiga Koguryo qirolligining shimoli-sharqiy Xitoyda yo’qotgan hududlarini qaytarib olish vazifasini qo’yadi. Biroq ushbu vazifa amalga oshirilmay qoladi. Keyingi yillarda Koryo qirolligi o’zaro kurashlardan zaiflashib qoladi. Bundan foydalangan mo’g’ullar 1231-yilda Koryo qirolligini bosib oladi va 1368-yilgacha o’z qo’l ostida tutib turadi. 

       Choson qirolligi.  Koryo qirolligi xitoy istilochilarini mamlakat hududidan haydab chiqargach, Koryo harbiy sarkardalaridan biri Li Son Ge 1392-yilda so’nggi Koryo hukmdorini taxtdan chetlatib, yangi Li sulolasi (1392-1910) ga asos soladi. Uning davrida mamlakat yana Choson nomini oladi. Davlat poytaxti Kegyondan Xanson (hozirgi Seul) ga ko’chiriladi. Choson qirolligi XV asr o’rtalarida iqtisodiy va madaniy jihatdan yuksaladi. 

   Sechjon Buyuk davrida (1418-1450) koreys madaniyati va san’ati gullab yashnaydi. Qirol Sechjon mamlakatning donishmand va iqtidorli hukmdori bo’lgan. Uning boshqaruvi davrida maorif, ilm-fan va qishloq xo’jaligida ulkan muvoffaqiyatlarga erishiladi. U soliq tizimida islohot o’tkazadi, davlat boshqaruvini takomillashtirib boradi. Qirol Sechjon ishtirokida yangi taqvim tuziladi, yomg’irni oldindan biladigan asbob, shamol tezligi va yo’nalishini aniqlaydigan asbob, quyosh va suv soatlari, yulduzlar xaritasi yaratiladi. Sechjon Buyuk rahbarligida qirol akademiyasi olimlari koreys alifbosini yaratadi.


M.M.I.B.D.O` :     __________       Sh.Beknazarova
Tarix fani to’garak konspekti

Sana: ________________

Mavzu: Amir Temur – markazlashgan davlat asoschisi
To`garakning maqsadi: O’quvchilarga Amir Temurning markazlashgan davlat tuzishdagi faoliyati haqida ma’lumot berish.

XIV asrning 60-yillarida Movarounnahrda hukm surgan og‘ir siyosiy  va iqtisodiy vaziyat mamlakatni birlashtirib, kuchli bir davlat tashkil etishni talab qilmoqda edi. Amir Temur o‘z zamonining bunday talabini boshqa amirlarga nisbatan yaxshiroq tushunardi. Shuning uchun ham u mar​kazlashgan davlat tuzishga kirishdi. Bunday maqsadni amalga oshirishda u oqsoqollar, harbiylar, savdogarlar va shahar hunarmandlari tabaqalariga suyanadi. Amir Temur bu ulkan maqsadini ro‘yobga chiqarish ishini avvalo ichki g‘animlariga qarshi kurashdan boshlaydi 1370-yilning bahorida Amir Temur butun qo‘shinlari bilan kuchli raqib - Balx hukmdori Amir Husaynga qarshi yo‘lga chiqadi. Qo‘shin Termiz yaqinidagi Biyo qishlog‘iga yetganida uning huzuriga taniqli ulamolardan Sayyid Baraka tashrif buyu- radi. Sayyid Baraka Amir Temur faoliyatini qo‘llab-quvvatlab, unga Oliy hokimiyat ramzi tabl bilan yalovbayroq tortiq qilib, uning buyuk kelajagidan bashorat qiladi. Bu voqea, shubhasiz, siyosiy ahamiyatga ega edi. Chunki u saltanatlik ramzi edi. Amir Temur qo‘shini to Balxga yetib borgunicha, yo‘l-yo‘lakay unga yangi-yangi kuchlar kelib qo‘shiladi. Bu paytga kelib Amir Husaynning ko‘pchilik amirlari uni tark etadilar. Jangda Amir Husayn qo‘shinlari yengiladi, ikki kunlik qamaldan so‘ng, 1370- yilning 10-aprelida Balx shahri Amir Temurga taslim bo‘ladi. Amir Husayn qatl etiladi.
1370-yilning 11-aprelida Chig‘atoy ulusining bek va amirla​ri, viloyat va tumanlarning dorug‘alari, Amir Temurning quroldosh do‘stlari, shuningdek, Amir Temurning piri Sayyid Baraka ishtirokida qurultoy o‘tkaziladi. Qurultoyda Amir Temurning hukmdorligi rasman tan olinib, u Movarounnahrning amiri deb e’lon qilinadi.

     Amir Temur davlatni siyosiy va iqtiso​diy jihatdan mustahkamlashga kirishadi. U 1370-yil iyul oyida Samarqandda qu​rultoy chaqirdi. Qurultoyda Shibirg‘on hokimi amir Zinda Chashmdan boshqa Movarounnahrning bar​cha amirlari va qabila boshliqlari to‘plandilar. Ikki daryo oralig‘ida yashovchi turk-mo‘g‘ul qabila boshliqlari, barcha amirlar Amir Temur hokimiyatini tan oldilar. Samarqand davlat poytaxti deb e’lon qilindi. Samarqandda mustahkam devorlar, qal’alar ham​da saroylar barpo etiladi. Amir Temur mamlakatda qonun va tartib ishlarini joriy etadi. Maxsus qo‘shin tuzib, unga katta im- tiyozlar beradi. 
           Amir Temur sharqiy hududlarni mo‘g‘ullar ta’siridan ozod etish uchun Sharqiy Turkiston tomon bir necha marta qilib, Mo‘g‘uliston xonlariga zarba berib, Farg‘ona vodiysi hududlarini, O‘tror, Yassi (Turkiston) va Sayramni o‘z tasarrufiga oldi. Hisor, Badaxshon, Qunduz kabi viloyat amirlari ham Amir Temur hokimiyatini tan olib, unga bo‘ysundilar. 1381-yilda Hirot, Seiston, Mozandaron egallandi. Shundan so‘ng Saraxs, Jom, Qavsiya, Sabzavor shaharlari jangsiz Amir Temurga bo‘ysundi va uning tasarrufiga o‘tdi. Shu tariqa butun Movarounnahr va Xuroson birlashtirildi.
Amir Temur saltanati bilan Oltin O‘rda xonligi oralig‘ida bu davrga kelib mustaqil bo‘lib olgan Xorazm davlati qaror topgan edi. XIV asrning 60-yillari oxirida Oltin O‘rdada yuz bergan g‘alayonlar vaqtida Qo‘ng‘irot sofiylari Shimoliy Xorazmda yangi sulolaning mustaqil hukmronligini tiklab oladilar. So‘ngra Kat va Xiva shaharlarini egallab, Shimoliy Xorazm bilan Janubiy Xorazm yerlarini birlashtiradilar. Amir Temur esa butun Xorazmni Chig‘atoy ulusining ajralmas qismi deb hisoblar edi. Shuning uchun u Xorazmni o‘z davlatiga qo‘shib olish siyosatini tutdi.
Amir Temur 1372-yildan boshlab Xorazmga besh marta har​biy yurish qildi, Xorazm 1388-yilda uzil-kesil bo‘ysundirildi.
Shunday qilib, Amir Temur Movarounnahr, Xuroson va Xo​razmni birlashtirib, yirik markazlashgan davlat tuzdi. Bu ulkan hududda yashovchi xalqlarning birlashuvi ular taqdirida ijobiy ahamiyatga ega bo‘ldi.
M.M.I.B.D.O` :     __________       Sh.Beknazarova
Tarix fani to’garak konspekti

Sana: ________________

Mavzu: Amir Temur saltanatida davlat boshqaruvi va harbiy tizim.
To`garakning maqsadi: O’quvchilarga Amir Temur saltanatida davlat boshqaruvi va qo’shin tuzilishi, jangga kirish usuli va ”Temur tuzuklari” haqida ma’lumot berish.
         Sohibqiron Amir Temur o‘z zamonasining talab-ehtiyojlaridan kelib chiqib davlat boshqaruvini takomillashtirdi, unga yangicha ruh va mazmun berdi. Davlatning tarkibiy tuzilishi harbiy-siyosiy tartiblarga asoslangan bo‘lsa-da, jamiyat rivoji, barcha ijtimoiy tabaqalarning manfaatlarini ta’minlash nazarda tutilgan edi.
Amir Temur saltanatida davlat boshqaruvi ikki idoradan: dargoh va vazirlik (devon)dan iborat bo‘lgan. Dargohni Oliy hukmdorning o‘zi boshqargan. Ijroiya hokimiyat - devonni devonbegi (bosh vazir) boshqargan. Devonda harbiy vazir, mulkchilik va soliq ishlari vaziri, moliya vaziri faoliyat yuritgan. Bulardan tashqari sarhadlar va tobe mamlakatlarning boshqaruvi bilan shug‘ullanuvchi yana uch vazir bo‘lib, ular devonbegiga hisobot berib turgan.
        Amir Temur ulkan saltanat tasarrufidagi o‘lkalarni o‘g‘illari, nabiralari va xizmat ko‘rsatgan amirlarga suyurg‘ol tarzida in’om qilib, ular orqali boshqardi. Movarounnahrdan tashqari o‘z tasarrufidagi barcha viloyat va mamlakatlarni Amir Temur o‘limidan biroz avval o‘g‘il va nabiralari orasida bunday taqsimlaydi: Ozarbayjon, G‘arbiy Eron, Iroq, Armaniston, Gurjistonni - Mirzo Umar ibn Mironshohga, Forsni - Pirmuhammad ibn Umar Shayxga, Xuroson, Mozandaron, Ray va Seistonni - Shohrux Mirzoga, Sulton Mahmud G‘aznaviy mulkini Kobul va Qandahordan Shi​moliy Hindistongacha Sind daryosi havzasi bilan birga - Pirmu​hammad Jahongirga, Toshkent, Sayram, O‘tror va Ashparadan to Xitoy chegarasigacha - Ulug‘bekka, Farg‘ona, Tarozdan to Xo‘tangacha, ya’ni Sharqiy Turkistonning janubi g‘arbini - Ibrohim Sultonga berdi.
Amir Temur davlat mustaqilligi va muhofaza yo‘lidagi ichki va tashqi siyosatida asosan qo‘shinga suyanar edi. Shuning uchun ham u qo‘shin boshliqlarini tanlash va ularni tarbiyalash, harbiy qismlar va ularning joylashish tartibi, navkar va sarbozlarning qurollanishi hamda ichki intizom masalalariga nihoyatda katta ahamiyat be rardi.
Amir Temur qo‘shini o‘ntalik askariy birikmalar asosida tuzilgan harbiy qismlardan iborat edi. Lashkar tuman - o‘n minglik, hazora - minglik, qo‘shun - yuzlik va ayl - o‘nlik birikma- lariga bo‘lingan. Amir Temur o‘n minglik askarni boshqarish uchun tuman og‘asi, minglik bo‘linmalar uchun mirihazora, yuzliklar uchun qo‘shunboshi va o‘nliklar uchun esa aylboshi kabi harbiy mansablarni ta’sis etadi. Ularning haq-huquqlari oylik maoshining darajasiga mos ravishda belgilab beriladi. Janglarda bahodirlik ko‘rsatib, g‘alaba qozongan amir uchun in’omlar ham belgilab qo‘yilgan. Biron qo‘shinni yenggan, biror mamlakat yoki viloyatni zabt etgan amir bahodirlik martabasi, davlat kengashlariga bemalol kirish huquqi hamda biron sarhadning noibligi bilan siylangan.

     Askariy qismlarni viloyatlardan to‘plash bilan tavochi mansabidagi amaldorlar shug‘ullanar edi.Harbiy yurish paytida oldinda xabar- chilar, ular orasidan yasovul bo‘linmasi, undan keyinroqda manglay - avangard qism borardi. Manglay bilan qo‘shinning asosiy qismlari oralig‘ida esa qo‘mondonning qarorgohi va uning yon-atrofida zaxira (rezerv) qismlar joylash- gan bo‘lib, u «izofa» deb yuritilgan.
Amir Temur qo‘shinining asosiy jangovar qismlari markaz, o‘ng - burong‘or va chap - juvong‘or qanotlaridan iborat bo‘lgan. Har bir qanotning oldida bittadan qo‘shimcha qo‘riqchi manglay - avangardi, yon tomonida esa bittadan qo‘riqchi aska​riy qo‘shilmalar - qanbullar bo‘lar edi. Shu tariqa qo‘shin yetti qism - qo‘llardan iborat edi. Sharafiddin Ali Yazdiy qo‘shinni yetti qo‘lga - qismga bo‘lib joylashtirish tartibini birinchi bo‘lib Amir Temur joriy qilgan deb yozadi. Bu qo‘llar janglarda mus​taqil harakat qilib, faqat qo‘shin qo‘mondoniga bo‘ysungan. Amir Temur jang qilishning yangi harbiy uslublarini qo‘llagan.
       Amir Temur hayotlik davridayoq uning harbiy san’ati va davlat boshqarish uslubiga bag‘ishlangan maxsus asar yaratilib, u «Temur tuzuklari» nomi ostida shuhrat topadi. Unda davlatni boshqarishda kimlarga tayanish, toj-u taxt egalari faoliyatining tartibi - tutumi va vazifalari, vazir va qo‘shin boshliqlarini tayinlash tartiblari belgilab berilgan. Amir Temurning «... davlat ishlarining to‘qqiz ulushini kengash, tadbir va mashvarat, qolgan bir ulushini qilich bilan amalga oshirdim», «Kuch - adolatdadur» degan so‘zlari uning mamlakatni aql-zakovat va adolat bilan boshqarganligidan gu- vohlik beradi.
     Shunday qilib, Sohibqiron Amir Temur davlatni boshqarish va harbiy sohada o‘ziga xos usul yaratib, shu asosda barpo qilgan davlati bilan dunyoni lol qoldirdi.

M.M.I.B.D.O` :     __________       Sh.Beknazarova
Tarix fani to’garak konspekti

Sana: ________________

Mavzu: Hindiston
To`garakning maqsadi: O’quvchilarga XI-XV asrlarda Hindistonda ijtimoiy-iqtisodiy va siyosiy ahvol haqida ma’lumot berish.
             Dehli sultonligining tashkil topishi. XI asrda Shimoliy Hindiston G’aznaviylar davlatiga bo’ysundirilgan. Shu tariqa  Shimoliy Hindiston G’aznaviylar davlatining bir viloyatiga aylangan. 1206-yilda G’aznaviylar noibi Qutbiddin Oybek Shimoliy Hindistonni mustaqil deb e’lon qilgan. Bu yangi davlat Dehli sultonligi deb atalgan. Dehli shahri sultonlik poytaxti etib belgilangan. XIII asr oxiri - XIV asr boshlarida Dehli sultonligi yanada kengaygan. Bu ulkan davlat viloyatlarga bo’lib boshqarilgan. 

Sultonlikdagi ijtimoiy hayot. Dehli sultonligida ham barcha yerlar davlatning mulki hisoblangan. Yerlarning ma’lum qismini sulton iqto’ sifatida in’om etgan. Iqto’ yerlar musulmon zodagonlariga harbiy xizmatlari uchun berilgan. Iqto’dor boyligining asosiy qismini iqto’ yerlarida yashovchi aholidan olinadigan soliq tashkil etgan. Shuning​dek, xolisa yerlar ham bo’lib, u sultonga qarashli bo’lgan. Undan yig’ilgan soliq sultonlik xazinasiga tushgan. Ayni paytda mahalliy knyazliklar saqlanib qolingan. Rojalar ularni amalda mustaqil idora etganlar. Ularning Dehli sultonligiga qaramligi belgilangan soliqni to’lab turishdan iborat bo’lgan. O’rta va mayda hind yer egalari o’zlarining meros yerlarida, shuningdek, harbiy xizmatlari evaziga hukmdordan in’om sifatida olgan yerlarida xo’jalik ishlarini yuritganlar. Har ikki diniy tashkilot (islom va hinduiylik) katta-katta yerlarga egalik qilgan. Bu yerlar vaqf yerlari deb atalgan. Bundan tashqari, Hindistonda jamoachi dehqon xo’jaligiga qarashli yerlar ham mavjud bo’lgan. 

Sultonlikning zaiflashuvi. Bir tomondan, viloyatlar markaziy hokimiyatga bo’ysunmaslikka intilar edilar. Ikkinchi tomondan, sulton mustaqillikka intilayotgan vassal hind rojalariga qarshi muttasil urush olib borishga majbur bo’lgan. Bu urushlar jamoachi dehqonlardan olinadigan soliqlarning yanada oshirilishiga olib kelgan. Hosilning 1/4 qismi hajmida soliq to’lagan jamoachi dehqonlar endilikda 1/2 qismi hajmida to’lashga majbur etilgan. Bu sultonlikdagi ichki vaziyatni yanada keskinlashtirgan.  XIV asrning 30- yillariga kelib, aholi hatto 1/4 hajmdagi soliqni ham to’lay olmay qolgan. Muttasil yetti yil davom etgan qurg’oqchilik iqtisodiyotni butunlay xonavayron qilgan. Mamlakatda ocharchilik yuz bergan. Aholi yoppasiga qirila boshlagan. Bu ham yetmagandek, sulton

Muhammad Tug’luq puxta o’ylamay o’tkazgan ikki islohot mam​lakatni halokat yoqasiga keltirib qo’ygan. Ulardan biri mamlakat poytaxtining Dehlidan Davlatobodga ko’chirilganligi bo’lsa, ikkinchisi mis pulning joriy etilishi edi. Mis pul tezda qadrsizlangan. Shunday qilib, to’xtovsiz davom etgan o’zaro urushlar va mamlakat iqtisodiyotining izdan chiqishi Dehli sultonligining inqirozga yuz tutishiga olib kelgan. Oxir-oqibatda Dehli sultoni o’z qo’lida qolgan ozgina hududni ham himoya qilishga qodir bo’lmay qolgan. Sulton hokimiyatining zaiflashuvi salbiy oqibatlarga olib kel​gan. Endi Hindiston chetdan bo’ladigan hujumlarni qaytarishga ojiz edi. 

Dehli sultonligining keyingi taqdiri. Ana shunday bir sharoitda 1398-yilda Amir Temurning Hindistonga yurishi boshlangan. Tajribali sarkarda Amir Temur hech bir qarshiliksiz Dehlini egalladi, sultonlik tobe etildi. Amir Temurning oldida Usmonli turklar imperiyasiga qarshi kurash vazifasi turganligi uchun u tez orada Samarqandga qaytdi. Shunday bir sharoitda Dehli sultonligi yana avvalgi qudratini tiklashi mumkindek edi. Biroq o’zaro ichki urushlar bunga imkon bermagan. Mamlakatda tarqoqlik tobora kuchaya borgan. Dehli sultoni Buyuk sulton hisoblansa-da, amalda oddiy bir davlat hukmdoriga aylanib qolgan. O’zaro urushlar natijasida sultonlikda hokimiyat sayyidlar sulolasi qo’liga o’tgan (1414 - 1451). Biroq bu sulola hokimiyat tepasida uzoq tura olmagan. 1451- yildan hokimiyatni afg’onlar qabilasi boshlig’i Bahul Lodi boshqara boshlagan. Yangi sulola to Zahiriddin Muharnmad Boburning Hindistonni egallaguniga qadar (1526-yil) hukmronlik qilgan. 

Yevropaliklarning kirib kela boshlashi. XV asr oxirlaridan boshlab janubi-g’arbiy Hindistonga yevropaliklarning kirib kelishi boshlangan. 1498-yilda portugaliyalik sayyoh Vasko da Gama eskadrasi Kalikut shahriga kelib tushgan. Portugallar qisqa muddat ichida Hindistonning g’arbiy va janubiy qirg’oqlarida bir qancha joylarni egallaganlar. Ular tez orada Hind okeani, Fors qo’ltig’i va Qizil dengizda hukmron bo’lib olib, dengiz qaroqchiligi bilan shug’ullanganlar. Keyingi asrlarda gollandlar va inglizlar ham kirib kela boshlaganlar. Shu tariqa Hindistonning bosqichma-bosqich yevropaliklar asoratiga tushish jarayoni boshlangan.


M.M.I.B.D.O` :     __________       Sh.Beknazarova
Tarix fani to’garak konspekti

Sana: ________________

Mavzu: Amir Temurning tashqi siyosati
To`garakning maqsadi: O’quvchilarga Amir Temur olib borgan tashqi siyosati, chet ellar hukmdorlari bilan yozishmalari, savdo-sotiq aloqalari haqida ma’lumot berish.

Tashqi siyosat. Amir Temur davlati bilan Vizantiya, Turkiya, Hindiston, Ispaniya, Fransiya, Angliya, Oltin O‘rda, Mo‘guliston, Xitoy kabi davlatlar iqtisodiy, siyosiy va madaniy aloqalar o‘rnatdilar. Amir Temur davlatining tashqi siyosati o‘z oldiga mamlakat xavfsizligini ta’minlash; qo‘shni mamlakatlarda o‘z ta’sirini mustahkamlash; Turkiya, Hindiston, Xitoy, Venetsiya, Ispaniya, Fransiya va Angliya bilan iqtisodiy, elchilik, madaniy aloqalarni o‘rnatish va rivojlantirish kabi vazifalarni qo‘ygan.

XIV asr oxirlarida vujudga kelgan muayyan xalqaro vaziyat tufayli Amir Temur davlati, Turkiya, Misr va Oltin O‘rda eng qudratli davlatlar sifatida siyosiy maydonga chiqdi. Bu davrda Amir Temurga Mo‘g‘uliston, Oltin O‘rda va Misr bilan ittifoqdagi Usmoniylar Turkiyasi qarama-qarshi turardilar.

Mo‘g‘uliston bilan munosabatlar. Amir Temur 1371–1390-yillarda olib borgan yetti harbiy yurishdan keyin Mo‘g‘ulistonda tinchlik o‘rnatish va uni o‘zining ta’sir doirasiga kiritib olishga muvaffaq bo‘ldi. 
Misr bilan aloqalar. Amir Temur bilan Misr sultoni Barquq o‘rtasidagi rasmiy aloqalar 1385-yildan boshlangan edi. 1386–1405-yillar mobaynida Amir Temur va Misr sultonlari, shuningdek ularning Suriyadagi noiblari o‘rtasida taxminan 25 marta maktub va elchilar almashuvi bo‘ldi. Biroq Sulton Barquq Amir Temur jo‘natgan elchilarni qatl etib, takliflarni rad etadi. Keyinchalik Amir Temur Sulton Boyazid ustidan g‘alaba qozongach, Misr o‘z itoatkorligini izhor etadi.

Oltin O‘rda bilan munosabatlar. Amir Temur yordamida To‘xtamish Oltin O‘rda taxtiga kelgan bo‘lsa-da, uning Movarounnahrga talonchilik yurishlari avj oldi. Bundan tashqari, To‘xtamishxon Misr, Iroq va Turkiya bilan harbiy ittifoq tuzib, Amir Temurga zarba bermoqchi bo‘ldi. 1384-yilda To‘xtamish-xonning elchisi Misr sultoni Barquq bilan uchrashuvda Amir Temurni yo‘q qilish taklifini kiritadi. 1395-yilda To‘xtamishxonga, 1402-yilda Yildirim Boyazidga qaqshatqich zarbalar berdi. 
Xitoy va Hindiston bilan munosabatlar. Sharqning eng katta davlatlaridan Xitoy bilan munosabatlar Amir Temur davrida bir qadar jiddiylashib qolgan edi. Bunga Xitoy hukmdorlarining ulug‘ davlatchilik siyosati sabab bo‘lgandi. Klavixoning ma’lumotlariga  qaraganda, 1404-yilda Samarqandga kelgan Xitoy imperatorining elchilarini boshqa mamlakat elchilaridan yuqoriga o‘tqazib qo‘yilgan ekan. Xalqaro siyosiy vaziyat. Sohibqiron Amir Temur jahon siyosiy hayotiga ham ta’sir ko‘rsatdi. Sulton Boyazidning Bolqon yarimoroli davlatlariga nisbatan tazyiqi kuchayib, butun Yevropaga xavf solayotgan edi. Shunday qilib, XIV asr oxiri va XV asr boshlarida sulton Boyazidga zarba berish uchun qulay siyosiy vaziyat vujudga keladi. Bu vaziyatdan Amir Temur ustalik bilan foydalanadi. 
   Elchilik aloqalari. Amir Temur 1402-yil yozida Fransiya va Angliyaga maxsus  elchilar orqali Karl VI va Genrix IV nomlariga maktublar yo‘llaydi. Elchilar Parijga 1403-yil may oyida yetib boradilar. Elchilar ikki mamlakatning savdogarlari uchun erkin savdo munosabatlari olib borilishini ta’minlash va agar qirol hamda  gersoglar rozi bo‘lsalar, bu erkin savdoni tegishli bitim yoki shartnoma bilan mustahkamlashni taklif etadi. Fransiya qiroli Karl VI 1403-yil 15-iyunda Amir Temurga yo‘llagan javob maktubidan ma’lum bo‘lishicha, Amir Temur takliflari Fransiya tomonidan mamnuniyat bilan qabul qilingan. Genrix III 1403-yilda Amir Temur huzuriga elchi qilib yuboradi. Genrix III 1403-yilda Amir Temur huziriga ikkinchi marta maxsus elchilarni yuboradi. Unga Klavixo boshliq qilib tayinlanadi. Klavixo boshliq Ispaniya elchilari 1404-yilning sentabrnoyabr oylarida Samarqandda bo‘ladilar. Amir Temurning Xitoy tomonga yurishi munosabati bilan boshqa ko‘pgina davlatlarning elchilari kabi Ispaniya elchilari ham 1404-yilning 21-noyabrida Samarqanddan jo‘natib yuboriladi. Klavixo Ispaniyaga 1406-yilning mart oyida qaytib boradi. Klavixoning safar taassurotlari “Buyuk Temur tarixi”, “Temur qarorgohi” va “Samarqandga sayohat kundaligi” nomlari ostida ispan tilida bir necha bor nashr qilinadi. 

       Tashqi savdo. Amir Temur o‘z davlati poytaxti Samarqand atrofida qad ko‘targan bir qancha yangi qishloqlarni Sharqning mashhur shaharlari Dimishq (Damashq), Misr (Qohira), Bag‘dod, Sultoniya va Sheroz nomlari bilan atadi. Chunki Samarqand kattaligi, go‘zalligi hamda tevarak-atrofining obod

etilganligi jihatidan dunyodagi eng yirik shaharlardan ham ustunroq turmog‘i lozim edi. Tashqi savdoda ham Samarqand katta o‘rin tutgan. Samarqandga turli mamlakatlardan, xususan, Xurosondan ma’danlar,

Hind va Sinddan yoqut, olmos, Xitoydan atlas, choy, mushk va boshqa mollar, o‘zga mamlakatlardan oltin va kumush olib kelinardi. Klavixo Xitoy poytaxti Xonbaliqdan 800 tuyalik savdo karvoni kelganini o‘z kundaligida qayd etgan. Bu davrda Amir Temur va uning mahalliy noiblari Xitoy va Hindistondan

O‘rta Osiyo orqali Yaqin Sharq va Yevropa mamlakatlariga boradigan xalqaro savdo yo‘li – Buyuk Ipak yo‘lida savdo karvonlari qatnovi xavfsizligini ta’minlash bo‘yicha muhim chora-tadbirlar ko‘rganlar. Sharq bilan G‘arb o‘rtasida savdo-sotiq va elchilik aloqalari kengaydi. Bu esa Amir Temur davlatining tashqi iqtisodiy va elchilik aloqalarining barqarorligiga olib keldi.
                                                                                                                                                                       M.M.I.B.D.O` :     __________       Sh.Beknazarova
Tarix fani to’garak konspekti

Sana: ________________

Mavzu: Amir Temurning jahon tarixida tutgan o‘rni
To`garakning maqsadi: O’quvchilarga Amir Temurning jahon tarixida tutgan o‘rni, u haqida tariziy, badiiy asrlarning yozilishi, dunyo hamjamiyatining e’tirofi haqida ma’lumot berish.
       Amir Temurning Vatanimiz va jahon tarixida tutgan o‘rni. Amir Temur 35 yil davomida mamlakatni boshqardi. Hindiston va Xitoydan Qora dengizga qadar, Orol dengizidan Fors qo‘ltig‘iga qadar bo‘lgan g‘oyat katta hududni qamrab olgan ulkan saltanatni vujudga keltirdi. Bundan tashqari, Kichik Osiyo, Suriya, Misr va Quyi Volga, Don bo‘ylari, Balxash ko‘li va Elsuvi daryosi, Shimoliy Hindistongacha bo‘lgan mamlakatlarni o‘ziga bo‘ysundirdi. U nafaqat Movarounnahr va Turkistonni obod qildi, balki bo‘ysundirilgan mamlakatlarning  shaharlarini ham qayta qurdirdi. Bag‘dod, Darband va Baylakon shaharlari shular jumlasidandir. Eng muhimi Eron, Ozarbayjon va Iroqdagi tarqoqlik va  boshboshdoq-likka barham berib, Sharq bilan G‘arbni bog‘lovchi qadimiy karvon yo‘llarini tikladi. Bu bilan nafaqat Movarounnahr, balki Uzoq va Yaqin Sharq mamlakatlarining iqtisodiy va madaniy taraqqiyotiga, xalqlar va mamlakatlarni bir-biri bilan yaqinlashtirishga ulkan hissa qo‘shdi. Amir Temur Yevropaning Fransiya, Angliya va Kastiliya kabi yirik qirolliklari bilan bevosita savdo va diplomatik aloqalar o‘rnatdi. Siyosiy tarqoqlik tugatilib, markazlashgan davlatning tashkil topishi katta ijobiy oqibatlarga olib keldi. Ayni vaqtda xo‘jalikning asosi bo‘lgan sug‘orma dehqonchilikda muayyan siljishlar ro‘y berdi. Yangi-yangi kanallar qazilib, sug‘orma dehqonchilik maydonlari kengaydi. Hunarmandchilik, ichki va tashqi savdo rivojlandi, fan va madaniyat ravnaq topib, shaharlar obodlashdi va gavjumlashdi. 

      Amir Temur jahon va milliy tarixchilarning e’tirofida. Sohibqiron Amir Temur mashhur davlat arbobi, mohir sarkarda sifatida O‘zbekistonda davlatchilikning yuksalishida muhim o‘rin tutadi. Tarixiy manbalarda Amir Temur Sohibqiron nomi bilan bir qatorda “Sohibi jahon” hamda “Sohibi adl” – “Adolat sohibi” nomlari bilan ulug‘lanadi. Xalqaro YUNESKO tashkilotining tashabbusi bilan 1996-yilda Toshkent, Samarqand va xorijiy mamlakatlarda Amir Temur tavalludining 660 yilligi keng miqyosda nishonlandi va shu yil O‘zbekistonda “Amir Temur yili” deb e’lon qilindi. 1402-yilda jahonga, ayniqsa, Bolqon yarimoroli hamda Yevropadagi xalqlar va mamlakatlarga tahdid solgan Turkiya sulton Boyazid I Yildirim tor-mor keltirilganidan so‘ng, fransuzlar Amir Temurning oltindan haykalchasini quydirib, ostiga “Yevropa xaloskoriga” deb yozdirib qo‘yilgan ekan. Bugun bu ulug‘ zotni buyuk bunyodkor, ulug‘ davlat arbobi,  mohir sarkarda, ilm-fan va madaniyat homiysi sifatida butun dunyo tan oldi. Davlat arboblari, olim-u fozil kishilar hazrat sohibqiron haqida iliq fikrlarni aytmoqdalar, uning hayoti va faoliyatiga yuksak baho bermoqdalar. Yevropa olimlarining Amir Temur shaxsi va uning faoliyatiga qiziqishi XVI asrdan boshlangan edi. 1553-yili Italiyaning Florensiya shahrida italiyalik olim Perondinoning “Skifiyalik Tamerlanning ulug‘vorligi” asari bosilib chiqdi. Bu Yevropa olimlarining Amir Temur haqidagi birinchi ilmiy tadqiqoti edi. Ushbu asrda ispan tarixchisi Pero Meksikaning

“Buyuk Temur tarixi” asari chop etiladi. 1582-yili Seveliyada mashhur Ispaniya elchisi Klavixoning “Esdaliklari” kitobi nashrdan chiqdi. Ingliz dramaturgi Xristofor Morloning “Buyuk Temur” nomli sahna asari ham shu asrda yaratildi. Shundan beri buyuk Sohibqironga atalgan asarlarning keti uzilmaydi. Hozirgi paytga kelib Amir Temur va Temuriylar haqida 33 mamlakatda 500 dan ziyod chet ellik tadqiqotchilarning asarlari chop etilgan. Sho‘rolar tuzumi davrida Amir Temur shaxsi va faoliyatiga

adolatsizlik bilan yondashilib, bir yoqlama baho berib kelindi. Shunga qaramasdan, 1968-yilda faylasuf olim I.M.Mo‘minovning “Amir Temurning O‘rta Osiyo tarixida tutgan o‘rni va roli” risolasini nashr etilishi jamoatchilikning bu mavzuga qiziqishini yanada avj oldirib yubordi. Asar keskin tanqidga uchradi. Ammo I.M.Mo‘minovning Amir Temur shaxsini o‘rganish tashabbusi bilan chiqishi bu uning ilmiy jasorat va yuksak vatanparvarlik fazilatining yorqin ifodasi bo‘ldi.
       Mustaqillik yillarida Amir Temur xotirasining tiklanishi. O‘zbekiston mustaqillikka erishganidan so‘ng O‘zbekistonning Birinchi Prezidenti Islom Karimov sa’y-harakati bilan Amir Temurning jahon tarixida tutgan o‘rni o‘z joyiga qo‘yila boshlandi. O‘zbekistonda uning faoliyatini o‘rganishga va uni ommalashtirishga keng yo‘l ochildi. Amir Temurning  nomi O‘zbekistonda abadiylashtirildi. Ko‘plab shahar va qishloqlardagi shohko‘chalar, maydonlar, jamoa xo‘jaliklari, maktablar, kinoteatrlar va boshqalar uning nomi bilan ataldi. Islom Karimov tashabbusi va rahnomaligida Toshkent, Samarqand, Shahrisabz va boshqa shaharlarning markaziy maydonlarida Amir Temurga haykal o‘rnatildi. 1995-yilda

Xalqaro Amir Temur jamg‘armasi tashkil qilindi. 1996-yilda Toshkentdagi Amir Temur xiyobonida Temuriylar davri muzeyi barpo etildi, “Amir Temur” ordeni ta’sis etildi. 2017-yil 30-iyunda O‘zbekiston Respublikasi Prezidenti Sh.M.Mirziyoyev “Kamolot” yoshlar ijtimoiy harakatining IV qurultoyida so‘zlagan nutqi davomida yoshlarga harbiy ta’lim-tarbiya beradigan kursantlar maktablariga “Temurbeklar maktabi” deb nom berish taklifini ilgari surdi va ushbu taklif yoshlar tomonidan mamnuniyat bilan qabul qilindi.                                                                                                                      
M.M.I.B.D.O` :     __________       Sh.Beknazarova
Tarix fani to’garak konspekti

Sana: ________________

Mavzu: Amerika o‘rta asrlarda
To`garakning maqsadi: O’quvchilarga Amerika qit’asining tub aholisi, ularning mashg’ulotlari, turmush tarzi va ular tuzgan davlatlar haqida ma’lumot berish.
       Amerikaning tub aholisi va ularning mashg’ulotlari. Amerikaning tub aholisi hindular deb ataladi. Bu aholi hozir ham mavjud. Ularning ajdodlari bir ncha o’n ming yillar avval Osiyodan Bering bo’g’ozi orqali Amerikaga kelib qolgan. Hindular o’rta asrlarda ham urug’chilik tuzumida yashar edilar. Ko’pdan-ko’p hindu xalqlari orasida mayya, atstek va ink xalqlari xo’jalik hamda madaniy jihatdan boshqalardan ustun edilar. Aholining ko’pchilik qismi ovchilik va baliqchilik bilan kun kechirishgan. Biroq Shimoliy Amerikaning janubida, Markaziy va Janubiy Amerika qirlari hamda tog’larida dehqonchilik ham rivojlangan. Dehqonlar toshboltalarda o’rmon kesib, daraxtlarni yoqib, yer ochishgan. Yerni yog’och so’qalar bilan ag’darib yumshatishgan. Ilgari paytlarda yevropaliklarga ma’lum bo’lmagan makkajo’xori, kartoshka, kungaboqar, pomidor, kakao, tamaki kabi ekinlarni o’stirishgan. Qit’aning kattagina qismida hayvonlarni ishga o’rgatishni bilishgan. Amerikada otlar yo’q edi. Faqat shimolda itlarni, lamaga o’xshash tuyalarni qo’lga o’rgata boshlashgan. Parrandalardan kurka va o’rdaklarni boqishgan. Hindular temir asbob-uskunalar, omoch, g’ildirak, o’tochar qurollar nimallgini bilishmagan. Ular mehnat qurollarini yog’och, tosh va jez (bronza)dan yasar edilar.                                Mayyalar. Markaziy Amerikaning Yukatan yarim orolida, qalin chakalakzorlar orasida mayyalar yashardi. Yerlar jamoalarga tegishli edi. Jamoalar o’zlariga qarashli oilalarga o’rmondan tozalangan bo’liq yerlarni foydalanish uchun berardi. Milodning birinchi ming yilligida mayyalarda shahar-davlatlar vujudga keldi. Har bir shaharga "Ulug’ inson" hukmdorlik qilardi. Hokimiyat nasldan-naslga meros bo’lib o’tgan. Zodagonlar shahar markazidagi tosh qasrlarda, "past odamlar" ​dehqonlar va hunarmandlar esa shahar atrofidagi tomi qamishdan yasalgan kulbalarda yashar edilar. Yangi eraning boshlarida mayya xalqida yozuv vujudga keldi. Kohinlar qilqalam bilan iyerogliflarni qog’ozga tushirishardi. Shuningdek, ular qasrlarning devorlari va ustunlariga surat harflarni o’yib, duo, oyat, afsona va tarixiy voqealarni ham yozib qoldi​rishardi. Kohinlar jamoa a’zolariga dala ishlarining muddatlarini belgilab berishardi. Dehqonchilik ehtiyojlari uchun taqvim zarur edi. Mayya hindulari taqvimlari qadimgi xalqlarning eng aniq taqvimlaridan hisoblanadi. Matematika muvaffaqiyatlari ham shu bilan bog’liq. Mayyalar dunyoda birinchi bo’lib, ,,0" raqamini ishlata boshlashgan. Mayya shaharlaridan astronomik rasadxonalar topilgan. Kohinlar sayyoralarning Quyosh atrofida aylanish vaqtlarini hisoblab chiqqanlar. Ular Quyosh va Oy tutilishlarini oldindan bashorat qila olganlar. Arxitektura-me’morchilikda ham mayyalar ulkan muvaffa​qiyatlarga erishgan edilar. Ular yuksak poydevorlarda va sun’iy tepaliklarda zinali piramidalar shaklida qasrlar va ibodatxonalar qurishgan. Imoratlarni releflar, ma’budalarning haykallari va freskalar bilan bezashgan. Mayyalar binolarni derazasiz qurishgan. Xonalarga yorug’lik darvozalarning tirqishlaridan tushgan. Shaharlar orasida tarashlangan toshlardan yo’llar yotqizilgan.     Atsteklar. XIII asrda Meksikaga shimoldan atsteklar ko’chib kelganlar. Ko’l o’rtasidagi orollarda Tenochtitlan shahrini bunyod qilganlar. Orollarni dambalar bilan birlashtirishgan. Shaharni kesib o’tgan to’g’ri ko’chalar va kanallar yoqasida ibodatxonalar hamda qasrlar qurishgan. Vaqt o’tishi bilan atsteklar qo’shni qabilalarni o’zlariga bo’ysundirganlar, ularni og’ir xiroj to’lashga majbur etganlar. Atsteklar barcha zarur narsalarni o’zlariga qaram qishloqlardan olardilar. Urush vaqtlarida 150 mingga yaqin jangchidan iborat qo’shin tuzilardi. Oddiy maktablarda dehqonchilik, hunarmandchilik va harbiy ishlar o’rgatilardi. Oliynasab bolalarga tarix, din, yozuv, o’qish, hisob, astronomiya fanlari, nazm, notiqlik san’ati o’rgatilardi. Shoirlar qasidalar, dostonlar, tabiat haqida she’rlar yozishardi. Har yili poytaxtda shoir-qo’shiqchilarning aytishuvlari o’tkazilib, g’oliblar mukofotlanardi.                     Inklar. Inklar davlati XII asrda tashkil topgan. Inklar qo’shni qabilalarni zabt etganlar. Davlat tepasida cheklanmagan hukmdor ​Oliy Inka turardi. Oliy Inkaning yaqin qarindoshi bo’lgan erkaklar o’zlarini "Quyosh o’g’illari" deb atashardi. Bunga inklarning quyoshni bosh xudo deb hisoblashlari sabab bo’lgan. "Quyosh o’g’illari" davlatda yuqori lavozimlarni egallaganlar. Ular yetishtirgan hosilning bir bo’lagi kohinlarga, ikkinchi qismi ​Oliy Inkaga, uchinchi qismi jamoa a’zolariga qolgan. Davlat omborlaridan jangchilar va amaldorlarga, qahatchilik yillarida esa zoriqqanlarga ham oziq​-ovqat berilgan. Barcha fuqaro buyuril​gan joylarda, dalada, qurilishda yoki qo’shinda xizmat qilishi kerak edi. Jangchilar va jamoat ishlariga yubo​rilgan odamlarning oilalarini jamoa boqardi. Ulkan mamlakatning barcha qism​lari o’rtasida pochta aloqasi mavjud edi. Yo’lning ma’lum bir qismida nav​batchilik qiladigan, maxsus tayyor​garlikdan o’tgan choparlar joylardan xabarlarni poytaxtga keltirib turishardi. "Quyosh o’g’illari"ning bolalari maxsus maktablarda o’qishardi. Hali yozuv yo’q paytlarda bolalar inklar dini, boshqarish tartiblari, qonunlari va urf-odatlari haqidagi ma’lumotlarni yodlab o’rganishardi. Me’morlar ibodatxonalar, qasrlar, qal’alar qurishardi. Inklarning asosiy qal’asi - Kusko baland qoyalikka qurilgan. Bu qal’a shaharlar bilan yerosti yo’llari orqali birlashtirilgan bo’lgan.


M.M.I.B.D.O` :     __________       Sh.Beknazarova
Tarix fani to’garak konspekti

Sana: ________________

Mavzu: Temuriylar davridagi siyosiy jarayonlar
To`garakning maqsadi: O’quvchilarga Amir Temur vorislari o’rtasida taxt uchun kurash va uning oqibatlari haqida ma’lumot berish.
        Sohibqiron 1405-yil 18-fevral kuni Xi​toy tomon yurish vaqtida, qahraton qishda, O‘tror shahrida vafot etadi. Amir Temur vafot etgach, uning bir necha o‘n yillar davomidagi sa’y-harakatlari natijasida barpo etilgan yirik saltanat parchalana boshladi. Buning asosiy saba- bi saltanat tasarrufiga olingan yurtlar shu qadar xilma-xil, uzoq masofalarga cho‘zilgan bo‘lib, ularni yagona bir markazdan turib boshqarish murakkab edi. Buning ustiga ulardagi muxolafatchi kuchlar ajralib chiqish uchun qulay payt kutardilar. Saltanatning parchalanishiga Amir Temur vorislari o‘rtasidagi toj-taxt ilinjida uzoq yillar davom etgan o‘zaro ziddiyat va urushlar sabab bo‘ldi. Amir Temur vafoti oldidan taxt vorisi etib nabirasi Pirmu- hammadni (Kobul, Qandahor va Hindiston viloyatlarining hukm​dori) tayinlagan edi. Pirmuhammadni taxtga o‘tqizish tarafdorlari kuchli bo‘lsa-da, biroq Mironshohning o‘g‘li Xalil Sulton Mirzo o‘zboshimchalik bilan 1405-yilning 18-mart kuni Samarqandni egallab, o‘zini Movarounnahrning oliy hukmdori deb e’lon qiladi. Pirmuhammadning yo‘lini to‘sib, uning rejalarini buzib yuborish niyatida hatto u Amudaryoning o‘ng tomonidagi yerlarni ham o‘z hokimiyatiga qo‘shib oladi.    Xalil Sulton garchi bobosidan qolgan xazinalar vositasida Sohibqironning nufuzli a’yon va kiborlaridan ma’lum qismini o‘z tarafiga og‘dirib Movarounnahr taxtini egallagan bo‘lsa-da, ammo ko‘p vaqt o‘tmay u Amir Temurning sadoqatli amirlari, viloyat noiblari va shahzodalarning kuchli noroziligi va isyoni- ga duch keladi. Birinchi bo‘lib Turkiston hamda Farg‘onaning hokimi amir Xudoydot bilan Shayx Nuriddin Xalil Sultonga qarshi isyon ko‘taradilar.. O‘z navbatida Amir Temur taxtining qonuniy valiahdi Pirmuhammad Amudaryodan kechib o‘tib, Xalil Sultonga qarshi Nasaf tomonga askar tortadi. Movarounnahrda boshlangan sulola kurashlari shu tariqa avj olib ketadi.

                        
[image: image51]                             

Oqibatda Xurosonda Shohrux, Balx, G‘azna va Kandahorda Pirmuhammad, G‘arbiy Eron va Ozarbayjonda Mironshohning o‘g‘illari Umarshayx Mirzo bilan Abu Bakr Mirzolar hokimi mutlaq bo‘lib oladilar. Sirdaryodan shimoldagi viloyatlar: Turkis​ton, Sabron, O‘tror, Sayram amir Berdibekning tasarrufida qoladi. O‘ratepa bilan Farg‘onani amir Xudoydot Husayniy egallab oladi. Xorazmni esa Oltin O‘rdaning nufuzli amirlaridan Idiku bosib oladi. Pirmuhammad 1407-yil 22-fevralda vaziri Pir Ali Toz boshliq fitnachilar qo‘lida halok bo‘ladi. 1408-yil 22-aprel kuni Qoraqo‘yunli turkmanlarning qabila boshlig‘i Qora Yusuf bilan bo‘lgan jangda Mironshoh halok bo‘ladi. Ozarbayjon va Iroq viloyatlari temuriylar qo‘lidan ketadi. 1409- yil bahorida Movarounnahrda vaziyat yanada keskinla- shadi. Amir Xudoydot O‘ratepa va Shohruxiya shaharlarini osongina qo‘lga kiritib, Samarqand tomonga askar tortadi. Sheroz yaqinidagi Zarafshon daryosi bo‘yida sodir bo‘lgan jangda Xalil Sulton qo‘shini mag‘lubiyatga uchraydi, o‘zi esa asirga olinadi.
      Shu davrda Xurosondagi amirlar isyonini bostirishga ulgurgan Shohrux endilikda butun e’tiborini Movarounnahrga qaratadi. Chunki u ota yurtidagi hodisalarga loqayd qaray olmasdi. 1409-yil 25-aprelda u Amudaryodan o‘tib, Samarqand sari yurish qiladi. Qariyb besh yil davom etgan o‘zaro kurash va isyonlar xalqning jiddiy noroziligiga sabab bo‘lgan edi. Temuriyzodalar va amirlar o‘rtasidagi kurashga xotima berish maqsadida Shohrux boshlagan harakat mamlakat fuqarolarining ko‘pgina tabaqalari tomonidan quvvatlanadi. Shu bois Movarounnahrdagi beboshliklarga chek qo‘yilib, Movarounnahr va Xurosonda o‘z hukmronligini o‘rnatadi ham​da mamlakatda tinchlik va osoyishtalik o‘rnatishga muvaffaq bo‘ladi.
Shohruxning uzoq hukmronligi davrida Amir Temur saltanatining asosiy qismi uning qo‘li ostida saqlanib qolsa-da, ammo bu ulkan mamlakat ikki davlatga bo‘lingan edi. Ulardan biri Amudaryodan janubda joylashgan Shohrux boshchiligidagi davlat bo‘lib, uning markazi Hirot shahri edi. Ikkinchisi esa Amudaryodan shimolda Movarounnahr va Turkiston hududida Ulug‘bek boshchiligidagi davlat bo‘lib, Samarqand uning poy​taxti edi.

M.M.I.B.D.O` :     __________       Sh.Beknazarova
Tarix fani to’garak konspekti

Sana: ________________

Mavzu: Mirzo Ulug‘bekning hukmronligi davrida Movarounnahr
To`garakning maqsadi:   O’quvchilarga Mirzo Ulug‘bekning hukmronligi davrida Movarounnahrda siyosiy, madaniy hayot haqida ma’lumot berish.
          1409-yilda Shohrux Samarqanddan Hirotga qaytish oldidan o‘n besh yoshli Mirzo Ulug‘bekni Movarounnahr va Turkistonga hokim qilib tayinlaydi. Ulug‘bek (1394-1449) garchi Movarounnahr bilan Turkistonning hokimi deb e’lon qilinsa-da, aslida uning hokimiyati chegaralari dastavval faqat Samarqand, Buxoro va Nasaf viloyatlari bilangina cheklanardi. 
Shayx Nuriddin Turkiston bilan qanoatlanmaydi. 1410-yilda u Muhammad Jahongir, Yangi va Sayram viloyatlarining hoki​mi Amir Abdulxoliq hamda oq o‘rdalik xonzodalardan Chingiz o‘g‘lonlar bilan ittifoq tuzib, temuriylarga qarshi isyon ko‘taradi.
         1409-yil 20-aprelda Samarqand yaqinida Qizilravot mavzeyida isyonkor ittifoqchilar bilan Mirzo Ulug‘bek qo‘shinlari o‘rtasida jang bo‘ladi. Jangda Ulug‘bek mag‘lubiyatga uchrab, Kalifga tomon chekinadi. Shohrux Samarqandga yetib kelib, Shayx Nurid​din isyonini bostiradi. 1412-yildan boshlab Movarounnahr va Turkistonni to‘liq boshqarish 18 yashar Ulug‘bek qo‘liga o‘tadi. Ulug‘bek 1414-yilda Farg‘ona va Qoshg‘arni egallaydi.
Ulug‘bek otasining rizosi bilan 1425-yilning erta bahorida Mo‘g‘uliston ustiga yurish boshlaydi. Issiqko‘l yaqinida sodir bo‘lgan to‘qnashuvda Ulug‘bek mo‘g‘ullar ustidan g‘alaba qozonadi va mahalliy muxolafatchi kuchlarni bartaraf etib, mamlakat sharqiy chegaralarini mustahkamlaydi. Qo‘lga kiritilgan o‘ljalar orasida ikki bo‘lak nefrit toshi ham bor edi. Keyinchalik bu nefritdan Amir Temur maqbarasi uchun qabrtoshi yasattiriladi.
Mo‘g‘ulistonda bo‘lgan bu urushda Ulug‘bek qozongan g‘alabaning nishoni tarzida Jizzax yaqinida Ilono‘tti darasi ichida hijriy 828-yilda (1425) Ulug‘bek tomonidan qoyatoshga yozdirilgan o‘ziga xos «zafarnoma» hozirgi kungacha saqlangan.
Dashti Qipchoqqa qarshi qilingan yurishda esa Ulug‘bekning omadi kelmaydi. Otasi Shohruxning katta qo‘shin bilan yetib kelishigina Ulug‘bekni halokatdan saqlab qolgan.
Shohrux 1447-yil 12-mart kuni nevarasi Sulton Muhammad isyonini bostirish vaqtida Ray viloyatida o‘rniga voris belgilashga ulgurmay olamdan o‘tadi. Toj-u taxt uchun yana kurash boshlanadi.
O‘zboshimcha shahzodalar Ulug‘bekka qarshi harakat bosh​laydi va 1447-yilning bahorida Alouddavla Ulug‘bekning katta o‘g‘li Abdullatifning qo‘shinini tor-mor qilib, uni asirga oladi. Ulug‘bek Alouddavla bilan sulh tuzishga majbur bo‘ladi. Unga ko‘ra Abdullatif ozod qilinadi, Ulug‘bek esa Hirot va Xurosonga bo‘lgan da’vosidan voz kechadi. Biroq ko‘p o‘tmay sulh buziladi. 1448-yilning bahorida Ulug‘bek va Abdullatifning 90 ming kishilik birlashgan qo‘shini Hirotga yurish qiladi. Tarnob yaqinida bo‘lgan jangda Alouddavla qo‘shini tormor keltirilib, Hirot qo‘lga kiritiladi. 
Abdullatif, garchi bobosi Shohruxning Hirotdagi taxtiga o‘tirishga muyassar bo‘lsa-da, ammo unda otasiga nisbatan adovat paydo bo‘ladi. G‘alaba to‘g‘risida tevarak-atrofga yuborilgan fathnomalarda Abdullatifning nomi inisi Abdulazizdan keyin tilga olingani, Ixtiyoriddin qal’asidagi xazina Ulug‘bek tomonidan olib qo‘yilgani o‘ta shuhratparast hamda mol-dunyoga o‘ch Abdullatif uchun bahona bo‘ladi. U otasining dushmanlari bilan yashirin tarzda til biriktirib, zimdan Ulug‘bekka qarshi harakat boshlaydi. Abdullatif Hirotda faqat o‘n besh kun hokimlik qiladi. Abulqosim Bobur qo‘shinining shaharga yaqinlashib kelayotganidan xabar topib poytaxtni jangsiz bo‘shatib, Movarounnahr tomon qochadi. Ulug‘bek farmoni bilan Balxga noib qilib tayinlangach, viloyatda «tamg‘a» solig‘ini bekor qilib, savdogarlarni o‘z tarafiga og‘dirib oladi. Otasidan norozi bo‘lgan amirlarni atrofiga to‘playdi. Hatto Abulqosim Bobur bilan bog‘lanib, uni birlashib Ulug‘bekka qarshi kurashga undaydi. Shunday qilib, Abdullatif o‘z otasiga qarshi ochiqdan ochiq dushmanlik yo‘liga o‘tadi.
      Davlatning yaxlitligini saqlab qolmoq uchun Ulug‘bekda o‘zining isyonkor va makkor o‘g‘liga qarshi yurish qilishdan boshqa iloji qolmaydi. Otasining qiyin ahvolda qolganini kuzatib turgan Abdulla​tif qulay fursatdan foydalanib, bosh ko‘taradi va Amudaryodan kechib o‘tib, Termiz, Shahrisabz va Xuzorni osongina zabt eta​di. So‘ngra Samarqandga qarab yo‘l oladi. 1449-yil oktabrda Damashq qishlog‘i yaqinida qattiq jang bo‘ladi va bu jangda
      Ulug‘bek yengiladi, Samarqand amiri Mironshoh Qavchin shahar darvozalarini berkittirib Ulug‘bekni ichkariga kirishga qo‘ymaydi. U Shohruxiyaga ham kirolmaydi va Abdullatifga taslim bo‘lishga majbur bo‘ladi. Shahar qozisi Shamsiddin Muhammad Miskinning qarshiligiga qaramasdan, Abdullatif jaholatparast ulamolarning yashirin fatvosini chiqartirib, otasining o‘ldirilishini uyushtiradi. 1449-yil Mirzo Ulug‘bek 55 yoshida fojiali halok bo‘ladi.
Shunday qilib, Ulug‘bek Movarounnahrni qirq yil idora qildi. Bu davrda mamlakatning siyosiy hayotida keskin kurash davom etganligiga qaramay, davlatni mustahkamlashga, mamlakat birligini saqlab qolishga va madaniy hayotni ko‘tarishga, rivojlantirishga harakat qildi


M.M.I.B.D.O` :     __________       Sh.Beknazarova
Tarix fani to’garak konspekti

Sana: ________________

Mavzu: Afrika xalqlari o‘rta asrlarda
To`garakning maqsadi: O’quvchilarga Afrika xalqlarining  o‘rta asrlarda ijtimoiy-iqtisodiy, siyosiy va madaniy hayoti haqida ma’lumot berish.
          Afrikaning tropik o’rmonlarida pigmeylar, bushmenlar kabi turli qabilalar yashashardi. Ular ovchilik bilan shug’ullanishgan. Nayza, kamon va o’q-yoy bu qabilalarning asosiy qurollari edi. Qarindosh-urug’larning kichik-kichik guruhlari chaylalarda yoki shox-shabbalar ostidagi ayvonlarda istiqomat qilishardi. Janubiy Sahroyi Kabir ko’chmanchilari chorvachilik bilan shug’ullanganlar. Suvga serob o’lkalar xalqlari esa dehqonchilik bilan shug’ullanishgan. Ular yerni temir uchli so’qa bilan ag’darishgan. So’qa mahalliy tuproqqa moslashtirilgan ish quroli edi. Tariq, sholi, paxta va shakarqamish yetishtirish qishloq xo’jaligi tarmoqlaridan edi. Afrikaliklar qadim zamonlardayoq sopol o’choqlarda temir eritishni bilishgan. Hunarmandlar mehnat qurollari, qurol-aslaha, idish-tovoq, gazlama, shisha va charm buyumlar yasar edilar. Niger va Senegal daryolari orasidagi pasttekislikda G’arbiy Sudan joylashgan edi. Niger daryosi sohillarida G’arbiy Sudanning asosiy shaharlari - Tombuktu, Gao, Janna qad ko’targandi. G’arbiy Sudanning janubida juda ko’p oltin konlari bo’lgan. G’arbiy Sudan orqali Gvineya ko’rfazidan O’rta Yer dengizi sohillarigacha eng muhim savdo yo’llari o’tgan. Dehqonlar Sahroyi Kabir chegarasida yashovchi ko’chmanchilar bilan savdo-sotiq qilishardi. Ko’chmanchilar mahalliy aholiga zarur bo’lgan tuz, teri va chorva mollarini bug’doy hamda hunarmandchilik buyumlariga ayirboshlar edilar.
        Afrikaning eng qadimiy davlatlaridan biri Gana edi. Oltin va tuz savdosi bu davlatga juda katta daromad keltirgan. Gana kamonchilar va suvoriylardan iborat qo’shinga ega bo’lgan. XI asr oxirida arablarning Marokash sultonligi Gana poytaxtini bosib olgan va vayron qilgan. Gana shohi sultonga xiroj to’lab turishga majbur etilgan. Zodagonlari islom dinini qabul qilgan. Tez orada mustaqillikka erishgan Ganani keyinchalik Mali davlati o’ziga tobe etgan. Malining gullab-yashnashi XIII asrga to’g’ri keladi. Kuchli qo’shini bo’lgan Mali hukmdori karvon yo’llari va oltin qazib oladigan qo’shni yurtlarni bosib olgan. Hukmdor va uning yaqinlari islom dinini qabul qilishgan. Shundan so’ng Mali shaharlariga  Shimoliy Afrikadan kelgan musulmon savdogarlari joylasha boshlagan. Mali aholisi jamoa bo’lib yashardi. Jamoa oqsoqollari yerlarni jamoaga bo’lib berar, ularning mehnatini boshqarib, harbiy yurishlarda jangchilarga qo’mondonlik qilishardi. Mali hukmdori bosib olingan viloyatlarga qo’shin boshliqlari va qarindosh-urug’laridan noiblar tayinlardi, jangchilariga yerlar in’om qilar, jangchilar aholidan soliq undirardi. Shu tariqa Malida yer egaligi tartiboti qaror topa borgan. Vaqt o’tishi bilan Mali kuchsizlana boshladi. Bunga viloyatlarning mustaqillikka intilishlari, taxt uchun kurashning avj olganligi sabab bo’ldi. O’zaro nifoqlardan foydalangan qo’shni davlatlar mamlakatni bosib olib, vayron qildi. XV asrda Mali butunlay inqirozga uchradi. Mana shu davrda Songai davlati mustahkamlandi. Mamlakat zodagonlari 500 dan 1000 gacha tobe aholisi bo’lgan qishloqlarga egalik qilishardi. Tobe aholi yer-mulk egasiga obrok, davlatga esa soliq to’lashardi. Ozod jamoa a’zolari ham zodagonlarga qaram bo’lib qolishardi. XVI asr o’rtalarida Songai zaiflasha boshlagan. Hukmdorning oliy martabalarni egallagan qarindoshlari taxtni egallash uchun fitna uyush​tirar edilar. Shaharlardagi musulmon zodagonlar (qozilar, ruhoniylar, savdogarlar) hukmdor bilan deyarli hisoblashmay qo’ygan edi. Ichki janjal va nizolar davlatni zaiflashtirgan. XVI asr oxirida Marokash sultonligi Songaini bosib olgan. Gvineya ko’rfazi sohillarida ham bir qancha davlatlar vujudga kelgan. Bulardan eng kuchlisi Benin edi. Undan janubroqda XIII asrda Kongo davlati tashkil topdi. 

         Afrika xalqlarida ko’pgina qadimiy afsona va ertaklar saqlanib qolgan. Ular qimmatli tarixiy manbalar bo’lib ham xizmat qiladi. Ayniqsa, G’arbiy Sudan xalqlari madaniyati rivojlandi. Islom qabul qilinganidan keyin bu yerda arab mamlakatlari me’morlari machitlar, saroylar, qasrlar, jamoat binolari (kasalxona, hammom, istirohat bog’lari va boshqalar) qurganlar. Musulmon maktab, madrasalari ishga tushirilgan. Tombuktu madrasasida ilohiyot bilan birga tarix, fiqh (qonunchilik), matematika, astronomiya ham o’qitilgan. Afrikaliklar san’atda katta muvaffaqiyatlarga erishganlar. Yog’och va jezdan yasalgan haykallar va niqoblar ifodaviyligi bilan kishilarni hayratga solgan. Benindagi shoh saroyi zallari va galereyalarida podsholaru a’yonlarning jez lavhalarga ishlangan bo’rtma rasmlari topilgan. Bu lavhalarda ov, urush, saroy hayoti sahnalari aks ettirilgan.


M.M.I.B.D.O` :     __________       Sh.Beknazarova
Tarix fani to’garak konspekti

Sana: ________________

Mavzu: Temuriylar saltanatining inqirozga yuz tutishi
To`garakning maqsadi: O’quvchilarga Temuriylar saltanatining inqirozga yuz tutishi haqida ma’lumot berish.
         Ulug‘bek qatl etilib, oradan bir necha kun o‘tgach, Abdullatif taxt da’vogaridan qutulish maqsadida o‘z inisi Abdulazizni hamda otasiga sodiq bo‘lgan amirlarni o‘ldirtirib, temuriylarning Movarounnahrdagi toj-u taxtini batamom egallab oldi. Mamlakat fuqarolari tomo​nidan ««padarkush» («ota qotili») deb la’natlangan Abdullatif va uning tarafdorlari taxtda uzoq vaqt o‘tirolmadi. Oradan olti ya- rim oy o‘tar-o‘tmas Abdullatifga qarshi saroyda fitna uyushtirilib, u o‘ldirildi. Uning kallasi tanasidan judo qilinib, Registon maydonida Ulug‘bek madrasasining peshtoqiga osib qo‘yildi. Muxolafatchi kuchlar Samarqandda Shohruxning nabirasi Mirzo Abdulloni, Buxoroda Mironshohning nabirasi Abu Said- ni hukmdor qilib ko‘tarishadi. Oqibatda ular o‘rtasida hokimiyat uchun yana kurash boshlanadi.
        Movarounnahr va Xurosonda muttasil davom etib turgan o‘zaro kurashlar Dashti Qipchoqdagi hukmdorlar uchun juda qo‘l keladi. 1451-yilda Abulxayrxon katta qo‘shin bilan Abu Said yordami va ishtirokida Toshkent, Chinoz va Jizzax orqa​li Samarqandga Mirzo Abdulloga qarshi yurish qiladi. Sheroz qishlog‘i yaqinidagi Bulung‘ur anhori yoqasida jang bo‘ladi. O‘zaro to‘qnashuvda Mirzo Abdullo yengiladi va jangda halok bo‘ladi. Shunday qilib, Abulxayrxonning yordamida Abu Said Samarqandni egallab, Movarounnahrga hokim bo‘lib oladi.Xuroson bu davrda Shohruxning nabirasi Abulqosim Bobur tasarrufida edi. Xurosonda siyosiy tarqoqlik juda avj olib ketadi. Temuriylar davri muarrixlarining yozishicha, bu davrda Xuro​son o‘n bir bo‘lakka ajralib ketadi. Ayniqsa, uni Abulqosim Bobur vafotidan keyin Xorazmni egal​lab olgan Umarshayx Mirzo avlodi Sulton Husaynning isyonlari hamma-dan ko‘proq tashvishlantiradi.
       1469-yilning erta bahorida Abu Said Ozarbayjon, G‘arbiy Eron va Iroqqacha bo‘lgan viloyatlarni egallab turgan turkmanlarga qarshi jangda halok bo‘ladi. Otasi o‘limidan so‘ng Abu Saidning vorislari Sulton Husayn bilan to‘qnashishga jur’at eta olmay, Movarounnahrga qaytadilar. 1469-yil 24-martda Sulton Husayn Xurosonning hokimi sifatida tantana bilan Hirotga kirib boradi. Natijada Temuriylar saltanati yana ikki mustaqil qismga: Sulton Husayn hukmronligidagi Xuroson va Abu Said o‘g‘li Sulton Ahmad hukmronligidagi Movarounnahrga bo‘linib ke​tadi.
Parokandalik        Movarounnahrda Abu Saidning o‘g‘illari: avval Sulton Ahmad (1469-1494),
keyin Sulton Mahmud (1494-1495) va keyinchalik Mahmudning o‘g‘li Sulton Ali (1498-1500) mustaqil  hokimlik qiladi. Biroq Movarounnahrda tarqoqlik yanada avj oladi. Bu vaqtda Movarounnahr o‘zaro nizolashayotgan temuriy shahzodalar bosh chilik qilib turgan ko‘pdan ko‘p viloyatlarga bo‘linib ketgan edi. Mamlakat, el-yurt boshiga katta tashvishlar tushgan paytlarda din ulamolaridan biri Xoja Ubaydulloh Ahror musibatlarni daf qi​lish yo‘lida bir necha bor jonbozlik ko‘rsatgan edi. 1454-yilda Hirot hokimi Abulqosim Bobur Movarounnahrga bostirib kirib, Samarqandni qamalga olganida Xoja Ubaydulloh Ahror mojaroga qat’iyan aralashib, raqiblarni yarashtirdi.
           Sulton Husayn Boyqaro Amudaryoning janubidagi yerlarga hukmron bo‘lib, u o‘z tasarrufida Xuroson, Xorazm ham​da Sharqiy va Shimoliy Eron viloyatlarini birlashtirgan edi. U qariyb 40 yil hukm surgan temuriylarning so‘nggi yirik hukmdori bo‘lib, uning davrida shahzoda va amirlarning boshboshdoqligiga qaramay, mamlakatning xo‘jalik va madaniy hayoti yuksaldi. 
Alisher Navoiy 1441-yilda Hirotda dunyoga kelgan. Uning ota-bobosi temuriylar saroyida xizmat qilgan. Sulton Husayn bilan Alisher bir maktabda o‘qiganlar. Ular bolalik chog‘laridayoq Xuroson hukmdori Abulqosim Bobur xizmatida bo‘lganlar. Uning vafotidan so‘ng 12 yil davomida boshqa-boshqa shaharlarda yashaganlar. Alisher Navoiy bu yillarda Mashhad va Hirotda o‘qiydi. O‘sha paytlardayoq u shoirlik iste’dodi tufayli katta shuhrat qozongan edi. Yoshlikdan Sulton Husayn bilan yaqin bo‘lgan Alisher o‘ziga nisbatan Abu Saidda adovat kayfiyatini sezib qol- gach, Samarqandga borib, ma’lum vaqt u yerda yashashga maj​bur bo‘ladi. 1469-yilda Sulton Husayn Hirotni egallagach, Navoiyni o‘z huzuriga taklif etadi. Alisherni u dastlab muhrdorlik lavozimiga, keyinroq esa vazir qilib tayin etadi.Lekin Sulton Husayn davlati Alisher kutganicha taraqqiy etmaydi. Suyurg‘ol tartibiga asoslangan bu davlatda, bir tomondan, viloyat hukmdorlari, hatto toj-u taxt valiahdlari Badiuzzamon va Muzaffar Husayn Mirzo isyonlari yuz beradi. Ikkinchi tomondan, zulm oqibatida Hirot va uning viloyatlarida xalq qo‘zg‘olonlari ko‘tariladi. Uchinchidan, o‘z manfaatlarini ko‘z- lagan ochko‘z saroy ma’murlari fitna va fasodni avj oldirib, uning botqog‘iga Sulton Husaynni ham botiradilar. Bunday ahvol, shubhasiz, bosh vazirlik vazifasida turgan dono Navoiyning saroydan, hatto poytaxtdan uzoqlashishiga olib keladi.
Shunday qilib, XV asrning ikkinchi yarmidagi beqaror siyo​siy vaziyat tufayli Temuriylar saltanati inqirozga yuz tutdi.


M.M.I.B.D.O` :     __________       Sh.Beknazarova
Tarix fani to’garak konspekti

Sana: ________________

Mavzu: Ijtimoiy-iqtisodiy taraqqiyot va bunyodkorlik
To`garakning maqsadi: O’quvchilarga temuriylar davrida ijtimoiy-iqtisodiy taraqqiyot va bunyodkorlik ishlari haqida ma’lumot berish.
          Movarounnahrning Samarqand, Buxo​ro, Toshkent, Shohruxiya, Termiz, Shahrisabz, Qarshi va boshqa ko‘pgina shaharlari hunarmand​chilik markaziga aylanadi. Shaharlarda hunarmandchilik mahallalarining soni ortib, kasb-hunar bilan bog‘liq bo‘lgan yangi- yangi guzarlar, ko‘cha-ko‘ylar, bozor rastalari, timlar va toqlar (usti gumbazli bozor) paydo bo‘ladi. Ko‘pgina shaharlarda zargarlik, miskarlik, ignasozlik, sovutsozlik, toshtaroshlovchilar, shishasozlar, ko‘nchilik kabi hunarmandchilik mahallalari bo‘lgan. Shaharlarda ip, ipak, jun va kanop tolasidan turli xildagi rang- dor, guldor hamda nafis va dag‘al gazmollar to‘qib chiqarilar edi. XV asrda temir buyum, qurol-yarog‘ va asboblar yasash yuqori darajaga ko‘tariladi. Chilangarlarning aksariyati uy ro‘zg‘or buyumlari, qurol-yarog‘lar va asbob-uskunalar yasovchi temirchilardan iborat edi. Ular orasida mix yasovchilar, taqachilar, sim cho‘zuvchilar, pichoqchilar kabi turli xil buyumlar yasovchi ustalar bo‘lgan.Shaharlarda, xususan, Samarqand va Hirotda zargarlik rivoj topadi. Shahar zargarlari orasida oltin, kumush va jez qotishmalaridan turli xil zeb-ziynatlar va qimmatbaho buyumlar yasaydigan va ularga nozik did bilan nafis ishlov beruvchi mo- hir ustalarning soni ko‘payadi. Odatda naqshinkor badiiy bu​yumlar boylik hashamlari hisoblanib, ular faqat mulkdor tabaqalargagina mansub edi.
       O‘rta asr hunarmandchiligida kulolsozlik eng rivoj topgan sertarmoq sohaga aylanadi. U kosasozlar, xumsozlar va tandirsozlar kabi bir nechta tarmoqlarga bo‘linadi. Bu davrda tosh yo‘nish, unga sayqal berib, o‘ymakor naqshlar va xushxat yozuvlar bitish san’ati kamolotga yetadi. Samarqandda Bibixonim jome masjidida Qur’onni qo‘yish uchun o‘rnatilgan ulkan tosh lavh, Go‘ri Amirdagi nefrit qabrtoshi, Shohizinda (Shayhizinda) va boshqa joylardagi sag‘analarga jimjimador naqshlar berilib, o‘ymakor oyatlar, marsiyalar va tarixiy qaydnomalar yozilgan.
Bu davrda mamlakatning yirik shaharlari, xususan, Samar​qand va Hirotda qurilish ishlari keng avj olib, binokorlarning roli oshib ketadi. G‘isht terib imorat qaddini bino qiluvchilar «banno», peshtoq-u ravoq hamda toqlarga parchin va girihlar qoplab imoratga pardoz beruvchilar «ustoz» deb yuritilgan.
XV asrda shishasozlik ham taraqqiy qilgan. Samarqandda, hatto shishasozlar mahallasi bo‘lgan. Bu davrda yog‘ochsozlik ham rivojlangan. Mohir duradgor ustalar yog‘och o‘ymakorligi bilan shug‘ullangan. Ular naqshinkor eshiklar, panjaralar, ustunlar, toq-ravoqlar, xontaxtalar, kursilar va boshqa xil ko‘pdan ko‘p jihozlar yasaganlar. Go‘ri Amir va Shohizindaning oyatlar bitilgan naqshinkor eshiklari XV asr xalq ustalarining yog‘och o‘ymakorligi san’atidagi eng nodir namunalaridan hisobla- nadi.
Samarqand hunarmandchiligida, ayniqsa, qog‘oz ishlab chi- qarish alohida o‘rin tutadi. Samarqand qog‘ozi o‘rta asr xattotligida g‘oyat mashhur bo‘lib, uning ma’lum bir qismi chet o‘lkalarga chiqarilgan.
Bu davrda hunarmandchilikning teri oshlash, charm-mo‘yna mahsulotlari: mahsido‘zlik, po‘stindo‘zlik, telpakdo‘zlik, kavushdo‘zlik, etikdo‘zlik sohalari ham rivojlangan.
Samarqand bozorida shirmoyi, sedana payvand, noni zargaron, noni osiyoiy kabi mashhur anvoyi nonlari, ziravorlar, attorlik mollari sotilar edi.
   XV asrda temuriylar uzoq va yaqin qator qo‘shni mamlakatlar: Xitoy, Hindiston, Tibet, Eron, Rus, Volgabo‘yi va Sibir bilan muntazam savdo-  

 sotiq qilardi. Xitoydan asosan ipak, shoyi matolar, xususan, atlas vaparchalar, choy, chinni, la’l, gavhar va mushk; Hindistondan nafis oq rangli ip matolar, nil (bo‘yoqlar), xushbo‘y ziravorlar; Erondan surp, marvarid, durlar; Rus, Tatariston va Sibirdan qimmatbaho mo‘yna, teri va mum olib kelinar edi. Yevropa mamlakatlaridan Samarqandga olib kelingan mollar orasida farang gazmollari, movuti, cherkas pichog‘i bor edi.
      Iqtisodiy taraqqiyot ma’lum darajada o‘sha davrda o‘tkazilgan pul islohoti bilan ham bog‘liq edi. Ma’lumki, Ulug‘bek 1428-yilda muomaladagi fulusiy pullar islohotini amalga oshirdi. Ulug‘bek yengil vaznda zarb etilgan va muomalada yurgan chaqa pullar bilan ayirboshlashni man etdi. Eski chaqalarni yangisiga almashti- rib, ichki savdoning fulusiy pullarga bo‘lgan talabini qondirish uchun bir vaqtning o‘zida u Buxoro, Samarqand, Qarshi, Termiz, Toshkent, Shohruxiya va Andijon shaharlarida zarbxona- lar tashkil etib, bir xil vazndagi salmoqdor fuluslar zarb ettiradi va muomalaga chiqaradi. Xalq o‘rtasida «fulusi adliya», ya’ni «adolatli chaqa» nomi bilan shuhrat topgan Ulug‘bekning bu yangi fuluslari ichki chakana savdo uchun keng yo‘l ochadi. Shu bilan birga Ulug‘bek tashqi savdodan davlat xazinasiga tushadigan daromadni ko‘paytirish maqsadida tamg‘a solig‘ini birmuncha oshirdi.
       Shunday qilib Ulug‘bek zamonida mamlakatda ichki va tash​qi savdoning kengayishi hunarmandchilik mahsulotlarining hajmini oshirib, kasb-hunar tarmoqlarining rivojida asosiy omillardan biriga aylandi.


M.M.I.B.D.O` :     __________       Sh.Beknazarova
Tarix fani to’garak konspekti

Sana: ________________

Mavzu: Osiyo, Amerika va Afrika xalqlari madaniyati
To`garakning maqsadi: O’quvchilarga O’rta asrlarning ikkinchi bosqichida Osiyo, Amerika va Afrika xalqlari madaniyati haqida ma’lumot berish.
      Turklar madaniyati. Usmonlilar jamiyatida XV asr oxirida madaniyatning turli sohalari ravnaq topdi. Mamlakatda shoira Mehri xotun va shoir Mulla Mahmud kabi qator iqtidorli shoirlar yetishib chiqdi. Turk me’morchiligi turli mamlakatlardan keltirilgan usta – quruvchilar tajribasidan foydalanib yuksala borgan. Millati yunon bo‘lgan Xoja Sinon qurgan ajoyib me’morchilik durdonalari uni butun jahonga tanitdi. U o‘z faoliyati davrida 300 dan ortiq inshootlar: masjidlar, madrasalar, saroylar, favvoralar, hammom va ko‘priklar qurilishiga boshchilik qilgan. Fanning turli sohalari ichida geografiya-ning taraqqiyoti, ayniqsa, e’tiborga molikdir. Turkiyalik dengiz sayyohi Piri Raisning asarlari, uning O‘rta, Qora va Egey dengizlari atlasi – «Bahriya» dunyo fanidagi katta yutuq edi. Evliya Chalabiyning Yevropa manbalari asosida bitilgan ko‘p jildli «Sayohatnoma » va Xoja Xalifaning «Jahonnoma» asarlarida arab va jahonning turli mamlakatlari haqida bayon qilinadi.

      Koreys madaniyati. Sechjon Buyuk (1418–1450) soliq tizimida islohot o‘tkazadi, davlat boshqaruvini  takomillashtirib boradi. Uning davrida koreys madaniyati va san’ati gullab yashnaydi. ilk bor milliy koreys universitetiga asos solinib, unda mumtoz xitoy adabiyoti o‘rgatilgan. Budda ibodatxonasi hisoblangan – Pulguksa quriladi. Qirol Sechjon mamlakatning donishmand va iqtidorli hukmdori bo‘lgan. Uning boshqaruvi davrida maorif, ilm-fan va qishloq xo‘jaligida ulkan muvaffaqiyatlarga erishiladi. Qirol Sechjon ishtirokida yangi taqvim tuziladi, yomg‘irni oldindan aniqlaydigan asbob, shamol tezligi va yo‘nalishini belgilaydigan asbob, quyosh va suv soatlari, yulduzlar xaritasi yaratiladi. Sechjon Buyuk rahbarligida qirol akademiyasi olimlari koreys alifbosini yaratadi. 

      Amerika xalqlari madaniyati. Màyyalàrning iqtisîdiy-màdàniy tàràqqiyoti milodiy àsr boshlàridà yozuvni yaràtish imkonini beràdi. Kohinlàr qilqàlàm bilàn iyerîgliflàrni bitib, ràsmlàr bilàn bezàtgàn.

Màyyalàr hàyotidà kohinlàr muhim o‘rin tutgàn. Ulàr jàmîyàt a’zolàrigà dehqînchilik ishlàrini bàjàrish

Mayya hindulari taqvimlari qadimgi xalqlarning eng aniq taqvimlaridan hisoblanadi. Matematika muvaffaqiyatlari ham shu bilan bog’liq. Mayyalar dunyoda birinchi bo’lib, ,,0" raqamini ishlata boshlashgan. Mayya shaharlaridan astronomik rasadxonalar topilgan. Kohinlar sayyoralarning Quyosh atrofida aylanish vaqtlarini hisoblab chiqqanlar. Ular Quyosh va Oy tutilishlarini oldindan bashorat qila olganlar. Arxitektura-me’morchilikda ham mayyalar ulkan muvaffa​qiyatlarga erishgan edilar. Ular yuksak poydevorlarda va sun’iy tepaliklarda zinali piramidalar shaklida qasrlar va ibodatxonalar qurishgan. Imoratlarni releflar, ma’budalarning haykallari va freskalar bilan bezashgan. Mayyalar binolarni derazasiz qurishgan. Xonalarga yorug’lik darvozalarning tirqishlaridan tushgan. Shaharlar orasida tarashlangan toshlardan yo’llar yotqizilgan.

        Afrika xalqlari madaniyati. Afrika xalqlarida ko’pgina qadimiy afsona va ertaklar saqlanib qolgan. Ular qimmatli tarixiy manbalar bo’lib ham xizmat qiladi. Ayniqsa, G’arbiy Sudan xalqlari madaniyati rivojlandi. Islom qabul qilinganidan keyin bu yerda arab mamlakatlari me’morlari machitlar, saroylar, qasrlar, jamoat binolari (kasalxona, hammom, istirohat bog’lari va boshqalar) qurganlar. Musulmon maktab, madrasalari ishga tushirilgan. Tombuktu madrasasida ilohiyot bilan birga tarix, fiqh (qonunchilik), matematika, astronomiya ham o’qitilgan. Afrikaliklar san’atda katta muvaffaqiyatlarga erishganlar. Yog’och va jezdan yasalgan haykallar va niqoblar ifodaviyligi bilan kishilarni hayratga solgan. Benindagi shoh saroyi zallari va galereyalarida podsholaru a’yonlarning jez lavhalarga ishlangan bo’rtma rasmlari topilgan. Bu lavhalarda ov, urush, saroy hayoti sahnalari aks ettirilgan.

M.M.I.B.D.O` :     __________       Sh.Beknazarova
Tarix fani to’garak konspekti

Sana: ________________

Mavzu: Ta’lim tizimi . Aniq fanlarning rivojlanishi
To`garakning maqsadi: O’quvchilarga temuriylar davrida ta’lim tizimi, ilm-fan tarqqiyoti haqida ma’lumot berish.
         XV asrda Samarqand va Hirotda olimlar-u fuzalolar, shoirlar-u bastakorlarning kattagina guruhi to‘plangan edi. Ilm-fan va san’atning taraqqiyotida zamonasining madaniy muhitida tarbiyalanib, yoshligidayoq mashhur olim sifatida shuhrat qozongan Ulug‘bekning hissasi nihoyatda buyukdir. Ulug‘bek mamlakatni boshqarish bilan bir qatorda, ilmiy ishlar bilan shug‘ullanadi, olimlarning munozaralarida faol qatnashadi. Ulug‘bek o‘tmishdoshlari Ahmad Farg‘oniy, Abu Nasr Farobiy, Muham​mad Xorazmiy, Abu Rayhon Beruniy va Ibn Sino asarlarini batafsil o‘rganadi. Bu buyuk mutafakkirlarning asarlari orqa​li u qadimgi yunon olimlari Aflotun, Arastu, Gipparx, Ptolomeylarning mumtoz asarlari bilan ham tanishadi. Ulug‘bek farmoni bilan 1417-yilda Buxoroda, 1420-yilda Samarqandda, 1433-yilda G‘ijduvonda madrasalar qad ko‘taradi. Hatto Buxo​ro madrasasining darvozasiga «Bilim olish har bir musulmon ayol va erkakning burchidir», degan xitobnoma o‘yib yozib qo‘yiladi. Movarounnahrning bu uchta qadimiy shaharlarida barpo etilgan ilmgohlar, xususan, Samarqand madrasasi zamonasining dorilfununi edi. Ushbu madrasalarda diniy ilmlar: Qur’on, hadis, tafsir, fiqh (din va shariat qonun va qoidalari) bilan bir qatorda riyoziyot (matematika), handasa (geometriya), ilmi hay’at (astronomiya), tibbiyot (meditsina), tarix, jo‘g‘rofiya, ilmi aruz (nazm), arab tili va uning morfologiyasi (qofiya) kabi dunyoviy ilmlar ham o‘qitilardi.
      1420-yilda ochilgan Samarqand madrasasi ikki qavatli, ellik hujrali bo‘lgan. Har bir hujra uch xonaga: qaznoq (omborxona), yotoqxona va darsxonalarga bo‘lingan. Madrasada o‘sha zamonning iqtidorli olimlaridan mavlono Shamsiddin Muhammad Havofiy yetakchi mudarris bo‘lgan. O‘rta asrlarning mashhur olimlari Qozizoda Rumiy, G‘iyosiddin Jamshid Koshoniy, Mirzo Ulug‘bek va uning shogirdi Alouddin Ali Qushchilar turli fanlardan dars berganlar. Madrasa ochilgan kuni birinchi darsni Shamsiddin Muhammad Havofiy o‘qigan, darsda tolibi ilmlardan to‘qson nafari qatnashgan. Madrasada ilmi hay’at (astronomiya)dan dars​ni Qozizoda Rumiy bergan. Madrasada kamida 15-16 yil tahsil ko‘rib, uning dasturi bo‘yicha fanlarni to‘la o‘zlashtirgan va imtihonlarda o‘z bilimini namoyish qila olgan tolibi ilmlarga sanad yozib berilgan.
       Samarqandda o‘z atrofida to‘plangan taniqli olimlarning bevosita ishtiroki va yordamida Mirzo Ulug‘bek 1424-1429-yillarda shahar yaqinidagi Obirahmat anhori bo‘yida rasadxona qurdirdi. Hanuzgacha olimlarning qiziqishini uyg‘otib kelayotgan bu ulkan imoratning balandligi 31 metr edi. G‘iyosiddin Jamshid boshchiligida rasadxonaning asosiy o‘lchov asbob-uskunasi-ulkan sekstant o‘rnatilgan. Samarqand sekstanti o‘sha davrda Sharqda ma’lum bo‘lgan sekstantlarning eng kattasi hisoblangan. Ulug‘bek rasadxona qoshida zamonasining boy kutubxonasini ham tashkil etadi. Bu kutubxonada fanning deyarli hamma sohalariga tegishli qariyb o‘n besh ming jild kitob saqlangan.
     Ulug‘bekning faol ishtiroki bilan Ulug‘bek rasadxonasi o‘sha zamon sharoitiga mukammal astronomik asbob va uskunalar bilan jihozlangan oliy darajadagi ilmgohga aylanadi. Rasadxonada Ulug‘bek bilan birga mashhur matematik va astronomlardan «Aflotuni zamon» deb nom olgan Qozizoda Rumiy, G‘iyosiddin Jamshid Koshoniy, «o‘z davrining Ptolomeyi» nomi bilan shuhrat qozongan Ali Qushchi va ko‘pgina bosh​qa olimlar ilmiy kuzatishlar va tadqiqotlar olib boradilar. Xullas, Ulug‘bek Samarqandda butun bir astronomiya maktabini yaratdi.Rasadxonada olib borilgan kuzatish va tadqiqotlar tufayli 1018 ta qo‘zg‘almas (turg‘un) yulduzlarning o‘rni va holati aniqlanib, ularning astronomik jadvali tuziladi. Rasadxonada olib borilgan tadqiqotlarning natijalari asosida matematika va astronomiyaga oid qator nodir asarlar yaratildi.Ulug‘bekning shoh asari «Ziji jadidi Ko‘ragoniy» (Ko‘ra- goniyning yangi astronomik jadvali) nomli kitobidir. «Ziji jadi​di Ko‘ragoniy» asosan ikki qismdan: keng muqaddima va 1018 qo‘zg‘almas yulduzlarning o‘rni va holati aniqlab berilgan jadval- lardan iborat. Ulug‘bekning astronomik jadvali o‘sha zamondagi shunga o‘xshash jadvallar orasida yuksak darajada aniqligi bi​lan ajralib turadi. Shuningdek, Ulug‘bekning yil hisobini hozirgi hisob-kitoblarga solishtirgudek bo‘lsak, u bor-yo‘g‘i bir minut-u ikki sekundga farq qiladi. Bu XV asr uchun g‘oyat yuksak aniqlik bo‘lib, hozirgi zamon o‘lchovlariga juda yaqindir. Ulug‘bek «Tarixi arba’ ulus» (To‘rt ulus tarixi) nomli tarixiy asar hamda musiqa ilmiga bag‘ishlangan beshta risola ham yozgan. Ulug‘bekning astronomiya maktabi o‘z davrining o‘ziga xos akademiyasi edi. Mashhur fransuz faylasufi, yozuvchi va tarixchi olim Volter (1694-1778): «Ulug‘bek Samarqandda bo‘lib akademiyaga asos soldi. Yer sharini o‘lchashni buyurdi va astronomi- yaga oid jadvallarni tuzishda ishtirok etdi», - deb yozgan edi.
M.M.I.B.D.O` :     __________       Sh.Beknazarova
Tarix fani to’garak konspekti

Sana: ________________

Mavzu: Adabiyot , Tasviriy san’at
To`garakning maqsadi: O’quvchilarga temuriylar davrida Adabiyot , Tasviriy san’at rivoji haqida ma’lumot berish.
       XV asrda kitobat san’ati, ya’ni qo‘lyozma asarlarni ko‘chirib yozish va u bilan bog‘liq bo‘lgan xattotlik, musavvirlik, lavvohlik va sahhoflik san’ati ham nihoyatda yaxshi taraqqiy etadi.
      XV asrda ulkan yutuqlarga erishgan tasviriy san’at-portretlar, hayotiy lavhalar, tabiat manzaralari, bino va badiiy asarlarga ishlangan tasvirlardan iborat bo‘lgan. Siymolar qiyofasi tasvirlari orasida Jomiy, Navoiy, Abdullo Xotifiy, Behzod, Husayn Boyqaro, Bobur va boshqalarning tasvirlari bizgacha saqlanib qolgan. Musavvirlar bu tarixiy shaxslarning tashqi qiyofasini aniqroq va mukammalroq tasvirlashga, ayrim hollarda hatto ularning ma’naviy dunyosini ochishga intilganlar. Masalan, mashhur rassom Mahmud Muzahhib tomonidan chizilgan Navoiy tasvirida shoir hassaga tayangan, uning qomati birmuncha bukchaygan, qarashlarida ham horg‘inlik alomatlari, ham ulug‘vorlik va oliyjanoblik ko‘zga yaqqol tashlanib turadi.
Kamoliddin Behzod XV asr tasviriy san’atining ulug‘ namoyandasi- dir. U musavvirlikda «Hirot maktabi» deb nomlangan yangi bir ijodiy uslubning asoschisi bo‘ldi. U o‘z davrida Moniyi Soniy (Ikkinchi Moniy) deb ulug‘langan. U ustoz san’atkor sifati​da O‘rta Osiyo, Eron, Ozarbayjon va boshqa o‘lkalar tasviriy san’atining taraqqiyotiga samarali ta’sir etdi. Behzodning ijodi xilma-xil mazmunga ega bo‘lib, u tarixiy siymolar (Hu​sayn Boyqaro, Shayboniyxon, Alisher Navoiy) portretlaridan tortib to serjilo
hukmdor saroylaridagi qabul marosimlari va jang maydoni manzaralarigacha haqqoniy va ta’sirli qilib bera olgan. Ayniqsa, Dehlaviyning «Layli va Majnun» dostoniga bag‘ishlangan uning lirik manzaralari yoki Sharafiddin Ali Yazdiyning «Zafarnoma» asari uchun chizilgan jang maydonidagi shid​datli jang tasvir etilgan miniaturalari nihoyatda jozibador va ta’sirchandir. Xullas, tasviriy san’at asarlari bilan badiiy adabiyotning o‘zaro uzviy aloqada ravnaq topganligi, biri ikkinchisiga samarali ta’sir etganini ko‘rsatadi.
       XIV-XV asrlarda yangi kuy va qo‘shiqlar, cholg‘u asboblari va musiqa nazariyasiga doir nodir asarlar yaratildi. Juda ko‘p mahoratli sozan- dalar, mashshoqlar, bastakorlar va hofizlar yetishdi. Abdu- qodir Nayiy, Qulmuhammad Shayxiy, Husayn Udiy, Shohquli G‘ijjakiy, Qosim Rabboniy va boshqalar shular jumlasidandir. Mohir musiqachilar bilan bir qatorda Ulug‘bek, Navoiy, Jomiy, Binoiy kabi mutafakkir va shoirlar ham musi​qa san’ati bilan shug‘ullanib, uning rivojiga ma’lum darajada hissa qo‘shadilar. Masalan, Ulugbek «Bulujiy», «Shodiyona», «Axloqiy», «Tabriziy», «Usuli ravon» va «Usuli otlig‘», Navo​iy «Isfahoniy» kuylarini ijod qiladi. Jomiy va Binoiylar musiqa nazariyasiga doir asar yaratadilar. Musiqa she’riyat bilan uzviy aloqada yangi taraqqiyot pog‘onasiga ko‘tariladi.
       O‘rta Osiyo xalqlari adabiyoti badiiy uslub jihatidan takomillashdi, yangi pog‘onaga ko‘tarildi. Nasrda ham, nazmda ham ko‘plab nodir badiiy va lirik asarlar yaratildi. O‘rta Osiyo xalqlari, xususan, o‘zbek hamda tojik adabiyoti o‘rtasida o‘zaro aloqa va hamkorlik kengaydi va mustahkamlandi. Tarjima adabiyot vujudga keldi. Badiiy adabiyotning ravnaqi bilan uzviy bog‘langan holda adabiyotshunoslik ham taraqqiy etdi, nodir asarlar yaratildi.
Bu davrda zamonasining iste’dodli shoirlari va adiblari Qutb Xorazmiy, Sayfi Saroyi, Haydar Xorazmiy, Durbek, Amiriy, Yaqiniy, Atoiy, Sakkokiy, Lutfiy, Muhammad Solih va boshqalar yashab ijod qiladilar. Durbek tomonidan qayta ishlangan «Yusuf va Zulayho» dostoni, toshkentlik shoir Atoiyning devoni shu davr badiiy adabiyotining durdonalaridir. Bu davr o‘zbek shoirlari ichida Lutfiy (1366-1465) alohida o‘rin tutadi. Navoiyga qadar o‘zbek she’riyatida Lutfiy darajasiga yetadigan shoir bo‘lmagan. U birgina turkiy tilida asarlar yaratib qolmadi, balki fors tilida ham qasidalar yozdi. Lutfiy ijodida haqiqat va adolatni sevish, shafqat va muruvvatli bo‘lishni targ‘ib qilish, ilm va san’atni se​vish kabi fikrlar katta joy olgan.
        XV asr badiiy adabiyoti ravnaqida buyuk davlat arbobi, ulug‘ shoir, olim, mutafakkir Alisher Navoiy va buyuk fors-tojik shoiri Abdurahmon Jomiyning hissalari g‘oyat buyukdir. Navoiy butun faoliyati va ijodiyotini insonning baxt-saodati uchun kurashga, xalqning osoyishtaligiga, o‘zaro urushlarning oldini olishga, obodonchilik ishlariga, ilm-fan, san’at va adabiyot taraqqiyotiga bag‘ishladi. U o‘zbek adabiy tili, o‘zbek mumtoz adabiyotini yangi pog‘onaga ko‘tardi. Navoiy o‘ttizdan ortiq yirik badiiy asar yozdi. «Xamsa», «Xazoyin ul-maoniy», «Mahbub ul- qulub», «Lison ut-tayr» shular jumlasi- dandir. Navoiy adolat yordamida mamlakatni obod qilish mumkinli- gini, har bir kishi o‘zining xulqi va odobi bilan odamlarni xursand qilishi lozimligini uqtirib o‘tadi.
      Xullas, o‘zbek xalqining ulug‘ shoiri va mutafakkiri Alisher Navoiy o‘zining bebaho asarlarida ko‘targan o‘ta insonparvar g‘oyalari bilan jahon adabiyotining buyuk namoyandalari qatoridan munosib o‘rin egalladi. Abdurahmon Jomiy Alisher Navoiyning zamondoshi, ustozi va do‘sti edi. Ularning do‘stligi va hamkorligi o‘zbek va qardosh xalqlar do‘stligi va hamkorligining yorqin timsolidir.

M.M.I.B.D.O` :     __________       Sh.Beknazarova
Tarix fani to’garak konspekti

Sana: ________________

Mavzu: Sayohat darsi. 
To`garakning maqsadi: O`quvchilarni estetik madaniyatli, ma`naviy dunyosi boy insonlar qilib tarbiyalash.       O`quvchilarni Buxoro (Navoiy, G’ijduvon) shahrining diqqatga sazovor joylariga olib boriladi. Masalan:

